
Rigveda Mandala 8

ऋग्वेदः मण्डलं ८

मा चिद॒न्यद्वि शं ॑सत ॒ सखायो ॒ मा रिषण्यत ।
इन्द्रमित्स्तो॑ता वृषणं॒ सचा सु ॒ते मुहुरु ॒क्था च॑ शंसत ॥ ८.००१.०१
अ ॒व॒क्र ॒क्षिणं ॑ वृषभं य ॑थाजुरं ॒ गां न च॑र्षणीसह ॑म् ।
विद्वेषणं सं ॒वननोभयंकरं मंहिष्ठमुभयाविनम् ॥ ८.००१.०२
यच्चिद्धि त्वा जना इ॒मे नाना हवन्त ऊ॒तये ॑ ।
अ ॒स्माकं ॒ ब्रह्मे॒दमिन्द्र भूतु॒ तेऽहा विश्वा च॒ वर्ध॑नम् ॥ ८.००१.०३
वि त॑र्तूर्यन्ते मघवन्विपश्चितो॒ऽर्यो विपो॒ जनानाम् ।
उप क्रमस्व पुरु ॒रूपमा भ॑र॒ वाजं॒ नेदिष्ठमू॒तये ॑ ॥ ८.००१.०४
म॒हे च॒न त्वामद्रिवः परा शु ॒ल्काय ॑ देयाम् ।
न स ॒हस्राय ॒ नायुताय वज्रिवो॒ न श ॒ताय ॑ शतामघ ॥ ८.००१.०५
वस्या इन्द्रासि मे पितुरु ॒त भ्रातु॒रभु॑ञ्जतः ।
माता च॑ मे छदयथः स ॒मा व॑सो वसुत्व ॒नाय ॒ राधसे ॥ ८.००१.०६
क्वे ॑यथ क्वेद  ॑सि पुरु ॒त्रा चिद्धि ते ॒ मनः ।
अलर्षि युध्म खजकृत्पुरंदर  प्र गा ॑य ॒त्रा अ ॑गासिषुः ॥ ८.००१.०७
प्रास्मै॑ गाय ॒त्रमर्चत वावातु॒र्यः पु॑रंदरः ।
याभिः काण्वस्योप ब॒र्हिरासदं ॒ यास ॑द्॒वज्री भिनत्पुरः ॥ ८.००१.०८
ये ते ॒ सन्ति ॑ दशग्विनः श ॒तिनो॒ ये स ॑ह॒स्रिणः ।
अश्वासो ॒ ये ते॒ वृषणो रघु॒द्रुवस्तेभिर्न॒स्तूय ॒मा ग ॑हि ॥ ८.००१.०९
आ त्व१ ॒॑द्य स ॑ब॒र्दुघां ॑ ह॒ुवे गा ॑य ॒त्रवे॑पसम् ।
इन्द्रं ॑ धे ॒नुं सु ॒दुघामन्यामिषमु॒रुधा ॑रामरं ॒कृत  ॑म् ॥ ८.००१.१०
यत्तु ॒दत्सूर ॒ एत ॑शं व॒ङ्कू वातस्य प॒र्णिना ।
वहत्कुत्स  ॑मार्जुने॒यं श ॒तक्र ॑तुः त्सर ॑द्गन्ध ॒र्वमस्तृ॑तम् ॥ ८.००१.११

ऋग्वेदः मण्डलं ८

य ऋ॒ते चिदभिश्रिषः पु॒रा ज ॒त्रुभ्य ॑ आतृदः ।
संधा ॑ता सं ॒धिं म॒घवा पुरू ॒वसु ॒रिष्कर्ता॒ विह्रु ॑तं॒ पुनः ॥ ८.००१.१२
मा भू॑म॒ निष्ट्या ॑ इ॒वेन्द्र त्वदरणा इव ।
वनानि न प्॑रजहितान्य ॑द्रिवो दु॒रोषासो अमन्महि ॥ ८.००१.१३
अमन्महीदनाशवो॑ऽनु ॒ग्रास ॑श्च वृत्रहन् ।
स ॒कृत्सु  ते॑ महता शू ॑र॒ राधसा ॒ अनु ॒ स्तोमं॑ मुदीमहि ॥ ८.००१.१४
यदि स्तोमं॒ मम श्रवद॒स्माकमिन्द्रमिन्दवः ।
तिरः प॒वित्रं॑ ससृ ॒वांस आशवो॒ मन्दन्तु तुग्र्यावृधः ॥ ८.००१.१५
आ त्व१ ॒॑द्य स ॒धस्तु॑तिं वावातुः सख्यु ॒रा ग ॑हि ।
उपस्तुतिर्म॒घोनां॒ प्र त्वाव॒त्वधा ते वश्मि सुष्टु ॒तिम् ॥ ८.००१.१६
सोता हि सोममद्रिभिरेमे ॑नमप्सु धावत ।
ग ॒व्या वस्त्रे॑व वासय ॑न्त ॒ इन्नरो॒ निर्धु ॑क्षन्व ॒क्षणा ॑भ्यः ॥ ८.००१.१७
अध ॒ ज्मो अध ॑ वा दिवो बृ॑ह॒तो रो॑च॒नादधि ।
अ ॒या व॑र्धस्व त ॒न्वा गि ॒रा ममा जाता सु ॑क्रतो पृण ॥ ८.००१.१८
इन्द्राय ॒ सु म॒दिन्तमं॒ सोमं॑ सोता वरे ॑ण्यम् ।
श ॒क्र ए ॑णं पीपयद्विश्वया धि ॒या हिन्वानं न वाज ॒युम् ॥ ८.००१.१९
मा त्वा सोमस्य ॒ गल्द ॑या ॒ सदा याचन्॒नहं गि ॒रा ।
भूर्णिं॑ मृ॒गं न सव ॑नेषु चुक्रुधं ॒ क ईशानं॒ न या ॑चिषत् ॥ ८.००१.२०
मदे ॑नेषितं मदमु॒ग्रमु॒ग्रेण ॒ शवसा ।
विश्वे॑षां तरु ॒तारं ॑ मदच्युतं ॒ मदे ॒ हि ष्मा ददाति नः ॥ ८.००१.२१
शेवारे ॒ वार्या॑ पु॒रु दे ॒वो मर्ता॑य दाशुषे॑ ।
स सु ॑न्व ॒ते च॑ स्तुवते च॑ रासते विश्वगू ॑र्तो अरिष्टु ॒तः ॥ ८.००१.२२
एन्द्र ॑ याहि मत्स्व चित्रेण देव ॒ राधसा ।
सरो॒ न प्रास्यु ॒दरं ॒ सपीतिभिरा सोमे॑भिरुरु स्फिरम् ॥ ८.००१.२३
आ त्वा स ॒हस्रमा श ॒तं यु ॒क्ता रथे॑ हिरण्यये ॑ ।
ब्॒रह्॒मयुजो ॒ हरय इन्द्र के ॒शिनो॒ वहन्तु ॒ सोमपीतये ॥ ८.००१.२४
आ त्वा रथे॑ हिरण्यये ॒ हरी म॒यूर ॑शेप्या ।

ऋग्वेदः मण्डलं ८

शि ॒तिपृ॒ष्ठा व॑हतां॒ मध्वो॒ अन्ध ॑सो विवक्ष ॑णस्य पीतये ॑ ॥ ८.००१.२५
पिबा त्व१ ॒॑स्य गि ॑र्वणः सु ॒तस्य ॑ पूर्व॒पा इ॑व ।
परिष्कृतस्य  र॒सिन ॑ इ॒यमासु ॒तिश्चारु ॒र्मदाय पत्यते ॥ ८.००१.२६
य एको ॒ अस्ति दं ॒सना ॑ म॒हाँ उ॒ग्रो अ ॒भि व्॒रतैः ।
गमत्स शि ॒प्री न स यो ॑ष॒दा ग ॑म॒द्धवं॒ न परि वर्जति ॥ ८.००१.२७
त्वं पुरं ॑ चरिष्ण्वं ॑ व॒धैः शुष्ण ॑स्य ॒ सं पिणक् ।
त्वं भा अनु ॑ चरो॒ अध ॑ द्विता यदिन्द्र हव्यो॒ भुवः ॥ ८.००१.२८
मम त्वा सूर ॒ उदिते॒ मम म॒ध्यंदिने दिवः ।
मम प्रपित्वे अ ॑पिशर्व॒रे व॑स ॒वा स्तोमासो अवृत्सत ॥ ८.००१.२९
स्तु॒हि स्तु॒हीदे ॒ते घा ते॒ मंहिष्ठासो म॒घोनाम् ।
निन्दिताश्वः प्रपथी प॑रमज्या म॒घस्य ॑ मेध्यातिथे ॥ ८.००१.३०
आ यदश्वान्वन ॑न्वतः श्र ॒द्धया ॒हं रथे॑ रु ॒हम् ।
उ॒त वामस्य वसु ॑नश्चिकेतति  ॒ यो अस्ति याद्वः प॒शुः ॥ ८.००१.३१
य ऋ॒ज्रा मह्यं॑ मामहे स ॒ह त्व ॒चा हिर॒ण्यया ॑ ।
ए ॒ष विश्वान्य ॒भ्य ॑स्तु॒ सौभगास ॒ङ्गस्य स्वनद्रथः ॥ ८.००१.३२
अध ॒ प्लायो॑गि ॒रति दासदन्याना ॑स ॒ङ्गो अ ॑ग्ने द॒शभिः स ॒हस्रैः ।
अधो ॒क्षणो ॒ दश मह्यं॒ रुश ॑न्तो न ॒ळा इ॑व॒ सर ॑सो ॒ निरतिष्ठन् ॥ ८.००१.३३
अन्व ॑स्य स्थू॒रं द॑दृशे पु॒रस्तादनस्थ ऊ॒रुर ॑व॒रम्बमाणः ।
शश्व ॑ती नार्य ॑भिचक्ष्याह॒ सुभद्रमर्य॒ भोजनं बिभर्षि ॥ ८.००१.३४
इ॒दं व॑सो सु ॒तमन्धः पिबा सुपू ॑र्णमु॒दरम् ।
अनाभयिन्ररिमा ते ॑ ॥ ८.००२.०१
नृभिर्धू ॒तः सु ॒तो अश्नै ॒रव्यो ॒ वारैः परिपूतः ।
अश्वो॒ न निक्तो न॒दीषु॑ ॥ ८.००२.०२
तं ते॒ यवं ॒ यथा गोभिः स्वादुमकर्म श्रीणन्तः ।
इन्द्र त्वास्मिन्सध ॒मादे ॑ ॥ ८.००२.०३
इन्द्र इत्सो ॑म॒पा एक ॒ इन्द्रः सुत ॒पा विश्वायुः ।
अ ॒न्तर्दे ॒वान्मर्त्या॑ँश्च ॥ ८.००२.०४

ऋग्वेदः मण्डलं ८

न यं शु ॒क्रो न दुराशीर्न तृ ॒प्रा उ ॑रु ॒व्यच ॑सम् ।
अ ॒प॒स्पृ॒ण्व ॒ते सु ॒हार्द ॑म् ॥ ८.००२.०५
गोभिर्यदीम॒न्ये अ ॒स्मन्मृ॒गं न व्रा मृ॒गय ॑न्ते ।
अ ॒भित्सर ॑न्ति धे ॒नुभिः ॥ ८.००२.०६
त्रय ॒ इन्द्रस्य ॒ सोमाः सु ॒तासः सन्तु दे ॒वस्य ।
स्वे क्षये ॑ सुत ॒पाव्नः ॥ ८.००२.०७
त्रयः कोशासः श्चोतन्ति तिस्रश्च ॒म्व१ः सुपू ॑र्णाः ।
स ॒माने अधि ॒ भार्म॑न् ॥ ८.००२.०८
शुचिरसि पुरुनिःष्ठाः क्षी ॒रैर्म॑ध्य ॒त आशीर्तः ।
द॒ध्ना मन्दिष्ठः शूरस्य ॥ ८.००२.०९
इ॒मे त॑ इन्द्र सोमास्तीव्रा अ ॒स्मे सु ॒तासः ।
शु ॒क्रा आशिरं ॑ याचन्ते ॥ ८.००२.१०
ताँ आशिरं ॑ पुरो॒ळाशमिन्द्रे ॒मं सोमं॑ श्रीणीहि ।
रे ॒वन्तं ॒ हि त्वा श‍ृ॒णोमि ॥ ८.००२.११
ह॒ृत्सु पीतासो॑ युध्यन्ते दु॒र्मदासो ॒ न सुरायाम् ।
ऊधर्न न ॒ग्ना ज ॑रन्ते ॥ ८.००२.१२
रे ॒वाँ इद्रे ॒वतः स्तो॒ता स्यात्त्वावतो म॒घोनः ।
प्रेदु॑ हरिवः श्रु ॒तस्य ॑ ॥ ८.००२.१३
उ॒क्थं च॒न श ॒स्यमान॒मगो॑र॒रिरा चिकेत  ।
न गा ॑य ॒त्रं गी ॒यमानम् ॥ ८.००२.१४
मा न ॑ इन्द्र पीयत्नवे॒ मा शर्ध ॑ते ॒ परा दाः ।
शिक्षा ॑ शचीवः शचीभिः ॥ ८.००२.१५
व॒यमु॑ त्वा त॒दिदर्था॒ इन्द्र त्वायन्तः ॒ सखायः ।
कण्वा उ॒क्थेभिर्जरन्ते ॥ ८.००२.१६
न घे ॑म॒न्यदा प॑पन वज्रिन्॒नपसो ॒ नविष्टौ ।
तवेदु॒ स्तोमं॑ चिकेत  ॥ ८.००२.१७
इ॒च्छन्ति दे ॒वाः सु ॒न्वन्तं ॒ न स्वप्नाय स्पृहयन्ति ।

यन्ति ॑ प्॒रमादमतन्द्राः ॥ ८.००२.१८
ओ षु प्र या ॑हि वाजे॑भिर्मा ह॑ृणीथा अ ॒भ्य१ ॒॑स्मान् ।
म॒हाँ इ ॑व॒ युव ॑जानिः ॥ ८.००२.१९
मो ष्व१ ॒॑द्य दु॒र्हणावान्सा ॒यं क॑रदारे अ ॒स्मत् ।
अ ॒श्रीर इ ॑व॒ जामाता ॥ ८.००२.२०
विद्मा ह्॑यस्य वीरस्य भूरिदावरीं सुम ॒तिम् ।
त्रिषु जातस्य ॒ मनां॑सि ॥ ८.००२.२१
आ तू षिञ्च ॒ कण्वमन्तं॒ न घा विद्म शवसा ॒नात् ।
य ॒शस्तरं श ॒तमू॑तेः ॥ ८.००२.२२
ज्येष्ठे ॑न सोत ॒रिन्द्राय ॒ सोमं॑ वीराय श ॒क्राय ॑ ।
भरा पिबन्नर्या॑य ॥ ८.००२.२३
यो वेदिष्ठो अव्य ॒थिष्वश्वावन्तं जरितृभ्यः ।
वाजं॑ स्तो॒तृभ्यो॒ गोमन्तम् ॥ ८.००२.२४
पन्य ॑म्पन्य ॒मित्सो॑तार आ धावत मद्याय ।
सोमं॑ वीराय शूराय ॥ ८.००२.२५
पाता वृत्रहा सु ॒तमा घा गमन्नारे अ ॒स्मत् ।
नि य ॑मते श ॒तमू॑तिः ॥ ८.००२.२६
एह हरी ब्रह्मयुजा ॑ श ॒ग्मा व॑क्षतः सखायम् ।
गी ॒र्भिः श्रु ॒तं गिर्व ॑णसम् ॥ ८.००२.२७
स्वादवः सोमा आ या ॑हि श्रीताः सोमा आ या ॑हि ।
शिप्रिन्नृषीवः शचीवो॒ नायमच्छा सध ॒मादम् ॥ ८.००२.२८
स्तुतश्च ॒ यास्त्वा वर्ध ॑न्ति म॒हे राधसे नृ॒म्णाय ।
इन्द्र कारिणं॑ वृ॒धन्तः ॥ ८.००२.२९
गिरश्च ॒ यास्ते॑ गिर्वाह उ॒क्था च॒ तुभ्यं ॒ तानि ।
स ॒त्रा द॑धि ॒रे शवां॑सि ॥ ८.००२.३०
ए ॒वेदे ॒ष तु ॑विकू ॒र्मिर्वाजा एको ॒ वज्रहस्तः ।
स ॒नादमृ॑क्तो दयते ॥ ८.००२.३१

हन्ता वृ॒त्रं दक्षिणे॒नेन्द्रः पु॒रू पु॑रुहू ॒तः ।
म॒हान्महीभिः शचीभिः ॥ ८.००२.३२
यस्मिन्विश्वाश्चर्ष ॒णय ॑ उ॒त च्यौ ॒त्ना ज्रयां ॑सि च ।
अनु ॒ घेन्म ॒न्दी म॒घोनः ॥ ८.००२.३३
ए ॒ष ए ॒तानि चकारेन्द्रो॒ विश्वा योऽति ॑ श‍ृ॒ण्वे ।
वाज ॒दावा म॒घोनाम् ॥ ८.००२.३४
प्रभर्ता॒ रथं॑ ग ॒व्यन्त ॑मपाकाच्चिद्यमवति ।
इ॒नो वसु ॒ स हि वोळ्हा ॥ ८.००२.३५
सनि ॑ता विप्रो॒ अर्व ॑द्भिर्हन्ता वृ॒त्रं नृभिः शूरः ।
स ॒त्यो ॑ऽवि ॒ता विधन्त ॑म् ॥ ८.००२.३६
यज ॑ध्वैनं प्रियमेधा इन्द्रं ॑ स ॒त्राचा मनसा ।
यो भूत्सोमैः स ॒त्यम ॑द्वा ॥ ८.००२.३७
गा ॒थश्रवसं ॒ सत्प ॑तिं॒ श्रवस्कामं पुरु ॒त्मानम् ।
कण्वासो गा ॒त वाजिन ॑म् ॥ ८.००२.३८
य ऋ॒ते चिद्गास्पदेभ्यो॒ दात्सखा नृभ्यः शचीवान् ।
ये अ ॑स्मिन्काममश्रियन् ॥ ८.००२.३९
इ॒त्था धीवन्तमद्रिवः काण्वं मेध्यातिथिम् ।
मे॒षो भू॒तो॒३ ॒॑ऽभि यन्नयः ॥ ८.००२.४०
शिक्षा ॑ विभिन्दो अस्मै च॒त्वार्य ॒युता ॒ ददत् ।
अ ॒ष्टा प॒रः स ॒हस्रा ॥ ८.००२.४१
उ॒त सु त्ये प॑यो ॒वृधा माकी रणस्य न॒प्त्या ॑ ।
ज ॒नित्व ॒नाय ॑ मामहे ॥ ८.००२.४२
पिबा सु ॒तस्य ॑ र॒सिनो ॒ मत्स्वा न इन्द्र गोमतः ।
आपिर्नो॑ बोधि सध ॒माद्यो॑ वृ॒धे ॒३ ॒॑ऽस्माँ अ ॑वन्तु ते ॒ धियः ॑ ॥ ८.००३.०१
भू॒याम ते सुम ॒तौ वाजिनो॑ व॒यं मा नः स्तरभिमातये ।
अ ॒स्माञ्चित्राभिरवतादभिष्टिभिरा नः सु ॒म्नेषु॑ यामय ॥ ८.००३.०२
इ॒मा उ॑ त्वा पुरूवसो ॒ गिरो॑ वर्धन्तु ॒ या मम ।

पाव॒कवर्णाः शुचयो विपश्चितो॒ऽभि स्तोमै॑रनूषत ॥ ८.००३.०३
अ ॒यं स ॒हस्रमृषिभिः सह ॑स्कृतः  समु॒द्र इ॑व पप्रथे ।
स ॒त्यः सो अ ॑स्य महिमा गृ ॑णे॒ शवो॑ य ॒ज्ञेषु॑ विप्रराज्ये॑ ॥ ८.००३.०४
इन्द्रमिद्दे ॒वतातय ॒ इन्द्रं ॑ प्रय ॒त्य ॑ध्वरे ।
इन्द्रं ॑ समीके व॒निनो॑ हवामह इन्द्रं ॒ धन ॑स्य सा ॒तये ॑ ॥ ८.००३.०५
इन्द्रो॑ म॒ह्ना रोदसी पप्रथच्छव इन्द्रः सूर्य ॑मरोचयत् ।
इन्द्रे ॑ ह॒ विश्वा भुवनानि येमिर इन्द्रे ॑ सुवानास ॒ इन्दवः ॥ ८.००३.०६
अ ॒भि त्वा पू॒र्वपीतय ॒ इन्द्र स्तोमे॑भिरायवः ।
स ॒मीचीनास ॑ ऋ॒भवः समस्वरन्रु॒द्रा गृ ॑णन्त ॒ पूर्व्य ॑म् ॥ ८.००३.०७
अ ॒स्येदिन्द्रो॑ वावृधे॒ वृष्ण्यं ॒ शवो॒ मदे ॑ सु ॒तस्य ॒ विष्णवि ।
अ ॒द्या तमस्य महिमानमायवोऽनु ॑ ष्टुवन्ति पू॒र्वथा ॥ ८.००३.०८
तत्त्वा यामि सु ॒वीर्यं॒ तद्ब्रह्म पू॒र्वचित्तये ।
येना ॒ यति ॑भ्यो॒ भृगवे॒ धने ॑ हिते येन ॒ प्रस्कण्व ॒माविथ ॥ ८.००३.०९
येना ॑ समु॒द्रमसृ॑जो म॒हीरपस्तदिन्द्र वृष्णि ते ॒ शवः ।
स ॒द्यः सो अ ॑स्य महिमा न सं ॒नशे ॒ यं क्षो ॒णीरनुचक्रदे ॥ ८.००३.१०
श ॒ग्धी न॑ इन्द्र यत्त्वा ॑ र॒यिं यामि सु ॒वीर्य॑म् ।
श ॒ग्धि वाजाय प्रथमं सिषासते श ॒ग्धि स्तोमाय पूर्व्य ॥ ८.००३.११
श ॒ग्धी नो॑ अ ॒स्य यद्ध ॑ पौ॒रमाविथ॒ धिय ॑ इन्द्र सिषासतः ।
श ॒ग्धि यथा रुश ॑मं॒ श्याव ॑कं ॒ कृप मिन्द्र प्रावः स्वर्णरम् ॥ ८.००३.१२
कन्नव्यो॑ अत ॒सीनां॑ तु॒रो गृ ॑णीत मर्त्यः ।
न॒ही न्व ॑स्य महिमानमिन्द्रियं स्वर्गृ ॒णन्त ॑ आनशुः ॥ ८.००३.१३
कदु॑ स्तु॒वन्त ॑ ऋतयन्त दे ॒वत ऋषिः को विप्र ओहते ।
क॒दा हवं॑ मघवन्निन्द्र सुन्व ॒तः कदु॑ स्तुवत आ ग ॑मः ॥ ८.००३.१४
उदु॒ त्ये मधु॑मत्तमा गिरः स्तोमास ईरते ।
स ॒त्राजितो॑ धन ॒सा अक्षि ॑तोतयो वाजयन्तो ॒ रथा इव ॥ ८.००३.१५
कण्वा इव भृगवः सूर्या ॑ इव विश्वमिद्धीतमानशुः ।
इन्द्रं ॒ स्तोमे॑भिर्म॒हय ॑न्त आयवः प्रियमे॑धासो अस्वरन् ॥ ८.००३.१६

यु ॒क्ष्वा हि वृ॑त्रहन्तम हरी इन्द्र परावतः ।
अ ॒र्वा॒चीनो म॑घव ॒न्सोमपीतय उ॒ग्र ऋ॒ष्वेभिरा ग ॑हि ॥ ८.००३.१७
इ॒मे हि ते ॑ कारवो॑ वावशुर्धि ॒या विप्रासो मे॒धसा ॑तये ।
स त्वं नो॑ मघवन्निन्द्र गिर्वणो वे॒नो न श‍ृ॑णुधी हवम् ॥ ८.००३.१८
निरिन्द्र बृहतीभ्यो॑ वृ॒त्रं धनु ॑भ्यो अस्फुरः  ।
निरर्बु॑दस्य मृगयस्य मायिनो॒ निः पर्व॑तस्य ॒ गा आजः ॥ ८.००३.१९
निरग्नयो ॑ रुरुचु ॒र्निरु ॒ सूर्यो ॒ निः सोम इन्द्रियो रसः ।
निरन्तरिक्षादधमो म॒हामहिं॑ कृ ॒षे तदिन्द्र पौंस्य ॑म् ॥ ८.००३.२०
यं मे॒ दुरिन्द्रो॑ म॒रुतः पाकस्थामा कौरयाणः ।
विश्वे॑षां॒ त्मना शोभिष्ठ ॒मुपे॑व दिवि धावमानम् ॥ ८.००३.२१
रोहितं मे॒ पाकस्थामा सु ॒धुरं ॑ कक्ष्य ॒प्राम् ।
अदाद्रायो विबोधनम् ॥ ८.००३.२२
यस्मा अ ॒न्ये दश प्रति धुरं ॒ वहन्ति वह्न ॑यः ।
अस्तं॒ वयो॒ न तुग्र्य ॑म् ॥ ८.००३.२३
आत्मा पितुस्तनूर्वास ओजो॒दा अ ॒भ्यञ्ज ॑नम् ।
तु॒रीयमिद्रोहितस्य ॒ पाकस्थामानं भो॒जं दातारमब्रवम् ॥ ८.००३.२४
यदिन्द्र प्रागपागुद ॒ङ्न्यग्वा ह॒ूयसे ॒ नृभिः ।
सिमा पु॒रू नृषू॑तो अ ॒स्यानवेऽसि ॑ प्रशर्ध तु॒र्वशे॑ ॥ ८.००४.०१
यद्वा रुमे॒ रुश ॑मे॒ श्याव ॑के ॒ कृप  इन्द्र मादय ॑से ॒ सचा ।
कण्वासस्त्वा ब्रह्मभिः स्तोमवाहस इन्द्रा य ॑च्छन्त्या ग ॑हि ॥ ८.००४.०२
यथा गौ ॒रो अ ॒पा कृ ॒तं तृष्य ॒न्नेत्यवेरिणम् ।
आपित्वे नः प्रपित्वे तूय ॒मा ग ॑हि कण्वे॑षु॒ सु सचा पिब ॥ ८.००४.०३
मन्दन्तु त्वा मघवन्निन्द्रेन्द ॑वो राधो॒देया ॑य सुन्व ॒ते ।
आमुष्या सोममपिबश्चमू सु ॒तं ज्येष्ठं ॒ तद्दधिषे॒ सहः ॥ ८.००४.०४
प्र च॑क्रे ॒ सह ॑सा ॒ सहो॑ ब॒भञ्ज म॒न्युमोज ॑सा ।
विश्वे॑ त इन्द्र पृतनायवो॑ यहो॒ नि वृ॒क्षा इ॑व येमिरे ॥ ८.००४.०५
स ॒हस्रे॑णेव सचते यवीयुधा ॒ यस्त ॒ आनळुपस्तुतिम् ।

पु॒त्रं प्राव॒र्गं कृ ॑णुते सु ॒वीर्ये॑ दाश्नोति नम‍उक्तिभिः ॥ ८.००४.०६
मा भे॑म॒ मा श्र ॑मिष्मो॒ग्रस्य ॑ स ॒ख्ये तव ।
म॒हत्ते॒ वृष्णो॑ अभिचक्ष्यं॑ कृ ॒तं पश्ये ॑म तु॒र्वशं॒ यदु॑म् ॥ ८.००४.०७
स ॒व्यामनु॑ स्फिग्यं ॑ वावसे॒ वृषा न दानो अ ॑स्य रोषति ।
मध्वा सम्पृ ॑क्ताः सारघेण ॑ धे ॒नवस्तूय ॒मेहि द्रवा पिब ॥ ८.००४.०८
अ ॒श्वी र॒थी सु ॑रू ॒प इद्गोमा इदिन्द्र ते ॒ सखा ।
श्वात्॒रभाजा वय ॑सा सचते॒ सदा च॒न्द्रो या ॑ति स ॒भामुप ॥ ८.००४.०९
ऋश्यो ॒ न तृष्य ॑न्नवपानमा ग ॑हि पिबा सोमं॒ वशा अनु ॑ ।
निमेघमानो मघवन्दिवेदिव॒ ओजि ॑ष्ठं दधिषे॒ सहः ॥ ८.००४.१०
अध्वर्यो द्रावया त्वं सोममिन्द्रः पिपासति ।
उप नू॒नं यु ॑युजे ॒ वृषणा हरी आ च॑ जगाम वृत्रहा ॥ ८.००४.११
स्वयं चित्स म॑न्यते ॒ दाशु॑रिर्जनो॒ यत्रा ॒ सोमस्य तृ ॒म्पसि ॑ ।
इ॒दं ते॒ अन्नं॒ युज्यं ॒ समु ॑क्षितं ॒ तस्येहि प्र द्॑रवा पिब ॥ ८.००४.१२
र॒थे॒ष्ठायाध्वर्यवः सोममिन्द्राय सोतन ।
अधि ॑ ब्॒रध्नस्याद्रयो ॒ वि च॑क्षते सु ॒न्वन्तो ॑ दाश्॑वध्वरम् ॥ ८.००४.१३
उप ब्॒रध्नं वावाता वृषणा हरी इन्द्रम॒पसु ॑ वक्षतः ।
अ ॒र्वाञ्चं॑ त्वा सप्त ॑योऽध्वरश्रियो ॒ वहन्तु ॒ सव ॒नेदुप ॥ ८.००४.१४
प्र पू॒षणं॑ वृणीमहे॒ युज्या ॑य पुरूवसु ॑म् ।
स श ॑क्र शिक्ष पुरुहूत नो धि ॒या तुजे ॑ राये विमोचन ॥ ८.००४.१५
सं नः शिशीहि भु॒रिजो॑रिव क्षु ॒रं रास्व रायो विमोचन ।
त्वे तन्नः सु ॒वेदमु॒स्रियं ॒ वसु ॒ यं त्वं हिनोषि मर्त्य ॑म् ॥ ८.००४.१६
वेमि त्वा पूषन्नृ॒ञ्जसे ॒ वेमि स्तोतव आघृणे ।
न तस्य ॑ वे॒म्यरणं॒ हि तद्वसो स्तु॒षे प॒ज्राय ॒ साम्ने॑ ॥ ८.००४.१७
परा गावो॒ यव ॑सं ॒ कच्चिदाघृणे॒ नित्यं ॒ रेक्णो॑ अमर्त्य ।
अ ॒स्माकं ॑ पूषन्नविता शि ॒वो भ॑व॒ मंहिष्ठो॒ वाजसातये ॥ ८.००४.१८
स्थू॒रं राधः श ॒ताश्वं॑ कुरु  ॒ङ्गस्य दिविष्टिषु ।
राज्ञस्त्वे॒षस्य सु ॒भगस्य रातिषु॑ तु ॒र्वशे॑ष्वमन्महि ॥ ८.००४.१९

धीभिः सा ॒तानि काण्वस्य ॑ वाजिनः प्रियमे॑धैरभिद्यु॑भिः ।
ष॒ष्टिं स ॒हस्रानु॒ निर्म॑जामजे॒ निर्यू ॒थानि गवामृषिः ॥ ८.००४.२०
वृ॒क्षाश्चि ॑न्मे अभिपित्वे अ ॑रारणुः ।
गां भ॑जन्त मे॒हनाश्वं॑ भजन्त मे॒हना ॥ ८.००४.२१
दू॒रादिहेव यत्स ॒त्य ॑रु ॒णप्सु ॒रशिश्वितत् ।
वि भानुं विश्वधातनत् ॥ ८.००५.०१
नृ॒वद्दस्रा मनो॒युजा ॒ रथे॑न पृथु॒पाजसा ।
सचे॑थे अश्विनो॒षस ॑म् ॥ ८.००५.०२
यु ॒वाभ्यां॑ वाजिनीवसू॒ प्रति स्तोमा अदृक्षत ।
वाचं॑ दू॒तो यथो॑हिषे ॥ ८.००५.०३
पु॒रु ॒प्रिया ण॑ ऊ॒तये ॑ पुरुमन्द्रा पु॑रू ॒वसू ॑ ।
स्तु॒षे कण्वासो अ ॒श्विना ॥ ८.००५.०४
मंहिष्ठा वाजसात ॑मे॒षय ॑न्ता शु ॒भस्पती ।
गन्ता ॑रा दाशुषो॑ गृ ॒हम् ॥ ८.००५.०५
ता सु ॑दे ॒वाय दाशुषे॑ सुमे॒धामवितारिणीम् ।
घृ ॒तैर्गव्यू ॑तिमुक्षतम् ॥ ८.००५.०६
आ नः स्तोममुप द्॒रवत्तूयं॑ श्ये ॒नेभिराशुभिः ।
या ॒तमश्वे॑भिरश्विना ॥ ८.००५.०७
येभिस्तिस्रः प॑रावतो॑ दिवो विश्वानि रोचना ।
त्रीँरक्तून्प  ॑रिदीयथः ॥ ८.००५.०८
उ॒त नो॒ गोमतीरिष उ ॒त सा ॒तीरहर्विदा ।
वि प॒थः सा ॒तये ॑ सितम् ॥ ८.००५.०९
आ नो॒ गोमन्तमश्विना सु ॒वीरं ॑ सु ॒रथं॑ र॒यिम् ।
वो॒ळ्हमश्वावतीरिषः ॥ ८.००५.१०
वावृ॒धाना शु ॑भस्पती दस्रा हिरण्यवर्तनी ।
पिबतं सो ॒म्यं मधु॑ ॥ ८.००५.११
अ ॒स्मभ्यं॑ वाजिनीवसू म॒घव ॑द्भ्यश्च स ॒प्रथः ।

छ॒र्दिर्य ॑न्त ॒मदाभ्यम् ॥ ८.००५.१२
नि षु ब्रह्म जनानां॒ याविष्टं ॒ तूय ॒मा ग ॑तम् ।
मो ष्व१ ॒॑न्याँ उपारतम् ॥ ८.००५.१३
अ ॒स्य पिबतमश्विना यु ॒वं मदस्य ॒ चारुणः ।
मध्वो॑ रातस्य ॑ धिष्ण्या ॥ ८.००५.१४
अ ॒स्मे आ व॑हतं र॒यिं श ॒तवन्तं सह ॒स्रिणम् ।
पु॒रु ॒क्षुं विश्वधायसम् ॥ ८.००५.१५
पु॒रु ॒त्रा चिद्धि वां॑ नरा विह्वय ॑न्ते मनीषिणः ।
वाघद्भिरश्विना ग ॑तम् ॥ ८.००५.१६
जनासो वृ॒क्तबर्हिषो ह॒विष्मन्तो अरं ॒कृतः  ॑ ।
यु ॒वां ह॑वन्ते अश्विना ॥ ८.००५.१७
अ ॒स्माकम॒द्य वाम॒यं स्तोमो॒ वाहिष्ठो॒ अन्त ॑मः ।
यु ॒वाभ्यां॑ भूत्वश्विना ॥ ८.००५.१८
यो ह॑ वां॒ मधु॑नो॒ दृतिराहितो रथचर्ष॑णे ।
ततः पिबतमश्विना ॥ ८.००५.१९
तेन ॑ नो वाजिनीवसू॒ पश्वे॑ तो॒काय ॒ शं गवे ॑ ।
वहतं॒ पीवरीरिषः ॥ ८.००५.२०
उ॒त नो॑ दिव्या इष उ॒त सिन्धू ॑ँरहर्विदा ।
अप द्वारे ॑व वर्षथः ॥ ८.००५.२१
क॒दा वां॑ तौ॒ग्र्यो विधत्समु ॒द्रे ज ॑हितो न ॑रा ।
यद्वां॒ रथो॒ विभिष्पतात् ॥ ८.००५.२२
यु ॒वं कण्वाय नासत्या ॒ ऋपिरिप्ताय ह॒र्म्ये ।
शश्व ॑दू॒तीर्द ॑शस्यथः ॥ ८.००५.२३
ताभिरा या ॑तमू॒तिभिर्नव्य ॑सीभिः सुश ॒स्तिभिः ।
यद्वां॑ वृषण्वसू ह॒ुवे ॥ ८.००५.२४
यथा चित्कण्व ॒मावतं प्रियमे॑धमुपस्तु॒तम् ।
अत्रिं ॑ शि ॒ञ्जारमश्विना ॥ ८.००५.२५

यथो॒त कृत्व्ये  ॒ धनें॒ऽशुं गोष्व ॒गस्त्य ॑म् ।
यथा वाजे॑षु॒ सोभरिम् ॥ ८.००५.२६
ए ॒तावद्वां वृषण्वसू ॒ अतो॑ वा भूयो॑ अश्विना ।
गृ ॒णन्तः सु ॒म्नमीमहे ॥ ८.००५.२७
रथं॒ हिरण्यवन्धुरं ॒ हिरण्याभीशुमश्विना ।
आ हि स्थाथो॑ दिविस्पृशम् ॥ ८.००५.२८
हिर॒ण्ययी ॑ वां॒ रभिरीषा अक्षो ॑ हिरण्ययः ॑ ।
उ॒भा च॒क्रा हिर॒ण्यया ॑ ॥ ८.००५.२९
तेन ॑ नो वाजिनीवसू परावतश्चि ॒दा ग ॑तम् ।
उपे॒मां सु ॑ष्टु ॒तिं मम ॥ ८.००५.३०
आ व॑हेथे पराकात्पू॒र्वीरश्नन्ता ॑वश्विना ।
इषो॒ दासीरमर्त्या ॥ ८.००५.३१
आ नो॑ द्यु ॒म्नैरा श्रवो॑भिरा राया या ॑तमश्विना ।
पुरु ॑श्चन्द्रा नास ॑त्या ॥ ८.००५.३२
एह वां॑ प्रुषितप्स ॑वो॒ वयो॑ वहन्तु प॒र्णिनः ।
अच्छा स्वध्वरं जन ॑म् ॥ ८.००५.३३
रथं॑ वामनु॑गायसं ॒ य इ॒षा वर्त॑ते स ॒ह ।
न च॒क्रमभि बाधते ॥ ८.००५.३४
हिर॒ण्यये ॑न॒ रथे॑न द्॒रवत्पाणिभिरश्वैः ।
धीज ॑वना नास ॑त्या ॥ ८.००५.३५
यु ॒वं मृ॒गं जागृ ॒वांसं॒ स्वदथो वा वृषण्वसू ।
ता नः पृङ्क्तमिषा र॒यिम् ॥ ८.००५.३६
ता मे॑ अश्विना सनी ॒नां विद्यातं॒ नवानाम् ।
यथा चिच्चै॒द्यः क॒शुः श ॒तमुष्ट्रा  ॑नां॒ ददत्स ॒हस्रा दश गोनाम् ॥ ८.००५.३७
यो मे॒ हिरण्यसंदृशो ॒ दश राज्ञो॒ अमं॑हत ।
अ ॒ध ॒स्पदा इच्चै॒द्यस्य ॑ कृ ॒ष्टय ॑श्चर्म॒म्ना अ ॒भितो॒ जनाः ॥ ८.००५.३८
माकिरे ॒ना प॒था गा ॒द्येने ॒मे यन्ति ॑ चे॒दयः ।

अ ॒न्यो नेत्सू ॒रिरोहते भूरिदावत्तरो॒ जनः ॥ ८.००५.३९
म॒हाँ इन्द्रो॒ य ओज ॑सा प॒र्जन्यो ॑ वृष्टिमाँ इ॑व ।
स्तोमै॑र्व॒त्सस्य ॑ वावृधे ॥ ८.००६.०१
प्॒रजामृ॒तस्य ॒ पिप्रतः प्र यद्भरन्त ॒ वह्न ॑यः ।
विप्रा ऋ॒तस्य ॒ वाहसा ॥ ८.००६.०२
कण्वा इन्द्रं ॒ यदक्र ॑त॒ स्तोमै॑र्य ॒ज्ञस्य साध ॑नम् ।
जामि ब्रु॑वत आयु ॑धम् ॥ ८.००६.०३
समस्य म॒न्यवे ॒ विशो॒ विश्वा नमन्त कृ ॒ष्टयः ॑ ।
स ॒मु॒द्राये॑व॒ सिन्ध ॑वः ॥ ८.००६.०४
ओज ॒स्तदस्य तित्विष उ॒भे यत्स ॒मवर्तयत् ।
इन्द्रश्चर्मे॑व॒ रोदसी ॥ ८.००६.०५
वि चिद्वृ ॒त्रस्य ॒ दोधतो॒ वज्रे॑ण श ॒तपर्वणा ।
शिरो॑ बिभेद वृ॒ष्णिना ॥ ८.००६.०६
इ॒मा अ ॒भि प्र णो॑नुमो विपामग्रे॑षु धीतयः ।
अ ॒ग्नेः शो॒चिर्न दिद्युतः ॥ ८.००६.०७
गुहा स ॒तीरुप त्मना प्र यच्छोचन्त धीतयः ।
कण्वा ऋ॒तस्य ॒ धारया ॥ ८.००६.०८
प्र तमिन्द्र नशीमहि र॒यिं गोमन्तमश्विनम् ।
प्र ब्रह्म पू॒र्वचित्तये ॥ ८.००६.०९
अ ॒हमिद्धि पितुष्परि मे॒धामृ॒तस्य ॑ ज ॒ग्रभ ।
अ ॒हं सूर्य ॑ इवाजनि ॥ ८.००६.१०
अ ॒हं प्॒रत्नेन मन्मना गिरः शुम्भामि कण्ववत् ।
येनेन्द्रः शुष्ममिद्दधे ॥ ८.००६.११
ये त्वामिन्द्र न तु॑ष्टु ॒वुरृष  ॑यो ॒ ये च॑ तुष्टु ॒वुः ।
ममेद्वर्धस्व सुष्टु ॑तः ॥ ८.००६.१२
यद ॑स्य म॒न्युरध्वनीद्वि वृ॒त्रं प॑र्व॒शो रु ॒जन् ।
अ ॒पः स ॑मु॒द्रमैरयत् ॥ ८.००६.१३

नि शुष्ण ॑ इन्द्र धर्ण ॒सिं वज्रं॑ जघन्थ ॒ दस्यवि ।
वृषा ह्यु॑ग्र श‍ृण्विषे ॥ ८.००६.१४
न द्याव इन्द्रमोजसा ॒ नान्तरिक्षाणि व॒ज्रिणम् ।
न विव्यचन्त ॒ भूमयः ॥ ८.००६.१५
यस्त ॑ इन्द्र म॒हीरपः स्तभू॒यमान॒ आशयत् ।
नि तं पद्यासु शिश्नथः ॥ ८.००६.१६
य इ ॒मे रोदसी म॒ही स ॑मीची स ॒मजग्रभीत् ।
तमो॑भिरिन्द्र तं गु ॑हः ॥ ८.००६.१७
य इ ॑न्द्र यत ॑यस्त्वा भृगवो॒ ये च॑ तुष्टु ॒वुः ।
ममेदु॑ग्र श्रुधी ॒ हवम् ॥ ८.००६.१८
इ॒मास्त इन्द्र पृश्नयो घृ ॒तं दु॑हत आशिरम् ।
ए ॒नामृ॒तस्य ॑ पिप्युषीः ॥ ८.००६.१९
या इ ॑न्द्र प्॒रस्वस्त्वासा गर्भ॒मचक्रिरन् ।
परि धर्मे॑व॒ सूर्य ॑म् ॥ ८.००६.२०
त्वामिच्छवसस्पते॒ कण्वा उ ॒क्थेन वावृधुः ।
त्वां सु ॒तास ॒ इन्दवः ॥ ८.००६.२१
तवेदिन्द्र प्रणीतिषू॒त प्रशस्तिरद्रिवः ।
य ॒ज्ञो वितन्त ॒साय्यः ॥ ८.००६.२२
आ न॑ इन्द्र म॒हीमिषं॒ पुरं ॒ न द॑र्षि॒ गोमतीम् ।
उ॒त प्॒रजां सु ॒वीर्य॑म् ॥ ८.००६.२३
उ॒त त्यदाश्वश्व्यं ॒ यदिन्द्र नाहुषीष्वा ।
अग्रे ॑ विक्षु प्॒रदीदयत् ॥ ८.००६.२४
अ ॒भि व्॒रजं न त॑त्निषे॒ सूर ॑ उपाकचक्षसम् ।
यदिन्द्र मृ॒ळया ॑सि नः ॥ ८.००६.२५
यद ॒ङ्ग त॑विषीयस ॒ इन्द्र प्॒रराजसि क्षि ॒तीः ।
म॒हाँ अ ॑पार ओज ॑सा ॥ ८.००६.२६
तं त्वा ह॒विष्मतीर्विश उप ब्रुवत ऊ॒तये ॑ ।

उ॒रु ॒ज्रय ॑स ॒मिन्दु॑भिः ॥ ८.००६.२७
उ॒प॒ह्व ॒रे गि ॑रीणां सं ॑ग ॒थे च॑ न॒दीनाम् ।
धि ॒या विप्रो॑ अजायत ॥ ८.००६.२८
अतः समु॒द्रमु॒द्वतश्चिकि ॒त्वाँ अव ॑ पश्यति ।
यतो ॑ विपान एज ॑ति ॥ ८.००६.२९
आदित्प्रत्नस्य रेत ॑सो ॒ ज्योतिष्पश्यन्ति वास ॒रम् ।
प॒रो यदिध्यते॑ दिवा ॥ ८.००६.३०
कण्वास इन्द्र ते म॒तिं विश्वे॑ वर्धन्ति पौंस्य ॑म् ।
उ॒तो श ॑विष्ठ वृष्ण्य ॑म् ॥ ८.००६.३१
इ॒मां म॑ इन्द्र सुष्टु ॒तिं जु ॒षस्व प्र सु मामव ।
उ॒त प्र व॑र्धया म॒तिम् ॥ ८.००६.३२
उ॒त ब्॑रह्॒मण्या व॒यं तुभ्यं ॑ प्रवृद्ध वज्रिवः ।
विप्रा अतक्ष्म जीवसे ॑ ॥ ८.००६.३३
अ ॒भि कण्वा अनूषतापो॒ न प्॒रवता य ॒तीः ।
इन्द्रं ॒ वनन्वती म॒तिः ॥ ८.००६.३४
इन्द्रमु॒क्थानि वावृधुः समु ॒द्रमिव॒ सिन्ध ॑वः ।
अनु ॑त्तमन्युमजरम् ॥ ८.००६.३५
आ नो॑ याहि परावतो॒ हरिभ्यां हर्य ॒ताभ्याम् ।
इ॒ममिन्द्र सु ॒तं पिब ॥ ८.००६.३६
त्वामिद्वृ ॑त्रहन्तम जनासो वृ॒क्तबर्हिषः ।
हवन्ते ॒ वाजसातये ॥ ८.००६.३७
अनु ॑ त्वा रोदसी उ ॒भे च॒क्रं न व॒र्त्येत ॑शम् ।
अनु ॑ सुवा ॒नास ॒ इन्दवः ॥ ८.००६.३८
मन्दस्वा सु स्वर्णर उ॒तेन्द्र शर्य ॒णावति ।
मत्स्वा विवस्वतो म॒ती ॥ ८.००६.३९
वावृ॒धान उप द्यवि ॒ वृषा व॒ज्र्य ॑रोरवीत् ।
वृ॒त्॒रहा सो ॑म॒पातमः ॥ ८.००६.४०

ऋषिर्हि पू॑र्व॒जा अस्येक ॒ ईशान ॒ ओज ॑सा ।
इन्द्र चोष्कू ॒यसे ॒ वसु ॑ ॥ ८.००६.४१
अ ॒स्माकं ॑ त्वा सु ॒ताँ उप वीतपृ॑ष्ठा अ ॒भि प्रयः ।
श ॒तं व॑हन्तु॒ हरयः ॥ ८.००६.४२
इ॒मां सु पू॒र्व्यां धियं ॒ मधो॑र्घृ ॒तस्य ॑ पिप्युषी ॑म् ।
कण्वा उ॒क्थेन वावृधुः ॥ ८.००६.४३
इन्द्रमिद्विमहीनां॒ मेधे॑ वृणीत मर्त्यः ।
इन्द्रं ॑ सनि ॒ष्युरू ॒तये ॑ ॥ ८.००६.४४
अ ॒र्वाञ्चं॑ त्वा पुरुष्टुत प्रियमे॑धस्तुता हरी ।
सो ॒म॒पेयाय वक्षतः ॥ ८.००६.४५
श ॒तमहं तिरिन्दिरे स ॒हस्रं॒ पर्शा॒वा द॑दे ।
राधां॑सि ॒ याद्वानाम् ॥ ८.००६.४६
त्रीणि श ॒तान्यर्व ॑तां स ॒हस्रा दश गोनाम् ।
द॒दुष्पज्राय ॒ साम्ने॑ ॥ ८.००६.४७
उदानट् ककु ॒हो दिवमुष्ट्रा  ॑ञ्चतु ॒र्युजो ॒ ददत् ।
श्रवसा ॒ याद्वं ॒ जन ॑म् ॥ ८.००६.४८
प्र यद्व ॑स्त्रिष्टुभ ॒मिषं॒ मरुतो॒ विप्रो॒ अक्ष ॑रत् ।
वि पर्व॑तेषु राजथ ॥ ८.००७.०१
यद ॒ङ्ग त॑विषीयवो॒ यामं॑ शुभ्रा अचिध्वम् ।
नि पर्व॑ता अहासत ॥ ८.००७.०२
उदीरयन्त वायुभिर्वा॒श्रासः पृश्निमातरः ।
धु ॒क्षन्त ॑ पिप्युषी ॒मिषम् ॥ ८.००७.०३
वपन्ति म॒रुतो ॒ मिहं॒ प्र वे॑पयन्ति ॒ पर्व॑तान् ।
यद्यामं॒ यान्ति ॑ वायुभिः ॥ ८.००७.०४
नि यद्यामाय वो गि ॒रिर्नि सिन्ध ॑वो॒ विधर्मणे ।
म॒हे शुष्माय येमिरे ॥ ८.००७.०५
यु ॒ष्माँ उ॒ नक्तमू॒तये ॑ यु ॒ष्मान्दिवा हवामहे ।

यु ॒ष्मान्प्रय ॒त्य ॑ध्वरे ॥ ८.००७.०६
उदु॒ त्ये अ ॑रु ॒णप्स ॑वश्चित्रा यामे॑भिरीरते ।
वाश्रा अधि ॒ ष्णुना दिवः ॥ ८.००७.०७
सृ ॒जन्ति ॑ र॒श्मिमोजसा ॒ पन्थां॒ सूर्या ॑य ॒ यात ॑वे ।
ते भानुभिर्वि त॑स्थिरे ॥ ८.००७.०८
इ॒मां मे॑ मरुतो॒ गिर ॑मिमं स्तोममृभुक्षणः ।
इ॒मं मे॑ वनता हवम् ॥ ८.००७.०९
त्रीणि सरां॑सि ॒ पृश्नयो दुदु॒ह्रे व॒ज्रिणे॒ मधु॑ ।
उत्सं ॒ कवन्धमु॒द्रिणम् ॥ ८.००७.१०
मरुतो॒ यद्ध ॑ वो दिवः सु ॑म्नायन्तो ॒ हवामहे ।
आ तू न॒ उप गन्तन ॥ ८.००७.११
यू ॒यं हि ष्ठा सु ॑दानवो॒ रुद्रा ऋभुक्षणो॒ दमे॑ ।
उ॒त प्रचे॑तसो ॒ मदे ॑ ॥ ८.००७.१२
आ नो॑ र॒यिं म॑द॒च्युतं ॑ पुरु ॒क्षुं विश्वधायसम् ।
इय ॑र्ता मरुतो दिवः ॥ ८.००७.१३
अधी ॑व॒ यद्गि ॑रीणां यामं॑ शुभ्रा अचिध्वम् ।
सु ॒वानैर्म॑न्दध्व इन्दु॑भिः ॥ ८.००७.१४
ए ॒तावतश्चिदेषां सु ॒म्नं भिक्षेत ॒ मर्त्यः ।
अदाभ्यस्य ॒ मन्मभिः ॥ ८.००७.१५
ये द्॒रप्सा इ॑व॒ रोदसी ॒ धमन्त्यनु ॑ वृ॒ष्टिभिः ।
उत्सं ॑ दु॒हन्तो॒ अक्षि ॑तम् ॥ ८.००७.१६
उदु॑ स्वानेभिरीरत उद्रथै॒रुदु॑ वायुभिः ।
उत्स्तोमैः पृश्निमातरः ॥ ८.००७.१७
येना ॒व तु॒र्वशं॒ यदुं ॒ येन ॒ कण्वं॑ धन ॒स्पृतम् ।
राये सु तस्य ॑ धीमहि ॥ ८.००७.१८
इ॒मा उ॑ वः सुदानवो घृ ॒तं न पिप्युषी ॒रिषः ।
वर्धा॑न्का ॒ण्वस्य ॒ मन्मभिः ॥ ८.००७.१९

क्॑व नू॒नं सु ॑दानवो॒ मदथा वृक्तबर्हिषः ।
ब्॒रह्मा को वः सपर्यति ॥ ८.००७.२०
न॒हि ष्म यद्ध ॑ वः पु॒रा स्तोमे॑भिर्वृक्तबर्हिषः ।
शर्धा॑ँ ऋ॒तस्य ॒ जिन्व ॑थ ॥ ८.००७.२१
समु॒ त्ये म॑ह॒तीरपः सं क्षो ॒णी समु॒ सूर्य ॑म् ।
सं वज्रं॑ पर्व॒शो द॑धुः ॥ ८.००७.२२
वि वृ॒त्रं प॑र्व॒शो य ॑यु ॒र्वि पर्व॑ताँ अराजिनः ।
च॒क्राणा वृष्णि पौंस्य ॑म् ॥ ८.००७.२३
अनु ॑ त्रितस्य ॒ युध्य ॑तः शुष्ममावन्नु॒त क्रतु ॑म् ।
अन्विन्द्रं ॑ वृत्रतूर्ये ॑ ॥ ८.००७.२४
विद्युद्ध ॑स्ता अ ॒भिद्यवः शिप्राः शीर्षन्हिर॒ण्ययीः ॑ ।
शु ॒भ्रा व्य ॑ञ्जत श्रि ॒ये ॥ ८.००७.२५
उ॒शना यत्प ॑रावत उ॒क्ष्णो रन्ध्र ॒मयातन ।
द्यौर्न च॑क्रदद्भिया ॥ ८.००७.२६
आ नो॑ म॒खस्य दावनेऽश्वै ॒र्हिरण्यपाणिभिः ।
देवास ॒ उप गन्तन ॥ ८.००७.२७
यदे ॑षां॒ पृषती रथे॒ प्रष्टिर्वहति रोहितः ।
यान्ति ॑ शु ॒भ्रा रिणन्नपः ॥ ८.००७.२८
सु ॒षोमे॑ शर्य ॒णावत्यार्जी ॒के प॒स्त्या ॑वति ।
य ॒युर्निचक्रया ॒ नरः ॥ ८.००७.२९
क॒दा ग ॑च्छाथ मरुत इ॒त्था विप्रं॒ हवमानम् ।
मार्डी॒केभि र्नाधमानम् ॥ ८.००७.३०
कद्ध ॑ नू॒नं क॑धप्रियो॒ यदिन्द्रमजहातन ।
को वः सखित्व ओ॑हते ॥ ८.००७.३१
स ॒हो षु णो॒ वज्रहस्तैः कण्वासो अ ॒ग्निं म॒रुद्भिः ।
स्तु॒षे हिरण्यवाशीभिः ॥ ८.००७.३२
ओ षु वृष्णः प्रय ॑ज्यू॒ना नव्य ॑से सुवि ॒ताय ॑ ।

व॒वृ॒त्यां चित्रवाजान् ॥ ८.००७.३३
गि ॒रय ॑श्चि ॒न्नि जि ॑हते॒ पर्शा॑नासो॒ मन्य ॑मानाः ।
पर्व॑ताश्चिन्नि ये ॑मिरे ॥ ८.००७.३४
आक्ष्णयावानो वहन्त्य ॒न्तरिक्षेण ॒ पततः ।
धातारः स्तुवते वयः ॥ ८.००७.३५
अ ॒ग्निर्हि जानि पू॒र्व्यश्छन्दो ॒ न सूरो॑ अ ॒र्चिषा ।
ते भानुभिर्वि त॑स्थिरे ॥ ८.००७.३६
आ नो॒ विश्वाभिरूतिभिरश्विना गच्छतं यु ॒वम् ।
दस्रा हिरण्यवर्तनी ॒ पिबतं सो ॒म्यं मधु॑ ॥ ८.००८.०१
आ नू॒नं या ॑तमश्विना रथे॑न॒ सूर्य ॑त्वचा ।
भुजी हिरण्यपेशसा ॒ कवी गम्भीरचेतसा ॥ ८.००८.०२
आ या ॑तं ॒ नहुष॒स्पर्यान्तरिक्षात्सुवृ ॒क्तिभिः ।
पिबाथो अश्विना मधु॒ कण्वानां॒ सव ॑ने सु ॒तम् ॥ ८.००८.०३
आ नो॑ यातं दिवस्पर्यान्तरिक्षादधप्रिया ।
पु॒त्रः कण्वस्य वामिह सु ॒षाव सो ॒म्यं मधु॑ ॥ ८.००८.०४
आ नो॑ यात ॒मुपश्रु ॒त्यश्वि ॑ना सोमपीतये ।
स्वाहा स्तोमस्य वर्धना प्र क॑वी धीतिभिर्नरा ॥ ८.००८.०५
यच्चिद्धि वां॑ पु॒र ऋषयो जुहूरेऽव ॑से नरा ।
आ या ॑तमश्विना ग ॑त॒मुपे॒मां सु ॑ष्टु ॒तिं मम ॥ ८.००८.०६
दिवश्चिद्रोचनादध्या नो॑ गन्तं स्वर्विदा ।
धीभिर्व॑त्सप्रचेतसा ॒ स्तोमे॑भिर्हवनश्रुता ॥ ८.००८.०७
किमन्ये पर्या॑सते ॒ऽस्मत्स्तोमे॑भिरश्विना ।
पु॒त्रः कण्वस्य वामृषिर्गी ॒र्भिर्व॒त्सो अ ॑वीवृधत् ॥ ८.००८.०८
आ वां॒ विप्र इ ॒हावसेऽह्व ॒त्स्तोमे॑भिरश्विना ।
अरिप्रा वृत्रहन्तमा ता नो॑ भूतं मयो॒भुवा ॥ ८.००८.०९
आ यद्वां॒ योषणा रथमतिष्ठद्वाजिनीवसू ।
विश्वान्यश्विना यु ॒वं प्र धीतान्य ॑गच्छतम् ॥ ८.००८.१०

अतः स ॒हस्रनिर्णिजा रथे॒ना या ॑तमश्विना ।
व॒त्सो वां॒ मधु॑म॒द्वचोऽशं॑सीत्का ॒व्यः क॒विः ॥ ८.००८.११
पु॒रु ॒म॒न्द्रा पु॑रू ॒वसू ॑ मनो॒तरा रयीणाम् ।
स्तोमं॑ मे अ ॒श्विनाविममभि वह्नी अनूषाताम् ॥ ८.००८.१२
आ नो॒ विश्वान्यश्विना ध ॒त्तं राधां॒स्यह्र ॑या ।
कृ ॒तं न॑ ऋ॒त्वियावतो॒ मा नो॑ रीरधतं निदे ॥ ८.००८.१३
यन्नासत्या परावति यद्वा स्थो अध्यम्बरे ।
अतः स ॒हस्रनिर्णिजा रथे॒ना या ॑तमश्विना ॥ ८.००८.१४
यो वां॑ नासत्या ॒वृषिर्गी ॒र्भिर्व॒त्सो अवीवृधत् ।
तस्मै॑ स ॒हस्रनिर्णिजमिषं॑ धत्तं घृत ॒श्चुत ॑म् ॥ ८.००८.१५
प्रास्मा ऊर्जं॑ घृत ॒श्चुत ॒मश्विना यच्छतं यु ॒वम् ।
यो वां॑ सु ॒म्नाय तु॒ष्टव ॑द्वसू ॒याद्दानुनस्पती ॥ ८.००८.१६
आ नो॑ गन्तं रिशादसे॒मं स्तोमं॑ पुरुभुजा ।
कृ ॒तं नः सु ॒श्रियो ॑ नरे ॒मा दातमभिष्टये ॥ ८.००८.१७
आ वां॒ विश्वाभिरूतिभिः प्रियमे॑धा अहूषत ।
राजन्तावध्वराणामश्विना यामहूतिषु ॥ ८.००८.१८
आ नो॑ गन्तं मयो॒भुवाश्विना श ॒म्भुवा यु ॒वम् ।
यो वां॑ विपन्यू धीतिभिर्गी ॒र्भिर्व॒त्सो अवीवृधत् ॥ ८.००८.१९
याभिः कण्वं॒ मेधातिथिं॒ याभिर्वशं॒ दशव्रजम् ।
याभिर्गोश ॑र्य ॒मावतं॒ ताभिर्नोऽवतं नरा ॥ ८.००८.२०
याभिर्नरा त्॒रसद ॑स्यु ॒मावतं॒ कृत्व्ये  ॒ धने ॑ ।
ताभिः ष्व१ ॒॑स्माँ अ ॑श्विना प्रावतं॒ वाजसातये ॥ ८.००८.२१
प्र वां॒ स्तोमाः सुवृ ॒क्तयो॒ गिरो॑ वर्धन्त्वश्विना ।
पुरु ॑त्रा वृत्रहन्तमा ता नो॑ भूतं पुरु ॒स्पृहा ॥ ८.००८.२२
त्रीणि प॒दान्यश्विनो॑राविः सान्ति ॒ गुहा प॒रः ।
क॒वी ऋ॒तस्य ॒ पत्मभिरर्वाग्जीवेभ्यस्परि ॥ ८.००८.२३
आ नू॒नमश्विना यु ॒वं व॒त्सस्य ॑ गन्त ॒मवसे ।

प्रास्मै॑ यच्छतमवृ॒कं पृ॒थु च्छर्दिर्यु॑यु ॒तं या अरातयः ॥ ८.००९.०१
यद ॒न्तरिक्षे ॒ यद्दिवि यत्पञ्च ॒ मानु॑षा अनु ॑ ।
नृ॒म्णं तद्ध ॑त्तमश्विना ॥ ८.००९.०२
ये वां॒ दंसां ॑स्यश्विना विप्रासः परिमामृ॒शुः ।
ए ॒वेत्काण्वस्य ॑ बोधतम् ॥ ८.००९.०३
अ ॒यं वां॑ घ ॒र्मो अ ॑श्विना स्तोमे॑न॒ परि षिच्यते ।
अ ॒यं सोमो॒ मधु॑मान्वाजिनीवसू॒ येन ॑ वृ॒त्रं चिके ॑तथः ॥ ८.००९.०४
यद ॒प्सु यद्वन ॒स्पतौ॒ यदोषधीषु पुरुदंससा कृ ॒तम् ।
तेन ॑ माविष्टमश्विना ॥ ८.००९.०५
यन्नासत्या भुरण्यथो॒ यद्वा देव भिषज्यथः ।
अ ॒यं वां॑ व॒त्सो म॒तिभिर्न विन्धते ह॒विष्मन्तं ॒ हि गच्छथः ॥ ८.००९.०६
आ नू॒नमश्विनो॒रृषिः  ॒ स्तोमं॑ चिकेत  वामया ।
आ सोमं॒ मधु॑मत्तमं घ ॒र्मं सि ॑ञ्चा ॒दथर्वणि ॥ ८.००९.०७
आ नू॒नं र॒घुवर्तनिं॒ रथं॑ तिष्ठाथो अश्विना ।
आ वां॒ स्तोमा इ॒मे मम नभो॒ न चु॑च्यवीरत ॥ ८.००९.०८
यद ॒द्य वां॑ नासत्यो ॒क्थैराचुच्युवीमहि ।
यद्वा वाणीभिरश्विने॒वेत्काण्वस्य ॑ बोधतम् ॥ ८.००९.०९
यद्वां॑ क ॒क्षीवा उ॒त यद्व्य ॑श्॒व ऋषिर्यद्वां॑ दीर्घत ॑मा जु ॒हाव ।
पृथी यद्वां॑ वै॒न्यः सादनेष्वे ॒वेदतो॑ अश्विना चेतयेथाम् ॥ ८.००९.१०
या ॒तं छ॑र्दि ॒ष्पा उ॒त नः परस्पा भू॒तं ज ॑ग ॒त्पा उ॒त न॑स्तनू॒पा ।
व॒र्तिस्तो॒काय ॒ तनयाय यातम् ॥ ८.००९.११
यदिन्द्रे ॑ण स ॒रथं॑ या ॒थो अ ॑श्विना यद्वा वायुना ॒ भवथः समो॑कसा ।
यदादित्येभि ॑रृ ॒भुभिः स ॒जोषसा ॒ यद्वा विष्णो॑र्वि॒क्रमणेषु॒ तिष्ठ ॑थः ॥ ८.००९.१२
यद ॒द्याश्विनाव॒हं ह॒ुवेय ॒ वाजसातये ।
यत्पृ ॒त्सु तु॒र्वणे॒ सह ॒स्तच्छ्रेष्ठ  ॑म॒श्विनो॒रवः ॥ ८.००९.१३
आ नू॒नं या ॑तमश्विने॒मा ह॒व्यानि ॑ वां हिता ।
इ॒मे सोमासो ॒ अधि ॑ तु॒र्वशे॒ यदाविमे कण्वे॑षु वामथ ॥ ८.००९.१४

यन्नासत्या पराके अ ॑र्वा॒के अस्ति भेषजम् ।
तेन ॑ नू ॒नं विम॒दाय प्रचेतसा छ॒र्दिर्व ॒त्साय ॑ यच्छतम् ॥ ८.००९.१५
अभु॑त्स्यु ॒ प्र दे ॒व्या सा ॒कं वाचाहमश्विनोः ।
व्या ॑वर्दे ॒व्या म॒तिं वि रातिं मर्त्ये ॑भ्यः ॥ ८.००९.१६
प्र बो॑धयोषो अ ॒श्विना प्र दे ॑वि सूनृते महि ।
प्र य ॑ज्ञहोतरानु॒षक्प्र मदाय ॒ श्रवो॑ बृ॒हत् ॥ ८.००९.१७
यदु॑षो॒ यासि ॑ भानुना सं सूर्ये ॑ण रोचसे ।
आ हायमश्विनो॒ रथो॑ व॒र्तिर्या॑ति नृ॒पाय्यम् ॥ ८.००९.१८
यदापीतासो अं ॒शवो॒ गावो॒ न दु॒ह्र ऊधभिः ।
यद्वा वाणीरनू॑षत प्र दे ॑व॒यन्तो ॑ अ ॒श्विना ॥ ८.००९.१९
प्र द्यु ॒म्नाय प्र शवसे ॒ प्र नृ ॒षाह्याय ॒ शर्म॑णे ।
प्र दक्षाय प्रचेतसा ॥ ८.००९.२०
यन्नू॒नं धीभिरश्विना पितुर्योना निषीदथः ।
यद्वा सु ॒म्नेभिरुक्थ्या ॥ ८.००९.२१
यत्स्थो दीर्घप्र ॑सद्मनि ॒ यद्वादो रो॑च॒ने दिवः ।
यद्वा समु ॒द्रे अध्याकृ ॑ते गृ ॒हेऽत ॒ आ या ॑तमश्विना ॥ ८.०१०.०१
यद्वा य ॒ज्ञं मनवे सम्मिमिक्षथु ॑रे ॒वेत्काण्वस्य ॑ बोधतम् ।
बृहस्पतिं॒ विश्वान्दे ॒वाँ अ ॒हं ह॑ुव॒ इन्द्राविष्णू॑ अ ॒श्विनावाशु॒हेषसा ॥ ८.०१०.०२
त्या न्व१ ॒॑श्विना हुवे सु ॒दंस ॑सा गृ ॒भे कृ ॒ता ।
ययो ॒रस्ति प्र णः स ॒ख्यं दे ॒वेष्वध्याप्य ॑म् ॥ ८.०१०.०३
ययो ॒रधि प्र य ॒ज्ञा अ ॑सू ॒रे सन्ति ॑ सू ॒रयः ।
ता य ॒ज्ञस्याध्वरस्य प्रचे॑तसा स्वधाभिर्या पिबतः सो ॒म्यं मधु॑ ॥ ८.०१०.०४
यद ॒द्याश्विनावपाग्यत्प्राक्स्थो वाजिनीवसू ।
यद्द्रु॒ह्यव्यन ॑वि तु॒र्वशे॒ यदौ॑ ह॒ुवे वामथ मा ग ॑तम् ॥ ८.०१०.०५
यद ॒न्तरिक्षे ॒ पतथः पुरुभुजा यद्वे ॒मे रोदसी ॒ अनु ॑ ।
यद्वा स्वधाभिरधितिष्ठ ॑थो॒ रथमत आ या ॑तमश्विना ॥ ८.०१०.०६
त्वमग्ने व्रतपा अ ॑सि दे ॒व आ मर्त्ये ॒ष्वा ।

त्वं य ॒ज्ञेष्वीड्यः ॥ ८.०११.०१
त्वमसि प्॒रशस्यो॑ विदथे॑षु सहन्त्य ।
अग्ने ॑ र॒थीरध्वराणाम् ॥ ८.०११.०२
स त्वमस्मदप द्विषो॑ युयो ॒धि जातवेदः ।
अदे ॑वीरग्ने॒ अरातीः ॥ ८.०११.०३
अन्ति ॑ चित्सन्त ॒मह य ॒ज्ञं मर्त॑स्य रिपोः ।
नोप वेषि जातवेदः ॥ ८.०११.०४
मर्ता॒ अमर्त्यस्य ते॒ भूरि नाम मनामहे ।
विप्रासो जातवे॑दसः ॥ ८.०११.०५
विप्रं॒ विप्रासोऽव ॑से दे ॒वं मर्ता॑स ऊ॒तये ॑ ।
अ ॒ग्निं गी ॒र्भिर्ह॑वामहे ॥ ८.०११.०६
आ ते॑ व॒त्सो मनो॑ यमत्परमाच्चित्स ॒धस्थात् ।
अग्ने ॒ त्वांकामया गि ॒रा ॥ ८.०११.०७
पु॒रु ॒त्रा हि स ॒दृङ्ङसि ॒ विशो॒ विश्वा अनु ॑ प्॒रभुः ।
स ॒मत्सु ॑ त्वा हवामहे ॥ ८.०११.०८
स ॒मत्स्वग्निमवसे वाजयन्तो ॑ हवामहे ।
वाजे॑षु चित्रराधसम् ॥ ८.०११.०९
प्॒रत्नो हि क॒मीड्यो॑ अध्वरेषु॑ स ॒नाच्च होता नव्य ॑श्च ॒ सत्सि ॑ ।
स्वां चाग्ने त ॒न्वं ॑ पिप्रय ॑स्वास्मभ्यं॑ च॒ सौभग ॒मा य ॑जस्व ॥ ८.०११.१०
य इ ॑न्द्र सोमपातमो॒ मदः शविष्ठ ॒ चेतति ।
येना ॒ हंसि न्य१ ॒॑त्रिणं॒ तमीमहे ॥ ८.०१२.०१
येना ॒ दशग्वमध्रिगुं वे॒पय ॑न्तं ॒ स्वर्णरम् ।
येना ॑ समु॒द्रमाविथा तमीमहे ॥ ८.०१२.०२
येन ॒ सिन्धुं ॑ म॒हीरपो रथा इव प्रचो॒दयः ।
पन्थामृ॒तस्य ॒ यात ॑वे॒ तमीमहे ॥ ८.०१२.०३
इ॒मं स्तोमम॒भिष्टये घृ ॒तं न पू॒तमद्रिवः ।
येना ॒ नु स ॒द्य ओज ॑सा व॒वक्षि ॑थ ॥ ८.०१२.०४

इ॒मं जु ॑षस्व गिर्वणः समु ॒द्र इ ॑व पिन्वते ।
इन्द्र विश्वाभिरूतिभिर्व॒वक्षि ॑थ ॥ ८.०१२.०५
यो नो॑ दे ॒वः प॑रावतः सखित्व ॒नाय ॑ मामहे ।
दिवो न वृ॒ष्टिं प्॒रथयन्व ॒वक्षि ॑थ ॥ ८.०१२.०६
व॒व॒क्षुर ॑स्य के ॒तवो॑ उ॒त वज्रो॒ गभस्त्योः ।
यत्सूर्यो ॒ न रोदसी ॒ अवर्धयत् ॥ ८.०१२.०७
यदि प्रवृद्ध सत्पते स ॒हस्रं॑ महिषाँ अघः ।
आदित्त इन्द्रियं महि प्र वावृधे ॥ ८.०१२.०८
इन्द्रः सूर्य ॑स्य र॒श्मिभिर्न्य ॑र्शसा ॒नमो॑षति ।
अ ॒ग्निर्वने ॑व सास ॒हिः प्र वावृधे ॥ ८.०१२.०९
इ॒यं त॑ ऋ॒त्वियावती धीतिरे ॑ति नवीयसी ।
स ॒प॒र्यन्ती ॑ पुरुप्रिया मिमीत॒ इत् ॥ ८.०१२.१०
गर्भो॑ य ॒ज्ञस्य देव ॒युः क्रतुं॑ पुनीत आनु॒षक् ।
स्तोमै॒रिन्द्रस्य वावृधे॒ मिमीत॒ इत् ॥ ८.०१२.११
स ॒निर्मि॒त्रस्य ॑ पप्रथ इन्द्रः सोमस्य पीतये ॑ ।
प्राची वाशीव सुन्व ॒ते मिमीत॒ इत् ॥ ८.०१२.१२
यं विप्रा उ॒क्थवाहसोऽभिप्रमन्दुरायवः ।
घृ ॒तं न पिप्य आसन्यृ ॒तस्य ॒ यत् ॥ ८.०१२.१३
उ॒त स्वराजे॒ अदितिः स्तोममिन्द्राय जीजनत् ।
पु॒रु ॒प्॒रश ॒स्तमू॒तय ॑ ऋ॒तस्य ॒ यत् ॥ ८.०१२.१४
अ ॒भि वह्न ॑य ऊ॒तयेऽनू ॑षत प्रशस्तये ।
न दे ॑व॒ विव्रता हरी ऋ॒तस्य ॒ यत् ॥ ८.०१२.१५
यत्सोम ॑मिन्द्र विष्णवि यद्वा घ त्रित आप्त्ये ।
यद्वा म॒रुत्सु ॒ मन्दसे ॒ समिन्दु॑भिः ॥ ८.०१२.१६
यद्वा शक्र परावति समु॒द्रे अधि ॒ मन्दसे ।
अ ॒स्माकमित्सु ॒ते र॑णा समिन्दु॑भिः ॥ ८.०१२.१७
यद्वासि ॑ सुन्व ॒तो वृ॒धो यज ॑मानस्य सत्पते ।

उ॒क्थे वा यस्य ॒ रण्य ॑सि ॒ समिन्दु॑भिः ॥ ८.०१२.१८
दे ॒वंदे ॑वं॒ वोऽवस ॒ इन्द्रमिन्द्रं गृणीषणि ।
अधा ॑ य ॒ज्ञाय ॑ तु ॒र्वणे॒ व्या ॑नशुः ॥ ८.०१२.१९
य ॒ज्ञेभिर्य ॒ज्ञवाहसं ॒ सोमे॑भिः सोमपातमम् ।
होत्राभिरिन्द्रं ॑ वावृधु॒र्व्या ॑नशुः ॥ ८.०१२.२०
म॒हीरस्य ॒ प्रणीतयः पू॒र्वीरुत प्रशस्तयः ।
विश्वा वसू ॑नि दाशुषे॒ व्या ॑नशुः ॥ ८.०१२.२१
इन्द्रं ॑ वृ॒त्राय ॒ हन्तवे दे ॒वासो॑ दधिरे पु॒रः ।
इन्द्रं ॒ वाणीरनूषता समोजसे ॥ ८.०१२.२२
म॒हान्तं॑ महिना व॒यं स्तोमे॑भिर्हवनश्रुत ॑म् ।
अ ॒र्कैर भि प्र णो॑नुमः समोजसे ॥ ८.०१२.२३
न यं विविक्तो रोदसी ॒ नान्तरिक्षाणि व॒ज्रिणम् ।
अमादिदस्य तित्विषे॒ समोजसः ॥ ८.०१२.२४
यदिन्द्र पृतनाज्ये॑ दे ॒वास्त्वा दधिरे पु॒रः ।
आदित्ते॑ हर्य ॒ता हरी ववक्षतुः ॥ ८.०१२.२५
य ॒दा वृ॒त्रं न॑दीवृतं॒ शवसा वज्रिन्नवधीः ।
आदित्ते॑ हर्य ॒ता हरी ववक्षतुः ॥ ८.०१२.२६
य ॒दा ते॒ विष्णु॒रोजसा ॒ त्रीणि प॒दा विचक्रमे ।
आदित्ते॑ हर्य ॒ता हरी ववक्षतुः ॥ ८.०१२.२७
य ॒दा ते॑ हर्य ॒ता हरी वावृ॒धाते॑ दिवेदिवे ।
आदित्ते॒ विश्वा भुवनानि येमिरे ॥ ८.०१२.२८
य ॒दा ते॒ मारुतीर्विशस्तुभ्यमिन्द्र नियेमिरे ।
आदित्ते॒ विश्वा भुवनानि येमिरे ॥ ८.०१२.२९
य ॒दा सूर्य ॑म॒मुं दिवि शु ॒क्रं ज्योतिरधारयः ।
आदित्ते॒ विश्वा भुवनानि येमिरे ॥ ८.०१२.३०
इ॒मां त॑ इन्द्र सुष्टु ॒तिं विप्र इयर्ति धीतिभिः ।
जामिं प॒देव ॒ पिप्रतीं॒ प्राध्वरे ॥ ८.०१२.३१

यद ॑स्य ॒ धामनि प्रिये स ॑मीचीनासो॒ अस्वरन् ।
नाभा य ॒ज्ञस्य दो॒हना प्राध्वरे ॥ ८.०१२.३२
सु ॒वीर्यं॒ स्वश्व्यं॑ सु ॒गव्य ॑मिन्द्र दद्धि नः ।
होते॑व पू॒र्वचित्तये ॒ प्राध्वरे ॥ ८.०१२.३३
इन्द्रः सु ॒तेषु॒ सोमे॑षु॒ क्रतुं ॑ पुनीत उ॒क्थ्यम् ।
विदे वृ॒धस्य ॒ दक्ष ॑सो म॒हान्हि षः ॥ ८.०१३.०१
स प्॑रथ॒मे व्यो ॑मनि दे ॒वानां॒ सद ॑ने वृ॒धः ।
सु ॒पारः सु ॒श्रवस्तमः सम ॑प्सु ॒जित् ॥ ८.०१३.०२
तमह्वे ॒ वाजसातय ॒ इन्द्रं ॒ भराय शु ॒ष्मिणम् ।
भवा नः सु ॒म्ने अन्त ॑मः सखा वृ॒धे ॥ ८.०१३.०३
इ॒यं त॑ इन्द्र गिर्वणो रातिः क्ष ॑रति सुन्व ॒तः ।
म॒न्दानो अ ॒स्य ब॒र्हिषो॒ वि राजसि ॥ ८.०१३.०४
नू॒नं तदिन्द्र दद्धि नो॒ यत्त्वा ॑ सु ॒न्वन्त ॒ ईमहे ।
र॒यिं न॑श्चि ॒त्रमा भ॑रा स्वर्विदम् ॥ ८.०१३.०५
स्तो॒ता यत्ते ॒ विचर्षणिरतिप्रशर्धय ॒द्गिरः ।
व॒या इ ॒वानु॑ रोहते जु ॒षन्त ॒ यत् ॥ ८.०१३.०६
प्॒रत्॒नवज्जनया ॒ गिरः श‍ृणु॒धी ज ॑रितुर्हवम् ।
मदे ॑मदे ववक्षिथा सु ॒कृत्व  ॑ने ॥ ८.०१३.०७
क्रीळन्त्यस्य सू ॒नृता आपो॒ न प्॒रवता य ॒तीः ।
अ ॒या धि ॒या य उ॒च्यते ॒ पतिर्दि ॒वः ॥ ८.०१३.०८
उ॒तो पतिर्य उ॒च्यते ॑ कृष्टी  ॒नामेक इद्वशी ।
न॒मो॒वृ॒धैरव॒स्युभिः सु ॒ते र॑ण ॥ ८.०१३.०९
स्तु॒हि श्रु ॒तं विप॒श्चितं ॒ हरी यस्य ॑ प्रस ॒क्षिणा ॑ ।
गन्ता ॑रा दाशुषो॑ गृ ॒हं न॑म॒स्विनः ॥ ८.०१३.१०
तू॒तु ॒जानो म॑हेमतेऽश्वे ॑भिः प्रुषितप्सु ॑भिः ।
आ या ॑हि य ॒ज्ञमाशुभिः शमिद्धि ते॑ ॥ ८.०१३.११
इन्द्र शविष्ठ सत्पते र॒यिं गृ ॒णत्सु ॑ धारय ।

श्रवः सू ॒रिभ्यो॑ अ ॒मृतं॑ वसुत्व ॒नम् ॥ ८.०१३.१२
हवे॑ त्वा सूर ॒ उदिते॒ हवे॑ म॒ध्यंदिने दिवः ।
जु ॒षाण इ ॑न्द्र सप्ति ॑भिर्न॒ आ ग ॑हि ॥ ८.०१३.१३
आ तू ग ॑हि प्र तु द्॑रव॒ मत्स्वा सु ॒तस्य ॒ गोमतः ।
तन्तुं ॑ तनुष्व पू॒र्व्यं यथा विदे ॥ ८.०१३.१४
यच्छक्रासि ॑ परावति यदर्वा॒वति वृत्रहन् ।
यद्वा समु ॒द्रे अन्ध ॑सोऽवि ॒तेदसि ॥ ८.०१३.१५
इन्द्रं ॑ वर्धन्तु नो॒ गिर ॒ इन्द्रं ॑ सु ॒तास ॒ इन्दवः ।
इन्द्रे ॑ ह॒विष्मतीर्विशो॑ अराणिषुः ॥ ८.०१३.१६
तमिद्विप्रा अव ॒स्यवः प्॒रवत्वतीभिरूतिभिः ।
इन्द्रं ॑ क्षो ॒णीरवर्धयन्व ॒या इ॑व ॥ ८.०१३.१७
त्रिकद्रुकेषु  ॒ चेतनं दे ॒वासो॑ य ॒ज्ञमत्नत ।
तमिद्वर्धन्तु नो॒ गिरः स ॒दावृ॑धम् ॥ ८.०१३.१८
स्तो॒ता यत्ते ॒ अनु ॑व्रत उ॒क्थान्यृ॑तु॒था द॒धे ।
शुचिः पावक उ॑च्यते ॒ सो अद्भु॑तः ॥ ८.०१३.१९
तदिद्रु॒द्रस्य चेतति य ॒ह्वं प्॒रत्नेषु॒ धामसु ।
मनो॒ यत्रा ॒ वि तद्दधुर्विचे॑तसः ॥ ८.०१३.२०
यदि मे स ॒ख्यमावर इ॒मस्य पाह्यन्ध ॑सः ।
येन ॒ विश्वा अति ॒ द्विषो॒ अतारिम ॥ ८.०१३.२१
क॒दा त ॑ इन्द्र गिर्वणः स्तो॒ता भ॑वाति शंत ॑मः ।
क॒दा नो॒ गव्ये ॒ अश्व्ये ॒ वसौ॑ दधः ॥ ८.०१३.२२
उ॒त ते ॒ सुष्टु ॑ता हरी वृषणा वहतो॒ रथम् ।
अ ॒जु ॒र्यस्य ॑ म॒दिन्तमं॒ यमीमहे ॥ ८.०१३.२३
तमीमहे पुरुष्टु ॒तं य ॒ह्वं प्॒रत्नाभिरू ॒तिभिः ।
नि ब॒र्हिषि प्रिये स ॑द॒दध द्विता ॥ ८.०१३.२४
वर्ध ॑स्वा सु पु॑रुष्टुत ॒ ऋषिष्टुताभिरू ॒तिभिः ।
धु ॒क्षस्व पिप्युषी ॒मिषमवा च नः ॥ ८.०१३.२५

इन्द्र त्वमवितेदसी ॒त्था स्तु॑व॒तो अ ॑द्रिवः ।
ऋ॒तादियर्मि ते॒ धियं ॑ मनो॒युज ॑म् ॥ ८.०१३.२६
इ॒ह त्या स ॑ध ॒माद्या युजा ॒नः सोमपीतये ।
हरी इन्द्र प्॒रतद्वसू अ ॒भि स्वर ॥ ८.०१३.२७
अ ॒भि स्वरन्तु॒ ये तव रु ॒द्रासः सक्षत ॒ श्रिय ॑म् ।
उ॒तो म॒रुत्व ॑तीर्विशो॑ अ ॒भि प्रयः ॥ ८.०१३.२८
इ॒मा अ ॑स्य ॒ प्रतू॑र्तयः प॒दं जु ॑षन्त ॒ यद्दिवि ।
नाभा य ॒ज्ञस्य सं द॑धु ॒र्यथा विदे ॥ ८.०१३.२९
अ ॒यं दीर्घाय ॒ चक्ष ॑से ॒ प्राचि प्रय ॒त्य ॑ध्वरे ।
मिमीते य ॒ज्ञमानु ॒षग्विचक्ष्य ॥ ८.०१३.३०
वृषायमिन्द्र ते॒ रथ उ ॒तो ते ॒ वृषणा हरी ।
वृषा त्वं श ॑तक्रतो॒ वृषा हवः ॥ ८.०१३.३१
वृषा ग्रावा वृषा मदो॒ वृषा सोमो॑ अ ॒यं सु ॒तः ।
वृषा य ॒ज्ञो यमिन्वसि ॒ वृषा हवः ॥ ८.०१३.३२
वृषा त्वा वृषणं हुवे॒ वज्रिञ्चि ॒त्राभिरू ॒तिभिः ।
वावन्थ हि प्रतिष्टुतिं  ॒ वृषा हवः ॥ ८.०१३.३३
यदिन्द्राहं यथा त्वमीशीय ॒ वस्व एक ॒ इत् ।
स्तो॒ता मे॒ गोषखा स्यात् ॥ ८.०१४.०१
शिक्षे ॑यमस्मै॒ दित्से ॑यं ॒ शचीपते मनीषिणे॑ ।
यद ॒हं गोपतिः स्याम् ॥ ८.०१४.०२
धे ॒नुष्ट ॑ इन्द्र सू ॒नृता यज ॑मानाय सुन्व ॒ते ।
गामश्वं॑ पिप्युषी ॑ दुहे ॥ ८.०१४.०३
न ते॑ व॒र्तास्ति राधस ॒ इन्द्र दे ॒वो न मर्त्यः ।
यद्दित्स ॑सि स्तु॒तो म॒घम् ॥ ८.०१४.०४
य ॒ज्ञ इन्द्रमवर्धयद्यद्भूमिं॒ व्यव ॑र्तयत् ।
च॒क्राण ओ॑प॒शं दिवि ॥ ८.०१४.०५
वावृ॒धानस्य ॑ ते व॒यं विश्वा धनानि जि ॒ग्युषः ।

ऊ॒तिमिन्द्रा वृ॑णीमहे ॥ ८.०१४.०६
व्य१ ॒॑न्तरिक्षमतिरन्मदे ॒ सोमस्य रोचना ।
इन्द्रो॒ यदभिनद्वलम् ॥ ८.०१४.०७
उद्गा आज ॒दङ्गिरोभ्य आविष्कृ ॒ण्वन्गुहा ॑ स ॒तीः ।
अ ॒र्वाञ्चं॑ नुनुदे व॒लम् ॥ ८.०१४.०८
इन्द्रे ॑ण रोचना दिवो द॒ृळ्हानि दृंहितानि च ।
स्थिराणि न प॑राणुदे ॑ ॥ ८.०१४.०९
अ ॒पामू॒र्मिर्मदन्निव स्तोम इन्द्राजिरायते ।
वि ते॒ मदा अराजिषुः ॥ ८.०१४.१०
त्वं हि स्तो॑म॒वर्ध ॑न॒ इन्द्रास्यु॑क्थवर्ध ॑नः ।
स्तो॒तॄ॒णामु॒त भ॑द्॒रकृत्  ॥ ८.०१४.११
इन्द्रमित्के ॒शिना हरी सोमपेयाय वक्षतः ।
उप य ॒ज्ञं सु ॒राधसम् ॥ ८.०१४.१२
अ ॒पां फेने  ॑न ॒ नमु॑चेः शिर इ ॒न्द्रोदवर्तयः ।
विश्वा यदज ॑यः स्पृधः ॥ ८.०१४.१३
मायाभिरु ॒त्सिसृ ॑प्सत ॒ इन्द्र द्यामारुरु ॑क्षतः ।
अव दस्यू॑ँरधूनुथाः ॥ ८.०१४.१४
अ ॒सु ॒न्वामिन्द्र सं ॒सदं ॒ विषू॑चीं॒ व्य ॑नाशयः ।
सो ॒म॒पा उत्तरो॒ भवन् ॥ ८.०१४.१५
तम्वभि प्र गा ॑यत पुरुहूतं पु॑रुष्टु ॒तम् ।
इन्द्रं ॑ गी ॒र्भिस्तविषमा विवासत ॥ ८.०१५.०१
यस्य ॑ द्विबर्ह॑सो बृ॒हत्सहो॑ दाधार रोदसी ।
गि ॒रीँरज्रा अ ॒पः स्वर्वृषत्वना ॥ ८.०१५.०२
स राजसि पुरुष्टुत ॒ँ एको ॑ वृ॒त्राणि जिघ्नसे ।
इन्द्र जैत्रा श्रवस्या च॒ यन्त ॑वे ॥ ८.०१५.०३
तं ते॒ मदं ॑ गृणीमसि वृषणं पृ॒त्सु सा ॑स ॒हिम् ।
उ॒ लो॒क ॒कृ ॒त्नुमद्रिवो हरिश्रिय ॑म् ॥ ८.०१५.०४

येन ॒ ज्योतीं॑ष्या ॒यवे ॒ मनवे च विवेदिथ ।
म॒न्दानो अ ॒स्य ब॒र्हिषो॒ वि राजसि ॥ ८.०१५.०५
तदद्या चित्त उ॒क्थिनोऽनु॑ ष्टुवन्ति पू॒र्वथा ।
वृषपत्नीरपो ज ॑या दिवेदिवे ॥ ८.०१५.०६
तव त्यदि ॑न्द्रियं बृ॒हत्तव शुष्ममु॒त क्रतु॑म् ।
वज्रं॑ शिशाति धि ॒षणा वरे ॑ण्यम् ॥ ८.०१५.०७
तव द्यौरिन्द्र पौंस्यं ॑ पृथिवी व॑र्धति ॒ श्रवः ।
त्वामापः पर्व॑तासश्च हिन्विरे ॥ ८.०१५.०८
त्वां विष्णु॑र्बृ॒हन्क्षयो ॑ मित्रो गृ ॑णाति वरु ॑णः ।
त्वां शर्धो॑ मदत्यनु ॒ मारुतम् ॥ ८.०१५.०९
त्वं वृषा जनानां॒ मंहिष्ठ इन्द्र जज्ञिषे ।
स ॒त्रा विश्वा स्वपत्यानि ॑ दधिषे ॥ ८.०१५.१०
स ॒त्रा त्वं पु॑रुष्टुत ॒ँ एको ॑ वृ॒त्राणि तोशसे ।
नान्य इन्द्रात्करणं॒ भूय इन्वति ॥ ८.०१५.११
यदिन्द्र मन्मशस्त्वा नाना हवन्त ऊ॒तये ॑ ।
अ ॒स्माके ॑भिर्नृभिरत्रा स्वर्जय ॥ ८.०१५.१२
अरं ॒ क्षया ॑य नो म॒हे विश्वा रू ॒पाण्याविशन् ।
इन्द्रं ॒ जैत्राय हर्षया शचीपतिम् ॥ ८.०१५.१३
प्र स ॒म्राजं॑ चर्षणीनामिन्द्रं ॑ स्तोता नव्यं ॑ गी ॒र्भिः ।
नरं ॑ नृ॒षाहं॒ मंहिष्ठम् ॥ ८.०१६.०१
यस्मिन्नु॒क्थानि रण्य ॑न्ति ॒ विश्वानि च श्रवस्या ।
अ ॒पामवो॒ न स ॑मु॒द्रे ॥ ८.०१६.०२
तं सु ॑ष्टु ॒त्या विवासे ज्येष्ठ ॒राजं॒ भरे ॑ कृ ॒त्नुम् ।
म॒हो वाजिनं ॑ स ॒निभ्यः ॥ ८.०१६.०३
यस्यानू ॑ना गभीरा मदा उ ॒रवस्तरु ॑त्राः ।
ह॒र्षु॒मन्तः शूरसातौ ॥ ८.०१६.०४
तमिद्धने॑षु हितेष्व ॑धिवाकाय ॑ हवन्ते ।

येषामिन्द्रस्ते ज ॑यन्ति ॥ ८.०१६.०५
तमिच्च्यौ॒त्नैरार्य॑न्ति तं कृ ॒तेभिश्चर्ष ॒णयः ।
ए ॒ष इन्द्रो॑ वरिवस्कृत्  ॥ ८.०१६.०६
इन्द्रो॑ ब्॒रह्मेन्द्र ऋषिरिन्द्रः पु॒रू पु॑रुहू ॒तः ।
म॒हान्महीभिः शचीभिः ॥ ८.०१६.०७
स स्तोम्यः स हव्यः स ॒त्यः सत्वा ॑ तुविकू ॒र्मिः ।
एक ॑श्चि ॒त्सन्न ॒भिभू॑तिः ॥ ८.०१६.०८
तमर्केभि स्तं सामभिस्तं गा ॑य ॒त्रैश्च ॑र्ष॒णयः ।
इन्द्रं ॑ वर्धन्ति क्षि ॒तयः ॥ ८.०१६.०९
प्॒रणे॒तारं ॒ वस्यो॒ अच्छा कर्ता॑रं ॒ ज्योतिः स ॒मत्सु ॑ ।
सा ॒स ॒ह्वांसं ॑ यु ॒धामित्रान् ॥ ८.०१६.१०
स नः पप्रिः पारयाति स्वस्ति नावा पु॑रुहूतः ।
इन्द्रो॒ विश्वा अति ॒ द्विषः ॥ ८.०१६.११
स त्वं न॑ इन्द्र वाजे॑भिर्दश ॒स्या च॑ गातु ॒या च॑ ।
अच्छा च नः सु ॒म्नं ने ॑षि ॥ ८.०१६.१२
आ या ॑हि सुषु ॒मा हि त ॒ इन्द्र सोमं॒ पिबा इ ॒मम् ।
एदं ब॒र्हिः स ॑दो॒ मम ॥ ८.०१७.०१
आ त्वा ब्रह्मयुजा ॒ हरी वहतामिन्द्र के ॒शिना ।
उप ब्रह्माणि नः श‍ृणु ॥ ८.०१७.०२
ब्॒रह्माणस्त्वा व॒यं यु ॒जा सो ॑म॒पामिन्द्र सो ॒मिनः ।
सु ॒तावन्तो हवामहे ॥ ८.०१७.०३
आ नो॑ याहि सु ॒तावतो॒ऽस्माकं ॑ सुष्टु ॒तीरुप ।
पिबा सु शि ॑प्रिन्नन्धसः ॥ ८.०१७.०४
आ ते॑ सिञ्चामि कु ॒क्ष्योरनु॒ गात्रा वि धावतु ।
गृ ॒भाय जि ॒ह्वया ॒ मधु॑ ॥ ८.०१७.०५
स्वादुष्टे॑ अस्तु सं ॒सुदे ॒ मधु॑मान्तन्वे ॒३ ॒॑ तव ।
सोमः शमस्तु ते ह॒ृदे ॥ ८.०१७.०६

अ ॒यमु॑ त्वा विचर्षणे॒ जनीरिवाभि संवृ ॑तः ।
प्र सोम इन्द्र सर्पतु ॥ ८.०१७.०७
तु॒विग्रीवो॑ व॒पोदरः सुबाहुरन्धसो ॒ मदे ॑ ।
इन्द्रो॑ वृ॒त्राणि जिघ्नते ॥ ८.०१७.०८
इन्द्र प्रेहि पु॒रस्त्वं विश्वस्येशान॒ ओज ॑सा ।
वृ॒त्राणि वृत्रहञ्जहि ॥ ८.०१७.०९
दीर्घस्ते॑ अस्त्वङ्कु ॒शो येना ॒ वसु ॑ प्॒रयच्छसि ।
यज ॑मानाय सुन्व ॒ते ॥ ८.०१७.१०
अ ॒यं त॑ इन्द्र सोमो॒ निपू॑तो॒ अधि ॑ ब॒र्हिषि ।
एहीम॒स्य द्रवा पिब ॥ ८.०१७.११
शाचिगो ॒ शाचिपूजनायं रणाय ते सु ॒तः ।
आखण्डल प्र ह॑ूयसे ॥ ८.०१७.१२
यस्ते ॑ श‍ृङ्गवृषो नपात्प्रणपात्कुण्ड  ॒पाय्यः ।
न्य ॑स्मिन्दध्र आ मनः ॥ ८.०१७.१३
वास्तो॑ष्पते ध्रु ॒वा स्थूणांसत्रं सो ॒म्यानाम् ।
द्॒रप्सो भे॒त्ता पु॒रां शश्व ॑तीनामिन्द्रो॒ मुनीनां॒ सखा ॥ ८.०१७.१४
पृदाकुसानुर्यज  ॒तो ग ॒वेषण॒ एकः सन्नभि भूयसः ।
भूर्णि॒मश्वं॑ नयत्तु ॒जा पु॒रो गृ ॒भेन्द्रं ॒ सोमस्य पीतये ॑ ॥ ८.०१७.१५
इ॒दं ह॑ नू ॒नमे॑षां सु ॒म्नं भिक्षेत ॒ मर्त्यः ।
आदित्याना ॒मपू॑र्व्यं ॒ सवीमनि ॥ ८.०१८.०१
अ ॒न ॒र्वाणो॒ ह्ये॑षां॒ पन्था आदित्याना ॑म् ।
अदब्धाः सन्ति ॑ पायवः सुगे ॒वृधः ॥ ८.०१८.०२
तत्सु नः सवि ॒ता भगो॒ वरु ॑णो मित्रो अ ॑र्य ॒मा ।
शर्म॑ यच्छन्तु स ॒प्रथो॒ यदीमहे ॥ ८.०१८.०३
दे ॒वेभिर्देव्यदितेऽरि ॑ष्टभर्म॒न्ना ग ॑हि ।
स्मत्सू ॒रिभिः पुरुप्रिये सु ॒शर्म॑भिः ॥ ८.०१८.०४
ते हि पु॒त्रासो॒ अदितेर्वि॒दुर्द्वेषां॑सि ॒ योत ॑वे ।

अं ॒होश्चिदुरुचक्रयोऽने ॒हसः ॥ ८.०१८.०५
अदितिर्नो॒ दिवा प॒शुमदितिर्नक्तमद्वयाः ।
अदितिः पात्वंहसः स ॒दावृ॑धा ॥ ८.०१८.०६
उ॒त स्या नो॒ दिवा म॒तिरदितिरू ॒त्या ग ॑मत् ।
सा शंताति मयस्करदप स्रिधः ॥ ८.०१८.०७
उ॒त त्या दैव्या भिषजा शं नः करतो अ ॒श्विना ।
यु ॒यु ॒यातामितो रपो॒ अप ॒ स्रिधः ॥ ८.०१८.०८
शमग्निरग्निभिः करच्छं न॑स्तपतु॒ सूर्यः ॑ ।
शं वातो॑ वात्वरपा अप स्रिधः ॥ ८.०१८.०९
अपामीवामप स्रिधमप सेधत दुर्म॒तिम् ।
आदित्यासो यु ॒योत ॑ना नो॒ अंहसः ॥ ८.०१८.१०
यु ॒योता शरु ॑म॒स्मदाँ आदित्यास उ ॒तामतिम् ।
ऋधग्द्वेषः कृणुत  विश्ववेदसः ॥ ८.०१८.११
तत्सु नः शर्म॑ यच्छतादित्या ॒ यन्मुमो॑चति ।
एन ॑स्वन्तं चिदेनसः सुदानवः ॥ ८.०१८.१२
यो नः कश्चि ॒द्रिरिक्षति रक्ष ॒स्त्वेन मर्त्यः ।
स्वैः ष एवै ॑ रिरिषीष्ट युर्जनः ॑ ॥ ८.०१८.१३
समित्तमघमश्नवद्दुःशंसं ॒ मर्त्यं ॑ रिपुम् ।
यो अ ॑स्मत्रा दु॒र्हणावा उप द्॒वयुः ॥ ८.०१८.१४
पाक॒त्रा स्थन देवा ह॒ृत्सु जानीथ मर्त्य ॑म् ।
उप द्॒वयुं चाद्वयुं च वसवः ॥ ८.०१८.१५
आ शर्म॒ पर्व॑तानामोतापां वृ॑णीमहे ।
द्यावाक्षामारे अ ॒स्मद्रपस्कृतम्  ॥ ८.०१८.१६
ते नो॑ भ॒द्रेण ॒ शर्म॑णा यु ॒ष्माकं ॑ नावा व॑सवः ।
अति ॒ विश्वानि दुरिता पिपर्तन ॥ ८.०१८.१७
तु॒चे तनाय ॒ तत्सु नो॒ द्राघीय ॒ आयु ॑र्जी॒वसे ॑ ।
आदित्यासः सुमहसः कृ ॒णोतन ॥ ८.०१८.१८

य ॒ज्ञो हीळो वो॒ अन्त ॑र॒ आदित्या ॒ अस्ति मृ॒ळत ।
यु ॒ष्मे इद्वो॒ अपि ष्मसि सजा ॒त्ये ॑ ॥ ८.०१८.१९
बृ॒हद्वरूथं म॒रुतां ॑ दे ॒वं त्रातारम॒श्विना ।
मित्रमीमहे॒ वरु ॑णं स्वस्तये ॑ ॥ ८.०१८.२०
अ ॒ने ॒हो मित्रार्यमन्नृ॒वद्वरुण ॒ शंस्य ॑म् ।
त्रिवरू ॑थं मरुतो यन्त नश्छ ॒र्दिः ॥ ८.०१८.२१
ये चिद्धि मृ॒त्युब ॑न्धव ॒ आदित्या ॒ मनवः स्मसि ।
प्र सू न॒ आयु ॑र्जी॒वसे ॑ तिरेतन ॥ ८.०१८.२२
तं गू ॑र्धया ॒ स्वर्णरं दे ॒वासो॑ दे ॒वमर॒तिं द॑धन्विरे ।
दे ॒व॒त्रा ह॒व्यमोहिरे ॥ ८.०१९.०१
विभू॑तरातिं विप्र चित्रशो॑चिषमग्निमीळिष्व य ॒न्तुर ॑म् ।
अ ॒स्य मेधस्य सो ॒म्यस्य ॑ सोभरे ॒ प्रेमध्वराय पूर्व्य ॑म् ॥ ८.०१९.०२
यजि ॑ष्ठं त्वा ववृमहे दे ॒वं दे ॑व॒त्रा होतार॒ममर्त्यम् ।
अ ॒स्य य ॒ज्ञस्य सु ॒क्रतु ॑म् ॥ ८.०१९.०३
ऊ॒र्जो नपातं सु ॒भगं॑ सु ॒दीदितिमग्निं श्रेष्ठ ॑शोचिषम् ।
स नो॑ मित्रस्य ॒ वरु ॑णस्य सो अ ॒पामा सु ॒म्नं य ॑क्षते दिवि ॥ ८.०१९.०४
यः स ॒मिधा य आहुती यो वेदे ॑न द॒दाश मर्तो॑ अ ॒ग्नये ॑ ।
यो नमसा स्वध्वरः ॥ ८.०१९.०५
तस्येदर्व॑न्तो रंहयन्त आशवस्तस्य द्यु ॒म्नितमं॒ यशः ।
न तमंहो॑ दे ॒वकृ ॑तं॒ कुत  ॑श्च ॒न न मर्त्य ॑कृतं  नशत् ॥ ८.०१९.०६
स्वग्नयो ॑ वो अ ॒ग्निभिः स्याम सूनो सहस ऊर्जां पते ।
सु ॒वीरस्त्वमस्मयुः ॥ ८.०१९.०७
प्॒रशंस ॑मानो॒ अति ॑थिर्न मित्रियो॒ऽग्नी रथो॒ न वेद्यः ।
त्वे क्षेमासो ॒ अपि सन्ति सा ॒धव ॒स्त्वं राजा रयीणाम् ॥ ८.०१९.०८
सो अ ॒द्धा दाश्॑वध्वरोऽग्ने ॒ मर्तः सुभग ॒ स प्॒रशंस्यः ।
स धीभिरस्तु॒ सनि ॑ता ॥ ८.०१९.०९
यस्य ॒ त्वमू॒र्ध्वो अ ॑ध्वराय तिष्ठ ॑सि क्ष ॒यद्वीरः स सा ॑धते ।

34 sanskritdocuments.org



ऋग्वेदः मण्डलं ८

सो अर्व॑द्भिः सनि ॑ता स विप॒न्युभिः स शूरैः सनि ॑ता कृ ॒तम् ॥ ८.०१९.१०
यस्या ॒ग्निर्वपु॑र्गृ ॒हे स्तोमं॒ चनो॒ दधीत विश्ववार्यः ।
ह॒व्या वा वेविष॒द्विषः ॥ ८.०१९.११
विप्रस्य वा स्तुवतः स ॑हसो यहो म॒क्षूत ॑मस्य रातिषु॑ ।
अ ॒वोदे ॑वमु॒परिमर्त्यं कृधि  ॒ वसो॑ विविदुषो॒ वचः ॥ ८.०१९.१२
यो अ ॒ग्निं ह॒व्यदातिभिर्नमो॑भिर्वा सु ॒दक्ष ॑माविवासति ।
गि ॒रा वाजि ॒रशो॑चिषम् ॥ ८.०१९.१३
स ॒मिधा यो निशिती दाशददितिं॒ धामभिरस्य मर्त्यः ।
विश्वेत्स धीभिः सु ॒भगो॒ जना अति ॑ द्यु ॒म्नैरुद्न इ ॑व तारिषत् ॥ ८.०१९.१४
तदग्ने द्यु ॒म्नमा भ॑र॒ यत्सा ॒सह ॒त्सद ॑ने॒ कं चिद॒त्रिणम् ।
म॒न्युं जन ॑स्य दू॒ढ्यः ॥ ८.०१९.१५
येन ॒ चष्टे॒ वरु ॑णो मित्रो अ ॑र्य ॒मा येन ॒ नास ॑त्या ॒ भगः ।
व॒यं तत्ते॒ शवसा गातु ॒वित्तमा इन्द्रत्वोता विधेमहि ॥ ८.०१९.१६
ते घेदग्ने स्वाध्यो॒३ ॒॑ ये त्वा विप्र निदधिरे नृ॒चक्षसम् ।
विप्रासो देव सु ॒क्रतु॑म् ॥ ८.०१९.१७
त इद्वेदिं ॑ सुभग ॒ त आहुतिं॒ ते सोतुं ॑ चक्रिरे दिवि ।
त इद्वाजे॑भिर्जिग्युर्म॒हद्धनं॒ ये त्वे कामं॑ न्येरि ॒रे ॥ ८.०१९.१८
भ॒द्रो नो॑ अ ॒ग्निराहुतो भ॒द्रा रातिः सु ॑भग भ॒द्रो अ ॑ध्वरः ।
भ॒द्रा उ ॒त प्रशस्तयः ॥ ८.०१९.१९
भ॒द्रं मनः कृणुष्व  वृत्रतूर्ये ॒ येना ॑ स ॒मत्सु ॑ सा ॒सहः ।
अव स्थिरा त॑नुहि भूरि शर्ध ॑तां व॒नेमा ते अ ॒भिष्टिभिः ॥ ८.०१९.२०
ईळे ॑ गि ॒रा मनु॑र्हितं॒ यं दे ॒वा दू॒तमर॒तिं न्ये ॑रिरे ।
यजि ॑ष्ठं हव्य ॒वाहनम् ॥ ८.०१९.२१
तिग्मजम्भाय तरु ॑णाय राजते॒ प्रयो॑ गायस्य ॒ग्नये ॑ ।
यः पिं॒शते ॑ सू ॒नृताभिः सु ॒वीर्य॑म॒ग्निर्घृ ॒तेभिराहुतः ॥ ८.०१९.२२
यदी घृ ॒तेभिराहुतो॒ वाशीम॒ग्निर्भरत ॒ उच्चाव च ।
असु ॑र इव निर्णिजम् ॥ ८.०१९.२३

यो ह॒व्यान्यैर ॑यता ॒ मनु॑र्हितो दे ॒व आसा सु ॑ग ॒न्धिना ।
विवासते ॒ वार्या॑णि स्वध्वरो होता दे ॒वो अमर्त्यः ॥ ८.०१९.२४
यद ॑ग्ने ॒ मर्त्य ॒स्त्वं स्यामहं मित्रमहो॒ अमर्त्यः ।
सह ॑सः सूनवाहुत ॥ ८.०१९.२५
न त्वा रासीयाभिशस्तये वसो॒ न पाप॒त्वाय ॑ सन्त्य ।
न मे॑ स्तो॒तामतीवा न दुर्हि॑तः स्यादग्ने ॒ न पापया ॥ ८.०१९.२६
पितुर्न पु॒त्रः सुभृ॑तो दुरो॒ण आ दे ॒वाँ ए ॑तु॒ प्र णो॑ ह॒विः ॥ ८.०१९.२७
तवाहमग्न ऊ॒तिभिर्नेदिष्ठाभिः सचेय ॒ जोषमा व॑सो ।
सदा दे ॒वस्य मर्त्यः ॥ ८.०१९.२८
तव क्रत्वा सनेयं ॒ तव रातिभिरग्ने ॒ तव प्रशस्तिभिः ।
त्वामिदाहुः प्रमतिं वसो ॒ ममाग्ने॒ हर्ष॑स्व दातवे ॥ ८.०१९.२९
प्र सो अ ॑ग्ने ॒ तवो॒तिभिः सु ॒वीराभिस्तिरते॒ वाजभर्मभिः ।
यस्य ॒ त्वं स ॒ख्यमावरः ॥ ८.०१९.३०
तव द्॒रप्सो नीलवान्वाश ऋ॒त्विय ॒ इन्धा ॑नः सिष्ण ॒वा द॑दे ।
त्वं म॑हीनामु॒षसामसि प्रियः क्ष ॒पो वस्तु॑षु राजसि ॥ ८.०१९.३१
तमागन्म सोभरयः स ॒हस्रमुष्कं स्वभिष्टिमवसे ।
स ॒म्राजं॒ त्रास ॑दस्यवम् ॥ ८.०१९.३२
यस्य ॑ ते अग्ने अ ॒न्ये अ ॒ग्नय ॑ उपक्षितो ॑ व॒या इ॑व ।
विपो॒ न द्यु ॒म्ना नि यु ॑वे॒ जनानां॒ तव क्ष ॒त्राणि व॒र्धय ॑न् ॥ ८.०१९.३३
यमादित्यासो अद्रुहः पारं नय ॑थ॒ मर्त्य ॑म् ।
म॒घोनां॒ विश्वे॑षां सुदानवः ॥ ८.०१९.३४
यू ॒यं राजानः कं चिच्चर्षणीसहः क्षय ॑न्तं ॒ मानु॑षा अनु ॑ ।
व॒यं ते वो॒ वरु ॑ण॒ मित्रार्य॑म॒न्स्यामेदृतस्य ॑ र॒थ्यः ॥ ८.०१९.३५
अदान्मे पौरुकु ॒त्स्यः प॑ञ्चा ॒शतं ॑ त्॒रसद ॑स्युर्व॒धूनाम् ।
मंहिष्ठो अ ॒र्यः सत्प ॑तिः ॥ ८.०१९.३६
उ॒त मे॑ प्॒रयियो ॑र्व॒यियोः सु ॒वास्त्वा अधि ॒ तुग्वनि ।
तिसॄ ॒णां स ॑प्ततीनां श्या ॒वः प्॑रणे॒ता भु॑व॒द्वसु ॒र्दियानां॒ पतिः ॥ ८.०१९.३७

आ ग ॑न्ता मा रिषण्यत ॒ प्रस्थावानो॒ माप स्थाता समन्यवः ।
स्थिरा चिन्नमयिष्णवः ॥ ८.०२०.०१
वीळु ॒प॒विभिर्मरुत ऋभुक्षण आ रु ॑द्रासः सुदीतिभिः ।
इ॒षा नो॑ अ ॒द्या ग ॑ता पुरुस्पृहो य ॒ज्ञमा सो ॑भरीयवः ॥ ८.०२०.०२
विद्मा हि रु ॒द्रियाणां॒ शुष्ममु॒ग्रं म॒रुतां ॒ शिमीवताम् ।
विष्णो॑रे ॒षस्य मीळ्हुषाम् ॥ ८.०२०.०३
वि द्वीपानि पापत॒न्तिष्ठ ॑द्दु॒च्छुनो॒भे यु ॑जन्त ॒ रोदसी ।
प्र धन्वान्यैरत शुभ्रखादयो॒ यदेज ॑थ स्वभानवः ॥ ८.०२०.०४
अच्यु ॑ता चिद्वो॒ अज्मन्ना नानदति पर्व॑तासो॒ वनस्पतिः ।
भूमिर्यामे॑षु रेजते ॥ ८.०२०.०५
अमाय वो मरुतो॒ यात ॑वे॒ द्यौर्जिहीत॒ उत्तरा बृ॒हत् ।
यत्रा ॒ नरो॒ देदिशते त॒नूष्वा त्वक्षां ॑सि बाह्वो॑जसः ॥ ८.०२०.०६
स्वधामनु॒ श्रियं ॒ नरो॒ महि त्वे ॒षा अमवन्तो॒ वृषप्सवः ।
वहन्ते ॒ अह्रु ॑तप्सवः ॥ ८.०२०.०७
गोभिर्वा॒णो अ ॑ज्यते॒ सोभरीणां॒ रथे॒ कोशे॑ हिरण्यये ॑ ।
गोबन्धवः सुजा ॒तास ॑ इ॒षे भु॒जे म॒हान्तो॑ नः स्परसे ॒ नु ॥ ८.०२०.०८
प्रति वो वृषदञ्जयो॒ वृष्णे॒ शर्धा॑य ॒ मारुताय भरध्वम् ।
ह॒व्या वृषप्रयाव्णे ॥ ८.०२०.०९
वृ॒ष॒ण॒श्वेन मरुतो॒ वृषप्सुना ॒ रथे॑न ॒ वृषनाभिना ।
आ श्ये ॒नासो॒ न प॒क्षिणो॒ वृथा नरो ह॒व्या नो॑ वीतये ॑ गत ॥ ८.०२०.१०
स ॒मानमञ्ज्ये॑षां॒ वि भ्राजन्ते रु ॒क्मासो ॒ अधि ॑ बाहुषु॑ ।
दविद्युतत्यृ ॒ष्टयः ॑ ॥ ८.०२०.११
त उ॒ग्रासो ॒ वृषण उ॒ग्रबाहवो॒ नकिष्ट ॒नूषु॑ येतिरे ।
स्थिरा धन्वान्यायु ॑धा रथे॑षु॒ वोऽनीके ॒ष्वधि ॒ श्रियः ॥ ८.०२०.१२
येषामर्णो॒ न स ॒प्रथो॒ नाम त्वे ॒षं शश्व ॑तामेकमिद्भु॒जे ।
वयो॒ न पित्र्यं ॒ सहः ॥ ८.०२०.१३
तान्वन्दस्व म॒रुत ॒स्ताँ उप स्तुहि तेषां॒ हि धुनीनाम् ।

r08.pdf 37



ऋग्वेदः मण्डलं ८

अ ॒राणां॒ न च॑र॒मस्तदे ॑षां दाना म॒ह्ना तदे ॑षाम् ॥ ८.०२०.१४
सु ॒भगः स व॑ ऊ॒तिष्वास ॒ पूर्वा॑सु मरुतो॒ व्यु ॑ष्टिषु ।
यो वा नू॒नमु॒तास ॑ति ॥ ८.०२०.१५
यस्य ॑ वा यू ॒यं प्रति वाजिनो॑ नर आ ह॒व्या वीतये ॑ ग ॒थ ।
अ ॒भि ष द्यु ॒म्नैरुत वाजसातिभिः सु ॒म्ना वो॑ धूतयो नशत् ॥ ८.०२०.१६
यथा रु ॒द्रस्य सू ॒नवो॑ दिवो वशन्त्यसु ॑रस्य वे॒धसः ॑ ।
युवान॒स्तथेदसत् ॥ ८.०२०.१७
ये चार्ह॑न्ति म॒रुतः सु ॒दानवः स्मन्मीळ्हुषश्चर ॑न्ति ॒ ये ।
अत ॑श्चि ॒दा न॒ उप वस्यसा ह॒ृदा युवान ॒ आ व॑वृध्वम् ॥ ८.०२०.१८
यून ॑ ऊ॒ षु नविष्ठया ॒ वृष्णः पावकाँ अ ॒भि सो ॑भरे गि ॒रा ।
गाय ॒ गा इ ॑व॒ चर्कृ ॑षत् ॥ ८.०२०.१९
सा ॒हा ये सन्ति ॑ मुष्टिहेव हव्यो॒ विश्वासु पृ॒त्सु होतृ॑षु ।
वृष्णश्च ॒न्द्रान्न सु ॒श्रवस्तमान्गिरा वन्दस्व म॒रुतो ॒ अह ॥ ८.०२०.२०
गावश्चिद्घा समन्यवः सजा ॒त्ये ॑न मरुतः सब ॑न्धवः ।
रिह॒ते क॒कुभो ॑ मिथः ॥ ८.०२०.२१
मर्त॑श्चिद्वो नृतवो रुक्मवक्षस ॒ उप भ्रातृ॒त्वमायति ।
अधि ॑ नो गात मरुतः सदा हि व॑ आपित्वमस्ति निध्रु ॑वि ॥ ८.०२०.२२
मरुतो॒ मारुतस्य न॒ आ भे॑ष॒जस्य ॑ वहता सुदानवः ।
यू ॒यं स ॑खायः सप्तयः ॥ ८.०२०.२३
याभिः सिन्धु ॒मवथ॒ याभिस्तूर्व॑थ॒ याभिर्दश ॒स्यथा क्रिविम् ।
मयो॑ नो भूतो॒तिभिर्मयोभुवः शि ॒वाभिरसचद्विषः ॥ ८.०२०.२४
यत्सिन्धौ ॒ यदसि ॑क्न्यां ॒ यत्स ॑मु॒द्रेषु॑ मरुतः सुबर्हिषः ।
यत्पर्व ॑तेषु भेषजम् ॥ ८.०२०.२५
विश्वं॒ पश्य ॑न्तो बिभृथा त॒नूष्वा तेना नो॒ अधि ॑ वोचत ।
क्ष ॒मा रपो॑ मरुत आतु॑रस्य न॒ इष्क ॑र्ता॒ विह्रु ॑तं॒ पुनः ॥ ८.०२०.२६
व॒यमु॒ त्वामपूर्व्य स्थू॒रं न कच्चिद्भरन्तोऽव ॒स्यवः ।
वाजे॑ चित्रं ह॑वामहे ॥ ८.०२१.०१

उप त्वा कर्म॑न्नू॒तये ॒ स नो॒ युवो॒ग्रश्च ॑क्राम यो धृ ॒षत् ।
त्वामिद्ध्यवितारं ॑ ववृ॒महे॒ सखाय इन्द्र सान ॒सिम् ॥ ८.०२१.०२
आ या ॑हीम इन्दवोऽश्व ॑पते॒ गोपत॒ उर्व॑रापते ।
सोमं॑ सोमपते पिब ॥ ८.०२१.०३
व॒यं हि त्वा बन्धु ॑मन्तमबन्धवो ॒ विप्रास इन्द्र येमिम ।
या ते ॒ धामानि वृषभ तेभिरा ग ॑हि विश्वे॑भिः सोमपीतये ॥ ८.०२१.०४
सीदन्तस्ते ॒ वयो॑ यथा गोश्रीते॒ मधौ॑ मदिरे विवक्ष ॑णे ।
अ ॒भि त्वामिन्द्र नोनुमः ॥ ८.०२१.०५
अच्छा च त्वै ॒ना नमसा ॒ वदामसि किं मुहुश्चि ॒द्वि दीधयः ।
सन्ति ॒ कामासो हरिवो द॒दिष्ट्वं स्मो व॒यं सन्ति ॑ नो॒ धियः ॥ ८.०२१.०६
नूत्ना इदिन्द्र ते व॒यमू॒ती अ ॑भूम न॒हि नू ते॑ अद्रिवः ।
विद्मा पु॒रा परीणसः ॥ ८.०२१.०७
विद्मा स ॑खित्वमु॒त शू ॑र भो॒ज्य१ ॒॑मा ते ॒ ता व॑ज्रिन्नीमहे ।
उ॒तो स ॑मस्मिन्ना शि ॑शीहि नो वसो॒ वाजे॑ सुशिप्र ॒ गोमति ॥ ८.०२१.०८
यो न ॑ इ ॒दमिदं पु॒रा प्र वस्य आनिनाय ॒ तमु॑ वः स्तुषे ।
सखाय ॒ इन्द्रमू॒तये ॑ ॥ ८.०२१.०९
हर्य ॑श्वं॒ सत्प ॑तिं चर्षणीसहं ॒ स हि ष्मा यो अमन्दत ।
आ तु नः स व॑यति ॒ गव्य ॒मश्व्यं॑ स्तो॒तृभ्यो॑ म॒घवा श ॒तम् ॥ ८.०२१.१०
त्वया ॑ ह स्विद्यु॒जा व॒यं प्रति श्॒वसन्तं ॑ वृषभ ब्रुवीमहि ।
सं ॒स्थे जन ॑स्य ॒ गोमतः ॥ ८.०२१.११
जये ॑म कारे पु॑रुहूत कारिणो॒ऽभि तिष्ठेम दू॒ढ्यः ।
नृभिर्वृ॒त्रं ह॒न्याम शूशु ॒याम चावे॑रिन्द्र प्र णो॒ धियः ॥ ८.०२१.१२
अ ॒भ्रातृ ॒व्यो अ ॒ना त्वमनापिरिन्द्र ज ॒नुषा स ॒नादसि ।
यु ॒धेदापित्वमिच्छसे ॥ ८.०२१.१३
नकी रे ॒वन्तं ॑ स ॒ख्याय ॑ विन्दसे ॒ पीयन्ति ते सुराश्वः ।
य ॒दा कृ ॒णोषि नदनुं समू ॑ह॒स्यादित्पितेव हूयसे ॥ ८.०२१.१४
मा ते ॑ अमाजुरो॑ यथा मू॒रास इन्द्र स ॒ख्ये त्वावतः ।

नि ष॑दाम सचा सु ॒ते ॥ ८.०२१.१५
मा ते ॑ गोदत्र निरराम राधस ॒ इन्द्र मा ते॑ गृहामहि ।
द॒ृळ्हा चिद॒र्यः प्र मृ॑शाभ्या भ॑र॒ न ते ॑ दामान आदभे॑ ॥ ८.०२१.१६
इन्द्रो॑ वा घेदिय ॑न्मघं सर ॑स्वती वा सु ॒भगा द॒दिर्वसु॑ ।
त्वं वा चित्र दाशुषे॑ ॥ ८.०२१.१७
चित्र इद्राजा राजका इदन्य ॒के य ॒के सर ॑स्वतीमनु॑ ।
प॒र्जन्य ॑ इव त॒तन ॒द्धि वृ॒ष्ट्या स ॒हस्रम॒युता ॒ ददत् ॥ ८.०२१.१८
ओ त्यम ॑ह्व ॒ आ रथम॒द्या दंसि ॑ष्ठमू॒तये ॑ ।
यमश्विना सुहवा रुद्रवर्तनी आ सू ॒र्यायै ॑ त॒स्थथुः ॥ ८.०२२.०१
पू॒र्वा॒युषं ॑ सु ॒हवं॑ पुरु ॒स्पृहं॑ भु॒ज्युं वाजे॑षु॒ पूर्व्य ॑म् ।
स ॒च॒नावन्तं सुम ॒तिभिः सोभरे ॒ विद्वे ॑षसमने॒हस ॑म् ॥ ८.०२२.०२
इ॒ह त्या पु॑रु ॒भूतमा दे ॒वा नमो॑भिरश्विना ।
अ ॒र्वा॒चीना स्ववसे करामहे॒ गन्ता ॑रा दाशुषो॑ गृ ॒हम् ॥ ८.०२२.०३
यु ॒वो रथस्य ॒ परि च॒क्रमीयत ई ॒र्मान्यद्वामिषण्यति ।
अ ॒स्माँ अच्छा सुम ॒तिर्वां॑ शुभस्पती आ धे ॒नुरिव धावतु ॥ ८.०२२.०४
रथो॒ यो वां॑ त्रिवन्धु ॒रो हिरण्याभीशुरश्विना ।
परि द्यावापृथिवी भूषति श्रु ॒तस्तेन नास ॒त्या ग ॑तम् ॥ ८.०२२.०५
द॒श ॒स्यन्ता ॒ मनवे पू॒र्व्यं दिवि यवं ॒ वृके ॑ण कर्षथः ।
ता वाम॒द्य सु ॑म॒तिभिः शुभस्पती अश्वि ॑ना प्र स्तु॑वीमहि ॥ ८.०२२.०६
उप नो वाजिनीवसू या ॒तमृ॒तस्य ॑ प॒थिभिः ।
येभिस्तृ॒क्षिं वृ॑षणा त्रासदस्यवं म॒हे क्ष ॒त्राय ॒ जिन्व ॑थः ॥ ८.०२२.०७
अ ॒यं वामद्रिभिः सु ॒तः सोमो॑ नरा वृषण्वसू ।
आ या ॑तं ॒ सोमपीतये॒ पिबतं दाशुषो॑ गृ ॒हे ॥ ८.०२२.०८
आ हि रु ॒हतमश्विना रथे॒ कोशे॑ हिरण्यये ॑ वृषण्वसू ।
यु ॒ञ्जाथां॒ पीवरीरिषः ॥ ८.०२२.०९
याभिः प॒क्थमवथो॒ याभिरध्रिगुं ॒ याभिर्ब॒भ्रुं विजो॑षसम् ।
ताभिर्नो म॒क्षू तूय ॑मश्विना ग ॑तं भिषज्यतं॒ यदातु॑रम् ॥ ८.०२२.१०

यदध्रि ॑गावो॒ अध्रि ॑गू इ॒दा चिदह्नो॑ अ ॒श्विना हवामहे ।
व॒यं गी ॒र्भिर्वि॑प॒न्यवः ॥ ८.०२२.११
ताभिरा या ॑तं वृषणोप मे॒ हवं॑ विश्वप्सुं ॑ विश्ववार्यम् ।
इ॒षा मंहिष्ठा पुरु ॒भूतमा नरा याभिः क्रिविं॑ वावृ॒धुस्ताभिरा ग ॑तम् ॥ ८.०२२.१२
ताविदा चिदहानां॒ तावश्विना वन्दमान उप ब्रुवे ।
ता उ॒ नमो॑भिरीमहे ॥ ८.०२२.१३
ताविद्दो॒षा ता उ॒षसि ॑ शु ॒भस्पती ता यामन्रु ॒द्रवर्तनी ।
मा नो॒ मर्ता॑य रिपवे॑ वाजिनीवसू प॒रो रु ॑द्रावति ख्यतम् ॥ ८.०२२.१४
आ सुग्म्याय ॒ सुग्म्यं ॑ प्राता रथे॑नाश्विना वा स ॒क्षणी ॑ ।
ह॒ुवे पितेव सोभरी ॥ ८.०२२.१५
मनो॑जवसा वृषणा मदच्युता मक्षुंग ॒माभिरू ॒तिभिः ।
आरात्ताच्चिद्भूतम स्मे अव ॑से पू॒र्वीभिः पुरुभोजसा ॥ ८.०२२.१६
आ नो॒ अश्वावदश्विना व॒र्तिर्या॑सिष्टं मधुपातमा नरा ।
गोमद्दस्रा हिरण्यवत् ॥ ८.०२२.१७
सु ॒प्राव॒र्गं सु ॒वीर्यं॑ सु ॒ष्ठु वार्य॒मनाधृष्टं रक्ष ॒स्विना ।
अ ॒स्मिन्ना वामायाने ॑ वाजिनीवसू॒ विश्वा वामानि धीमहि ॥ ८.०२२.१८
ईळिष्वा हि प्॑रतीव्यं१ ॒॑ यज ॑स्व जातवे॑दसम् ।
च॒रिष्णुधू ॑म॒मगृ॑भीतशोचिषम् ॥ ८.०२३.०१
दामानं॑ विश्वचर्षणे॒ऽग्निं विश्वमनो गि ॒रा ।
उ॒त स्तु॑षे॒ विष्पर्धसो ॒ रथानाम् ॥ ८.०२३.०२
येषामाबाध ऋ॒ग्मिय इ ॒षः पृ॒क्षश्च ॑ निग्रभे॑ ।
उ॒प॒विदा वह्निर्विन्दते॒ वसु ॑ ॥ ८.०२३.०३
उदस्य शो॒चिरस्थाद्दीदियुषो॒ व्य१ ॒॑जरम् ।
तपु॑र्जम्भस्य सु ॒द्युतो॑ गण ॒श्रियः ॥ ८.०२३.०४
उदु॑ तिष्ठ स्वध्वर स्तवानो दे ॒व्या कृ ॒पा ।
अ ॒भिख्या भासा बृ॑ह॒ता शु ॑शु ॒क्वनिः ॥ ८.०२३.०५
अग्ने ॑ या ॒हि सु ॑श ॒स्तिभिर्ह॒व्या जुह्वा ॑न आनु॒षक् ।

यथा दू॒तो ब॒भूथ हव्य ॒वाहनः ॥ ८.०२३.०६
अ ॒ग्निं वः पू॒र्व्यं ह॑ुवे॒ होतारं चर्षणीनाम् ।
तमया वाचा गृ ॑णे॒ तमु॑ वः स्तुषे ॥ ८.०२३.०७
य ॒ज्ञेभिरद्भु॑तक्रतुं ॒ यं कृ ॒पा सू ॒दयन्त ॒ इत् ।
मित्रं न जने ॒ सुधि ॑तमृ॒तावनि ॥ ८.०२३.०८
ऋ॒तावानमृतायवो य ॒ज्ञस्य साध ॑नं गि ॒रा ।
उपो॑ एनं जुजुषु ॒र्नमसस्पदे ॥ ८.०२३.०९
अच्छा नो॒ अङ्गिरस्तमं य ॒ज्ञासो॑ यन्तु सं ॒यतः ।
होता यो अस्ति विक्ष्वा य ॒शस्तमः ॥ ८.०२३.१०
अग्ने ॒ तव त्ये अ ॑ज ॒रेन्धा ॑नासो बृ॒हद्भाः ।
अश्वा इव वृषणस्तविषीयवः ॥ ८.०२३.११
स त्वं न॑ ऊर्जां पते र॒यिं रास्व सु ॒वीर्य॑म् ।
प्राव नस्तो॒के तन ॑ये स ॒मत्स्वा ॥ ८.०२३.१२
यद्वा उ ॑ विश्पतिः शि ॒तः सुप्रीतो॒ मनु॑षो विशि ।
विश्वेदग्निः प्रति रक्षां॑सि सेधति ॥ ८.०२३.१३
श्रु ॒ष्ट्य ॑ग्ने ॒ नवस्य मे॒ स्तोमस्य वीर विश्पते ।
नि मायिन ॒स्तपु॑षा र॒क्षसो ॑ दह ॥ ८.०२३.१४
न तस्य ॑ मायया ॑ च॒न रिपुरीशीत मर्त्यः ।
यो अ ॒ग्नये ॑ द॒दाश ह॒व्यदातिभिः ॥ ८.०२३.१५
व्य ॑श्वस्त्वा वसु ॒विदमुक्षण्युर ॑प्रीणादृषिः ।
म॒हो राये तमु॑ त्वा समिधीमहि ॥ ८.०२३.१६
उ॒शना काव्यस्त्वा ॒ नि होतारमसादयत् ।
आय ॒जिं त्वा मनवे जातवे॑दसम् ॥ ८.०२३.१७
विश्वे॒ हि त्वा स ॒जोषसो दे ॒वासो॑ दू॒तमक्रत ।
श्रु ॒ष्टी दे ॑व प्रथमो य ॒ज्ञियो॑ भुवः ॥ ८.०२३.१८
इ॒मं घा वीरो अ ॒मृतं॑ दू॒तं कृ ॑ण्वीत मर्त्यः ।
पाव॒कं कृ ॒ष्णवर्तनिं॒ विहायसम् ॥ ८.०२३.१९

42 sanskritdocuments.org



ऋग्वेदः मण्डलं ८

तं ह॑ुवेम य ॒तस्रु॑चः सु ॒भासं॑ शु ॒क्रशो॑चिषम् ।
विशामग्निमजरं ॑ प्॒रत्नमीड्यम् ॥ ८.०२३.२०
यो अ ॑स्मै ह॒व्यदातिभिराहुतिं॒ मर्तोऽविधत् ।
भूरि पोषं॒ स ध ॑त्ते वीरवद्यशः ॥ ८.०२३.२१
प्॒रथ॒मं जातवे॑दसमग्निं य ॒ज्ञेषु॑ पू॒र्व्यम् ।
प्रति स्रुगे ॑ति नमसा ह॒विष्मती ॥ ८.०२३.२२
आभिर्विधेमाग्नये ॒ ज्येष्ठाभिर्व्यश्व ॒वत् ।
मंहिष्ठाभिर्म॒तिभिः शु ॒क्रशो॑चिषे ॥ ८.०२३.२३
नू॒नमर्च॒ विहायसे ॒ स्तोमे॑भिः स्थूरयूपवत् ।
ऋषे॑ वैयश्व ॒ दम्याया ॒ग्नये ॑ ॥ ८.०२३.२४
अति ॑थिं॒ मानु॑षाणां सू ॒नुं वनस्पतीनाम् ।
विप्रा अ ॒ग्निमवसे प्॒रत्नमीळते ॥ ८.०२३.२५
म॒हो विश्वा अ ॒भि ष॒तो॒३ ॒॑ऽभि ह॒व्यानि ॒ मानु॑षा ।
अग्ने ॒ नि ष॑त्सि ॒ नमसाधि ॑ ब॒र्हिषि ॥ ८.०२३.२६
वंस्वा नो॒ वार्या॑ पु॒रु वंस्व रायः पु॑रु ॒स्पृहः ।
सु ॒वीर्य॑स्य प्॒रजावतो॒ यश ॑स्वतः ॥ ८.०२३.२७
त्वं व॑रो सु ॒षाम्णेऽग्ने ॒ जनाय चोदय ।
सदा वसो रातिं य ॑विष्ठ शश्व ॑ते ॥ ८.०२३.२८
त्वं हि सु ॑प्॒रतूरसि ॒ त्वं नो॒ गोमतीरिषः ।
म॒हो रायः सा ॒तिमग्ने ॒ अपा वृधि ॥ ८.०२३.२९
अग्ने ॒ त्वं य ॒शा अ ॒स्या मित्रावरुणा वह ।
ऋ॒तावाना स ॒म्राजा पू॒तदक्षसा ॥ ८.०२३.३०
सखाय ॒ आ शिषामहि ब्रह्मेन्द्राय व॒ज्रिणे॑ ।
स्तु॒ष ऊ॒ षु वो॒ नृत ॑माय धृ ॒ष्णवे॑ ॥ ८.०२४.०१
शवसा ॒ ह्यसि ॑ श्रु ॒तो वृ॑त्र ॒हत्ये ॑न वृत्रहा ।
म॒घैर्म॒घोनो॒ अति ॑ शूर दाशसि ॥ ८.०२४.०२
स नः स्तवान ॒ आ भ॑र र॒यिं चित्रश्र ॑वस्तमम् ।

निरे ॒के चिद्यो ह॑रिवो॒ वसु ॑र्द ॒दिः ॥ ८.०२४.०३
आ निरे ॒कमु॒त प्रियमिन्द्र दर्षि॒ जनानाम् ।
धृ ॒ष॒ता धृ ॑ष्णो॒ स्तवमान आ भ॑र ॥ ८.०२४.०४
न ते॑ स ॒व्यं न दक्षिणं॒ हस्तं॑ वरन्त आमुरः ।
न प॑रिबाधो॑ हरिवो॒ गवि ॑ष्टिषु ॥ ८.०२४.०५
आ त्वा गोभिरिव व्॒रजं गी ॒र्भिरृ ॑णोम्यद्रिवः ।
आ स्मा कामं॑ जरितुरा मनः पृण ॥ ८.०२४.०६
विश्वानि विश्वमनसो धि ॒या नो॑ वृत्रहन्तम ।
उग्र ॑ प्रणेतरधि षू व॑सो गहि ॥ ८.०२४.०७
व॒यं ते॑ अ ॒स्य वृ॑त्रहन्विद्याम शूर नव्य ॑सः ।
वसोः स्पार्हस्य पुरुहूत राधसः ॥ ८.०२४.०८
इन्द्र यथा ह्यस्ति तेऽप ॑रीतं नृतो॒ शवः ।
अमृ॑क्ता रातिः पु॑रुहूत दाशुषे॑ ॥ ८.०२४.०९
आ वृ॑षस्व महामह म॒हे नृ॑तम राधसे ।
द॒ृळ्हश्चि ॑द्दृह्य मघवन्मघत्तये ॥ ८.०२४.१०
नू अ ॒न्यत्रा ॑ चिदद्रिवस्त्वन्नो॑ जग्मुराशसः ॑ ।
मघवञ्छग्धि तव तन्न ऊ॒तिभिः ॥ ८.०२४.११
न॒ह्य१॒॑ङ्ग नृ ॑तो॒ त्वदन्यं विन्दामि राधसे ।
राये द्यु ॒म्नाय शवसे च गिर्वणः ॥ ८.०२४.१२
एन्दु॒मिन्द्राय सिञ्चत ॒ पिबाति सो ॒म्यं मधु॑ ।
प्र राधसा चोदयाते महित्वना ॥ ८.०२४.१३
उपो॒ हरीणां॒ पतिं॒ दक्षं ॑ पृ॒ञ्चन्त ॑मब्रवम् ।
नू॒नं श्रु ॑धि स्तुवतो अ ॒श्व्यस्य ॑ ॥ ८.०२४.१४
न॒ह्य१॒॑ङ्ग पु॒रा च॒न ज ॒ज्ञे वीरतर॒स्त्वत् ।
नकी राया नैवथा न भ॒न्दना ॥ ८.०२४.१५
एदु॒ मध्वो॑ म॒दिन्तरं सि ॒ञ्च वाध्वर्यो॒ अन्ध ॑सः ।
ए ॒वा हि वीरः स्तवते स ॒दावृ॑धः ॥ ८.०२४.१६

इन्द्र स्थातर्हरीणां॒ नकिष्टे पू॒र्व्यस्तु ॑तिम् ।
उदानंश ॒ शवसा ॒ न भ॒न्दना ॥ ८.०२४.१७
तं वो॒ वाजानां॒ पतिमहूमहि श्रवस्यवः ।
अप्रायुभिर्य ॒ज्ञेभिर्वावृ॒धेन्य ॑म् ॥ ८.०२४.१८
एतो ॒ न्विन्द्रं ॒ स्तवाम॒ सखायः स्तोम्यं॒ नरम् ।
कृ ॒ष्टीर्यो विश्वा अ ॒भ्यस्त्येक ॒ इत् ॥ ८.०२४.१९
अगो ॑रुधाय ग ॒विषे॑ द्यु ॒क्षाय ॒ दस्म्यं॒ वचः ।
घृ ॒तात्स्वादीयो ॒ मधु॑नश्च वोचत ॥ ८.०२४.२०
यस्यामितानि वीर्या ॒३ ॒॑ न राधः पर्ये ॑तवे ।
ज्योतिर्न विश्वम॒भ्यस्ति दक्षिणा ॥ ८.०२४.२१
स्तु॒हीन्द्रं ॑ व्यश्व ॒वदनू॑र्मिं वाजिनं ॒ यमम् ।
अ ॒र्यो गयं ॒ मंहमानं॒ वि दाशुषे॑ ॥ ८.०२४.२२
ए ॒वा नू॒नमुप स्तुहि वैय ॑श्व दशमं नवम् ।
सुवि ॑द्वांसं च॒र्कृत्यं  ॑ च॒रणीनाम् ॥ ८.०२४.२३
वेत्था हि निरृ ॑तीनां॒ वज्रहस्त परिवृज ॑म् ।
अहरहः शु ॒न्ध्युः प॑रिपदामिव ॥ ८.०२४.२४
तदिन्द्राव आ भ॑र॒ येना ॑ दंसिष्ठ ॒ कृत्व  ॑ने ।
द्विता कुत्सा  ॑य शिश्नथो॒ नि चो॑दय ॥ ८.०२४.२५
तमु॑ त्वा नू॒नमीमहे॒ नव्यं ॑ दंसिष्ठ ॒ सन्य ॑से ।
स त्वं नो॒ विश्वा अ ॒भिमातीः स ॒क्षणिः ॥ ८.०२४.२६
य ऋक्षादंह ॑सो मु॒चद्यो वार्या॑त्स ॒प्त सिन्धु ॑षु ।
वध ॑र्दा॒सस्य ॑ तुविनृम्ण नीनमः ॥ ८.०२४.२७
यथा वरो सु ॒षाम्णे॑ स ॒निभ्य ॒ आवहो र॒यिम् ।
व्य ॑श्वेभ्यः सुभगे वाजिनीवति ॥ ८.०२४.२८
आ नार्यस्य ॒ दक्षिणा व्य ॑श्वाँ एतु सो ॒मिनः ।
स्थू॒रं च॒ राधः श ॒तवत्स ॒हस्रवत् ॥ ८.०२४.२९
यत्त्वा ॑ पृ॒च्छादीजानः कु ॑ह॒या कु ॑हयाकृते  ।

ए ॒षो अपश्रितो व॒लो गो ॑म॒तीमव तिष्ठति ॥ ८.०२४.३०
ता वां॒ विश्वस्य गो ॒पा दे ॒वा दे ॒वेषु॑ य ॒ज्ञिया ।
ऋ॒तावाना यजसे पू॒तदक्षसा ॥ ८.०२५.०१
मित्रा तना न र॒थ्या ॒३ ॒॑ वरु ॑णो॒ यश्च ॑ सु ॒क्रतुः ।
स ॒नात्सु ॑जाता तन ॑या धृ ॒तव्रता ॥ ८.०२५.०२
ता माता विश्ववे॑दसासु ॒र्या ॑य ॒ प्रमहसा ।
म॒ही ज ॑जानादितिरृ ॒तावरी ॥ ८.०२५.०३
म॒हान्ता मित्रावरुणा स ॒म्राजा दे ॒वावसु॑रा ।
ऋ॒तावानावृ॒तमा घो॑षतो बृ॒हत् ॥ ८.०२५.०४
नपाता शवसो म॒हः सू ॒नू दक्ष ॑स्य सु ॒क्रतू॑ ।
सृ ॒प्रदानू इ॒षो वास्त्वधि क्षितः ॥ ८.०२५.०५
सं या दानू॑नि ये ॒मथु॑र्दि ॒व्याः पार्थि॑वीरिषः ।
नभस्वतीरा वां॑ चरन्तु वृ॒ष्टयः ॑ ॥ ८.०२५.०६
अधि ॒ या बृ॑ह॒तो दिवो॒३ ॒॑ऽभि यू ॒थेव पश्य ॑तः ।
ऋ॒तावाना स ॒म्राजा नमसे हिता ॥ ८.०२५.०७
ऋ॒तावाना नि षे॑दतुः साम्राज्याय सु ॒क्रतू॑ ।
धृ ॒तव्रता क्ष ॒त्रिया क्ष ॒त्रमाशतुः ॥ ८.०२५.०८
अ ॒क्ष्णश्चिद्गातु॒वित्तरानुल्बणेन चक्ष ॑सा ।
नि चिन्मिषन्ता निचिरा नि चिक्यतुः ॥ ८.०२५.०९
उ॒त नो॑ दे ॒व्यदि ॑तिरुरु ॒ष्यतां ॒ नास ॑त्या ।
उ॒रु ॒ष्यन्तु ॑ म॒रुतो ॑ वृ॒द्धश ॑वसः ॥ ८.०२५.१०
ते नो॑ नावमु॑रुष्यत ॒ दिवा नक्तं ॑ सुदानवः ।
अरिष्यन्तो ॒ नि पायुभिः सचेमहि ॥ ८.०२५.११
अघ्न ॑ते॒ विष्णवे व॒यमरिष्यन्तः सु ॒दानवे ।
श्रु ॒धि स्वयावन्सिन्धो पू॒र्वचित्तये ॥ ८.०२५.१२
तद्वार्यं॑ वृणीमहे॒ वरिष्ठं गोपयत्य ॑म् ।
मित्रो यत्पान्ति ॒ वरु ॑णो॒ यदर्य ॒मा ॥ ८.०२५.१३

उ॒त नः सिन्धु ॑र॒पां तन्मरुत ॒स्तदश्विना ।
इन्द्रो॒ विष्णु॑र्मी॒ढ्वांसः ॑ स ॒जोषसः ॥ ८.०२५.१४
ते हि ष्मा व॒नुषो॒ नरो॒ऽभिमातिं॒ कय ॑स्य चित् ।
तिग्मं न क्षोदः प्रतिघ्नन्ति ॒ भूर्ण॑यः ॥ ८.०२५.१५
अ ॒यमेक इ॒त्था पु॒रूरु च॑ष्टे ॒ वि विश्पतिः ।
तस्य ॑ व्॒रतान्यनु ॑ वश्चरामसि ॥ ८.०२५.१६
अनु ॒ पूर्वा॑ण्यो ॒क्या साम्राज्यस्य ॑ सश्चिम ।
मित्रस्य ॑ व्॒रता वरु ॑णस्य दीर्घ॒श्रुत् ॥ ८.०२५.१७
परि यो र॒श्मिना दिवोऽन्तान्ममे पृ॑थिव्याः ।
उ॒भे आ प॑प्रौ॒ रोदसी महित्वा ॥ ८.०२५.१८
उदु॒ ष्य श ॑र॒णे दिवो ज्योतिरयंस्त सूर्यः ॑ ।
अ ॒ग्निर्न शु ॒क्रः स ॑मिधान आहुतः ॥ ८.०२५.१९
वचो॑ दीर्घप्र ॑सद्म ॒नीशे॒ वाजस्य ॒ गोमतः ।
ईशे ॒ हि पित्वो॑ऽवि ॒षस्य दावने॑ ॥ ८.०२५.२०
तत्सूर्यं ॒ रोदसी उ॒भे दो॒षा वस्तो॒रुप ॑ ब्रुवे ।
भो॒जेष्व ॒स्माँ अ ॒भ्युच्चरा सदा ॥ ८.०२५.२१
ऋ॒ज्रमु॑क्ष ॒ण्याय ॑ने रजतं हरयाणे ।
रथं॑ यु ॒क्तमसनाम सु ॒षामणि ॥ ८.०२५.२२
ता मे॒ अश्व्या ॑नां॒ हरीणां नितोशना ।
उ॒तो नु कृत्व्या  ॑नां नृ॒वाहसा ॥ ८.०२५.२३
स्मदभीशू॒ कशावन्ता विप्रा नविष्ठया म॒ती ।
म॒हो वाजिनावर्व॑न्ता ॒ सचासनम् ॥ ८.०२५.२४
यु ॒वोरु षू रथं॑ हुवे स ॒धस्तु॑त्याय सू ॒रिषु॑ ।
अतू ॑र्तदक्षा वृषणा वृषण्वसू ॥ ८.०२६.०१
यु ॒वं व॑रो सु ॒षाम्णे॑ म॒हे तने ॑ नासत्या ।
अवो॑भिर्याथो वृषणा वृषण्वसू ॥ ८.०२६.०२
ता वाम॒द्य ह॑वामहे ह॒व्येभि ॑र्वाजिनीवसू ।

पू॒र्वीरिष इ ॒षय ॑न्तावति क्ष ॒पः ॥ ८.०२६.०३
आ वां॒ वाहिष्ठो अश्विना रथो॑ यातु श्रु ॒तो न॑रा ।
उप स्तोमान्तु ॒रस्य दर्शथः श्रि ॒ये ॥ ८.०२६.०४
जु ॒ह॒ुराणा चिदश्विना म॑न्येथां वृषण्वसू ।
यु ॒वं हि रु ॑द्रा पर्ष॑थो॒ अति ॒ द्विषः ॥ ८.०२६.०५
द॒स्रा हि विश्वमानु॒षङ्मक्षूभिः परिदीयथः ।
धि ॒यं ॒जि ॒न्वा मधु॑वर्णा शु ॒भस्पती ॥ ८.०२६.०६
उप नो यातमश्विना राया विश्॒वपुषा स ॒ह ।
म॒घवाना सु ॒वीरावनपच्युता ॥ ८.०२६.०७
आ मे॑ अ ॒स्य प्॑रतीव्य१ ॒॑मिन्द्रनासत्या गतम् ।
दे ॒वा दे ॒वेभिर॒द्य स ॒चनस्तमा ॥ ८.०२६.०८
व॒यं हि वां॒ हवामह उक्ष ॒ण्यन्तो ॑ व्यश्व ॒वत् ।
सु ॒म॒तिभिरुप ॑ विप्राविहा ग ॑तम् ॥ ८.०२६.०९
अ ॒श्विना स्वृ॑षे स्तुहि कु ॒वित्ते॒ श्रवतो॒ हवम् ।
नेदीयसः कूळयातः  प॒णीँरुत ॥ ८.०२६.१०
वै॒य ॒श्वस्य ॑ श्रुतं नरो॒तो मे॑ अ ॒स्य वे॑दथः ।
स ॒जोषसा ॒ वरु ॑णो मित्रो अ ॑र्य ॒मा ॥ ८.०२६.११
यु ॒वादत्तस्य धिष्ण्या यु ॒वानीतस्य सू ॒रिभिः ।
अहरहर्वृषण मह्यं॑ शिक्षतम् ॥ ८.०२६.१२
यो वां॑ य ॒ज्ञेभिरावृ॒तोऽधि ॑वस्त्रा व॒धूरिव ।
स ॒प॒र्यन्ता ॑ शु ॒भे च॑क्राते अ ॒श्विना ॥ ८.०२६.१३
यो वामुरुव्यच ॑स्तमं॒ चिके ॑तति नृ॒पाय्यम् ।
व॒र्तिरश्विना परि यातमस्मयू ॥ ८.०२६.१४
अ ॒स्मभ्यं॒ सु वृ॑षण्वसू या ॒तं व॒र्तिर्नृ॒पाय्यम् ।
विषु॒द्रुहे॑व य ॒ज्ञमू॑हथुर्गि॒रा ॥ ८.०२६.१५
वाहिष्ठो वां॒ हवानां॒ स्तोमो॑ दू॒तो ह॑ुवन्नरा ।
यु ॒वाभ्यां॑ भूत्वश्विना ॥ ८.०२६.१६

यद ॒दो दिवो अ ॑र्ण॒व इ॒षो वा मदथो गृ ॒हे ।
श्रु ॒तमिन्मे॑ अमर्त्या ॥ ८.०२६.१७
उ॒त स्या श्वे॑त ॒यावरी वाहिष्ठा वां न ॒दीनाम् ।
सिन्धु ॒र्हिरण्यवर्तनिः ॥ ८.०२६.१८
स्मदे ॒तया ॑ सुकी ॒र्त्याश्वि ॑ना श्वे॒तया ॑ धि ॒या ।
वहे॑थे शुभ्रयावाना ॥ ८.०२६.१९
यु ॒क्ष्वा हि त्वं र॑थासहा यु ॒वस्व पोष्या वसो ।
आन्नो॑ वायो॒ मधु॑ पिबास्माकं ॒ सव ॒ना ग ॑हि ॥ ८.०२६.२०
तव वायवृतस्पते॒ त्वष्टु ॑र्जामातरद्भुत ।
अवां॒स्या वृ॑णीमहे ॥ ८.०२६.२१
त्वष्टु ॒र्जामातरं व॒यमीशानं राय ई॑महे ।
सु ॒तावन्तो वायुं द्यु ॒म्ना जनासः ॥ ८.०२६.२२
वायो॑ या ॒हि शि ॒वा दिवो वहस्वा सु स्वश्व्यम् ।
वहस्व म॒हः पृ॑थु॒पक्ष ॑सा ॒ रथे॑ ॥ ८.०२६.२३
त्वां हि सु ॒प्सर ॑स्तमं नृ॒षदनेषु ह॒ूमहे॑ ।
ग्रावाणं॒ नाश्वपृष्ठं मं॒हना ॥ ८.०२६.२४
स त्वं नो॑ देव ॒ मनसा ॒ वायो॑ मन्दानो अ ॑ग्रि ॒यः ।
कृ ॒धि वाजा अ ॒पो धियः ॥ ८.०२६.२५
अ ॒ग्निरु ॒क्थे पु॒रोहितो॒ ग्रावाणो ब॒र्हिरध्वरे ।
ऋ॒चा या ॑मि म॒रुतो ॒ ब्रह्मण॒स्पतिं॑ दे ॒वाँ अवो॒ वरे ॑ण्यम् ॥ ८.०२७.०१
आ प॒शुं गा ॑सि पृथिवीं वनस्पतीनु॒षासा नक्तमोषधीः ।
विश्वे॑ च नो वसवो विश्ववेदसो धीनां भू॑त प्रावितारः ॥ ८.०२७.०२
प्र सू न॑ एत्वध्वरो॒३ ॒॑ऽग्ना दे ॒वेषु॑ पू॒र्व्यः ।
आदित्येषु ॒ प्र वरु ॑णे धृ ॒तव्रते म॒रुत्सु ॑ विश्वभानुषु ॥ ८.०२७.०३
विश्वे॒ हि ष्मा मनवे विश्ववे॑दसो॒ भुवन्वृ ॒धे रिशादसः ।
अरिष्टेभिः पायुभिर्विश्ववेदसो॒ यन्ता ॑ नोऽवृ ॒कं छ॒र्दिः ॥ ८.०२७.०४
आ नो॑ अ ॒द्य समनसो ॒ गन्ता ॒ विश्वे॑ स ॒जोषसः ।

ऋ॒चा गि ॒रा मरुतो॒ देव्यदिते ॒ सद ॑ने॒ पस्त्ये ॑ महि ॥ ८.०२७.०५
अ ॒भि प्रिया म॑रुतो ॒ या वो॒ अश्व्या ॑ ह॒व्या मित्र प्रयाथन ।
आ ब॒र्हिरिन्द्रो॒ वरु ॑णस्तु॒रा नर आदित्यासः ॑ सदन्तु नः ॥ ८.०२७.०६
व॒यं वो॑ वृ॒क्तबर्हिषो हितप्रयस आनु॒षक् ।
सु ॒तसो ॑मासो वरुण हवामहे मनु॒ष्वदिद्धाग्न ॑यः ॥ ८.०२७.०७
आ प्र या ॑त॒ मरुतो॒ विष्णो॒ अश्वि ॑ना पूषन्माकीनया धि ॒या ।
इन्द्र आ या ॑तु प्रथमः स ॑निष्युभि ॒र्वृषा यो वृ॑त्र ॒हा गृ ॒णे ॥ ८.०२७.०८
वि नो॑ देवासो अद्रु॒होऽच्छिद्रं ॒ शर्म॑ यच्छत ।
न यद्दू॒राद्वसवो॒ नू चिदन्तितो॒ वरू ॑थमादधर्ष॑ति ॥ ८.०२७.०९
अस्ति हि वः सजा ॒त्यं ॑ रिशादसो॒ देवासो ॒ अस्त्याप्य ॑म् ।
प्र णः पूर्व॑स्मै सुवि ॒ताय ॑ वोचत म॒क्षू सु ॒म्नाय नव्य ॑से ॥ ८.०२७.१०
इ॒दा हि व॒ उपस्तुतिमिदा वामस्य भ॒क्तये ॑ ।
उप वो विश्ववेदसो नमस्युराँ असृ ॒क्ष्यन्या ॑मिव ॥ ८.०२७.११
उदु॒ ष्य वः सवि ॒ता सु ॑प्रणीतयोऽस्थादू॒र्ध्वो वरे ॑ण्यः ।
नि द्विपादश्चतु ॑ष्पादो अ ॒र्थिनोऽविश्रन्पतयि ॒ष्णवः ॥ ८.०२७.१२
दे ॒वंदे ॑वं॒ वोऽवसे दे ॒वंदे ॑वमभिष्टये ।
दे ॒वंदे ॑वं हुवेम वाजसातये गृ ॒णन्तो॑ दे ॒व्या धि ॒या ॥ ८.०२७.१३
दे ॒वासो॒ हि ष्मा मनवे॒ सम ॑न्यवो ॒ विश्वे॑ सा ॒कं सरातयः ।
ते नो॑ अ ॒द्य ते अ ॑प॒रं तु ॒चे तु नो॒ भवन्तु वरिवो॒विदः ॥ ८.०२७.१४
प्र वः शंसाम्यद्रुहः सं ॒स्थ उपस्तुतीनाम् ।
न तं धू ॒र्तिर्व॑रुण मित्र मर्त्यं ॒ यो वो॒ धामभ्योऽवि ॑धत् ॥ ८.०२७.१५
प्र स क्षयं ॑ तिरते॒ वि म॒हीरिषो॒ यो वो॒ वराय ॒ दाशति ।
प्र प्॒रजाभिर्जायते ॒ धर्म॑ण॒स्पर्यरिष्टः सर्व ॑ एधते ॥ ८.०२७.१६
ऋ॒ते स विन्दते यु ॒धः सु ॒गेभिर्या ॒त्यध्व ॑नः ।
अ ॒र्य ॒मा मित्रो वरु ॑णः सरातयो ॒ यं त्राय ॑न्ते स ॒जोषसः ॥ ८.०२७.१७
अज्रे ॑ चिदस्मै कृणुथा  न्यञ्च ॑नं दु॒र्गे चिदा सु ॑सर ॒णम् ।
ए ॒षा चिदस्मादशनिः प॒रो नु सास्रे॑धन्ती ॒ वि न ॑श्यतु ॥ ८.०२७.१८

यद ॒द्य सूर्य ॑ उद्य ॒ति प्रिय ॑क्षत्रा ऋ॒तं द॒ध ।
यन्निम्रुचि प्॒रबुधि विश्ववेदसो॒ यद्वा म॒ध्यंदिने दिवः ॥ ८.०२७.१९
यद्वाभिपित्वे अ ॑सुरा ऋ॒तं य ॒ते छ॒र्दिर्ये॒म वि दाशुषे॑ ।
व॒यं तद्वो॑ वसवो विश्ववेदस उप स्थेयाम मध्य आ ॥ ८.०२७.२०
यद ॒द्य सूर ॒ उदिते ॒ यन्म ॒ध्यंदिन आतुचि ।
वामं ध ॒त्थ मनवे विश्ववेदसो॒ जुह्वा ॑नाय ॒ प्रचे॑तसे ॥ ८.०२७.२१
व॒यं तद्वः सम्राज आ वृ॑णीमहे पु॒त्रो न ब॑ह॒ुपाय्यम् ।
अ ॒श्याम ॒ तदादित्या जुह्व ॑तो ह॒विर्येन ॒ वस्यो॒ऽनशा ॑महै ॥ ८.०२७.२२
ये त्रिं॒शति त्रय ॑स्परो दे ॒वासो॑ ब॒र्हिरासदन् ।
विदन्नह द्वितास ॑नन् ॥ ८.०२८.०१
वरु ॑णो मित्रो अ ॑र्य ॒मा स्मद्रातिषाचो अ ॒ग्नयः ॑ ।
पत्नीवन्तो॒ वषट्कृताः ॥ ८.०२८.०२
ते नो॑ गो ॒पा अ ॑पाच्यास्त उदक्त इ॒त्था न्य ॑क् ।
पु॒रस्तात्सर्व ॑या विशा ॥ ८.०२८.०३
यथा वशन्ति दे ॒वास्तथेदस ॒त्तदे ॑षां॒ नकिरा मिनत् ।
अरावा च॒न मर्त्यः ॥ ८.०२८.०४
स ॒प्तानां स ॒प्त ऋ॒ष्टयः ॑ स ॒प्त द्यु ॒म्नान्ये॑षाम् ।
स ॒प्तो अधि ॒ श्रियो ॑ धिरे ॥ ८.०२८.०५
ब॒भ्रुरेको॒ विषु॑णः सू ॒नरो॒ युवाञ्॑ज्यङ्क्ते हिरण्यय ॑म् ॥ ८.०२९.०१
योनिमेक आ स ॑साद द्योतनो॒ऽन्तर्दे ॒वेषु॒ मेधिरः ॥ ८.०२९.०२
वाशीमेको॑ बिभर्ति॒ हस्त आय ॒सीमन्तर्दे ॒वेषु॒ निध्रु ॑विः ॥ ८.०२९.०३
वज्रमेको॑ बिभर्ति॒ हस्त आहितं ॒ तेन ॑ वृ॒त्राणि जिघ्नते ॥ ८.०२९.०४
तिग्ममेको॑ बिभर्ति॒ हस्त आयु ॑धं ॒ शुचिरु ॒ग्रो जलाषभेषजः ॥ ८.०२९.०५
प॒थ एकः पीपाय तस्करो यथाँ ए ॒ष वे॑द निधीनाम् ॥ ८.०२९.०६
त्रीण्येक ॑ उरुगा ॒यो वि च॑क्रमे॒ यत्र ॑ दे ॒वासो॒ मदन्ति ॥ ८.०२९.०७
विभिर्द्वा च॑रत एक ॑या स ॒ह प्र प्॑रवासेव ॑ वसतः ॥ ८.०२९.०८
सदो॒ द्वा च॑क्राते उपमा दिवि स ॒म्राजा स ॒र्पिरासुती ॥ ८.०२९.०९

अर्च॑न्त ॒ एके ॒ महि साम मन्वत तेन सूर्य ॑मरोचयन् ॥ ८.०२९.१०
न॒हि वो॒ अस्त्य ॑र्भ॒को देवासो ॒ न कु ॑मारकः ।
विश्वे॑ स ॒तोमहान्त इत् ॥ ८.०३०.०१
इति स्तु॒तासो॑ असथा रिशादसो॒ ये स्थ त्रय ॑श्च त्रिं॒शच्च ।
मनो॑र्देवा यज्ञियासः ॥ ८.०३०.०२
ते न॑स्त्राध्वं॒ ते॑ऽवत ॒ त उ॑ नो॒ अधि ॑ वोचत ।
मा नः प॒थः पित्र्या ॑न्मानवादधि दू॒रं नै ॑ष्ट परावतः ॥ ८.०३०.०३
ये दे ॑वास इ॒ह स्थन विश्वे॑ वैश्वानरा उ॒त ।
अ ॒स्मभ्यं॒ शर्म॑ स ॒प्रथो॒ गवेऽश्वा ॑य यच्छत ॥ ८.०३०.०४
यो यजा ॑ति यजा ॑त ॒ इत्सु ॒नवच्॒च पचाति च ।
ब्॒रह्मेदिन्द्रस्य चाकनत् ॥ ८.०३१.०१
पु॒रो॒ळाशं॒ यो अ ॑स्मै॒ सोमं॒ ररत आशिरम् ।
पादित्तं श ॒क्रो अंहसः ॥ ८.०३१.०२
तस्य ॑ द्यु ॒माँ अ ॑स ॒द्रथो॑ दे ॒वजू॑तः स शू ॑शुवत् ।
विश्वा व॒न्वन्नमित्रिया ॥ ८.०३१.०३
अस्य ॑ प्॒रजावती गृ ॒हेऽस ॑श्चन्ती दिवेदिवे ।
इळा धेनु ॒मती दुहे ॥ ८.०३१.०४
या दम्पती सम ॑नसा सुनु ॒त आ च॒ धावतः ।
देवासो ॒ नित्य ॑या ॒शिरा ॥ ८.०३१.०५
प्रति प्राशव्या ॑ँ इतः स ॒म्यञ्चा ॑ ब॒र्हिराशाते ।
न ता वाजे॑षु वायतः ॥ ८.०३१.०६
न दे ॒वानामपि ह्नुतः सुमतिं न जु ॑गुक्षतः ।
श्रवो॑ बृ॒हद्विवासतः ॥ ८.०३१.०७
पु॒त्रिणा ता कु ॑मारिणा विश्वमायु॒र्व्य ॑श्नुतः ।
उ॒भा हिरण्यपेशसा ॥ ८.०३१.०८
वीतिहो॑त्रा कृ ॒तद्वसू दशस्यन्ता ॒मृताय ॒ कम् ।
समूधो॑ रोमशं ह॑तो दे ॒वेषु॑ कृणुतो  ॒ दुवः ॥ ८.०३१.०९

52 sanskritdocuments.org



ऋग्वेदः मण्डलं ८

आ शर्म॒ पर्व॑तानां वृणीमहे॑ न ॒दीनाम् ।
आ विष्णोः सचाभुवः ॥ ८.०३१.१०
ऐतु ॑ पू॒षा र॒यिर्भगः स्वस्ति स ॑र्व॒धातमः ।
उ॒रुरध्वा स्वस्तये ॑ ॥ ८.०३१.११
अ ॒रमतिरनर्वणो॒ विश्वो॑ दे ॒वस्य मनसा ।
आदित्याना ॑मने॒ह इत् ॥ ८.०३१.१२
यथा नो मित्रो अ ॑र्य ॒मा वरु ॑णः सन्ति ॑ गो ॒पाः ।
सु ॒गा ऋ॒तस्य ॒ पन्थाः ॥ ८.०३१.१३
अ ॒ग्निं वः पू॒र्व्यं गि ॒रा दे ॒वमीळे ॒ वसू ॑नाम् ।
स ॒प॒र्यन्तः ॑ पुरुप्रियं मित्रं न क्षे ॑त्र ॒साध ॑सम् ॥ ८.०३१.१४
म॒क्षू दे ॒ववतो॒ रथः शूरो॑ वा पृ॒त्सु कासु ॑ चित् ।
दे ॒वानां॒ य इन्मनो॒ यज ॑मान इय ॑क्षत्य ॒भीदयज्वनो भुवत् ॥ ८.०३१.१५
न य ॑जमान रिष्यसि ॒ न सु ॑न्वान न दे ॑वयो ।
दे ॒वानां॒ य इन्मनो॒ यज ॑मान इय ॑क्षत्य ॒भीदयज्वनो भुवत् ॥ ८.०३१.१६
नकिष्टं कर्म॑णा नश ॒न्न प्र यो ॑ष॒न्न यो ॑षति ।
दे ॒वानां॒ य इन्मनो॒ यज ॑मान इय ॑क्षत्य ॒भीदयज्वनो भुवत् ॥ ८.०३१.१७
अस ॒दत्र सु ॒वीर्य॑मु॒त त्यदाश्वश्व्य ॑म् ।
दे ॒वानां॒ य इन्मनो॒ यज ॑मान इय ॑क्षत्य ॒भीदयज्वनो भुवत् ॥ ८.०३१.१८
प्र कृ ॒तान्यृ ॑जीषिणः कण्वा इन्द्रस्य ॒ गाथया ।
मदे ॒ सोमस्य वोचत ॥ ८.०३२.०१
यः सृबि ॑न्दमनर्शनिं ॒ पिप्रुं॑ दासमहीशुवम् ।
वधीदु॒ग्रो रिणन्नपः ॥ ८.०३२.०२
न्यर्बु ॑दस्य विष्टपं ॑ व॒र्ष्माणं॑ बृहतस्तिर ।
कृ ॒षे तदिन्द्र पौंस्य ॑म् ॥ ८.०३२.०३
प्रति श्रु ॒ताय ॑ वो धृ ॒षत्तूर्णा॑शं ॒ न गि ॒रेरधि ॑ ।
ह॒ुवे सु ॑शि ॒प्रमू॒तये ॑ ॥ ८.०३२.०४
स गोरश्वस्य ॒ वि व्॒रजं म॑न्दानः सो ॒म्येभ्यः ।

पुरं ॒ न शू ॑र दर्षसि ॥ ८.०३२.०५
यदि मे रारणः सु ॒त उ॒क्थे वा दधसे ॒ चनः ।
आरादुप स्वधा ग ॑हि ॥ ८.०३२.०६
व॒यं घा ते॒ अपि ष्मसि स्तो॒तार इन्द्र गिर्वणः ।
त्वं नो॑ जिन्व सोमपाः ॥ ८.०३२.०७
उ॒त नः पितुमा भ॑र संरराणो अविक्षितम् ।
मघव॒न्भूरि ते॒ वसु ॑ ॥ ८.०३२.०८
उ॒त नो॒ गोमतस्कृधि  ॒ हिरण्यवतो अ ॒श्विनः ।
इळाभिः सं र॑भेमहि ॥ ८.०३२.०९
बृ॒बदु॑क्थं हवामहे सृ ॒प्रकरस्नमू॒तये ॑ ।
साधु ॑ कृ ॒ण्वन्त ॒मवसे ॥ ८.०३२.१०
यः सं ॒स्थे चिच्छतक्रतु ॒रादीं॑ कृ ॒णोति वृत्रहा ।
ज ॒रितृभ्यः पुरूवसुः ॥ ८.०३२.११
स नः श ॒क्रश्चि ॒दा श ॑क॒द्दानवाँ अन्तराभरः ।
इन्द्रो॒ विश्वाभिरूतिभिः ॥ ८.०३२.१२
यो रायो ॒३ ॒॑ऽवनि ॑र्म॒हान्सु ॑पारः सु ॑न्व ॒तः सखा ।
तमिन्द्रम॒भि गा ॑यत ॥ ८.०३२.१३
आय ॒न्तारं ॒ महि स्थिरं पृतनासु श्रवो॒जित ॑म् ।
भूरे ॒रीशान॒मोजसा ॥ ८.०३२.१४
नकिरस्य शचीनां निय ॒न्ता सू ॒नृतानाम् ।
नकिर्व॒क्ता न दादिति ॥ ८.०३२.१५
न नू॒नं ब्॒रह्मणामृ॒णं प्राशू ॒नामस्ति सुन्व ॒ताम् ।
न सोमो॑ अप्रता प॑पे ॥ ८.०३२.१६
पन्य ॒ इदुप गायत ॒ पन्य ॑ उ॒क्थानि शंसत ।
ब्रह्मा कृणोत  ॒ पन्य ॒ इत् ॥ ८.०३२.१७
पन्य ॒ आ द॑र्दिरच्छता स ॒हस्रा वाज्यवृ॑तः ।
इन्द्रो॒ यो यज्वनो वृ॒धः ॥ ८.०३२.१८

वि षू च॑र स्वधा अनु ॑ कृष्टी  ॒नामन्वाहुवः ।
इन्द्र पिब सु ॒तानाम् ॥ ८.०३२.१९
पिब स्वधै॑नवानामु॒त यस्तुग्र्ये ॒ सचा ।
उ॒तायमिन्द्र यस्तव ॥ ८.०३२.२०
अतीहि मन्युषाविणं॑ सुषु ॒वांसमु॒पारणे ।
इ॒मं रातं सु ॒तं पिब ॥ ८.०३२.२१
इ॒हि तिस्रः प॑रावत इ॒हि पञ्च ॒ जना अति ॑ ।
धेना इन्द्रावचाकशत् ॥ ८.०३२.२२
सूर्यो ॑ र॒श्मिं यथा सृ ॒जा त्वा यच्छन्तु मे॒ गिरः ।
निम्नमापो॒ न स ॒ध्र्य ॑क् ॥ ८.०३२.२३
अध्वर्य ॒वा तु हि षिञ्च सोमं॑ वीराय शि ॒प्रिणे॑ ।
भरा सु ॒तस्य ॑ पीतये ॑ ॥ ८.०३२.२४
य उ ॒द्नः फ॑लिगं भिनन्न्य१ ॒॑क्सिन्धू ॑ँरवासृ ॑जत् ।
यो गोषु॑ प॒क्वं धारय ॑त् ॥ ८.०३२.२५
अहन्वृ ॒त्रमृचीषम और्णवाभमहीशुवम् ।
हिमेनाविध्यदर्बु॑दम् ॥ ८.०३२.२६
प्र व॑ उ ॒ग्राय ॑ निष्टुरेऽषाळ्हाय प्रस ॒क्षिणे ॑ ।
दे ॒वत्तं॒ ब्रह्म गायत ॥ ८.०३२.२७
यो विश्वान्य ॒भि व्॒रता सोमस्य ॒ मदे ॒ अन्ध ॑सः ।
इन्द्रो॑ दे ॒वेषु॒ चेतति ॥ ८.०३२.२८
इ॒ह त्या स ॑ध ॒माद्या हरी हिरण्यकेश्या  ।
वो॒ळ्हामभि प्रयो॑ हितम् ॥ ८.०३२.२९
अ ॒र्वाञ्चं॑ त्वा पुरुष्टुत प्रियमे॑धस्तुता हरी ।
सो ॒म॒पेयाय वक्षतः ॥ ८.०३२.३०
व॒यं घ ॑ त्वा सु ॒तावन्त ॒ आपो॒ न वृ॒क्तबर्हिषः ।
प॒वित्रस्य प्॒रस्रवणेषु वृत्रहन्परि स्तो॒तार आसते ॥ ८.०३३.०१
स्वरन्ति त्वा सु ॒ते नरो॒ वसो॑ निरे ॒क उ॒क्थिनः ।

क॒दा सु ॒तं तृ॑षाण ओक आ ग ॑म॒ इन्द्र स्वब्दीव वंस ॑गः ॥ ८.०३३.०२
कण्वे॑भिर्धृष्णवा धृ ॒षद्वाजं॑ दर्षि सह ॒स्रिणम् ।
पिशङ्गरूपं मघवन्विचर्षणे म॒क्षू गोमन्तमीमहे ॥ ८.०३३.०३
पाहि गायान्ध ॑सो ॒ मद इन्द्राय मेध्यातिथे ।
यः सम्मिश्लो॒ हर्यो॒र्यः सु ॒ते सचा व॒ज्री रथो॑ हिरण्ययः ॑ ॥ ८.०३३.०४
यः सु ॑ष॒व्यः सु ॒दक्षि ॑ण इ॒नो यः सु ॒क्रतु ॑र्गृ ॒णे ।
य आक॒रः स ॒हस्रा यः श ॒तामघ ॒ इन्द्रो॒ यः पू॒र्भिदारितः ॥ ८.०३३.०५
यो धृ ॑षितो योऽवृ ॑तो॒ यो अस्ति श्मश्रु॑षु श्रि ॒तः ।
विभू॑तद्युम्नश्च्यवनः पुरुष्टु ॒तः क्रत्वा गौरिव शाकिनः ॥ ८.०३३.०६
क ईं ॑ वेद सु ॒ते सचा पिबन्तं ॒ कद्वयो॑ दधे ।
अ ॒यं यः पुरो॑ विभिनत्त्योज ॑सा मन्दानः शि ॒प्र्यन्ध ॑सः ॥ ८.०३३.०७
दाना मृ॒गो न वार॒णः पु॑रु ॒त्रा च॒रथं॑ दधे ।
नकिष्ट्वा नि य ॑म॒दा सु ॒ते ग ॑मो म॒हाँश्चर॒स्योज ॑सा ॥ ८.०३३.०८
य उ ॒ग्रः सन्ननिष्टृतः स्थिरो रणाय ॒ संस्कृ ॑तः ।
यदि स्तो॒तुर्म॒घवा श‍ृ॒णवद्धवं॒ नेन्द्रो॑ योषत्या ग ॑मत् ॥ ८.०३३.०९
स ॒त्यमि ॒त्था वृषेदसि ॒ वृषजूति ॒र्नोऽवृ ॑तः ।
वृषा ह्यु॑ग्र श‍ृण्विषे प॑रावति वृषो॑ अर्वा॒वति श्रु ॒तः ॥ ८.०३३.१०
वृषणस्ते अ ॒भीशवो॒ वृषा कशा हिरण्ययी ॑ ।
वृषा रथो॑ मघवन्वृषणा हरी वृषा त्वं श ॑तक्रतो ॥ ८.०३३.११
वृषा सोता सुनोतु ते॒ वृषन्नृजीपिन्ना भ॑र ।
वृषा दधन्वे॒ वृषणं न॒दीष्वा तुभ्यं ॑ स्थातर्हरीणाम् ॥ ८.०३३.१२
एन्द्र ॑ याहि पीतये ॒ मधु॑ शविष्ठ सो ॒म्यम् ।
नायमच्छा म॒घवा श‍ृ॒णवद्गिरो॒ ब्रह्मो॒क्था च॑ सु ॒क्रतुः ॥ ८.०३३.१३
वहन्तु त्वा रथे॒ष्ठामा हरयो रथयुजः ॑ ।
तिरश्चिद॒र्यं सव ॑नानि वृत्रहन्नन्येषां ॒ या श ॑तक्रतो ॥ ८.०३३.१४
अ ॒स्माकम॒द्यान्त ॑मं॒ स्तोमं॑ धिष्व महामह ।
अ ॒स्माकं ॑ ते॒ सव ॑ना सन्तु ॒ शंत ॑मा मदाय द्युक्ष सोमपाः ॥ ८.०३३.१५

न॒हि षस्तव नो मम शास्त्रे अ ॒न्यस्य ॒ रण्य ॑ति ।
यो अ ॒स्मान्वीर आनयत् ॥ ८.०३३.१६
इन्द्रश्चिद्घा ॒ तदब्रवीत्स्त्रिया अ ॑शास्यं मनः ।
उ॒तो अह क्रतुं॑ र॒घुम् ॥ ८.०३३.१७
सप्ती ॑ चिद्घा मदच्युता ॑ मिथु॒ना व॑हतो॒ रथम् ।
ए ॒वेद्धूर्वृष्ण उत्तरा ॥ ८.०३३.१८
अ ॒धः प॑श्यस्व ॒ मोपरि संत ॒रां पाद॒कौ ह॑र ।
मा ते ॑ कशप्ल ॒कौ द॑ृश ॒न्स्त्री हि ब्॒रह्मा ब॒भूविथ ॥ ८.०३३.१९
एन्द्र ॑ याहि हरिभिरुप ॒ कण्वस्य सुष्टु ॒तिम् ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०१
आ त्वा ग्रावा वदन्निह सो ॒मी घोषे॑ण यच्छतु ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०२
अत्रा वि ने॒मिरे ॑षामुरां॒ न धू ॑नुते॒ वृकः ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०३
आ त्वा कण्वा इ ॒हावसे ॒ हवन्ते ॒ वाजसातये ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०४
दधामि ते सु ॒तानां॒ वृष्णे॒ न पू॑र्व॒पाय्यम् ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०५
स्मत्पु॑रंधिर्न॒ आ ग ॑हि विश्वतो॑धीर्न ऊ॒तये ॑ ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०६
आ नो॑ याहि महेमते॒ सह ॑स्रोते॒ शतामघ ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०७
आ त्वा होता मनु॑र्हितो देवत्रा व॑क्ष ॒दीड्यः ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०८
आ त्वा मदच्युता ॒ हरी श्ये ॒नं प॒क्षेव ॑ वक्षतः ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.०९
आ या ॑ह्॒यर्य आ परि स्वाहा सोमस्य पीतये ॑ ।

दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.१०
आ नो॑ या ॒ह्युपश्रुत्यु ॒क्थेषु॑ रणया इ॒ह ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.११
सरू ॑पै॒रा सु नो॑ गहि सम्भृ॑तैः सम्भृ॑ताश्वः ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.१२
आ या ॑हि पर्व॑तेभ्यः समु॒द्रस्याधि विष्टपः ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.१३
आ नो॒ गव्या ॒न्यश्व्या ॑ स ॒हस्रा शूर दर्दृहि ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.१४
आ नः सहस्रशो भ॑रायुता ॑नि श ॒तानि च ।
दिवो अ ॒मुष्य ॒ शास ॑तो॒ दिवं॑ य ॒य दिवावसो ॥ ८.०३४.१५
आ यदिन्द्रश्च ॒ दद्वहे स ॒हस्रं॒ वसु ॑रोचिषः ।
ओजि ॑ष्ठ ॒मश्व्यं॑ प॒शुम् ॥ ८.०३४.१६
य ऋ॒ज्रा वातरंहसोऽरु ॒षासो॑ रघु॒ष्यदः ।
भ्राजन्ते ॒ सूर्या ॑ इव ॥ ८.०३४.१७
पारावतस्य रातिषु॑ द्॒रवच्चक्रेष्वा शुषु॑ ।
तिष्ठं ॒ वनस्य ॒ मध्य आ ॥ ८.०३४.१८
अ ॒ग्निनेन्द्रे ॑ण॒ वरु ॑णेन विष्णु॑नादित्यै रु ॒द्रैर्वसु॑भिः सचाभुवा ।
स ॒जोषसा उ ॒षसा सूर्ये ॑ण च॒ सोमं॑ पिबतमश्विना ॥ ८.०३५.०१
विश्वाभिर्धी॒भिर्भुवनेन वाजिना दिवा पृ॑थिव्याद्रिभिः सचाभुवा ।
स ॒जोषसा उ ॒षसा सूर्ये ॑ण च॒ सोमं॑ पिबतमश्विना ॥ ८.०३५.०२
विश्वै॑र्दे ॒वैस्त्रिभिरे ॑कादशैरिहाद्भिर्म॒रुद्भि ॒र्भृगु॑भिः सचाभुवा ।
स ॒जोषसा उ ॒षसा सूर्ये ॑ण च॒ सोमं॑ पिबतमश्विना ॥ ८.०३५.०३
जु ॒षेथां॑ य ॒ज्ञं बोधतं॒ हवस्य मे॒ विश्वे॒ह दे ॑वौ॒ सव ॒नाव गच्छतम् ।
स ॒जोषसा उ ॒षसा सूर्ये ॑ण॒ चेषं॑ नो वोळ्हमश्विना ॥ ८.०३५.०४
स्तोमं॑ जुषेथां युव ॒शेव क॒न्यनां ॒ विश्वे॒ह दे ॑वौ॒ सव ॒नाव गच्छतम् ।
स ॒जोषसा उ ॒षसा सूर्ये ॑ण॒ चेषं॑ नो वोळ्हमश्विना ॥ ८.०३५.०५

गिरो॑ जुषेथामध्वरं जु ॑षेथां॒ विश्वे॒ह दे ॑वौ॒ सव ॒नाव गच्छतम् ।
स ॒जोषसा उ ॒षसा सूर्ये ॑ण॒ चेषं॑ नो वोळ्हमश्विना ॥ ८.०३५.०६
हारिद्॒रवेव पतथो॒ वनेदुप सोमं॑ सु ॒तं म॑हिषेवाव गच्छथः ।
स ॒जोषसा उ ॒षसा सूर्ये ॑ण च॒ त्रिर्व॒र्तिर्या॑तमश्विना ॥ ८.०३५.०७
हं॒साविव पतथो अध्वगाविव॒ सोमं॑ सु ॒तं म॑हिषेवाव गच्छथः ।
स ॒जोषसा उ ॒षसा सूर्ये ॑ण च॒ त्रिर्व॒र्तिर्या॑तमश्विना ॥ ८.०३५.०८
श्ये ॒नाविव पतथो ह॒व्यदातये ॒ सोमं॑ सु ॒तं म॑हिषेवाव गच्छथः ।
स ॒जोषसा उ ॒षसा सूर्ये ॑ण च॒ त्रिर्व॒र्तिर्या॑तमश्विना ॥ ८.०३५.०९
पिबतं च तृप्णु ॒तं चा च॑ गच्छतं प्॒रजां च॑ ध ॒त्तं द्रविणं च धत्तम् ।
स ॒जोषसा उ ॒षसा सूर्ये ॑ण॒ चोर्जं॑ नो धत्तमश्विना ॥ ८.०३५.१०
जय ॑तं च॒ प्र स्तु॑तं च॒ प्र चावतं प्॒रजां च॑ ध ॒त्तं द्रविणं च धत्तम् ।
स ॒जोषसा उ ॒षसा सूर्ये ॑ण॒ चोर्जं॑ नो धत्तमश्विना ॥ ८.०३५.११
ह॒तं च॒ शत्रू ॒न्यत ॑तं च मित्रिणः प्॒रजां च॑ ध ॒त्तं द्रविणं च धत्तम् ।
स ॒जोषसा उ ॒षसा सूर्ये ॑ण॒ चोर्जं॑ नो धत्तमश्विना ॥ ८.०३५.१२
मित्रावरुणवन्ता उ ॒त धर्म॑वन्ता म॒रुत्व ॑न्ता जरितुर्ग ॑च्छथो॒ हवम् ।
स ॒जोषसा उ ॒षसा सूर्ये ॑ण चादित्यैर्या ॑तमश्विना ॥ ८.०३५.१३
अङ्गिरस्वन्ता उ॒त विष्णु॑वन्ता म॒रुत्व ॑न्ता जरितुर्ग ॑च्छथो॒ हवम् ।
स ॒जोषसा उ ॒षसा सूर्ये ॑ण चादित्यैर्या ॑तमश्विना ॥ ८.०३५.१४
ऋ॒भु॒मन्ता वृषणा वाजवन्ता म॒रुत्व ॑न्ता जरितुर्ग ॑च्छथो॒ हवम् ।
स ॒जोषसा उ ॒षसा सूर्ये ॑ण चादित्यैर्या ॑तमश्विना ॥ ८.०३५.१५
ब्रह्म जिन्वतमु॒त जि ॑न्वतं ॒ धियो ॑ ह॒तं रक्षां॑सि ॒ सेध ॑त॒ममीवाः ।
स ॒जोषसा उ ॒षसा सूर्ये ॑ण च॒ सोमं॑ सुन्व ॒तो अ ॑श्विना ॥ ८.०३५.१६
क्ष ॒त्रं जि ॑न्वतमु॒त जि ॑न्वतं ॒ नॄन्हतं रक्षां॑सि ॒ सेध ॑त ॒ममीवाः ।
स ॒जोषसा उ ॒षसा सूर्ये ॑ण च॒ सोमं॑ सुन्व ॒तो अ ॑श्विना ॥ ८.०३५.१७
धे ॒नूर्जि ॑न्वतमु॒त जि ॑न्वतं ॒ विशो॑ ह॒तं रक्षां॑सि ॒ सेध ॑त ॒ममीवाः ।
स ॒जोषसा उ ॒षसा सूर्ये ॑ण च॒ सोमं॑ सुन्व ॒तो अ ॑श्विना ॥ ८.०३५.१८
अत्रे ॑रिव श‍ृणुतं पू॒र्व्यस्तु ॑तिं श्या ॒वाश्वस्य सुन्व ॒तो म॑दच्युता ।

स ॒जोषसा उ ॒षसा सूर्ये ॑ण॒ चाश्विना तिरोअह्न्यम् ॥ ८.०३५.१९
सर्गा ॑ँ इव सृजतं सुष्टु ॒तीरुप श्या ॒वाश्वस्य सुन्व ॒तो म॑दच्युता ।
स ॒जोषसा उ ॒षसा सूर्ये ॑ण॒ चाश्विना तिरोअह्न्यम् ॥ ८.०३५.२०
र॒श्मीँरिव यच्छतमध्वराँ उप श्या ॒वाश्वस्य सुन्व ॒तो म॑दच्युता ।
स ॒जोषसा उ ॒षसा सूर्ये ॑ण॒ चाश्विना तिरोअह्न्यम् ॥ ८.०३५.२१
अ ॒र्वाग्रथं॒ नि य ॑च्छतं॒ पिबतं सो ॒म्यं मधु॑ ।
आ या ॑तमश्विना ग ॑तमवस्युर्वा॑म॒हं ह॑ुवे ध ॒त्तं रत्नानि दाशुषे॑ ॥ ८.०३५.२२
न॒मो॒वाके प्रस्थिते अध्वरे न॑रा विवक्ष ॑णस्य पीतये ॑ ।
आ या ॑तमश्विना ग ॑तमवस्युर्वा॑म॒हं ह॑ुवे ध ॒त्तं रत्नानि दाशुषे॑ ॥ ८.०३५.२३
स्वाहाकृतस्य  तृम्पतं सु ॒तस्य ॑ देवावन्ध ॑सः ।
आ या ॑तमश्विना ग ॑तमवस्युर्वा॑म॒हं ह॑ुवे ध ॒त्तं रत्नानि दाशुषे॑ ॥ ८.०३५.२४
अ ॒वितासि ॑ सुन्व ॒तो वृ॒क्तबर्हिषः पिबा सोमं॒ मदाय ॒ कं श ॑तक्रतो ।
यं ते॑ भागमधारय ॒न्विश्वाः सेहानः पृतना उ॒रु ज्रयः समप्सु ॒जिन्मरुत्वा ॑ँ इन्द्र सत्पते ॥
८.०३६.०१
प्राव स्तो॒तारं ॑ मघवन्नव त्वां पिबा सोमं॒ मदाय ॒ कं श ॑तक्रतो ।
यं ते॑ भागमधारय ॒न्विश्वाः सेहानः पृतना उ॒रु ज्रयः समप्सु ॒जिन्मरुत्वा ॑ँ इन्द्र सत्पते ॥
८.०३६.०२
ऊ॒र्जा दे ॒वाँ अवस्योज ॑सा ॒ त्वां पिबा सोमं॒ मदाय ॒ कं श ॑तक्रतो ।
यं ते॑ भागमधारय ॒न्विश्वाः सेहानः पृतना उ॒रु ज्रयः समप्सु ॒जिन्मरुत्वा ॑ँ इन्द्र सत्पते ॥
८.०३६.०३
ज ॒निता दिवो ज ॑निता पृ॑थिव्याः पिबा सोमं॒ मदाय ॒ कं श ॑तक्रतो ।
यं ते॑ भागमधारय ॒न्विश्वाः सेहानः पृतना उ॒रु ज्रयः समप्सु ॒जिन्मरुत्वा ॑ँ इन्द्र सत्पते ॥
८.०३६.०४
ज ॒निताश्वानां जनि ॒ता गवामसि पिबा सोमं॒ मदाय ॒ कं श ॑तक्रतो ।
यं ते॑ भागमधारय ॒न्विश्वाः सेहानः पृतना उ॒रु ज्रयः समप्सु ॒जिन्मरुत्वा ॑ँ इन्द्र सत्पते ॥
८.०३६.०५
अत्रीणां॒ स्तोममद्रिवो म॒हस्कृ ॑धि ॒ पिबा सोमं॒ मदाय ॒ कं श ॑तक्रतो ।
यं ते॑ भागमधारय ॒न्विश्वाः सेहानः पृतना उ॒रु ज्रयः समप्सु ॒जिन्मरुत्वा ॑ँ इन्द्र सत्पते ॥
८.०३६.०६

श्या ॒वाश्वस्य सुन्व ॒तस्तथा श‍ृणु॒ यथाश‍ृ॑णो॒रत्रेः कर्मा॑णि कृण्व ॒तः ।
प्र त्॒रसद ॑स्युमाविथ त्वमेक इन्नृ॒षाह्य इन्द्र ब्रह्माणि व॒र्धय ॑न् ॥ ८.०३६.०७
प्रेदं ब्रह्म वृत्रतूर्ये ॑ष्वाविथ प्र सु ॑न्व ॒तः श ॑चीपत इन्द्र विश्वाभिरूतिभिः ।
माध्यं॑दिनस्य सव ॑नस्य वृत्रहन्ननेद्य पिबा सोमस्य वज्रिवः ॥ ८.०३७.०१
से ॒हान उ॑ग्र ॒ पृतना अ ॒भि द्रुहः शचीपत इन्द्र विश्वाभिरूतिभिः ।
माध्यं॑दिनस्य सव ॑नस्य वृत्रहन्ननेद्य पिबा सोमस्य वज्रिवः ॥ ८.०३७.०२
ए ॒क॒राळस्य भुवनस्य राजसि शचीपत इन्द्र विश्वाभिरूतिभिः ।
माध्यं॑दिनस्य सव ॑नस्य वृत्रहन्ननेद्य पिबा सोमस्य वज्रिवः ॥ ८.०३७.०३
स ॒स्थावाना यवयसि ॒ त्वमेक इच्छचीपत इन्द्र विश्वाभिरूतिभिः ।
माध्यं॑दिनस्य सव ॑नस्य वृत्रहन्ननेद्य पिबा सोमस्य वज्रिवः ॥ ८.०३७.०४
क्षेमस्य च प्॒रयुज ॑श्च ॒ त्वमीशिषे शचीपत इन्द्र विश्वाभिरूतिभिः ।
माध्यं॑दिनस्य सव ॑नस्य वृत्रहन्ननेद्य पिबा सोमस्य वज्रिवः ॥ ८.०३७.०५
क्ष ॒त्राय ॑ त्व ॒मवसि ॒ न त्व ॑माविथ शचीपत इन्द्र विश्वाभिरूतिभिः ।
माध्यं॑दिनस्य सव ॑नस्य वृत्रहन्ननेद्य पिबा सोमस्य वज्रिवः ॥ ८.०३७.०६
श्या ॒वाश्वस्य ॒ रेभ ॑त ॒स्तथा श‍ृणु॒ यथाश‍ृ॑णो॒रत्रेः कर्मा॑णि कृण्व  ॒तः ।
प्र त्॒रसद ॑स्युमाविथ त्वमेक इन्नृ॒षाह्य इन्द्र क्ष ॒त्राणि व॒र्धय ॑न् ॥ ८.०३७.०७
य ॒ज्ञस्य हि स्थ ऋ॒त्विजा सस्नी वाजे॑षु॒ कर्म॑सु ।
इन्द्राग्नी ॒ तस्य ॑ बोधतम् ॥ ८.०३८.०१
तो॒शासा ॑ रथयावाना वृत्रहणापराजिता ।
इन्द्राग्नी ॒ तस्य ॑ बोधतम् ॥ ८.०३८.०२
इ॒दं वां॑ मदिरं मध्वधु॑क्ष ॒न्नद्रिभिर्नरः ।
इन्द्राग्नी ॒ तस्य ॑ बोधतम् ॥ ८.०३८.०३
जु ॒षेथां॑ य ॒ज्ञमिष्टये ॑ सु ॒तं सोमं॑ सधस्तुती ।
इन्द्राग्नी ॒ आ ग ॑तं नरा ॥ ८.०३८.०४
इ॒मा जु ॑षेथां॒ सव ॑ना येभिर्ह॒व्यान्यू ॒हथुः ।
इन्द्राग्नी ॒ आ ग ॑तं नरा ॥ ८.०३८.०५
इ॒मां गा ॑य ॒त्रवर्तनिं जु ॒षेथां॑ सुष्टु ॒तिं मम ।

इन्द्राग्नी ॒ आ ग ॑तं नरा ॥ ८.०३८.०६
प्रात॒र्यावभिरा ग ॑तं दे ॒वेभिर्जेन्यावसू ।
इन्द्राग्नी ॒ सोमपीतये ॥ ८.०३८.०७
श्या ॒वाश्वस्य सुन्व ॒तोऽत्रीणां श‍ृणुतं॒ हवम् ।
इन्द्राग्नी ॒ सोमपीतये ॥ ८.०३८.०८
ए ॒वा वामह्व ऊ॒तये ॒ यथाहुवन्त ॒ मेधिराः ।
इन्द्राग्नी ॒ सोमपीतये ॥ ८.०३८.०९
आहं सर ॑स्वतीवतोरिन्द्राग्न्योरवो॑ वृणे ।
याभ्यां ॑ गाय ॒त्रमृ॒च्यते ॑ ॥ ८.०३८.१०
अ ॒ग्निमस्तोष्यृ ॒ग्मियम॒ग्निमीळा य ॒जध्यै ॑ ।
अ ॒ग्निर्दे ॒वाँ अ ॑नक्तु न उ॒भे हि विदथे॑ क ॒विरन्तश्चर ॑ति दू॒त्यं१ ॒॑ नभन्तामन्य ॒के स ॑मे ॥
८.०३९.०१
न्य ॑ग्ने ॒ नव्य ॑सा ॒ वचस्तनूषु॒ शंस ॑मेषाम् ।
न्यरा ॑ती रराव्णां॒ विश्वा अ ॒र्यो अरातीरितो यु ॑च्छन्त्वामुरो॒ नभन्तामन्य ॒के स ॑मे ॥ ८.०३९.०२
अग्ने ॒ मन्मानि तुभ्यं ॒ कं घृ ॒तं न जु ॑ह्व आसनि ॑ ।
स दे ॒वेषु॒ प्र चिकिद्धि त्वं ह्यसि ॑ पू॒र्व्यः शि ॒वो दू॒तो विवस्वतो॒ नभन्तामन्य ॒के स ॑मे ॥
८.०३९.०३
तत्तद॒ग्निर्वयो ॑ दधे॒ यथायथा कृप ण्यति ॑ ।
ऊ॒र्जाहुतिर्वसू ॑नां॒ शं च॒ योश्च ॒ मयो॑ दधे॒ विश्वस्यै दे ॒वहूत्यै ॒ नभन्तामन्य ॒के स ॑मे ॥ ८.०३९.०४
स चिकेत  ॒ सहीयसा ॒ग्निश्चि ॒त्रेण कर्म॑णा ।
स होता शश्व ॑तीनां॒ दक्षि ॑णाभिरभीवृ॑त इ॒नोति च प्रतीव्यं१ ॒॑ नभन्तामन्य ॒के स ॑मे ॥
८.०३९.०५
अ ॒ग्निर्जा ॒ता दे ॒वानाम॒ग्निर्वे ॑द॒ मर्ता॑नामपीच्य ॑म् ।
अ ॒ग्निः स द्॑रविणो॒दा अ ॒ग्निर्द्वारा व्यू ॑र्णुते॒ स्वाहुतो॒ नवीयसा ॒ नभन्तामन्य ॒के स ॑मे ॥ ८.०३९.०६
अ ॒ग्निर्दे ॒वेषु॒ संव ॑सुः ॒ स विक्षु य ॒ज्ञियास्वा ।
स मु॒दा काव्या ॑ पु॒रु विश्वं॒ भूमे॑व पुष्यति दे ॒वो दे ॒वेषु॑ य ॒ज्ञियो॒ नभन्तामन्य ॒के स ॑मे ॥
८.०३९.०७
यो अ ॒ग्निः स ॒प्तमानुषः श्रि ॒तो विश्वे॑षु॒ सिन्धु ॑षु ।

तमागन्म त्रिपस्त्यं म॑न्धा ॒तुर्द ॑स्यु ॒हन्तममग्निं य ॒ज्ञेषु॑ पू॒र्व्यं नभन्तामन्य ॒के स ॑मे ॥ ८.०३९.०८
अ ॒ग्निस्त्रीणि त्रिधातू॒न्या क्षे ॑ति विदथा क॒विः ।
स त्रीँरे ॑कादशाँ इ॒ह यक्ष ॑च्च पिप्रय ॑च्च नो॒ विप्रो॑ दू॒तः परिष्कृतो  ॒ नभन्तामन्य ॒के स ॑मे ॥
८.०३९.०९
त्वं नो॑ अग्न आयुषु ॒ त्वं दे ॒वेषु॑ पूर्व्य ॒ वस्व एक ॑ इरज्यसि ।
त्वामापः परिस्रुतः परि यन्ति ॒ स्वसे॑तवो॒ नभन्तामन्य ॒के स ॑मे ॥ ८.०३९.१०
इन्द्राग्नी यु ॒वं सु नः सह ॑न्ता ॒ दासथो र॒यिम् ।
येन ॑ द॒ृळ्हा स ॒मत्स्वा वीळु चित्साहिषीमह्यग्निर्वने ॑व॒ वात इन्नभन्तामन्य ॒के स ॑मे ॥
८.०४०.०१
न॒हि वां॑ व॒व्रयाम॒हेऽथेन्द्रमिद्यजामहे॒ शविष्ठं नृ ॒णां नरम् ।
स नः क॒दा चिदर्व॑ता गमदा वाजसातये ॒ गमदा मे॒धसा ॑तये ॒ नभन्तामन्य ॒के स ॑मे ॥
८.०४०.०२
ता हि मध्यं॒ भराणामिन्द्राग्नी अ ॑धिक्षि ॒तः ।
ता उ॑ कवित्वना क॒वी पृ॒च्छ्यमाना सखीय ॒ते सं धीतमश्नुतं नरा नभन्तामन्य ॒के स ॑मे ॥
८.०४०.०३
अ ॒भ्य ॑र्च नभाकवदिन्द्राग्नी य ॒जसा ॑ गि ॒रा ।
ययो ॒र्विश्वमिदं जग ॑दियं द्यौः पृ॑थिवी म॒ह्यु१॒॑पस्थे॑ बिभृ॒तो वसु ॒ नभन्तामन्य ॒के स ॑मे ॥
८.०४०.०४
प्र ब्रह्माणि नभाकवदिन्द्राग्निभ्या ॑मिरज्यत ।
या स ॒प्तबु॑ध्नमर्ण॒वं जि ॒ह्मबारमपोर्णु॒त इन्द्र ईशान॒ ओज ॑सा ॒ नभन्तामन्य ॒के स ॑मे ॥
८.०४०.०५
अपि वृश्च पुराणवद्व्रतते ॑रिव गुष्पि ॒तमोजो॑ दासस्य ॑ दम्भय ।
व॒यं तदस्य ॒ सम्भृ॑तं॒ वस्विन्द्रे ॑ण॒ वि भ॑जेमहि नभन्तामन्य ॒के स ॑मे ॥ ८.०४०.०६
यदिन्द्राग्नी जना इ ॒मे विह्वय ॑न्ते ॒ तना गि ॒रा ।
अ ॒स्माके ॑भिर्नृभिर्व॒यं सा ॑स ॒ह्याम पृतन्य ॒तो व॑नु॒याम वनुष्य ॒तो नभन्तामन्य ॒के स ॑मे ॥
८.०४०.०७
या नु श्वे॒ताववो दिव उ ॒च्चरात ॒ उप द्युभिः ।
इ॒न्द्राग्न्योरनु ॑ व्॒रतमुहाना यन्ति ॒ सिन्ध ॑वो॒ यान्सीं ॑ ब॒न्धादमु॑ञ्चतां ॒ नभन्तामन्य ॒के स ॑मे ॥
८.०४०.०८

पू॒र्वीष्ट इ ॒न्द्रोपमातयः पू॒र्वीरुत प्रशस्तयः सूनो ॑ हिन्वस्य ॑ हरिवः ।
वस्वो॑ वीरस्यापृचो॒ या नु साध ॑न्त नो॒ धियो ॒ नभन्तामन्य ॒के स ॑मे ॥ ८.०४०.०९
तं शि ॑शीता सुवृ ॒क्तिभिस्त्वे॒षं सत्वा ॑नमृ॒ग्मियम् ।
उ॒तो नु चिद्य ओज ॑सा ॒ शुष्ण ॑स्याण्डानि भेदति जेषत्स्वर्वतीरपो नभन्तामन्य ॒के स ॑मे ॥
८.०४०.१०
तं शि ॑शीता स्वध्वरं स ॒त्यं सत्वा ॑नमृ॒त्विय ॑म् ।
उ॒तो नु चिद्य ओहत आण्डा शुष्ण ॑स्य ॒ भेदत्यजैः ॒ स्वर्वतीरपो नभन्तामन्य ॒के स ॑मे ॥
८.०४०.११
ए ॒वेन्द्राग्निभ्यां ॑ पितृ॒वन्नवीयो मन्धातृ॒वदङ्गिरस्वदवाचि ।
त्रिधातु॑ना शर्म॑णा पातमस्मान्वयं स्याम॒ पतयो रयीणाम् ॥ ८.०४०.१२
अ ॒स्मा ऊ॒ षु प्रभू॑तये ॒ वरु ॑णाय म॒रुद्भ्योऽर्चा ॑ विदुष्टरेभ्यः ।
यो धीता मानु॑षाणां प॒श्वो गा इ ॑व॒ रक्ष ॑ति नभन्तामन्य ॒के स ॑मे ॥ ८.०४१.०१
तमू॒ षु स ॑म॒ना गि ॒रा पितॄ॒णां च॒ मन्मभिः ।
नाभाकस्य ॒ प्रशस्तिभिर्यः सिन्धू ॑नामुपो॑द॒ये स ॒प्तस्वसा ॒ स म॑ध्य ॒मो नभन्तामन्य ॒के स ॑मे ॥
८.०४१.०२
स क्षपः परि षस्वजे॒ न्यु१ ॒॑स्रो मायया ॑ दधे॒ स विश्वं॒ परि दर्श॒तः ।
तस्य ॒ वेनीरनु॑ व्॒रतमु॒षस्तिस्रो अ ॑वर्धय ॒न्नभन्तामन्य ॒के स ॑मे ॥ ८.०४१.०३
यः क॒कुभो ॑ निधारयः पृ॑थिव्यामधि ॑ दर्श॒तः ।
स माता पू॒र्व्यं प॒दं तद्वरु ॑णस्य सप्त्यं ॒ स हि गो ॒पा इ॒वेर्यो॒ नभन्तामन्य ॒के स ॑मे ॥ ८.०४१.०४
यो ध ॒र्ता भुवनानां॒ य उ॒स्राणामपीच्या ॒३ ॒॑ वेद नामानि गुह्या ।
स क॒विः काव्या ॑ पु॒रु रू ॒पं द्यौरिव पुष्यति ॒ नभन्तामन्य ॒के स ॑मे ॥ ८.०४१.०५
यस्मिन्विश्वानि काव्या ॑ च॒क्रे नाभिरिव श्रि ॒ता ।
त्रितं जू ॒ती स ॑पर्यत व्॒रजे गावो॒ न सं ॒युजे ॑ यु ॒जे अश्वा अयुक्षत ॒ नभन्तामन्य ॒के स ॑मे ॥
८.०४१.०६
य आस्वत्क आशये ॒ विश्वा जातान्ये ॑षाम् ।
परि धामानि मर्मृ॑श ॒द्वरु ॑णस्य पु॒रो गये ॒ विश्वे॑ दे ॒वा अनु ॑ व्॒रतं नभन्तामन्य ॒के स ॑मे ॥
८.०४१.०७
स स ॑मु॒द्रो अ ॑पीच्य ॑स्तु॒रो द्यामिव रोहति नि यदासु ॒ यजु ॑र्द ॒धे ।
स माया अ ॒र्चिना प॒दास्तृ॑णान्नाकमारुह॒न्नभन्तामन्य ॒के स ॑मे ॥ ८.०४१.०८

यस्य ॑ श्वे॒ता विचक्षणा तिस्रो भूमीरधिक्षि ॒तः ।
त्रिरुत्त ॑राणि प॒प्रतु॒र्वरु ॑णस्य ध्रु ॒वं सदः स स ॑प्तानामिरज्यति नभन्तामन्य ॒के स ॑मे ॥
८.०४१.०९
यः श्वे॒ताँ अधि ॑निर्णिजश्च ॒क्रे कृ ॒ष्णाँ अनु ॑ व्॒रता ।
स धाम पू॒र्व्यं म॑मे॒ यः स्कम्भेन वि रोदसी अ ॒जो न द्यामधारय ॒न्नभन्तामन्य ॒के स ॑मे ॥
८.०४१.१०
अस्तभ्नाद्द्यामसु ॑रो विश्ववे॑दा अमिमीत वरिमाणं॑ पृथिव्याः ।
आसी ॑द॒द्विश्वा भुवनानि स ॒म्राड्विश्वेत्तानि वरु ॑णस्य व्॒रतानि ॥ ८.०४२.०१
ए ॒वा व॑न्दस्व वरु ॑णं बृ॒हन्तं॑ नमस्या धीरम॒मृतस्य गो ॒पाम् ।
स नः शर्म॑ त्रिवरूथं॒ वि यं ॑सत्पा ॒तं नो॑ द्यावापृथिवी उ ॒पस्थे॑ ॥ ८.०४२.०२
इ॒मां धियं ॒ शिक्ष ॑माणस्य देव ॒ क्रतुं ॒ दक्षं ॑ वरुण ॒ सं शिशाधि ।
ययाति ॒ विश्वा दुरिता तरे ॑म सु ॒तर्मा॑ण॒मधि नावं॑ रुहेम ॥ ८.०४२.०३
आ वां॒ ग्रावाणो अश्विना धीभिर्विप्रा अचुच्यवुः ।
नास ॑त्या ॒ सोमपीतये॒ नभन्तामन्य ॒के स ॑मे ॥ ८.०४२.०४
यथा वामत्रिरश्विना गी ॒र्भिर्विप्रो॒ अजो ॑हवीत् ।
नास ॑त्या ॒ सोमपीतये॒ नभन्तामन्य ॒के स ॑मे ॥ ८.०४२.०५
ए ॒वा वामह्व ऊ॒तये ॒ यथाहुवन्त ॒ मेधिराः ।
नास ॑त्या ॒ सोमपीतये॒ नभन्तामन्य ॒के स ॑मे ॥ ८.०४२.०६
इ॒मे विप्रस्य वे॒धसो ॒ऽग्नेरस्तृ ॑तयज्वनः ।
गिरः स्तोमास ईरते ॥ ८.०४३.०१
अस्मै॑ ते प्रतिहर्य ॑ते॒ जातवेदो॒ विचर्षणे ।
अग्ने ॒ जनामि सुष्टु ॒तिम् ॥ ८.०४३.०२
आरो॒का इ॑व॒ घेदह तिग्मा अ ॑ग्ने ॒ तव त्विषः ।
द॒द्भिर्वनानि बप्सति ॥ ८.०४३.०३
हरयो धू ॒मके ॑तवो॒ वातजूता उप द्यवि ।
यत ॑न्ते ॒ वृथग ॒ग्नयः ॑ ॥ ८.०४३.०४
ए ॒ते त्ये वृथग ॒ग्नय ॑ इ॒द्धासः सम ॑दृक्षत ।

उ॒षसा ॑मिव के ॒तवः ॥ ८.०४३.०५
कृ ॒ष्णा रजां॑सि पत्सु ॒तः प्॒रयाणे॑ जातवे॑दसः ।
अ ॒ग्निर्यद्रोध ॑ति क्षमि ॥ ८.०४३.०६
धासिं कृ ॑ण्वान ओषधीर्बप्स ॑द॒ग्निर्न वायति ।
पुनर्यन्तरु ॑णीरपि ॥ ८.०४३.०७
जि ॒ह्वाभिरह नन्नमदर्चिषा जञ्जणा ॒भवन् ।
अ ॒ग्निर्वने ॑षु रोचते ॥ ८.०४३.०८
अ ॒प्स्वग्ने ॒ सधि ॒ष्टव ॒ सौष ॑धीरनु॑ रुध्यसे ।
गर्भे॒ सञ्जा ॑यसे ॒ पुनः ॥ ८.०४३.०९
उदग्ने ॒ तव तद्घृ॒तादर्ची रो॑चत आहुतम् ।
निंसा ॑नं जु ॒ह्वो॒३ ॒॑ मुखे॑ ॥ ८.०४३.१०
उ॒क्षान्नाय व॒शान्नाय ॒ सोमपृष्ठाय वे॒धसे ॑ ।
स्तोमै॑र्विधेमाग्नये ॑ ॥ ८.०४३.११
उ॒त त्वा नमसा व॒यं होतर्वरे ॑ण्यक्रतो ।
अग्ने ॑ स ॒मिद्भिरीमहे ॥ ८.०४३.१२
उ॒त त्वा भृगु॒वच्छुचे मनु॒ष्वदग्न आहुत ।
अ ॒ङ्गिर॒स्वद्धवामहे ॥ ८.०४३.१३
त्वं ह्॑यग्ने अ ॒ग्निना विप्रो॒ विप्रे॑ण॒ सन्स ॒ता ।
सखा सख्या ॑ समिध्यसे ॑ ॥ ८.०४३.१४
स त्वं विप्राय दाशुषे॑ र॒यिं दे ॑हि सह ॒स्रिणम् ।
अग्ने ॑ वीरवतीमिषम् ॥ ८.०४३.१५
अग्ने ॒ भ्रातः सह ॑स्कृत  ॒ रोहिदश्व शुचिव्रत ।
इ॒मं स्तोमं॑ जुषस्व मे ॥ ८.०४३.१६
उ॒त त्वाग्ने ॒ मम स्तुतो॑ वाश्राय ॑ प्रतिहर्य ॑ते ।
गो ॒ष्ठं गाव इवाशत ॥ ८.०४३.१७
तुभ्यं ॒ ता अ ॑ङ्गिरस्तम विश्वाः सुक्षि ॒तयः पृथक् ।
अग्ने ॒ कामाय येमिरे ॥ ८.०४३.१८

अ ॒ग्निं धीभिर्म॑नीषिणो॒ मेधिरासो विपश्चितः ।
अ ॒द्॒मसद्या ॑य हिन्विरे ॥ ८.०४३.१९
तं त्वामज्मे॑षु वाजिनं ॑ तन्वाना अ ॑ग्ने अध्वरम् ।
वह्निं ॒ होतारमीळते ॥ ८.०४३.२०
पु॒रु ॒त्रा हि स ॒दृङ्ङसि ॒ विशो॒ विश्वा अनु ॑ प्॒रभुः ।
स ॒मत्सु ॑ त्वा हवामहे ॥ ८.०४३.२१
तमीळिष्व ॒ य आहुतो॒ऽग्निर्वि ॒भ्राजते घृ ॒तैः ।
इ॒मं नः श‍ृणवद्धवम् ॥ ८.०४३.२२
तं त्वा व॒यं ह॑वामहे श‍ृ॒ण्वन्तं ॑ जातवे॑दसम् ।
अग्ने ॒ घ्नन्त ॒मप द्विषः ॥ ८.०४३.२३
विशां राजान॒मद्भु॑त॒मध्यक्षं ॒ धर्म॑णामिमम् ।
अ ॒ग्निमीळे ॒ स उ॑ श्रवत् ॥ ८.०४३.२४
अ ॒ग्निं विश्वायु ॑वेपसं ॒ मर्यं॒ न वाजिनं ॑ हितम् ।
सप्तिं ॒ न वाजयामसि ॥ ८.०४३.२५
घ्नन्मृ॒ध्राण्यप ॒ द्विषो॒ दहन्रक्षां ॑सि विश्वहा ।
अग्ने ॑ तिग्मेन दीदिहि ॥ ८.०४३.२६
यं त्वा जनास इन्ध ॒ते म॑नु ॒ष्वदङ्गिरस्तम ।
अग्ने ॒ स बो॑धि मे॒ वचः ॥ ८.०४३.२७
यद ॑ग्ने दिविजा अस्य ॑प्सु ॒जा वा सहस्कृत  ।
तं त्वा गी ॒र्भिर्ह॑वामहे ॥ ८.०४३.२८
तुभ्यं ॒ घेत्ते जना इ॒मे विश्वाः सुक्षि ॒तयः पृथक् ।
धासिं हिन्व ॒न्त्यत्त ॑वे ॥ ८.०४३.२९
ते घेदग्ने स्वाध्योऽहा विश्वा नृ॒चक्षसः ।
तरन्तः स्याम दु॒र्गहा ॥ ८.०४३.३०
अ ॒ग्निं म॒न्द्रं पु॑रुप्रि ॒यं शीरं पाव॒कशो॑चिषम् ।
ह॒ृद्भिर्म॒न्द्रेभि ॑रीमहे ॥ ८.०४३.३१
स त्वमग्ने विभावसुः सृ ॒जन्सूर्यो ॒ न र॒श्मिभिः ।

शर्ध ॒न्तमां॑सि जिघ्नसे ॥ ८.०४३.३२
तत्ते॑ सहस्व ईमहे दात्रं यन्नोपदस्यति ।
त्वदग्ने ॒ वार्यं॒ वसु ॑ ॥ ८.०४३.३३
स ॒मिधाग्निं दु॑वस्यत घृ ॒तैर्बो॑धय ॒तातिथिम् ।
आस्मिन्हव्या जु ॑होतन ॥ ८.०४४.०१
अग्ने ॒ स्तोमं॑ जुषस्व मे॒ वर्ध ॑स्वानेन ॒ मन्मना ।
प्रति सू ॒क्तानि हर्य नः ॥ ८.०४४.०२
अ ॒ग्निं दू॒तं पु॒रो द॑धे हव्य ॒वाहमुप ब्रुवे ।
दे ॒वाँ आ सा ॑दयादिह ॥ ८.०४४.०३
उत्ते॑ बृ॒हन्तो॑ अ ॒र्चयः समिधानस्य ॑ दीदिवः ।
अग्ने ॑ शु ॒क्रास ॑ ईरते ॥ ८.०४४.०४
उप त्वा जु ॒ह्वो॒३ ॒॑ मम घृ ॒ताचीर्यन्तु हर्यत ।
अग्ने ॑ ह॒व्या जु ॑षस्व नः ॥ ८.०४४.०५
म॒न्द्रं होतारमृ॒त्विजं ॑ चित्रभानुं विभावसुम् ।
अ ॒ग्निमीळे ॒ स उ॑ श्रवत् ॥ ८.०४४.०६
प्॒रत्नं होतार॒मीड्यं॒ जुष्ट ॑म॒ग्निं क॒विक्रतुम् ।
अ ॒ध्वराणामभिश्रिय ॑म् ॥ ८.०४४.०७
जु ॒षाणो अ ॑ङ्गिरस्तमे॒मा ह॒व्यान्या ॑नु॒षक् ।
अग्ने ॑ य ॒ज्ञं न॑य ऋतु॒था ॥ ८.०४४.०८
स ॒मिधान उ॑ सन्त्य ॒ शुक्र ॑शोच इ॒हा व॑ह ।
चिकित्वान्दैव्यं ॒ जन ॑म् ॥ ८.०४४.०९
विप्रं॒ होतारमद्रुहं॑ धू ॒मके ॑तुं विभावसुम् ।
य ॒ज्ञानां॑ के ॒तुमीमहे ॥ ८.०४४.१०
अग्ने ॒ नि पाहि न ॒स्त्वं प्रति ष्म देव ॒ रीषतः ।
भिन्धि द्वेषः ॑ सहस्कृत  ॥ ८.०४४.११
अ ॒ग्निः प्॒रत्नेन मन्मना शुम्भानस्तन्वं१ ॒॑ स्वाम् ।
क॒विर्विप्रे॑ण वावृधे ॥ ८.०४४.१२

ऊ॒र्जो नपात॒मा ह॑ुवे॒ऽग्निं पाव॒कशो॑चिषम् ।
अ ॒स्मिन्यज्ञे स्वध्वरे ॥ ८.०४४.१३
स नो॑ मित्रमहस्त्वमग्ने॑ शु ॒क्रेण  ॑ शो॒चिषा ।
दे ॒वैरा स ॑त्सि ब॒र्हिषि ॥ ८.०४४.१४
यो अ ॒ग्निं त॒न्वो॒३ ॒॑ दमे॑ दे ॒वं मर्तः सप ॒र्यति ॑ ।
तस्मा इद्दीदय ॒द्वसु ॑ ॥ ८.०४४.१५
अ ॒ग्निर्मू॒र्धा दिवः क ॒कुत्पतिः  ॑ पृथिव्या अ ॒यम् ।
अ ॒पां रेतां ॑सि जिन्वति ॥ ८.०४४.१६
उदग्ने ॒ शुचय ॒स्तव शु ॒क्रा भ्राजन्त ईरते ।
तव ज्योतीं॑ष्य ॒र्चयः ॥ ८.०४४.१७
ईशिषे॒ वार्य॑स्य ॒ हि दात्रस्याग्ने ॒ स्वर्पतिः ।
स्तो॒ता स्यां॒ तव शर्म॑णि ॥ ८.०४४.१८
त्वामग्ने मनीषिणस्त्वां हिन्वन्ति ॒ चित्तिभिः ।
त्वां व॑र्धन्तु नो॒ गिरः ॥ ८.०४४.१९
अदब्धस्य स्वधावतो दू॒तस्य ॒ रेभतः सदा ।
अ ॒ग्नेः स ॒ख्यं वृ॑णीमहे ॥ ८.०४४.२०
अ ॒ग्निः शुचिव्रततमः शुचिर्विप्रः शुचिः क॒विः ।
शुची रोचत आहुतः ॥ ८.०४४.२१
उ॒त त्वा धीतयो ॒ मम गिरो॑ वर्धन्तु विश्वहा ।
अग्ने ॑ स ॒ख्यस्य ॑ बोधि नः ॥ ८.०४४.२२
यद ॑ग्ने ॒ स्यामहं त्वं त्वं वा घा स्या अ ॒हम् ।
स्युष्टे ॑ स ॒त्या इ॒हाशिषः ॥ ८.०४४.२३
वसु ॒र्वसु ॑पतिर्हि क॒मस्यग्ने विभावसुः ।
स्याम ते सुमतावपि ॥ ८.०४४.२४
अग्ने ॑ धृ ॒तव्रताय ते समु ॒द्राये॑व॒ सिन्ध ॑वः ।
गिरो॑ वाश्रास ॑ ईरते ॥ ८.०४४.२५
युवानं विश्पतिं ॑ क॒विं विश्वादं ॑ पुरु ॒वेपसम् ।

अ ॒ग्निं शु ॑म्भामि मन्मभिः ॥ ८.०४४.२६
य ॒ज्ञानां॑ र॒थ्ये ॑ व॒यं तिग्मजम्भाय वीळवे॑ ।
स्तोमै॑रिषेमाग्नये ॑ ॥ ८.०४४.२७
अ ॒यमग्ने ॒ त्वे अपि जरिता भू॑तु सन्त्य ।
तस्मै॑ पावक मृळय ॥ ८.०४४.२८
धीरो॒ ह्यस्यद्॒मसद्विप्रो॒ न जागृ ॑विः सदा ।
अग्ने ॑ दीदयसि ॒ द्यवि ॑ ॥ ८.०४४.२९
पु॒राग्ने॑ दुरितेभ्यः पु॒रा मृ॒ध्रेभ्यः कवे ।
प्र ण॒ आयु ॑र्वसो तिर ॥ ८.०४४.३०
आ घा ये अ ॒ग्निमिन्ध ॒ते स्तृ॒णन्ति ब॒र्हिरानु॒षक् ।
येषामिन्द्रो॒ युवा सखा ॥ ८.०४५.०१
बृ॒हन्निदिध्म ए ॑षां॒ भूरि श ॒स्तं पृ॒थुः स्वरुः ।
येषामिन्द्रो॒ युवा सखा ॥ ८.०४५.०२
अयु ॑द्ध ॒ इद्यु ॒धा वृतं॒ शूर आज ॑ति सत्व ॑भिः ।
येषामिन्द्रो॒ युवा सखा ॥ ८.०४५.०३
आ बु॒न्दं वृ॑त्॒रहा द॑दे जातः पृ॑च्छद्वि मातरम् ।
क उ॒ग्राः के ह॑ श‍ृण्विरे ॥ ८.०४५.०४
प्रति त्वा शवसी व॑दद्गिरावप्सो॒ न यो ॑धिषत् ।
यस्ते ॑ शत्रु ॒त्वमाच॒के ॥ ८.०४५.०५
उ॒त त्वं म॑घवञ्छृणु॒ यस्ते ॒ वष्टि व॒वक्षि ॒ तत् ।
यद्वीळया ॑सि वीळु तत् ॥ ८.०४५.०६
यदाजिं यात्या ॑जि ॒कृदिन्द्रः  ॑ स्वश्वयुरुप ॑ ।
र॒थीतमो र॒थीनाम् ॥ ८.०४५.०७
वि षु विश्वा अभियुजो ॒ वज्रिन्विष्वग्यथा वृह ।
भवा नः सु ॒श्रवस्तमः ॥ ८.०४५.०८
अ ॒स्माकं ॒ सु रथं॑ पु॒र इन्द्रः कृणोतु  सा ॒तये ॑ ।
न यं धूर्व ॑न्ति धू ॒र्तयः ॥ ८.०४५.०९

वृ॒ज्याम ते ॒ परि द्विषोऽरं ॑ ते शक्र दावने॑ ।
ग ॒मेमेदिन्द्र गोमतः ॥ ८.०४५.१०
शनै ॑श्चि ॒द्यन्तो ॑ अद्रिवोऽश्वावन्तः शत ॒ग्विनः ।
विवक्ष ॑णा अने ॒हसः ॥ ८.०४५.११
ऊ॒र्ध्वा हि ते॑ दिवेदिवे स ॒हस्रा सू ॒नृता श ॒ता ।
ज ॒रितृभ्यो॑ विमंहते ॥ ८.०४५.१२
विद्मा हि त्वा धनंज ॒यमिन्द्र द॒ृळ्हा चिदारुजम् ।
आदारिणं॒ यथा गय ॑म् ॥ ८.०४५.१३
क॒कु ॒हं चित्त्वा कवे॒ मन्दन्तु धृष्ण ॒विन्दवः ।
आ त्वा प॒णिं यदीमहे ॥ ८.०४५.१४
यस्ते ॑ रे ॒वाँ अदाशुरिः प्रममर्ष॑ म॒घत्तये ।
तस्य ॑ नो॒ वेद आ भ॑र ॥ ८.०४५.१५
इ॒म उ॑ त्वा वि च॑क्षते ॒ सखाय इन्द्र सो ॒मिनः ।
पु॒ष्टावन्तो॒ यथा प॒शुम् ॥ ८.०४५.१६
उ॒त त्वाबधिरं व॒यं श्रुत्क ॑र्णं॒ सन्त ॑मू॒तये ॑ ।
दू॒रादिह ह॑वामहे ॥ ८.०४५.१७
यच्छुश्रू ॒या इ॒मं हवं॑ दु॒र्मर्षं॑ चक्रिया उ॒त ।
भवे॑रापिर्नो॒ अन्त ॑मः ॥ ८.०४५.१८
यच्चिद्धि ते ॒ अपि व्यथि ॑र्जग ॒न्वांसो ॒ अमन्महि ।
गो ॒दा इदिन्द्र बोधि नः ॥ ८.०४५.१९
आ त्वा र॒म्भं न जिव्रयो ररभ्मा श ॑वसस्पते ।
उ॒श्मसि ॑ त्वा स ॒धस्थ आ ॥ ८.०४५.२०
स्तो॒त्रमिन्द्राय गायत पुरुनृ ॒म्णाय सत्व ॑ने ।
नकिर्यं वृ॑ण्व ॒ते यु ॒धि ॥ ८.०४५.२१
अ ॒भि त्वा वृषभा सु ॒ते सु ॒तं सृ ॑जामि पीतये ॑ ।
तृ॒म्पा व्य ॑श्नुही मदम् ॥ ८.०४५.२२
मा त्वा मू॒रा अ ॑विष्यवो ॒ मोपहस्वान ॒ आ द॑भन् ।

माकीं॑ ब्रह्मद्विषो॑ वनः ॥ ८.०४५.२३
इ॒ह त्वा गोपरीणसा म॒हे म॑न्दन्तु ॒ राधसे ।
सरो॑ गौ ॒रो यथा पिब ॥ ८.०४५.२४
या वृ॑त्र ॒हा प॑रावति सना ॒ नवा च चुच्यु॒वे ।
ता सं ॒सत्सु ॒ प्र वो॑चत ॥ ८.०४५.२५
अपिबत्क ॒द्रुवः सु ॒तमिन्द्रः स ॒हस्रबाह्वे ।
अत्रादेदिष्ट ॒ पौंस्य ॑म् ॥ ८.०४५.२६
स ॒त्यं तत्तु॒र्वशे॒ यदौ॒ विदानो अह्नवाय्यम् ।
व्या ॑नट् तु॒र्वणे॒ शमि ॥ ८.०४५.२७
त॒रणिं॑ वो॒ जनानां त्॒रदं वाजस्य ॒ गोमतः ।
स ॒मानमु॒ प्र शं ॑सिषम् ॥ ८.०४५.२८
ऋ॒भु॒क्षणं ॒ न वर्त॑व उ॒क्थेषु॑ तुग्र्यावृध ॑म् ।
इन्द्रं ॒ सोमे॒ सचा सु ॒ते ॥ ८.०४५.२९
यः कृ ॒न्तदिद्वि यो ॒न्यं त्रिशोकाय गि ॒रिं पृ॒थुम् ।
गोभ्यो ॑ गा ॒तुं निरे ॑तवे ॥ ८.०४५.३०
यद्द ॑धि ॒षे म॑न॒स्यसि ॑ मन्दानः प्रेदियक्षसि ।
मा तत्क ॑रिन्द्र मृ॒ळय ॑ ॥ ८.०४५.३१
द॒भ्रं चिद्धि त्वावतः कृ ॒तं श‍ृ॒ण्वे अधि ॒ क्षमि ।
जिगा ॑त्विन्द्र ते ॒ मनः ॥ ८.०४५.३२
तवेदु॒ ताः सु ॑कीर्तयोऽस ॑न्नु॒त प्रशस्तयः ।
यदिन्द्र मृ॒ळया ॑सि नः ॥ ८.०४५.३३
मा न ॒ एक ॑स्मिन्नागसि ॒ मा द्वयो॑रु ॒त त्रिषु ।
वधीर्मा शू ॑र॒ भूरिषु ॥ ८.०४५.३४
बिभया हि त्वावत उ ॒ग्रादभिप्रभङ्गिणः ।
द॒स्मादहमृ॑तीषहः ॥ ८.०४५.३५
मा सख्युः ॒ शून ॒मा विदे ॒ मा पु॒त्रस्य ॑ प्रभूवसो ।
आवृत्वद्भूतु  ते ॒ मनः ॥ ८.०४५.३६

को नु म॑र्या ॒ अमिथितः सखा सखायमब्रवीत् ।
ज ॒हा को अ ॒स्मदीषते ॥ ८.०४५.३७
ए ॒वारे ॑ वृषभा सु ॒तेऽसि ॑न्व ॒न्भूर्या॑वयः ।
श्॒वघ्नीव निवता चरन् ॥ ८.०४५.३८
आ त॑ ए ॒ता व॑चो॒युजा ॒ हरी गृभ्णे सु ॒मद्रथा ।
यदीं॑ ब्॒रह्मभ्य ॒ इद्ददः ॥ ८.०४५.३९
भिन्धि विश्वा अप ॒ द्विषः परि बाधो॑ ज ॒ही मृधः ।
वसु ॑ स्पार्हं तदा भ॑र ॥ ८.०४५.४०
यद्वीळाविन्द्र यत्स्थिरे यत्पर्शा ॑ने॒ पराभृतम् ।
वसु ॑ स्पार्हं तदा भ॑र ॥ ८.०४५.४१
यस्य ॑ ते विश्वमानुषो॒ भूरे ॑र्द ॒त्तस्य वेदति ।
वसु ॑ स्पार्हं तदा भ॑र ॥ ८.०४५.४२
त्वावतः पुरूवसो व॒यमिन्द्र प्रणेतः ।
स्मसि स्थातर्हरीणाम् ॥ ८.०४६.०१
त्वां हि स ॒त्यम ॑द्रिवो विद्म दातारमिषाम् ।
विद्म दातारं ॑ रयीणाम् ॥ ८.०४६.०२
आ यस्य ॑ ते महिमानं॒ शत ॑मूते॒ शत ॑क्रतो ।
गी ॒र्भिर्गृ॒णन्ति कारवः ॥ ८.०४६.०३
सु ॒नीथो घा स मर्त्यो॒ यं म॒रुतो ॒ यमर्य ॒मा ।
मित्रः पान्त्य ॒द्रुहः ॥ ८.०४६.०४
दधानो॒ गोमदश्ववत्सु ॒वीर्य॑मादित्यजू ॑त एधते ।
सदा राया पु॑रु ॒स्पृहा ॥ ८.०४६.०५
तमिन्द्रं ॒ दानमीमहे शवसा ॒नमभीर्वम् ।
ईशानं राय ई॑महे ॥ ८.०४६.०६
तस्मिन्हि सन्त्यू ॒तयो ॒ विश्वा अभीरवः सचा ।
तमा व॑हन्तु॒ सप्त ॑यः पुरूवसुं ॒ मदाय ॒ हरयः सु ॒तम् ॥ ८.०४६.०७
यस्ते ॒ मदो॒ वरे ॑ण्यो ॒ य इ॑न्द्र वृत्रहन्तमः ।

य आद॒दिः स्व१॒॑र्नृभिर्यः पृतनासु दु॒ष्टरः ॥ ८.०४६.०८
यो दु॒ष्टरो॑ विश्ववार श्र ॒वाय्यो॒ वाजे॒ष्वस्ति तरु ॒ता ।
स नः शविष्ठ ॒ सव ॒ना व॑सो गहि ग ॒मेम गोमति व्॒रजे ॥ ८.०४६.०९
ग ॒व्यो षु णो॒ यथा पु॒राश्वयोत र॑थ॒या ।
व॒रिव॒स्य म॑हामह ॥ ८.०४६.१०
न॒हि ते॑ शूर राधसोऽन्तं ॑ विन्दामि स ॒त्रा ।
द॒श ॒स्या नो॑ मघवन्नू चिदद्रिवो॒ धियो ॒ वाजे॑भिराविथ ॥ ८.०४६.११
य ऋ॒ष्वः श्राव॒यत्स ॑खा विश्वेत्स वे॑द॒ जनि ॑मा पुरुष्टु ॒तः ।
तं विश्वे॒ मानु॑षा यु ॒गेन्द्रं ॑ हवन्ते तविषं य ॒तस्रु॑चः ॥ ८.०४६.१२
स नो॒ वाजे॑ष्वविता पु॑रू ॒वसुः पुरःस्थाता म॒घवा वृत्रहा भु॑वत् ॥ ८.०४६.१३
अ ॒भि वो॑ वीरमन्धसो ॒ मदे ॑षु गाय गि ॒रा म॒हा विचे॑तसम् ।
इन्द्रं ॒ नाम श्रुत्यं ॑ शाकिनं॒ वचो॒ यथा ॥ ८.०४६.१४
द॒दी रेक्णस्तन्वे ॑ द॒दिर्वसु॑ द॒दिर्वाजे॑षु पुरुहूत वाजिन ॑म् ।
नू॒नमथ ॥ ८.०४६.१५
विश्वे॑षामिरज्यन्तं ॒ वसू ॑नां सास ॒ह्वांसं ॑ चिदस्य वर्प॑सः ।
कृ ॒प॒य ॒तो नू॒नमत्यथ ॥ ८.०४६.१६
म॒हः सु वो॒ अरमिषे॒ स्तवामहे मीळ्हुषे॑ अरंग ॒माय जग्मये ।
य ॒ज्ञेभिर्गी ॒र्भिर्वि॒श्वमनुषां म॒रुता ॑मियक्षसि ॒ गाये ॑ त्वा नमसा गि ॒रा ॥ ८.०४६.१७
ये पातय ॑न्ते ॒ अज्मभिर्गिरीणां स्नुभिरेषाम् ।
य ॒ज्ञं म॑हिष्वणीनां सु ॒म्नं तु॑विष्वणीनां॒ प्राध्वरे ॥ ८.०४६.१८
प्॒रभ॒ङ्गं दु॑र्मतीनामिन्द्र शविष्ठा भ॑र ।
र॒यिमस्मभ्यं॒ युज्यं ॑ चोदयन्मते॒ ज्येष्ठं ॑ चोदयन्मते ॥ ८.०४६.१९
सनि ॑तः सुस ॑नितरुग्र ॒ चित्र चेतिष्ठ ॒ सूनृ ॑त ।
प्रासहा सम्राट् सहु ॑रिं ॒ सह ॑न्तं भु॒ज्युं वाजे॑षु॒ पूर्व्य ॑म् ॥ ८.०४६.२०
आ स ए ॑तु ॒ य ईवदाँ अदे ॑वः पू॒र्तमाद॒दे ।
यथा चिद्वशो॑ अ ॒श्व्यः पृ॑थु॒श्रवसि कानीते ॒३ ॒॑ऽस्या व्युष्या ॑द॒दे ॥ ८.०४६.२१
ष॒ष्टिं स ॒हस्राश्व्यस्यायुता ॑सन ॒मुष्ट्रा  ॑नां विंशतिं श ॒ता ।

दश श्यावी ॑नां श ॒ता दश त्र्य ॑रुषीणां॒ दश गवां॑ स ॒हस्रा ॥ ८.०४६.२२
दश श्या ॒वा ऋ॒धद्रयो वीतवारास आशवः ।
म॒थ्रा ने॒मिं नि वावृतुः ॥ ८.०४६.२३
दानासः पृथु॒श्रवसः कानीतस्य ॑ सु ॒राधसः ।
रथं॑ हिरण्ययं ॒ ददन्मंहिष्ठः सू ॒रिरभू॒द्वर्षि॑ष्ठमकृत  ॒ श्रवः ॥ ८.०४६.२४
आ नो॑ वायो म॒हे तने ॑ या ॒हि म॒खाय पाजसे ।
व॒यं हि ते॑ चकृ ॒मा भूरि दावने॑ स ॒द्यश्चि ॒न्महि दावने॑ ॥ ८.०४६.२५
यो अश्वे ॑भिर्वहते॒ वस्त उ ॒स्रास्त्रिः स ॒प्त स ॑प्ततीनाम् ।
ए ॒भिः सोमे॑भिः सोमसुद्भिः सोमपा दानाय ॑ शुक्रपूतपाः ॥ ८.०४६.२६
यो म॑ इ॒मं चिदु॒ त्मनामन्दच्चित्रं दावने॑ ।
अ ॒र॒ट्वे अक्षे ॒ नहुषे सु ॒कृत्व  ॑नि सु ॒कृत्त राय सु ॒क्रतुः ॥ ८.०४६.२७
उ॒च॒थ्ये ॒३ ॒॑ वपु॑षि यः स्वराळु ॒त वायो घृत ॒स्नाः ।
अश्वे ॑षितं॒ रजे॑षितं॒ शुने ॑षितं॒ प्राज्म तदिदं नु तत् ॥ ८.०४६.२८
अध ॑ प्रियमिषिराय ष॒ष्टिं स ॒हस्रासनम् ।
अश्वानामिन्न वृष्णाम् ॥ ८.०४६.२९
गावो॒ न यू ॒थमुप यन्ति ॒ वध्र ॑य ॒ उप मा य ॑न्ति वध्र ॑यः ॥ ८.०४६.३०
अध ॒ यच्चारथे ग ॒णे श ॒तमुष्ट्रा  ॒ँ अचिक्रदत् ।
अध ॒ श्वित्ने॑षु विंशतिं श ॒ता ॥ ८.०४६.३१
श ॒तं दासे ब॑ल्बू ॒थे विप्रस्तरु ॑क्ष ॒ आ द॑दे ।
ते ते॑ वायविमे जना मदन्तीन्द्रगोपा मदन्ति दे ॒वगो॑पाः ॥ ८.०४६.३२
अध ॒ स्या योषणा म॒ही प्॑रतीची वशम॒श्व्यम् ।
अधि ॑रुक्मा ॒ वि नीयते ॥ ८.०४६.३३
महि वो महतामवो॒ वरु ॑ण॒ मित्र दाशुषे॑ ।
यमादित्या अ ॒भि द्रु॒हो रक्ष ॑था नेमघं न॑शदने॒हसो॑ व ऊ॒तयः सुऊतयो ॑ व ऊ॒तयः ॥
८.०४७.०१
विदा दे ॑वा अ ॒घानामादित्यासो अ ॒पाकृ ॑तिम् ।
प॒क्षा वयो॒ यथो॒परि व्य१ ॒॑स्मे शर्म॑ यच्छताने॒हसो॑ व ऊ॒तयः सुऊतयो ॑ व ऊ॒तयः ॥
८.०४७.०२

व्य१ ॒॑स्मे अधि ॒ शर्म॒ तत्प ॒क्षा वयो॒ न य ॑न्तन ।
विश्वानि विश्ववेदसो वरूथ्या ॑ मनामहेऽने॒हसो॑ व ऊ॒तयः सुऊ ॒तयो ॑ व ऊ॒तयः ॥
८.०४७.०३
यस्मा अरासत ॒ क्षयं ॑ जीवातुं॑ च॒ प्रचे॑तसः ।
मनो॒र्विश्वस्य ॒ घेदिम आदित्या राय ई॑शतेऽने ॒हसो॑ व ऊ॒तयः सुऊ ॒तयो ॑ व ऊ॒तयः ॥
८.०४७.०४
परि णो वृणजन्नघा दु॒र्गाणि र॒थ्यो ॑ यथा ।
स्यामेदिन्द्रस्य ॒ शर्म॑ण्यादित्याना ॑मु॒तावस्यने ॒हसो॑ व ऊ॒तयः सुऊतयो ॑ व ऊ॒तयः ॥
८.०४७.०५
प॒रिह्वृ ॒तेदना जनो॑ यु ॒ष्मादत्तस्य वायति ।
देवा अदभ्रमाश वो॒ यमादित्या अहे॑तनाने॒हसो॑ व ऊ॒तयः सुऊतयो ॑ व ऊ॒तयः ॥
८.०४७.०६
न तं तिग्मं च॒न त्यजो ॒ न द्रासद ॒भि तं गु ॒रु ।
यस्मा उ ॒ शर्म॑ स ॒प्रथ आदित्यासो ॒ अराध्वमने॒हसो॑ व ऊ॒तयः सुऊतयो ॑ व ऊ॒तयः ॥
८.०४७.०७
यु ॒ष्मे दे ॑वा अपि ष्मसि ॒ युध्य ॑न्त इव वर्म॑सु ।
यू ॒यं म॒हो न॒ एन ॑सो यू ॒यमर्भा॑दुरुष्यताने ॒हसो॑ व ऊ॒तयः सुऊतयो ॑ व ऊ॒तयः ॥ ८.०४७.०८
अदितिर्न उरुष्य ॒त्वदितिः शर्म॑ यच्छतु ।
माता मित्रस्य ॑ रे ॒वतो॑ऽर्य ॒म्णो वरु ॑णस्य चाने॒हसो॑ व ऊ॒तयः सुऊतयो ॑ व ऊ॒तयः ॥
८.०४७.०९
यद्दे ॑वाः शर्म॑ शरणं यद्भ ॒द्रं यद ॑नातु॒रम् ।
त्रिधातु॒ यद्व ॑रू ॒थ्यं१ ॒॑ तदस्मासु॒ वि य ॑न्तनाने ॒हसो॑ व ऊ॒तयः सुऊतयो ॑ व ऊ॒तयः ॥
८.०४७.१०
आदित्या ॒ अव हि ख्यताधि ॒ कूला दिव स्पशः ।
सु ॒तीर्थमर्व॑तो य ॒थानु॑ नो नेषथा सु ॒गमने ॒हसो॑ व ऊ॒तयः सुऊ ॒तयो॑ व ऊ॒तयः ॥ ८.०४७.११
नेह भ॒द्रं र॑क्ष ॒स्विने॒ नावयै नोपया उ॒त ।
गवे ॑ च भ॒द्रं धे ॒नवे॑ वीराय च श्रवस्यते॑ऽने ॒हसो॑ व ऊ॒तयः सुऊतयो ॑ व ऊ॒तयः ॥
८.०४७.१२
यदाविर्यदपीच्यं१ ॒॑ देवासो ॒ अस्ति दुष्कृ ॒तम् ।
त्रिते तद्विश्वमाप्त्य आरे अ ॒स्मद्दधातनाने॒हसो॑ व ऊ॒तयः सुऊ ॒तयो ॑ व ऊ॒तयः ॥ ८.०४७.१३

यच्च गोषु॑ दु॒ष्ष्वप्न्यं ॒ यच्चास्मे दु॑हितर्दिवः ।
त्रिताय ॒ तद्विभावर्या॒प्त्याय ॒ परा वहाने॒हसो॑ व ऊ॒तयः सुऊतयो ॑ व ऊ॒तयः ॥ ८.०४७.१४
निष्कं वा घा कृ ॒णवते॒ स्रजं॑ वा दुहितर्दिवः ।
त्रिते दु॒ष्ष्वप्न्यं ॒ सर्व ॑माप्त्ये परि दद्मस्यने॒हसो॑ व ऊ॒तयः सुऊतयो ॑ व ऊ॒तयः ॥ ८.०४७.१५
तदन्नाय तदपसे ॒ तं भागमु॑पसे ॒दुषे॑ ।
त्रिताय ॑ च द्विताय ॒ चोषो॑ दु॒ष्ष्वप्न्यं ॑ वहाने॒हसो॑ व ऊ॒तयः सुऊ ॒तयो ॑ व ऊ॒तयः ॥
८.०४७.१६
यथा क ॒लां यथा श ॒फं यथ ऋ॒णं सं ॒नया ॑मसि ।
ए ॒वा दु॒ष्ष्वप्न्यं ॒ सर्व ॑माप्त्ये सं न ॑यामस्यने॒हसो॑ व ऊ॒तयः सुऊतयो ॑ व ऊ॒तयः ॥ ८.०४७.१७
अजै ॑ष्माद्यास ॑नाम चाभू॒मानागसो व॒यम् ।
उषो॒ यस्माद्दु॒ष्ष्वप्न्या ॒दभै॒ष्माप तदु॑च्छत्वने॒हसो॑ व ऊ॒तयः सुऊ ॒तयो॑ व ऊ॒तयः ॥
८.०४७.१८
स्वादोरभक्षि वय ॑सः सुमे ॒धाः स्वाध्यो॑ वरिवो॒वित्तरस्य ।
विश्वे॒ यं दे ॒वा उ॒त मर्त्या॑सो ॒ मधु॑ ब्रु॒वन्तो॑ अ ॒भि सं ॒चरन्ति ॥ ८.०४८.०१
अ ॒न्तश्च ॒ प्रागा अदितिर्भवास्यवयाता हरसो ॒ दैव्य ॑स्य ।
इन्दविन्द्रस्य स ॒ख्यं जु ॑षाणः श्रौष्टीव॒ धुरमनु॑ राय ऋ॑ध्याः ॥ ८.०४८.०२
अपाम॒ सोमम॒मृता अभू॒मागन्म ज्योतिरविदाम दे ॒वान् ।
किं नू॒नमस्मान्कृ ॑णवदरातिः किमु॑ धू ॒र्तिरमृत मर्त्य ॑स्य ॥ ८.०४८.०३
शं नो॑ भव ह॒ृद आ पीत इ॑न्दो पितेव सोम सू ॒नवे॑ सु ॒शेवः ।
सखे ॑व॒ सख्य ॑ उरुशंस ॒ धीरः प्र ण॒ आयु ॑र्जी॒वसे ॑ सोम तारीः ॥ ८.०४८.०४
इ॒मे मा पीता य ॒शस ॑ उरु ॒ष्यवो ॒ रथं॒ न गावः सम ॑नाह पर्व॑सु ।
ते मा रक्षन्तु विस्रस ॑श्च ॒रित्रादु॒त मा स्रामाद्यवय ॒न्त्विन्दवः ॥ ८.०४८.०५
अ ॒ग्निं न मा मथितं सं दिदीपः प्र च॑क्षय कृणु  ॒हि वस्यसो नः ।
अथा हि ते ॒ मद आ सो ॑म॒ मन्ये ॑ रे ॒वाँ इ॑व॒ प्र च॑रा पु॒ष्टिमच्छ ॥ ८.०४८.०६
इ॒षिरेण ते ॒ मनसा सु ॒तस्य ॑ भक्षीमहि पित्र्य ॑स्येव रायः ।
सोम राजन्प्र ण॒ आयूं ॑षि तारीरहानीव सूर्यो ॑ वासराणि ॥ ८.०४८.०७
सोम राजन्मृ॒ळया ॑ नः स्वस्ति तव स्मसि व्॒रत्या ॒३ ॒॑स्तस्य विद्धि ।
अलर्ति॒ दक्ष ॑ उ॒त म॒न्युरि ॑न्दो॒ मा नो॑ अ ॒र्यो अ ॑नुकामं परा दाः ॥ ८.०४८.०८

त्वं हि न॑स्तन्वः सोम गो ॒पा गात्रे ॑गात्रे निषसत्था ॑ नृ ॒चक्षाः ।
यत्ते ॑ व॒यं प्॑रमिनाम व्॒रतानि स नो॑ मृळ सुष ॒खा दे ॑व॒ वस्यः ॥ ८.०४८.०९
ऋ॒दू॒दरे ॑ण॒ सख्या ॑ सचेय ॒ यो मा न रिष्ये ॑द्धर्यश्व पीतः ।
अ ॒यं यः सोमो॒ न्यधा ॑य्य ॒स्मे तस्मा इन्द्रं ॑ प्॒रतिरमे॒म्यायुः ॥ ८.०४८.१०
अप त्या अ ॑स्थु॒रनिरा अमीवा निरत्रस ॒न्तमिषीचीरभै॑षुः ।
आ सोमो॑ अ ॒स्माँ अ ॑रुह ॒द्विहाया ॒ अग ॑न्म यत्र ॑ प्रतिरन्त आयुः ॥ ८.०४८.११
यो न ॒ इन्दुः पितरो ह॒ृत्सु पीतोऽमर्त्यो ॒ मर्त्या॑ँ आविवेश ।
तस्मै॒ सोमाय ह॒विषा विधेम मृळीके अ ॑स्य सुम ॒तौ स्याम ॥ ८.०४८.१२
त्वं सो ॑म पितृभिः संविदानोऽनु ॒ द्यावापृथिवी आ त॑तन्थ ।
तस्मै॑ त इन्दो ह॒विषा विधेम व॒यं स्याम॒ पतयो रयीणाम् ॥ ८.०४८.१३
त्रातारो देवा अधि ॑ वोचता नो॒ मा नो॑ निद्रा ई॑शत ॒ मोत जल्पिः ।
व॒यं सोमस्य विश्वह प्रियासः ॑ सु ॒वीरासो विदथमा व॑देम ॥ ८.०४८.१४
त्वं नः सोम विश्वतो॑ वयो॒धास्त्वं स्वर्विदा विशा नृ॒चक्षाः ।
त्वं न ॑ इन्द ऊ॒तिभिः स ॒जोषाः पाहि प॒श्चातादु॒त वा पु॒रस्तात् ॥ ८.०४८.१५
अ ॒भि प्र वः सु ॒राधस ॒मिन्द्रमर्च॒ यथा विदे ।
यो ज ॑रितृभ्यो॑ म॒घवा पुरू ॒वसुः स ॒हस्रे॑णेव शिक्ष ॑ति ॥ ८.०४९.०१
श ॒तानीकेव  प्र जि ॑गाति धृष्णु ॒या हन्ति वृ॒त्राणि दाशुषे॑ ।
गि ॒रेरि ॑व॒ प्र रसा अस्य पिन्विरे ॒ दत्राणि पुरु ॒भोजसः ॥ ८.०४९.०२
आ त्वा सु ॒तास ॒ इन्दवो॒ मदा य इ ॑न्द्र गिर्वणः ।
आपो॒ न व॑ज्रि ॒न्नन्वो॒क्यं१ ॒॑ सरः पृ॒णन्ति शूर राधसे ॥ ८.०४९.०३
अ ॒ने ॒हसं ॑ प्॒रतरणं विवक्ष ॑णं॒ मध्वः स्वादिष्ठमीं पिब ।
आ यथा मन्दसानः किरासि नः प्र क्षु ॒द्रेव त्मना धृ ॒षत् ॥ ८.०४९.०४
आ नः स्तोममुप द्॒रवद्धिया ॒नो अश्वो॒ न सोतृ ॑भिः ।
यं ते ॑ स्वधावन्स्वदयन्ति धे ॒नव इन्द्र कण्वे॑षु रातयः ॥ ८.०४९.०५
उ॒ग्रं न वीरं नमसोप सेदिम विभू॑तिमक्षितावसुम् ।
उ॒द्रीव वज्रिन्नवतो न सि ॑ञ्च ॒ते क्षर ॑न्तीन्द्र धीतयः ॥ ८.०४९.०६
यद्ध ॑ नू ॒नं यद्वा य ॒ज्ञे यद्वा पृथिव्यामधि ॑ ।

अतो॑ नो य ॒ज्ञमाशुभिर्महेमत उ ॒ग्र उ॒ग्रेभिरा ग ॑हि ॥ ८.०४९.०७
अ ॒जि ॒रासो॒ हरयो ॒ ये त॑ आशवो॒ वाता इव प्रस ॒क्षिणः ।
येभिरपत्यं ॒ मनु॑षः प॒रीयसे ॒ येभिर्विश्वं॒ स्वर्दृ ॒शे ॥ ८.०४९.०८
ए ॒तावतस्त ईमह इन्द्र सु ॒म्नस्य गोमतः ।
यथा प्रावो॑ मघवन्मेध्यातिथिं॒ यथा नीपातिथिं॒ धने ॑ ॥ ८.०४९.०९
यथा कण्वे॑ मघवन्त्रसद ॑स्यवि यथा प॒क्थे दशव्रजे ।
यथा गोश ॑र्ये ॒ अस ॑नोरृ ॒जिश्व ॒नीन्द्र गोमद्धिरण्यवत् ॥ ८.०४९.१०
प्र सु श्रु ॒तं सु ॒राधस ॒मर्चा॑ श ॒क्रमभिष्टये ।
यः सु ॑न्व ॒ते स्तु॑व॒ते काम्यं॒ वसु ॑ स ॒हस्रे॑णेव मंहते ॥ ८.०५०.०१
श ॒तानीका हे॒तयो ॑ अस्य दु॒ष्टरा इन्द्रस्य स ॒मिषो॑ म॒हीः ।
गि ॒रिर्न भु॒ज्मा म॒घव ॑त्सु पिन्वते॒ यदीं॑ सु ॒ता अमन्दिषुः ॥ ८.०५०.०२
यदीं॑ सु ॒तास ॒ इन्दवो॒ऽभि प्रियममन्दिषुः ।
आपो॒ न धायि ॒ सव ॑नं म॒ आ व॑सो ॒ दुघा इ ॒वोप दाशुषे॑ ॥ ८.०५०.०३
अ ॒ने ॒हसं ॑ वो॒ हवमानमू॒तये ॒ मध्वः क्षरन्ति धीतयः ।
आ त्वा वसो॒ हवमानास इन्दव॒ उप स्तो॒त्रेषु॑ दधिरे ॥ ८.०५०.०४
आ नः सोमे॑ स्वध्वर इ ॑या ॒नो अत्यो ॒ न तो॑शते ।
यं ते ॑ स्वदावन्स्वदन्ति गू ॒र्तयः पौ॒रे छ॑न्दयसे ॒ हवम् ॥ ८.०५०.०५
प्र वीरमु॒ग्रं विविचिं धन ॒स्पृतं॒ विभू॑तिं॒ राधसो म॒हः ।
उ॒द्रीव वज्रिन्नवतो व॑सुत्व ॒ना सदा पीपेथ दाशुषे॑ ॥ ८.०५०.०६
यद्ध ॑ नू ॒नं प॑रावति यद्वा पृथिव्यां दिवि ।
यु ॒जान इ॑न्द्र हरिभिर्महेमत ऋ॒ष्व ऋ॒ष्वेभिरा ग ॑हि ॥ ८.०५०.०७
र॒थिरासो॒ हरयो ॒ ये ते॑ अ ॒स्रिध ओजो॒ वातस्य ॒ पिप्रति ।
येभिर्नि दस्युं॒ मनु॑षो निघोषयो ॒ येभिः स्वः प॒रीयसे ॥ ८.०५०.०८
ए ॒तावतस्ते वसो विद्याम शूर नव्य ॑सः ।
यथा प्राव एत ॑शं ॒ कृत्व्ये  ॒ धने ॒ यथा वशं॒ दशव्रजे ॥ ८.०५०.०९
यथा कण्वे॑ मघवन्मेधे॑ अध्वरे दीर्घनीथे॒ दमू॑नसि ।
यथा गोश ॑र्ये ॒ असि ॑षासो अद्रिवो॒ मयि गो ॒त्रं ह॑रिश्रिय ॑म् ॥ ८.०५०.१०

यथा मनौ॒ सांव ॑रणौ॒ सोममिन्द्रापिबः सु ॒तम् ।
नीपातिथौ मघवन्मेध्यातिथौ॒ पुष्टिगौ ॒ श्रुष्टि ॑गौ ॒ सचा ॥ ८.०५१.०१
पार्ष॒द्वाणः प्रस्कण्वं ॒ समसादय ॒च्छयानं॒ जिव्रिमुद्धितम् ।
स ॒हस्राण्यसिषास ॒द्गवामृषिस्त्वोतो॒ दस्यवे॒ वृकः ॥ ८.०५१.०२
य उ ॒क्थेभिर्न विन्धते ॑ चिकिद्य ऋ॑षिचोदनः ।
इन्द्रं ॒ तमच्छा वद नव्य ॑स्या म॒त्यरि ॑ष्यन्तं ॒ न भोजसे ॥ ८.०५१.०३
यस्मा अ ॒र्कं स ॒प्तशीर्षाणमानृ॒चुस्त्रिधातु॑मुत्तमे प॒दे ।
स त्वि१॒॑मा विश्वा भुवनानि चिक्रददादिज्जनिष्ट ॒ पौंस्य ॑म् ॥ ८.०५१.०४
यो नो॑ दाता वसू ॑नामिन्द्रं ॒ तं ह॑ूमहे व॒यम् ।
विद्मा ह्॑यस्य सुम ॒तिं नवीयसीं ग ॒मेम गोमति व्॒रजे ॥ ८.०५१.०५
यस्मै॒ त्वं व॑सो दानाय ॒ शिक्ष ॑सि ॒ स रायस्पोषमश्नुते ।
तं त्वा व॒यं म॑घवन्निन्द्र गिर्वणः सु ॒तावन्तो हवामहे ॥ ८.०५१.०६
क॒दा च॒न स्तरीरसि ॒ नेन्द्र सश्चसि दाशुषे॑ ।
उपो॒पेन्नु म॑घव ॒न्भूय ॒ इन्नु ते॒ दानं॑ दे ॒वस्य पृच्यते ॥ ८.०५१.०७
प्र यो न॑न ॒क्षे अ ॒भ्योज ॑सा ॒ क्रिविं॑ व॒धैः शुष्णं ॑ निघो॒षय ॑न् ।
य ॒देदस्तम्भीत्प्रथयन्॒नमूं दिवमादिज्जनिष्ट ॒ पार्थि॑वः ॥ ८.०५१.०८
यस्या ॒यं विश्व आर्यो ॒ दासः शेवधि ॒पा अ ॒रिः ।
तिरश्चिद॒र्ये रुश ॑मे॒ परीरवि तुभ्येत्सो अ ॑ज्यते र॒यिः ॥ ८.०५१.०९
तु॒र॒ण्यवो ॒ मधु॑मन्तं घृत ॒श्चुतं ॒ विप्रासो अ ॒र्कमा  ॑नृचुः ।
अ ॒स्मे र॒यिः प॑प्रथे॒ वृष्ण्यं ॒ शवो॒ऽस्मे सु ॑वानास ॒ इन्दवः ॥ ८.०५१.१०
यथा मनौ॒ विवस्वति सोमं॑ श ॒क्रापिबः सु ॒तम् ।
यथा त्रिते छन्द इन्द्र जुजो ॑षस्यायौ मादयसे ॒ सचा ॥ ८.०५२.०१
पृषध्रे ॒ मेध्ये॑ मातरिश्वनीन्द्र सुवा ॒ने अमन्दथाः ।
यथा सोमं॒ दशशिप्रे॒ दशो॑ण्ये ॒ स्यूमरश्मावृजू॑नसि ॥ ८.०५२.०२
य उ ॒क्था केव ला द॒धे यः सोमं॑ धृषितापिबत् ।
यस्मै॒ विष्णु॒स्त्रीणि प॒दा विचक्रम उप मित्रस्य ॒ धर्म॑भिः ॥ ८.०५२.०३
यस्य ॒ त्वमिन्द्र स्तोमे॑षु चाकनो॒ वाजे॑ वाजिञ्छतक्रतो ।

तं त्वा व॒यं सु ॒दुघामिव गो ॒दुहो॑ जुहूमसि श्रवस्यवः ॥ ८.०५२.०४
यो नो॑ दाता स नः पिता म॒हाँ उ॒ग्र ई॑शानकृत्  ।
अया ॑मन्नु॒ग्रो म॒घवा पुरूवसु ॒र्गोरश्वस्य ॒ प्र दातु नः ॥ ८.०५२.०५
यस्मै॒ त्वं व॑सो दानाय ॒ मंहसे ॒ स रायस्पोषमिन्वति ।
व॒सू ॒यवो॒ वसु ॑पतिं श ॒तक्र ॑तुं॒ स्तोमै॒रिन्द्रं ॑ हवामहे ॥ ८.०५२.०६
क॒दा च॒न प्र यु ॑च्छस्यु॒भे नि पासि ॒ जन्मनी ।
तुरीयादित्य ॒ हवनं त इन्द्रियमा त॑स्थावमृतं॑ दिवि ॥ ८.०५२.०७
यस्मै॒ त्वं म॑घवन्निन्द्र गिर्वणः शिक्षो ॒ शिक्ष ॑सि दाशुषे॑ ।
अ ॒स्माकं ॒ गिर उ॒त सु ॑ष्टु ॒तिं व॑सो कण्ववच्छृणुधी हवम् ॥ ८.०५२.०८
अस्तावि मन्म पू॒र्व्यं ब्रह्मेन्द्राय वोचत ।
पू॒र्वीरृ ॒तस्य ॑ बृहतीरनूषत स्तो॒तुर्मे॒धा अ ॑सृक्षत ॥ ८.०५२.०९
समिन्द्रो॒ रायो॑ बृहतीरधूनुत ॒ सं क्षो ॒णी समु॒ सूर्य ॑म् ।
सं शु ॒क्रासः शुचयः सं गवाशिरः सोमा इन्द्रममन्दिषुः ॥ ८.०५२.१०
उ॒प॒मं त्वा म॒घोनां॒ ज्येष्ठं ॑ च वृषभाणाम् ।
पू॒र्भित्तमं मघवन्निन्द्र गो ॒विदमीशानं राय ई॑महे ॥ ८.०५३.०१
य आयुं कुत्स  ॑मतिथिग्वमर्द ॑यो वावृधानो दिवेदिवे ।
तं त्वा व॒यं हर्य॑श्वं श ॒तक्रतुं वाजयन्तो ॑ हवामहे ॥ ८.०५३.०२
आ नो॒ विश्वे॑षां॒ रसं ॒ मध्वः सिञ्च ॒न्त्वद्रयः ।
ये प॑रावति सुन्वि ॒रे जने ॒ष्वा ये अ ॑र्वा॒वतीन्दवः ॥ ८.०५३.०३
विश्वा द्वेषां ॑सि ज ॒हि चाव चा कृ ॑धि ॒ विश्वे॑ सन्व ॒न्त्वा वसु ॑ ।
शीष्टे॑षु चित्ते मदिरासो॑ अं ॒शवो॒ यत्रा ॒ सोमस्य तृ॒म्पसि ॑ ॥ ८.०५३.०४
इन्द्र नेदीय ॒ एदिहि मितमे॑धाभिरूतिभिः ।
आ शं ॑तम शंत ॑माभिरभिष्टिभिरा स्वापे स्वापिभिः ॥ ८.०५३.०५
आजि ॒तुरं ॒ सत्प ॑तिं विश्वचर्षणिं कृ ॒धि प्॒रजास्वाभगम् ।
प्र सू तिरा शचीभिर्ये त ॑ उ ॒क्थिनः क्रतुं॑ पुनत आनु॒षक् ॥ ८.०५३.०६
यस्ते ॒ साधि ॒ष्ठोऽव ॑से ॒ ते स्याम॒ भरे ॑षु ते ।
व॒यं होत्राभिरुत दे ॒वहूतिभिः सस ॒वांसो॑ मनामहे ॥ ८.०५३.०७

अ ॒हं हि ते ॑ हरिवो॒ ब्रह्म वाजयुराजिं यामि सदो॒तिभिः ।
त्वामिदे ॒व तममे॒ सम ॑श्॒वयुर्ग ॒व्युरग्रे ॑ मथीनाम् ॥ ८.०५३.०८
ए ॒तत्त इन्द्र वीर्यं ॑ गी ॒र्भिर्गृ॒णन्ति कारवः ।
ते स्तोभन्त ॒ ऊर्ज॑मावन्घृतश्चुतं ॑ पौ॒रासो॑ नक्षन्धी ॒तिभिः ॥ ८.०५४.०१
नक्ष ॑न्त ॒ इन्द्रमवसे सुकृ ॒त्यया ॒ येषां॑ सु ॒तेषु॒ मन्दसे ।
यथा संव ॒र्ते अमदो॒ यथा कृ ॒श ए ॒वास्मे इ ॑न्द्र मत्स्व ॥ ८.०५४.०२
आ नो॒ विश्वे॑ स ॒जोषसो ॒ देवा ॑सो ॒ गन्त ॒नोप नः ।
वस ॑वो रु ॒द्रा अवसे न ॒ आ ग ॑मञ्छृण्वन्तु ॑ म॒रुतो ॒ हवम् ॥ ८.०५४.०३
पू॒षा विष्णु॒र्हवनं मे॒ सर ॑स्वत्यव ॑न्तु स ॒प्त सिन्ध ॑वः ।
आपो॒ वातः पर्व॑तासो॒ वनस्पतिः श‍ृ॒णोतु॑ पृथिवी हवम् ॥ ८.०५४.०४
यदिन्द्र राधो॒ अस्ति ते॒ माघो॑नं मघवत्तम ।
तेन ॑ नो बोधि सध ॒माद्यो॑ वृ॒धे भगो॑ दानाय ॑ वृत्रहन् ॥ ८.०५४.०५
आजि ॑पते नृपते॒ त्वमिद्धि नो॒ वाज आ व॑क्षि सुक्रतो ।
वीती होत्राभिरुत दे ॒ववीतिभिः सस ॒वांसो॒ वि श‍ृ॑ण्विरे ॥ ८.०५४.०६
सन्ति ॒ ह्य१॒॑र्य आशिष इन्द्र आयु ॒र्जनानाम् ।
अ ॒स्मान्नक्षस्व मघवन्नुपावसे धु ॒क्षस्व पिप्युषी ॒मिषम् ॥ ८.०५४.०७
व॒यं त॑ इन्द्र स्तोमे॑भिर्विधेम त्वमस्माकं ॑ शतक्रतो ।
महि स्थू॒रं श ॑श ॒यं राधो॒ अह्र ॑यं ॒ प्रस्कण्वाय ॒ नि तो॑शय ॥ ८.०५४.०८
भूरीदिन्द्रस्य वीर्यं१ ॒॑ व्यख्य ॑म॒भ्याय ॑ति ।
राधस्ते दस्यवे वृक ॥ ८.०५५.०१
श ॒तं श्वे॒तास ॑ उ॒क्षणो ॑ दिवि तारो॒ न रो॑चन्ते ।
म॒ह्ना दिवं॒ न त॑स्तभुः ॥ ८.०५५.०२
श ॒तं वे॒णूञ्छतं शुनः श ॒तं चर्मा॑णि म्लातानि ।
श ॒तं मे॑ बल्बजस्तु॒का अरु ॑षीणां॒ चतुःशतम् ॥ ८.०५५.०३
सु ॒दे ॒वाः स्थ काण्वायना वयो॑वयो विचरन्तः ।
अश्वासो ॒ न च॑ङ्क्रमत ॥ ८.०५५.०४
आदित्साप्तस्य ॑ चर्किर न्नानू॑नस्य ॒ महि श्रवः ।

श्यावी ॑रतिध्वसन्प ॒थश्चक्षु ॑षा च॒न सं ॒नशे ॑ ॥ ८.०५५.०५
प्रति ते दस्यवे वृक राधो॑ अदर्श्यह्र ॑यम् ।
द्यौर्न प्॑रथिना शवः ॥ ८.०५६.०१
दश मह्यं॑ पौतक्रतः स ॒हस्रा दस्यवे॒ वृकः ।
नित्या ॑द्रायो अ ॑मंहत ॥ ८.०५६.०२
श ॒तं मे॑ गर्द ॒भानां॑ श ॒तमूर्णा॑वतीनाम् ।
श ॒तं दासाँ अति ॒ स्रजः ॥ ८.०५६.०३
तत्रो॒ अपि प्राणीयत पू॒तक्र ॑तायै ॒ व्य ॑क्ता ।
अश्वानामिन्न यू ॒थ्या ॑म् ॥ ८.०५६.०४
अचे॑त्य ॒ग्निश्चि ॑कितुर्ह॑व्य ॒वाट् स सु ॒मद्रथः ।
अ ॒ग्निः शु ॒क्रेण  शो॒चिषा बृ॒हत्सूरो॑ अरोचत दिवि सूर्यो ॑ अरोचत ॥ ८.०५६.०५
यु ॒वं दे ॑वा क्रतु॑ना पू॒र्व्येण ॑ यु ॒क्ता रथे॑न तविषं य ॑जत्रा ।
आग ॑च्छतं नासत्या ॒ शचीभिरिदं तृ ॒तीयं ॒ सव ॑नं पिबाथः ॥ ८.०५७.०१
यु ॒वां दे ॒वास्त्रय एकादशासः स ॒त्याः स ॒त्यस्य ॑ ददृशे पु॒रस्तात् ।
अ ॒स्माकं ॑ य ॒ज्ञं सव ॑नं जुषाणा पातं सोममश्विना दीद्यग्नी ॥ ८.०५७.०२
प॒नाय्यं॒ तदश्विना कृ ॒तं वां॑ वृषभो दिवो रजसः पृथिव्याः ।
स ॒हस्रं॒ शंसा ॑ उ ॒त ये गवि ॑ष्टौ॒ सर्वा॒ँ इत्ताँ उप याता पिबध्यै ॥ ८.०५७.०३
अ ॒यं वां॑ भागो निहितो यजत्रे ॒मा गिरो॑ नास ॒त्योप ॑ यातम् ।
पिबतं ॒ सोमं॒ मधु॑मन्तमस्मे प्र दाश्वांस ॑मवतं॒ शचीभिः ॥ ८.०५७.०४
यमृ॒त्विजो॑ बहुधा क॒ल्पय ॑न्तः सचे॑तसो य ॒ज्ञमिमं वहन्ति ।
यो अ ॑नूचानो ब्राह्म ॒णो यु ॒क्त आसी ॒त्का स्वित्तत्र यज ॑मानस्य सं ॒वित् ॥ ८.०५८.०१
एक ॑ ए ॒वाग्निर्ब॑ह॒ुधा समिद्ध ॒ एकः सूर्यो ॒ विश्वमनु॒ प्रभू॑तः ।
एकै ॒वोषाः सर्व ॑मिदं वि भात्येकं ॒ वा इ॒दं वि ब॑भूव सर्व ॑म् ॥ ८.०५८.०२
ज्योतिष्मन्तं केतु ॒मन्तं॑ त्रिचक्रं सु ॒खं रथं॑ सु ॒षदं ॒ भूरिवारम् ।
चित्रामघा यस्य ॒ योगे ॑ऽधिजज्ञे ॒ तं वां॑ ह॒ुवे अति ॑ रिक्तं ॒ पिबध्यै ॥ ८.०५८.०३
इ॒मानि वां भागधेया ॑नि सिस्रत ॒ इन्द्रावरुणा प्र म॒हे सु ॒तेषु॑ वाम् ।
य ॒ज्ञेय ॑ज्ञे ह॒ सव ॑ना भुरण्यथो॒ यत्सु ॑न्व ॒ते यज ॑मानाय शिक्ष ॑थः ॥ ८.०५९.०१

r08.pdf 83



ऋग्वेदः मण्डलं ८

निष्षिध्वरीरोषधीराप आस्तामिन्द्रावरुणा महिमानमाशत ।
या सिस्र ॑तू ॒ रजसः पारे अध्वनो॒ ययोः शत्रु ॒र्नकिरादे ॑व॒ ओहते ॥ ८.०५९.०२
स ॒त्यं तदिन्द्रावरुणा कृ ॒शस्य ॑ वां॒ मध्व ऊ॒र्मिं दु॑हते स ॒प्त वाणीः ।
ताभिर्दा॒श्वांस ॑मवतं शुभस्पती यो वामदब्धो अ ॒भि पाति चित्तिभिः ॥ ८.०५९.०३
घृ ॒त॒प्रुषः सौम्या ॑ जीरदानवः स ॒प्त स्वसारः सद ॑न ऋ॒तस्य ॑ ।
या ह॑ वामिन्द्रावरुणा घृत ॒श्चुत ॒स्ताभिर्धत्तं॒ यज ॑मानाय शिक्षतम् ॥ ८.०५९.०४
अवो॑चाम महते सौभगाय स ॒त्यं त्वे ॒षाभ्यां॑ महिमानमिन्द्रियम् ।
अ ॒स्मान्स्विन्द्रावरुणा घृत ॒श्चुत ॒स्त्रिभिः सा ॒प्तेभिरवतं शुभस्पती ॥ ८.०५९.०५
इन्द्रावरुणा यदृ ॒षिभ्यो॑ मनीषां वाचो म॒तिं श्रु ॒तमदत्तमग्रे॑ ।
यानि स्थानान्यसृजन्त ॒ धीरा य ॒ज्ञं त ॑न्वानास्तपसा ॒भ्य ॑पश्यम् ॥ ८.०५९.०६
इन्द्रावरुणा सौमनसमदृप्तं रायस्पोषं॒ यज ॑मानेषु धत्तम् ।
प्॒रजां पु॒ष्टिं भू॑तिमस्मासु॑ धत्तं दीर्घायु॒त्वाय ॒ प्र तिरतं न॒ आयुः ॥ ८.०५९.०७
अग्न ॒ आ या ॑ह्॒यग्निभिर्होतारं त्वा वृणीमहे ।
आ त्वामनक्तु ॒ प्रय ॑ता ह॒विष्मती यजि ॑ष्ठं ब॒र्हिरासदे ॑ ॥ ८.०६०.०१
अच्छा हि त्वा सहसः सूनो अङ्गिरः स्रुचश्चर ॑न्त्यध्व ॒रे ।
ऊ॒र्जो नपातं घृ ॒तके ॑शमीमहे॒ऽग्निं य ॒ज्ञेषु॑ पू॒र्व्यम् ॥ ८.०६०.०२
अग्ने ॑ क॒विर्वे॒धा अ ॑सि ॒ होता पावक यक्ष्यः ॑ ।
म॒न्द्रो यजि ॑ष्ठो अध्वरेष्वीड्यो ॒ विप्रे॑भिः शुक्र ॒ मन्मभिः ॥ ८.०६०.०३
अद्रो॑घ ॒मा व॑होशतो य ॑विष्ठ्य दे ॒वाँ अ ॑जस्र वीतये ॑ ।
अ ॒भि प्रयां॑सि ॒ सुधि ॒ता व॑सो गहि मन्दस्व धीतिभिर्हि॒तः ॥ ८.०६०.०४
त्वमित्स ॒प्रथा अ ॒स्यग्ने ॑ त्रातरृ ॒तस्कविः ।
त्वां विप्रासः समिधान दीदिव आ विवासन्ति वे॒धसः ॑ ॥ ८.०६०.०५
शोचा शोचिष्ठ दीदिहि विशे मयो॒ रास्व स्तो॒त्रे म॒हाँ अ ॑सि ।
दे ॒वानां॒ शर्म॒न्मम सन्तु सू ॒रयः शत्रू ॒षाहः स्वग्नयः ॑ ॥ ८.०६०.०६
यथा चिद्वृ ॒द्धमत॒समग्ने ॑ सं ॒जूर्व ॑सि ॒ क्षमि ।
ए ॒वा द॑ह मित्रमहो॒ यो अ ॑स्मध्रुग्दु॒र्मन्मा कश्च ॒ वेनति ॥ ८.०६०.०७
मा नो॒ मर्ता॑य रिपवे॑ रक्ष ॒स्विने॒ माघशं॑साय रीरधः ।

अस्रे॑धद्भिस्तरणिभिर्यविष्ठ्य शि ॒वेभिः पाहि पायुभिः ॥ ८.०६०.०८
पाहि नो॑ अग्न ॒ एक ॑या पाह्यु१॒॑त द्वितीय ॑या ।
पाहि गी ॒र्भिस्तिसृभिरूर्जां पते पाहि च॑त॒सृभिर्वसो ॥ ८.०६०.०९
पाहि विश्वस्माद्रक्षसो ॒ अराव्णः प्र स्म वाजे॑षु नोऽव ।
त्वामिद्धि नेदिष्ठं दे ॒वतातय आपिं नक्षा ॑महे वृ॒धे ॥ ८.०६०.१०
आ नो॑ अग्ने वयो॒वृधं ॑ र॒यिं पावक शंस्य ॑म् ।
रास्वा च न उपमाते पुरु ॒स्पृहं॒ सुनी ॑ती स्वयशस्तरम् ॥ ८.०६०.११
येन ॒ वंसाम॒ पृतनासु ॒ शर्ध ॑त॒स्तरन्तो अ ॒र्य आदिशः ।
स त्वं नो॑ वर्ध ॒ प्रय ॑सा शचीवसो॒ जिन्वा धियो ॑ वसु ॒विदः ॥ ८.०६०.१२
शिशानो वृषभो य ॑थाग्निः श‍ृङ्गे ॒ दविध्वत् ।
तिग्मा अ ॑स्य ॒ हनवो॒ न प्॑रतिधृषे॑ सु ॒जम्भः सह ॑सो य ॒हुः ॥ ८.०६०.१३
न॒हि ते॑ अग्ने वृषभ प्रतिधृषे ॒ जम्भासो ॒ यद्वि ॒तिष्ठ ॑से ।
स त्वं नो॑ होतः सुहु ॑तं ह॒विष्कृ ॑धि ॒ वंस्वा नो॒ वार्या॑ पु॒रु ॥ ८.०६०.१४
शेषे॒ वने॑षु मात्रोः सं त्वा मर्ता॑स इन्धते ।
अत ॑न्द्रो ह॒व्या व॑हसि हविष्कृत  ॒ आदिद्दे ॒वेषु॑ राजसि ॥ ८.०६०.१५
स ॒प्त होतार॒स्तमिदीळते ॒ त्वाग्ने ॑ सु ॒त्यज ॒मह्रयम् ।
भिनत्स्यद्रिं ॒ तपसा ॒ वि शो॒चिषा प्राग्ने॑ तिष्ठ ॒ जना अति ॑ ॥ ८.०६०.१६
अ ॒ग्निमग्निं वो॒ अध्रि ॑गुं ह॒ुवेम वृ॒क्तबर्हिषः ।
अ ॒ग्निं हितप्रयसः शश्व ॒तीष्वा होतारं चर्षणीनाम् ॥ ८.०६०.१७
केते ॑न ॒ शर्म॑न्सचते सुषा ॒मण्यग्ने ॒ तुभ्यं ॑ चिकित्वना ।
इ॒ष॒ण्यया ॑ नः पुरु ॒रूपमा भ॑र॒ वाजं॒ नेदिष्ठमू॒तये ॑ ॥ ८.०६०.१८
अग्ने ॒ जरितर्वि॒श्पति ॑स्तेपानो दे ॑व र॒क्षसः ॑ ।
अप्रो॑षिवान्गृ॒हपतिर्म॒हाँ अ ॑सि दिवस्पायुर्दु ॑रोणयुः ॥ ८.०६०.१९
मा नो॒ रक्ष ॒ आ वे॑शीदाघृणीवसो॒ मा या ॒तुर्या ॑तु॒मावताम् ।
प॒रो॒ग ॒व्यू ॒त्यनि ॑रामप क्षुध ॒मग्ने॒ सेध ॑ रक्ष ॒स्विनः ॥ ८.०६०.२०
उ॒भयं॑ श‍ृ॒णवच्च न ॒ इन्द्रो॑ अ ॒र्वागिदं वचः ।
स ॒त्राच्या म॒घवा सोमपीतये धि ॒या शविष्ठ ॒ आ ग ॑मत् ॥ ८.०६१.०१

तं हि स्वराजं॑ वृषभं तमोजसे धि ॒षणे॑ निष्टत ॒क्षतुः ।
उ॒तोपमानां॑ प्रथमो नि षीदसि सोमकामं॒ हि ते॒ मनः ॥ ८.०६१.०२
आ वृ॑षस्व पुरूवसो सु ॒तस्ये ॒न्द्रान्ध ॑सः ।
विद्मा हि त्वा हरिवः पृ॒त्सु सा ॑स ॒हिमधृ॑ष्टं चिद्दधृ॒ष्वणिम् ॥ ८.०६१.०३
अप्रामिसत्य मघवन्तथेदस ॒दिन्द्र क्रत्वा यथा वशः ।
स ॒नेम वाजं॒ तव शिप्रिन्नवसा म॒क्षू चिद्यन्तो ॑ अद्रिवः ॥ ८.०६१.०४
श ॒ग्ध्यू॒३ ॒॑ षु श ॑चीपत इन्द्र विश्वाभिरूतिभिः ।
भगं॒ न हि त्वा य ॒शसं ॑ वसु ॒विदमनु॑ शूर चरामसि ॥ ८.०६१.०५
पौ॒रो अश्व ॑स्य पुरु ॒कृद्गवा म॒स्युत्सो ॑ देव हिरण्ययः ॑ ।
नकिर्हि दानं॑ परिमर्धि॑ष॒त्त्वे यद्य ॒द्यामि तदा भ॑र ॥ ८.०६१.०६
त्वं ह्येहि चेरवे विदा भगं॒ वसु ॑त्तये ।
उद्वावृषस्व मघवन्गवि ॑ष्टय ॒ उदिन्द्राश्वमिष्टये ॥ ८.०६१.०७
त्वं पु॒रू स ॒हस्राणि श ॒तानि च यू ॒था दानाय ॑ मंहसे ।
आ पु॑रंद ॒रं च॑कृम  विप्रवचस इन्द्रं ॒ गाय ॒न्तोऽव ॑से ॥ ८.०६१.०८
अ ॒विप्रो वा यदविध ॒द्विप्रो॑ वेन्द्र ते॒ वचः ।
स प्र म॑मन्दत्त्वाया श ॑तक्रतो॒ प्राचामन्यो॒ अहं॑सन ॥ ८.०६१.०९
उ॒ग्रबाहुर्म्रक्षकृत्वा  पुरंद ॒रो यदि मे श‍ृ॒णवद्धवम् ।
व॒सू ॒यवो॒ वसु ॑पतिं श ॒तक्र ॑तुं॒ स्तोमै॒रिन्द्रं ॑ हवामहे ॥ ८.०६१.१०
न पापासो॑ मनामहे॒ नारायासो ॒ न जळ्ह ॑वः ।
यदिन्न्विन्द्रं ॒ वृषणं॒ सचा सु ॒ते सखायं कृ ॒णवामहै ॥ ८.०६१.११
उ॒ग्रं यु ॑युज्म पृतनासु सास ॒हिमृ॒णकातिमदाभ्यम् ।
वेदा भृ॒मं चित्सनि ॑ता र॒थीतमो वाजिनं ॒ यमिदू॒ नश ॑त् ॥ ८.०६१.१२
यत ॑ इन्द्र भयामहे॒ ततो॑ नो॒ अभयं कृधि  ।
मघवञ्छग्धि तव तन्न ऊ॒तिभिर्वि द्विषो॒ वि मृधो॑ जहि ॥ ८.०६१.१३
त्वं हि राधस्पते॒ राधसो म॒हः क्षय ॒स्यासि ॑ विधतः ।
तं त्वा व॒यं म॑घवन्निन्द्र गिर्वणः सु ॒तावन्तो हवामहे ॥ ८.०६१.१४
इन्द्रः स्पळु ॒त वृ॑त्॒रहा प॑र॒स्पा नो॒ वरे ॑ण्यः ।

स नो॑ रक्षिषच्चरमं स म॑ध्य ॒मं स प॒श्चात्पातु नः पु॒रः ॥ ८.०६१.१५
त्वं नः प॒श्चादध ॒रादु॑त्॒तरात्पु॒र इन्द्र नि पाहि विश्वतः ।
आरे अ ॒स्मत्कृ ॑णुहि दैव्यं ॑ भ॒यमारे हे॒तीरदे ॑वीः ॥ ८.०६१.१६
अ ॒द्याद्या ॒ श्वःश्व इन्द्र त्रास्व प॒रे च॑ नः ।
विश्वा च नो जरितॄन्स ॑त्पते ॒ अहा दिवा नक्तं ॑ च रक्षिषः ॥ ८.०६१.१७
प्॒रभ॒ङ्गी शूरो॑ म॒घवा तु ॒वीमघः सम्मिश्लो विर्या ॑य ॒ कम् ।
उ॒भा ते॑ बाहू वृषणा शतक्रतो॒ नि या वज्रं॑ मिमिक्षतुः ॥ ८.०६१.१८
प्रो अ ॑स्मा उपस्तुतिं॒ भरता यज्जुजो॑षति ।
उ॒क्थैरिन्द्रस्य ॒ माहिनं ॒ वयो॑ वर्धन्ति सो ॒मिनो॑ भ॒द्रा इन्द्रस्य रातयः ॥ ८.०६२.०१
अ ॒यु ॒जो अस ॑मो॒ नृभिरेकः ॑ कृ ॒ष्टीरयास्यः ।
पू॒र्वीरति प्र वावृधे ॒ विश्वा जातान्योज ॑सा भ॒द्रा इन्द्रस्य रातयः ॥ ८.०६२.०२
अहितेन चिदर्व॑ता जीरदानुः सिषासति ।
प्॒रवाच्यमिन्द्र तत्तव वीर्या ॑णि करिष्य ॒तो भ॒द्रा इन्द्रस्य रातयः ॥ ८.०६२.०३
आ या ॑हि कृ ॒णवाम त॒ इन्द्र ब्रह्माणि वर्ध ॑ना ।
येभिः शविष्ठ चाकनो॑ भ॒द्रमिह श्र ॑वस्यते भ॒द्रा इन्द्रस्य रातयः ॥ ८.०६२.०४
धृ ॒ष॒तश्चि ॑द्धृ॒षन्मनः कृ ॒णोषीन्द्र यत्त्वम् ।
तीव्रैः सोमैः सपर्य ॒तो नमो॑भिः प्रतिभूषतो भ॒द्रा इन्द्रस्य रातयः ॥ ८.०६२.०५
अव चष्ट ऋचीषमोऽवताँ इ॑व॒ मानु॑षः ।
जु ॒ष्ट्वी दक्ष ॑स्य सो ॒मिनः सखायं कृणुते  ॒ युजं ॑ भ॒द्रा इन्द्रस्य रातयः ॥ ८.०६२.०६
विश्वे॑ त इन्द्र वीर्यं ॑ दे ॒वा अनु ॒ क्रतुं ॑ ददुः ।
भुवो॒ विश्वस्य ॒ गोपतिः पुरुष्टुत भ॒द्रा इन्द्रस्य रातयः ॥ ८.०६२.०७
गृ ॒णे तदिन्द्र ते ॒ शव उपमं दे ॒वतातये ।
यद्धंसि ॑ वृ॒त्रमोजसा शचीपते भ॒द्रा इन्द्रस्य रातयः ॥ ८.०६२.०८
समनेव वपुष्य ॒तः कृ ॒णवन्मानु॑षा यु ॒गा ।
विदे तदिन्द्रश्चेत ॑न॒मध श्रु ॒तो भ॒द्रा इन्द्रस्य रातयः ॥ ८.०६२.०९
उज्जातमिन्द्र ते॒ शव उत्त्वामुत्तव क्रतु॑म् ।
भूरिगो ॒ भूरि वावृधु॒र्मघव॒न्तव ॒ शर्म॑णि भ॒द्रा इन्द्रस्य रातयः ॥ ८.०६२.१०

अ ॒हं च॒ त्वं च॑ वृत्रहन्सं यु ॑ज्याव स ॒निभ्य ॒ आ ।
अ ॒रातीवा चिदद्रिवोऽनु ॑ नौ शूर मंसते भ॒द्रा इन्द्रस्य रातयः ॥ ८.०६२.११
स ॒त्यमिद्वा उ ॒ तं व॒यमिन्द्रं ॑ स्तवाम नानृ॑तम् ।
म॒हाँ असु ॑न्वतो व॒धो भूरि ज्योतीं॑षि सुन्व ॒तो भ॒द्रा इन्द्रस्य रातयः ॥ ८.०६२.१२
स पू॒र्व्यो म॒हानां॑ वे॒नः क्रतु॑भिरानजे ।
यस्य ॒ द्वारा मनु॑ष्पिता दे ॒वेषु॒ धिय ॑ आनजे ॥ ८.०६३.०१
दिवो मानं॒ नोत्स ॑द॒न्सोम ॑पृष्ठासो॒ अद्रयः ।
उ॒क्था ब्रह्म च॒ शंस्या ॥ ८.०६३.०२
स विद्वाँ अङ्गिरोभ्य इन्द्रो॒ गा अ ॑वृणो॒दप ।
स्तु॒षे तदस्य ॒ पौंस्य ॑म् ॥ ८.०६३.०३
स प्॒रत्नथा कविवृ॒ध इन्द्रो॑ वाकस्य ॑ व॒क्षणिः ।
शि ॒वो अ ॒र्कस्य  ॒ होमन्यस्मत्रा ग ॒न्त्वव ॑से ॥ ८.०६३.०४
आदू॒ नु ते॒ अनु ॒ क्रतुं॒ स्वाहा वरस्य ॒ यज्य ॑वः ।
श्वात्रमर्का अ ॑नूषतेन्द्र गो ॒त्रस्य ॑ दावने॑ ॥ ८.०६३.०५
इन्द्रे ॒ विश्वानि वीर्या ॑ कृ ॒तानि कर्त्वा॑नि च ।
यमर्का अ ॑ध्वरं विदुः ॥ ८.०६३.०६
यत्पाञ्च ॑जन्यया विशेन्द्रे ॒ घोषा असृ ॑क्षत ।
अस्तृ॑णाद्बर्हणा विपो॒३ ॒॑ऽर्यो मानस्य ॒ स क्षयः ॑ ॥ ८.०६३.०७
इ॒यमु॑ ते॒ अनु ॑ष्टुतिश्चकृ  ॒षे तानि पौंस्या ।
प्रावश्च ॒क्रस्य ॑ वर्त॒निम् ॥ ८.०६३.०८
अ ॒स्य वृष्णो॒ व्योदन उ॒रु क्॑रमिष्ट जीवसे ॑ ।
यवं ॒ न प॒श्व आ द॑दे ॥ ८.०६३.०९
तद्दधाना अव ॒स्यवो॑ यु ॒ष्माभिर्दक्ष ॑पितरः ।
स्याम म॒रुत्व ॑तो वृ॒धे ॥ ८.०६३.१०
बळृ ॒त्वियाय ॒ धाम्न ऋक्वभिः शूर नोनुमः ।
जेषामेन्द्र त्वया ॑ यु ॒जा ॥ ८.०६३.११
अ ॒स्मे रु ॒द्रा मे॒हना पर्व॑तासो वृत्रहत्ये ॒ भरहूतौ स ॒जोषाः ।

यः शंस ॑ते स्तुवते धायि ॑ प॒ज्र इन्द्रज्येष्ठा अ ॒स्माँ अ ॑वन्तु दे ॒वाः ॥ ८.०६३.१२
उत्त्वा मन्दन्तु॒ स्तोमाः कृणु  ॒ष्व राधो॑ अद्रिवः ।
अव ब्रह्मद्विषो॑ जहि ॥ ८.०६४.०१
प॒दा प॒णीँरराधसो ॒ नि बाधस्व म॒हाँ अ ॑सि ।
न॒हि त्वा कश्च ॒न प्रति ॥ ८.०६४.०२
त्वमीशिषे सु ॒तानामिन्द्र त्वमसु ॑तानाम् ।
त्वं राजा जनानाम् ॥ ८.०६४.०३
एहि प्रेहि क्षयो ॑ दिव्या ॒३ ॒॑घोषञ्चर्षणीनाम् ।
ओभे पृ॑णासि ॒ रोदसी ॥ ८.०६४.०४
त्यं चित्पर्व॑तं गि ॒रिं श ॒तवन्तं सह ॒स्रिणम् ।
वि स्तो॒तृभ्यो॑ रुरोजिथ ॥ ८.०६४.०५
व॒यमु॑ त्वा दिवा सु ॒ते व॒यं नक्तं ॑ हवामहे ।
अ ॒स्माकं ॒ काममा पृ॑ण ॥ ८.०६४.०६
क्व१॒॑ स्य वृ॑ष॒भो युवा तुविग्रीवो॒ अनानतः ।
ब्॒रह्मा कस्तं स ॑पर्यति ॥ ८.०६४.०७
कस्य ॑ स्वित्सव ॑नं॒ वृषा जुजु ॒ष्वाँ अव ॑ गच्छति ।
इन्द्रं ॒ क उ॑ स्विदा च॑के ॥ ८.०६४.०८
कं ते॑ दाना अ ॑सक्षत ॒ वृत्रह॒न्कं सु ॒वीर्या॑ ।
उ॒क्थे क उ॑ स्विदन्तमः ॥ ८.०६४.०९
अ ॒यं ते॒ मानु॑षे॒ जने ॒ सोमः पू॒रुषु ॑ सूयते ।
तस्येहि प्र द्॑रवा पिब ॥ ८.०६४.१०
अ ॒यं ते॑ शर्य ॒णावति सु ॒षोमाया ॒मधि प्रियः ।
आर्जी॒कीये ॑ म॒दिन्तमः ॥ ८.०६४.११
तमद्य राधसे म॒हे चारुं ॒ मदाय ॒ घृष्व ॑ये ।
एहीमिन्द्र द्रवा पिब ॥ ८.०६४.१२
यदिन्द्र प्रागपागुद ॒ङ्न्यग्वा ह॒ूयसे ॒ नृभिः ।
आ या ॑हि तूय ॑माशुभिः ॥ ८.०६५.०१

यद्वा प्॒रस्रवणे दिवो मादयासे ॒ स्वर्णरे ।
यद्वा समु ॒द्रे अन्ध ॑सः ॥ ८.०६५.०२
आ त्वा गी ॒र्भिर्म॒हामु॒रुं ह॒ुवे गामिव॒ भोजसे ।
इन्द्र सोमस्य पीतये ॑ ॥ ८.०६५.०३
आ त॑ इन्द्र महिमानं॒ हरयो देव ते॒ महः ।
रथे॑ वहन्तु॒ बिभ्रतः ॥ ८.०६५.०४
इन्द्र गृणी ॒ष उ ॑ स्तु॒षे म॒हाँ उ ॒ग्र ई॑शानकृत्  ।
एहि नः सु ॒तं पिब ॥ ८.०६५.०५
सु ॒तावन्तस्त्वा व॒यं प्रय ॑स्वन्तो हवामहे ।
इ॒दं नो॑ ब॒र्हिरासदे ॑ ॥ ८.०६५.०६
यच्चिद्धि शश्व ॑तामसीन्द्र साधा ॑रणस्त्वम् ।
तं त्वा व॒यं ह॑वामहे ॥ ८.०६५.०७
इ॒दं ते॑ सो ॒म्यं मध्वधु॑क्ष ॒न्नद्रिभिर्नरः ।
जु ॒षाण इ ॑न्द्र तत्पिब ॥ ८.०६५.०८
विश्वा अ ॒र्यो विप॒श्चितोऽति ॑ ख्य ॒स्तूय ॒मा ग ॑हि ।
अ ॒स्मे धे ॑हि श्रवो॑ बृ॒हत् ॥ ८.०६५.०९
दाता मे॒ पृषतीनां॒ राजा हिरण्यवीनाम् ।
मा दे ॑वा म॒घवा रिषत् ॥ ८.०६५.१०
स ॒हस्रे॒ पृषतीनामधि श्च ॒न्द्रं बृ॒हत्पृ॒थु ।
शु ॒क्रं हिरण्य ॒मा द॑दे ॥ ८.०६५.११
नपातो दु॒र्गहस्य मे स ॒हस्रे॑ण सु ॒राधसः ।
श्रवो॑ दे ॒वेष्वक्रत ॥ ८.०६५.१२
तरो॑भिर्वो विदद्वसु ॒मिन्द्रं ॑ स ॒बाध ऊ॒तये ॑ ।
बृ॒हद्गायन्तः सु ॒तसो ॑मे अध्वरे ह॒ुवे भरं ॒ न कारिणम् ॥ ८.०६६.०१
न यं दु॒ध्रा वरन्ते ॒ न स्थिरा मुरो॒ मदे ॑ सुशि ॒प्रमन्धसः ।
य आदृत्या ॑ शशमानाय ॑ सुन्व ॒ते दाता जरित्र उ॒क्थ्य ॑म् ॥ ८.०६६.०२
यः श ॒क्रो मृ॒क्षो अश्व्यो ॒ यो वा कीजो॑ हिरण्ययः ॑ ।

स ऊ॒र्वस्य रेजय ॒त्यपा ॑वृतिमिन्द्रो॒ गव्य ॑स्य वृत्रहा ॥ ८.०६६.०३
निखातं चिद्यः पु॑रुसम्भृ ॒तं वसूदिद्वपति दाशुषे॑ ।
व॒ज्री सु ॑शि ॒प्रो हर्य ॑श्॒व इत्क ॑र॒दिन्द्रः क्रत्वा यथा वशत् ॥ ८.०६६.०४
यद्वावन्थ पुरुष्टुत पु॒रा चिच्छूर नृ॒णाम् ।
व॒यं तत्त इन्द्र सं भ॑रामसि य ॒ज्ञमु॒क्थं तु॒रं वचः ॥ ८.०६६.०५
सचा सोमे॑षु पुरुहूत वज्रिवो॒ मदाय द्युक्ष सोमपाः ।
त्वमिद्धि ब्॑रह्॒मकृते  ॒ काम्यं॒ वसु ॒ देष्ठः सुन्व ॒ते भुवः ॥ ८.०६६.०६
व॒यमे॑नमिदा ह्योऽपीपेमे॒ह व॒ज्रिणम् ।
तस्मा उ अ ॒द्य स ॑म॒ना सु ॒तं भ॒रा नू॒नं भू॑षत श्रु ॒ते ॥ ८.०६६.०७
वृकश्चिदस्य वारण उ॑रामथिरा व॒युने ॑षु भूषति ।
सेमं नः स्तोमं॑ जुजुषाण आ ग ॒हीन्द्र प्र चित्रया ॑ धि ॒या ॥ ८.०६६.०८
कदू॒ न्व१ ॒॑स्याकृ ॑त॒मिन्द्रस्यास्ति पौंस्य ॑म् ।
केनो ॒ नु कं ॒ श्रोमतेन ॒ न शु ॑श्रुवे ज ॒नुषः परि वृत्रहा ॥ ८.०६६.०९
कदू॑ म॒हीरधृ॑ष्टा अस्य ॒ तविषीः कदु॑ वृत्रघ्नो अस्तृ॑तम् ।
इन्द्रो॒ विश्वान्बेक ॒नाटा अहर्दृश उ॒त क्रत्वा प॒णीँरभि ॥ ८.०६६.१०
व॒यं घा ते॒ अपू॒र्व्येन्द्र ॒ ब्रह्माणि वृत्रहन् ।
पु॒रू ॒तमासः पुरुहूत वज्रिवो भृ॒तिं न प्र भ॑रामसि ॥ ८.०६६.११
पू॒र्वीश्चिद्धि त्वे तु॑विकूर्मिन्ना शसो ॒ हवन्त इन्द्रो॒तयः ।
तिरश्चिद॒र्यः सव ॒ना व॑सो गहि शविष्ठ श्रु ॒धि मे॒ हवम् ॥ ८.०६६.१२
व॒यं घा ते॒ त्वे इद्विन्द्र विप्रा अपि ष्मसि ।
न॒हि त्वदन्यः पु॑रुहूत कश्च ॒न मघव॒न्नस्ति मर्डि ॒ता ॥ ८.०६६.१३
त्वं नो॑ अ ॒स्या अमतेरु ॒त क्षु ॒धो॒३ ॒॑ऽभिश ॑स्ते॒रव स्पृधि ।
त्वं न ॑ ऊ॒ती तव चित्रया ॑ धि ॒या शिक्षा ॑ शचिष्ठ गातु ॒वित् ॥ ८.०६६.१४
सोम इद्वः सु ॒तो अ ॑स्तु॒ कलयो ॒ मा बिभीतन ।
अपेदे ॒ष ध्वस्मायति स्वयं घै ॒षो अपायति ॥ ८.०६६.१५
त्यान्नु क्ष ॒त्रिया अव आदित्यान्या ॑चिषामहे ।
सु ॒मृ॒ळीकाँ अ ॒भिष्टये ॥ ८.०६७.०१

मित्रो नो॒ अत्यं ॑ह॒तिं वरु ॑णः पर्षदर्य॒मा ।
आदित्यासो ॒ यथा विदुः ॥ ८.०६७.०२
तेषां॒ हि चित्रमु॒क्थ्यं१ ॒॑ वरूथ॒मस्ति दाशुषे॑ ।
आदित्याना ॑मरं ॒कृते ॑ ॥ ८.०६७.०३
महि वो महतामवो॒ वरु ॑ण॒ मित्रार्य॑मन् ।
अवां॒स्या वृ॑णीमहे ॥ ८.०६७.०४
जीवान्नो॑ अ ॒भि धे ॑त ॒नादित्यासः पु॒रा हथात् ।
कद्ध ॑ स्थ हवनश्रुतः ॥ ८.०६७.०५
यद्वः श्रान्ताय ॑ सुन्व ॒ते वरूथ॒मस्ति यच्छर्दिः ।
तेना नो॒ अधि ॑ वोचत ॥ ८.०६७.०६
अस्ति देवा अं ॒होरुर्वस्ति रत्नमनागसः ।
आदित्या ॒ अद्भु॑तैनसः ॥ ८.०६७.०७
मा नः सेतुः सिषेदयं म॒हे वृ॑णक्तु न॒स्परि ।
इन्द्र इद्धि श्रु ॒तो व॒शी ॥ ८.०६७.०८
मा नो॑ मृ॒चा रिपू॒णां वृ॑जि ॒नानामविष्यवः ।
देवा अ ॒भि प्र मृ॑क्षत ॥ ८.०६७.०९
उ॒त त्वामदिते मह्यहं दे ॒व्युप ॑ ब्रुवे ।
सु ॒मृ॒ळीकामभिष्टये ॥ ८.०६७.१०
पर्षि॑ दीने ग ॑भीर आँ उग्र ॑पुत्रे॒ जिघां ॑सतः ।
माकिस्तो॒कस्य ॑ नो रिषत् ॥ ८.०६७.११
अ ॒ने ॒हो न॑ उरुव्रज ॒ उरू ॑चि वि प्रस ॑र्तवे ।
कृ ॒धि तो॒काय ॑ जीवसे ॑ ॥ ८.०६७.१२
ये मू॒र्धानः क्षिती ॒नामदब्धासः ॒ स्वयशसः ।
व्॒रता रक्ष ॑न्ते अ ॒द्रुहः ॥ ८.०६७.१३
ते न॑ आस्नो वृकाणामादित्यासो मु॒मोचत ।
स्ते॒नं ब॒द्धमिवादिते ॥ ८.०६७.१४
अपो॒ षु ण॑ इ॒यं शरु ॒रादित्या ॒ अप ॑ दुर्म॒तिः ।
अ ॒स्मदे ॒त्वज ॑घ्नुषी ॥ ८.०६७.१५

शश्व ॒द्धि वः सुदानव आदित्या ऊ॒तिभिर्व॒यम् ।
पु॒रा नू॒नं बु॑भु॒ज्महे॑ ॥ ८.०६७.१६
शश्व ॑न्तं ॒ हि प्॑रचेतसः प्रतियन्तं ॑ चिदेनसः ।
देवाः कृणु  ॒थ जीवसे ॑ ॥ ८.०६७.१७
तत्सु नो॒ नव्यं ॒ सन्य ॑स ॒ आदित्या ॒ यन्मुमो॑चति ।
ब॒न्धाद्बद्धमिवादिते ॥ ८.०६७.१८
नास्माकमस्ति तत्तर आदित्यासो अति ॒ष्कदे ॑ ।
यू ॒यमस्मभ्यं॑ मृळत ॥ ८.०६७.१९
मा नो॑ हे॒तिर्वि॒वस्वत ॒ आदित्याः कृ ॒त्रिमा शरुः ।
पु॒रा नु ज ॒रसो॑ वधीत् ॥ ८.०६७.२०
वि षु द्वेषो॒ व्यं ॑ह॒तिमादित्यासो ॒ वि संहितम् ।
विष्वग्वि वृ॑हता रपः ॥ ८.०६७.२१
आ त्वा रथं॒ यथो॒तये ॑ सु ॒म्नाय वर्तयामसि ।
तु॒विकू ॒र्मिमृ॑तीषहमिन्द्र शविष्ठ ॒ सत्प ॑ते ॥ ८.०६८.०१
तुविशुष्म तुविक्रतो॒ शचीवो॒ विश्वया मते ।
आ प॑प्राथ महित्वना ॥ ८.०६८.०२
यस्य ॑ ते महिना म॒हः परि ज्मायन्त ॑मीयतुः ।
हस्ता वज्रं॑ हिरण्यय ॑म् ॥ ८.०६८.०३
विश्वानरस्य व॒स्पतिमनानतस्य ॒ शवसः ।
एवै ॑श्च चर्षणीनामू॒ती ह॑ुवे॒ रथानाम् ॥ ८.०६८.०४
अ ॒भिष्टये स ॒दावृ॑धं ॒ स्वर्मीळ्हेषु॒ यं नरः ।
नाना हवन्त ऊ॒तये ॑ ॥ ८.०६८.०५
प॒रोमात्र ॒मृचीषममिन्द्रमु॒ग्रं सु ॒राधसम् ।
ईशानं चिद्वसू ॑नाम् ॥ ८.०६८.०६
तंत ॒मिद्राधसे म॒ह इन्द्रं ॑ चोदामि पीतये ॑ ।
यः पू॒र्व्यामनु॑ष्टुति  ॒मीशे॑ कृष्टी नां नृ ॒तुः ॥ ८.०६८.०७
न यस्य ॑ ते शवसान स ॒ख्यमानंश ॒ मर्त्यः ।

नकिः शवां॑सि ते नशत् ॥ ८.०६८.०८
त्वोतास ॒स्त्वा यु ॒जाप्सु सूर्ये ॑ म॒हद्धनम् ।
जये ॑म पृ॒त्सु व॑ज्रिवः ॥ ८.०६८.०९
तं त्वा य ॒ज्ञेभिरीमहे॒ तं गी ॒र्भिर्गि॑र्वणस्तम ।
इन्द्र यथा चिदाविथ॒ वाजे॑षु पुरु ॒माय्यम् ॥ ८.०६८.१०
यस्य ॑ ते स्वादु स ॒ख्यं स्वाद्वी प्रणीतिरद्रिवः ।
य ॒ज्ञो वितन्त ॒साय्यः ॥ ८.०६८.११
उ॒रु ण॑स्तन्वे ॒३ ॒॑ तन ॑ उ॒रु क्षया ॑य नस्कृधि  ।
उ॒रु णो॑ यन्धि जीवसे ॑ ॥ ८.०६८.१२
उ॒रुं नृभ्य ॑ उ॒रुं गव ॑ उ ॒रुं रथाय ॒ पन्थाम् ।
दे ॒ववीतिं मनामहे ॥ ८.०६८.१३
उप मा षड्द्वाद्वा नरः सोमस्य ॒ हर्ष्या॑ ।
तिष्ठ ॑न्ति स्वादुरातयः ॥ ८.०६८.१४
ऋ॒ज्राविन्द्रो॒त आ द॑दे ॒ हरी ऋक्ष ॑स्य सू ॒नवि ।
आश्॒वमे॒धस्य ॒ रोहिता ॥ ८.०६८.१५
सु ॒रथा आतिथिग्वे स्वभीशूँरार्क्षे ।
आश्॒वमे॒धे सु ॒पेशसः ॥ ८.०६८.१६
षळश्वा आतिथिग्व इ॑न्द्रो॒ते व॒धूमतः ।
सचा पू॒तक्रतौ सनम् ॥ ८.०६८.१७
ऐषु ॑ चेतद्वृष ण्वत्य ॒न्तरृ ॒ज्रेष्वरु ॑षी ।
स्वभीशुः कशावती ॥ ८.०६८.१८
न यु ॒ष्मे वाजबन्धवो निनित्सुश्च ॒न मर्त्यः ।
अ ॒व॒द्यमधि दीधरत् ॥ ८.०६८.१९
प्रप्र वस्त्रिष्टुभमिषं॑ म॒न्दद्वीरायेन्द ॑वे ।
धि ॒या वो॑ मे॒धसा ॑तये ॒ पुरं ॒ध्या विवासति ॥ ८.०६९.०१
न॒दं व॒ ओदतीनां न ॒दं योयु ॑वतीनाम् ।
पतिं॑ वो॒ अघ्न्या ॑नां धेनू ॒नामिषुध्यसि ॥ ८.०६९.०२

94 sanskritdocuments.org



ऋग्वेदः मण्डलं ८

ता अ ॑स्य ॒ सूद ॑दोहसः सोमं॑ श्रीणन्ति पृश्नयः ।
जन्मन्दे ॒वानां॒ विशस्त्रिष्वा रो॑च॒ने दिवः ॥ ८.०६९.०३
अ ॒भि प्र गोपतिं गि ॒रेन्द्रमर्च॒ यथा विदे ।
सू ॒नुं स ॒त्यस्य ॒ सत्प ॑तिम् ॥ ८.०६९.०४
आ हरयः ससृज्रि ॒रेऽरु ॑षीरधि ब॒र्हिषि ।
यत्रा ॒भि सं ॒नवामहे ॥ ८.०६९.०५
इन्द्राय ॒ गाव आशिरं ॑ दुदु॒ह्रे व॒ज्रिणे॒ मधु॑ ।
यत्सी ॑मुपह्वरे विदत् ॥ ८.०६९.०६
उद्यद्ब्र ॒ध्नस्य ॑ विष्टपं ॑ गृ ॒हमिन्द्रश्च ॒ गन्व ॑हि ।
मध्वः पीत्वा स ॑चेवहि त्रिः स ॒प्त सख्युः ॑ प॒दे ॥ ८.०६९.०७
अर्च॑त ॒ प्रार्च॑त ॒ प्रिय ॑मेधासो॒ अर्च॑त ।
अर्च॑न्तु पुत्रका उ॒त पुरं ॒ न धृ ॒ष्ण्व ॑र्चत ॥ ८.०६९.०८
अव स्वराति गर्ग ॑रो गो ॒धा परि सनिष्वणत् ।
पिङ्गा परि चनिष्कददिन्द्राय ॒ ब्रह्मोद्यतम् ॥ ८.०६९.०९
आ यत्पत ॑न्त्ये ॒न्यः ॑ सु ॒दुघा अन ॑पस्फुरः  ।
अ ॒प॒स्फुरं  ॑ गृभायत ॒ सोममिन्द्राय ॒ पातवे ॥ ८.०६९.१०
अपादिन्द्रो॒ अपाद॒ग्निर्विश्वे॑ दे ॒वा अ ॑मत्सत ।
वरु ॑ण॒ इदिह क्ष ॑य ॒त्तमापो॑ अ ॒भ्य ॑नूषत व॒त्सं सं ॒शिश्वरीरिव ॥ ८.०६९.११
सु ॒दे ॒वो अ ॑सि वरुण ॒ यस्य ॑ ते स ॒प्त सिन्ध ॑वः ।
अ ॒नु ॒क्षर ॑न्ति काकुदं  ॑ सू ॒र्म्यं ॑ सुषि ॒रामिव ॥ ८.०६९.१२
यो व्यती ॒ँरफाणय ॒त्सुयु ॑क्ता उप दाशुषे॑ ।
त॒क्वो ने॒ता तदिद्वपु॑रुप ॒मा यो अमु॑च्यत ॥ ८.०६९.१३
अतीदु॑ श ॒क्र ओ॑हत इन्द्रो॒ विश्वा अति ॒ द्विषः ।
भिनत्क ॒नीन ओदनं प॒च्यमानं प॒रो गि ॒रा ॥ ८.०६९.१४
अ ॒र्भ॒को न कु ॑मारकोऽधि ॑ तिष्ठ ॒न्नवं॒ रथम् ।
स प॑क्षन्महिषं मृ॒गं पित्रे मात्रे विभु॒क्रतु ॑म् ॥ ८.०६९.१५
आ तू सु ॑शिप्र दम्पते॒ रथं॑ तिष्ठा हिरण्यय ॑म् ।

अध ॑ द्यु ॒क्षं स ॑चेवहि स ॒हस्रपादमरुषं स्वस्तिगामने ॒हस ॑म् ॥ ८.०६९.१६
तं घे ॑मित्था न॑म॒स्विन उप स्वराजमासते ।
अर्थं॑ चिदस्य सुधि ॑तं ॒ यदेत॑व आवर्तय ॑न्ति दावने॑ ॥ ८.०६९.१७
अनु ॑ प्॒रत्नस्यौकसः प्रियमे॑धास एषाम् ।
पूर्वा॒मनु॒ प्रय ॑तिं वृ॒क्तबर्हिषो हितप्रयस आशत ॥ ८.०६९.१८
यो राजा चर्षणीनां याता रथे॑भिरध्रिगुः ।
विश्वासां तरु ॒ता पृतनानां॒ ज्येष्ठो॒ यो वृ॑त्॒रहा गृ ॒णे ॥ ८.०७०.०१
इन्द्रं ॒ तं शु ॑म्भ पुरुहन्मन्नवसे ॒ यस्य ॑ द्विता विध ॒र्तरि ।
हस्ताय ॒ वज्रः प्रति धायि दर्श॒तो म॒हो दिवे न सूर्यः ॑ ॥ ८.०७०.०२
नकिष्टं कर्म॑णा नश ॒द्यश्च ॒कार स ॒दावृ॑धम् ।
इन्द्रं ॒ न य ॒ज्ञैर्वि॒श्वगू ॑र्त॒मृभ्वस ॒मधृ॑ष्टं धृ ॒ष्ण्वो॑जसम् ॥ ८.०७०.०३
अषाळ्हमु॒ग्रं पृतनासु सास ॒हिं यस्मिन्महीरुरु ॒ज्रयः ।
सं धे ॒नवो॒ जाय ॑माने अनोनवु॒र्द्यावः क्षामो॑ अनोनवुः ॥ ८.०७०.०४
यद्द्याव ॑ इन्द्र ते श ॒तं श ॒तं भूमीरु ॒त स्युः ।
न त्वा वज्रिन्स ॒हस्रं॒ सूर्या ॒ अनु ॒ न जातमष्ट ॒ रोदसी ॥ ८.०७०.०५
आ प॑प्राथ महिना वृष्ण्या ॑ वृषन्विश्वा शविष्ठ ॒ शवसा ।
अ ॒स्माँ अ ॑व मघवन्गोमति व्॒रजे वज्रिञ्चि ॒त्राभिरू ॒तिभिः ॥ ८.०७०.०६
न सी ॒मदे ॑व आपदिषं॑ दीर्घायो॒ मर्त्यः ।
एत ॑ग्वा चिद्य एत ॑शा यु ॒योज ॑ते ॒ हरी इन्द्रो॑ यु ॒योज ॑ते ॥ ८.०७०.०७
तं वो॑ म॒हो म॒हाय्यमिन्द्रं ॑ दानाय ॑ स ॒क्षणि ॑म् ।
यो गा ॒धेषु ॒ य आरणेषु॒ हव्यो॒ वाजे॒ष्वस्ति हव्यः ॥ ८.०७०.०८
उदू॒ षु णो॑ वसो म॒हे मृ॒शस्व शूर राधसे ।
उदू॒ षु म॒ह्यै म॑घवन्मघत्तय ॒ उदिन्द्र श्रवसे म॒हे ॥ ८.०७०.०९
त्वं न ॑ इन्द्र ऋतयुस्त्वानिदो॒ नि तृ॑म्पसि ।
मध्ये॑ वसिष्व तुविनृम्णो॒र्वोर्नि दासं शि ॑श्नथो॒ हथैः ॥ ८.०७०.१०
अ ॒न्यव्र ॑त॒ममानुषमयज्वानमदे ॑वयुम् ।
अव स्वः सखा दुधुवीत पर्व॑तः सु ॒घ्नाय ॒ दस्युं॒ पर्व॑तः ॥ ८.०७०.११

त्वं न ॑ इन्द्रासां॒ हस्ते॑ शविष्ठ दावने॑ ।
धानानां॒ न सं गृ ॑भायास्मयुर्द्विः सं गृ ॑भायास्मयुः ॥ ८.०७०.१२
सखायः क्रतु ॑मिच्छत क॒था राधाम श ॒रस्य ।
उपस्तुतिं भो॒जः सू ॒रिर्यो अह्र ॑यः ॥ ८.०७०.१३
भूरिभिः समह ऋषिभिर्ब॒र्हिष्मद्भिः स्तविष्यसे ।
यदित्थमेकमेकमिच्छर व॒त्सान्प ॑राददः ॥ ८.०७०.१४
क॒र्ण॒गृह्या म॒घवा शौरदे ॒व्यो व॒त्सं न॑स्त्रिभ्य आनयत् ।
अ ॒जां सू ॒रिर्न धातवे ॥ ८.०७०.१५
त्वं नो॑ अग्ने ॒ महो॑भिः पाहि विश्वस्या अरातेः ।
उ॒त द्विषो मर्त्य ॑स्य ॥ ८.०७१.०१
न॒हि म॒न्युः पौरुषेय ॒ ईशे ॒ हि वः प्रियजात ।
त्वमिदसि ॒ क्षपावान् ॥ ८.०७१.०२
स नो॒ विश्वे॑भिर्दे ॒वेभिरूर्जो ॑ नपाद्भद्रशोचे ।
र॒यिं दे ॑हि विश्ववारम् ॥ ८.०७१.०३
न तमग्ने ॒ अरातयो ॒ मर्तं॑ युवन्त रायः ।
यं त्राय ॑से दाश्वांस ॑म् ॥ ८.०७१.०४
यं त्वं विप्र मे॒धसा ॑तावग्ने ॑ हिनोषि धनाय ।
स तवो॒ती गोषु॒ गन्ता ॑ ॥ ८.०७१.०५
त्वं र॒यिं पु॑रु ॒वीरमग्ने॑ दाशुषे॒ मर्ता॑य ।
प्र णो॑ नय ॒ वस्यो॒ अच्छ ॥ ८.०७१.०६
उ॒रु ॒ष्या णो॒ मा परा दा अघाय ॒ते जातवेदः ।
दु॒राध्ये ॒३ ॒॑ मर्ता॑य ॥ ८.०७१.०७
अग्ने ॒ माकिष्टे दे ॒वस्य रातिमदे ॑वो युयोत ।
त्वमीशिषे॒ वसू ॑नाम् ॥ ८.०७१.०८
स नो॒ वस्व उप मास्यूर्जो ॑ नपान्माहिनस्य ।
सखे ॑ वसो जरितृभ्यः ॥ ८.०७१.०९
अच्छा नः शीरशो॑चिषं॒ गिरो॑ यन्तु दर्श॒तम् ।

अच्छा य ॒ज्ञासो॒ नमसा पुरू ॒वसुं ॑ पुरुप्रश ॒स्तमू॒तये ॑ ॥ ८.०७१.१०
अ ॒ग्निं सू ॒नुं सह ॑सो जातवे॑दसं दानाय ॒ वार्या॑णाम् ।
द्विता यो भूदमृतो॒ मर्त्ये ॒ष्वा होता म॒न्द्रतमो विशि ॥ ८.०७१.११
अ ॒ग्निं वो॑ देवयज्यया ॒ग्निं प्॑रय ॒त्य ॑ध्वरे ।
अ ॒ग्निं धीषु प्॑रथ॒ममग्निमर्व॑त्य ॒ग्निं क्षैत्रा ॑य ॒ साध ॑से ॥ ८.०७१.१२
अ ॒ग्निरिषां स ॒ख्ये द॑दातु न॒ ईशे ॒ यो वार्या॑णाम् ।
अ ॒ग्निं तो॒के तनये ॒ शश्व ॑दीमहे॒ वसुं ॒ सन्तं ॑ तनू ॒पाम् ॥ ८.०७१.१३
अ ॒ग्निमीळिष्वावसे ॒ गाथाभिः शीरशो॑चिषम् ।
अ ॒ग्निं राये पु॑रुमीळ्ह श्रु ॒तं नरो॒ऽग्निं सु ॑दीतये ॑ छ॒र्दिः ॥ ८.०७१.१४
अ ॒ग्निं द्वेषो ॒ योत ॒वै नो॑ गृणीमस्यग्निं शं योश्च ॒ दातवे ।
विश्वासु विक्ष्ववितेव हव्यो॒ भुवद्वस्तु॑रृषू  ॒णाम् ॥ ८.०७१.१५
ह॒विष्कृ ॑णुध्वमा ग ॑मदध्वर्युर्व ॑नते॒ पुनः ।
विद्वाँ अ ॑स्य प्॒रशास ॑नम् ॥ ८.०७२.०१
नि तिग्ममभ्यं१ ॒॑शुं सीदद्धोता म॒नावधि ।
जु ॒षाणो अ ॑स्य स ॒ख्यम् ॥ ८.०७२.०२
अ ॒न्तरिच्छन्ति तं जने ॑ रु ॒द्रं प॒रो म॑नीषया ।
गृ ॒भ्णन्ति जि ॒ह्वया ॑ स ॒सम् ॥ ८.०७२.०३
जाम्य ॑तीतपे॒ धनु ॑र्वयो॒धा अ ॑रुहद्वनम् ।
द॒ृषदं ॑ जि ॒ह्वयाव ॑धीत् ॥ ८.०७२.०४
चरन्व ॒त्सो रुश ॑न्निह निदातारं ॒ न विन्दते ।
वेति स्तोतव अ ॒म्ब्य ॑म् ॥ ८.०७२.०५
उ॒तो न्व ॑स्य ॒ यन्म ॒हदश्वाव॒द्योज ॑नं बृ॒हद् ।
दामा रथस्य ॒ ददृशे ॥ ८.०७२.०६
दु॒हन्ति स ॒प्तैकामुप द्वा पञ्च ॑ सृजतः ।
तीर्थे सिन्धो ॒रधि स्वरे ॥ ८.०७२.०७
आ द॒शभिर्वि॒वस्वत ॒ इन्द्रः कोशमचुच्यवीत् ।
खेदया त्रिवृता दिवः ॥ ८.०७२.०८

परि त्रिधातु॑रध्वरं जू ॒र्णिरे ॑ति नवीयसी ।
मध्वा होतारो अञ्जते ॥ ८.०७२.०९
सि ॒ञ्चन्ति ॒ नमसाव ॒तमु॒च्चाचक्रं ॒ परिज्मानम् ।
नीचीनबारमक्षितम् ॥ ८.०७२.१०
अ ॒भ्यारमिदद्रयो ॒ निषिक्तं ॒ पुष्क ॑रे ॒ मधु॑ ।
अ ॒व॒तस्य ॑ विसर्ज ॑ने ॥ ८.०७२.११
गाव उपावतावतं म॒ही य ॒ज्ञस्य र॒प्सुदा ॑ ।
उ॒भा कर्णा॑ हिरण्यया ॑ ॥ ८.०७२.१२
आ सु ॒ते सि ॑ञ्चत ॒ श्रियं ॒ रोदस्योरभिश्रिय ॑म् ।
र॒सा द॑धीत वृषभम् ॥ ८.०७२.१३
ते जानत ॒ स्वमो॒क्यं१ ॒॑ सं व॒त्सासो ॒ न मातृभिः ।
मिथो न॑सन्त जामिभिः ॥ ८.०७२.१४
उप स्रक्वे ॑षु॒ बप्स ॑तः कृण्व ते ध ॒रुणं ॑ दिवि ।
इन्द्रे ॑ अ ॒ग्ना नमः स्वः ॥ ८.०७२.१५
अधु ॑क्षत्पि ॒प्युषी ॒मिषमूर्जं॑ स ॒प्तपदीमरिः ।
सूर्य ॑स्य स ॒प्त र॒श्मिभिः ॥ ८.०७२.१६
सोमस्य मित्रावरुणोदिता सूर ॒ आ द॑दे ।
तदातु॑रस्य भेषजम् ॥ ८.०७२.१७
उ॒तो न्व ॑स्य ॒ यत्प ॒दं ह॑र्य ॒तस्य ॑ निधान्य ॑म् ।
परि द्यां जि ॒ह्वया ॑तनत् ॥ ८.०७२.१८
उदीराथामृतायते यु ॒ञ्जाथामश्विना रथम् ।
अन्ति ॒ षद्भू॑तु वामवः ॥ ८.०७३.०१
निमिषश्चि ॒ज्जवीयसा ॒ रथे॒ना या ॑तमश्विना ।
अन्ति ॒ षद्भू॑तु वामवः ॥ ८.०७३.०२
उप स्तृणीतमत्रये हिमेन घ ॒र्ममश्विना ।
अन्ति ॒ षद्भू॑तु वामवः ॥ ८.०७३.०३
कुह  स्थः कुह  ॑ जग्मथुः कुह  श्ये ॒नेव पेतथुः ।

अन्ति ॒ षद्भू॑तु वामवः ॥ ८.०७३.०४
यद ॒द्य कर्हि॒ कर्हि॑ चिच्छुश्रू॒यात ॑मिमं हवम् ।
अन्ति ॒ षद्भू॑तु वामवः ॥ ८.०७३.०५
अ ॒श्विना यामहूतमा नेदिष्ठं या ॒म्याप्य ॑म् ।
अन्ति ॒ षद्भू॑तु वामवः ॥ ८.०७३.०६
अवन्त ॒मत्रये गृ ॒हं कृ ॑णु॒तं यु ॒वमश्विना ।
अन्ति ॒ षद्भू॑तु वामवः ॥ ८.०७३.०७
वरे ॑थे अ ॒ग्निमातपो॒ वदते व॒ल्ग्वत्रये ।
अन्ति ॒ षद्भू॑तु वामवः ॥ ८.०७३.०८
प्र स ॒प्तवध्रिराशसा ॒ धाराम॒ग्नेर ॑शायत ।
अन्ति ॒ षद्भू॑तु वामवः ॥ ८.०७३.०९
इ॒हा ग ॑तं वृषण्वसू श‍ृणु॒तं म॑ इ ॒मं हवम् ।
अन्ति ॒ षद्भू॑तु वामवः ॥ ८.०७३.१०
किमिदं वां॑ पुराणवज्जरतोरिव शस्यते ।
अन्ति ॒ षद्भू॑तु वामवः ॥ ८.०७३.११
स ॒मानं वां॑ सजा ॒त्यं ॑ समानो बन्धु ॑रश्विना ।
अन्ति ॒ षद्भू॑तु वामवः ॥ ८.०७३.१२
यो वां॒ रजां॑स्यश्विना रथो॑ वियाति रोदसी ।
अन्ति ॒ षद्भू॑तु वामवः ॥ ८.०७३.१३
आ नो॒ गव्ये ॑भिरश्व्यैः स ॒हस्रै॒रुप ॑ गच्छतम् ।
अन्ति ॒ षद्भू॑तु वामवः ॥ ८.०७३.१४
मा नो॒ गव्ये ॑भिरश्व्यैः स ॒हस्रे॑भिरति ख्यतम् ।
अन्ति ॒ षद्भू॑तु वामवः ॥ ८.०७३.१५
अ ॒रु ॒णप्सु ॑रु ॒षा अ ॑भू॒दकर्ज्योतिरृ ॒तावरी ।
अन्ति ॒ षद्भू॑तु वामवः ॥ ८.०७३.१६
अ ॒श्विना सु विचाकशद्वृ ॒क्षं प॑रशु॒माँ इ ॑व ।
अन्ति ॒ षद्भू॑तु वामवः ॥ ८.०७३.१७

पुरं ॒ न धृ ॑ष्ण ॒वा रु ॑ज कृ ॒ष्णया ॑ बाधितो विशा ।
अन्ति ॒ षद्भू॑तु वामवः ॥ ८.०७३.१८
विशोविशो वो॒ अति ॑थिं वाजयन्तः ॑ पुरुप्रियम् ।
अ ॒ग्निं वो॒ दुर्यं॒ वचः स्तु॒षे शू ॒षस्य मन्मभिः ॥ ८.०७४.०१
यं जनासो ह॒विष्मन्तो मित्रं न स ॒र्पिरासुतिम् ।
प्॒रशंस ॑न्ति ॒ प्रशस्तिभिः ॥ ८.०७४.०२
पन्यां ॑सं जातवे॑दसं ॒ यो दे ॒वतात्युद्य ॑ता ।
ह॒व्यान्यैर ॑यद्दिवि ॥ ८.०७४.०३
आग ॑न्म वृत्रहन्तमं॒ ज्येष्ठ ॑म॒ग्निमानवम् ।
यस्य ॑ श्रु ॒तर्वा॑ बृ॒हन्नार्क्षो अनीक॒ एध ॑ते ॥ ८.०७४.०४
अ ॒मृतं॑ जातवे॑दसं तिरस्तमां॑सि दर्श॒तम् ।
घृ ॒ताहवनमीड्यम् ॥ ८.०७४.०५
स ॒बाधो॒ यं जना इ॒मे॒३ ॒॑ऽग्निं ह॒व्येभि ॒रीळते ।
जुह्वा ॑नासो य ॒तस्रु॑चः ॥ ८.०७४.०६
इ॒यं ते॒ नव्य ॑सी म॒तिरग्ने ॒ अधा ॑य्य ॒स्मदा ।
मन्द्र सुजा ॑त॒ सुक्र ॒तोऽमू॑र॒ दस्मातिथे ॥ ८.०७४.०७
सा ते॑ अग्ने ॒ शंत ॑मा चनिष्ठा भवतु प्रिया ।
तया ॑ वर्धस्व सुष्टु ॑तः ॥ ८.०७४.०८
सा द्यु ॒म्नैर्द्यु॒म्निनी बृ॒हदुपो॑प॒ श्रवसि ॒ श्रवः ।
दधीत वृत्रतूर्ये ॑ ॥ ८.०७४.०९
अश्व ॒मिद्गां र॑थ॒प्रां त्वे ॒षमिन्द्रं ॒ न सत्प ॑तिम् ।
यस्य ॒ श्रवां॑सि ॒ तूर्व॑थ॒ पन्य ॑म्पन्यं च कृ ॒ष्टयः ॑ ॥ ८.०७४.१०
यं त्वा गो ॒पवनो गि ॒रा चनिष्ठदग्ने अङ्गिरः ।
स पावक श्रुधी हवम् ॥ ८.०७४.११
यं त्वा जनास ॒ ईळ ॑ते स ॒बाधो॒ वाजसातये ।
स बो॑धि वृत्रतूर्ये ॑ ॥ ८.०७४.१२
अ ॒हं ह॑ुवान आर्क्षे श्रु ॒तर्व॑णि मदच्युति ॑ ।

शर्धां॑सीव स्तुकाविनां॑ मृ॒क्षा शीर्षा च॑तु॒र्णाम् ॥ ८.०७४.१३
मां च॒त्वार आशवः शविष्ठस्य द्रवित्नवः ।
सु ॒रथासो अ ॒भि प्रयो॒ वक्ष ॒न्वयो ॒ न तुग्र्य ॑म् ॥ ८.०७४.१४
स ॒त्यमित्त्वा महेनदि परु ॒ष्ण्यव ॑ देदिशम् ।
नेमापो अश्व ॒दातरः शविष्ठादस्ति मर्त्यः ॥ ८.०७४.१५
यु ॒क्ष्वा हि दे ॑व॒हूतमा अश्वा अग्ने र॒थीरिव ।
नि होता पू॒र्व्यः स ॑दः ॥ ८.०७५.०१
उ॒त नो॑ देव दे ॒वाँ अच्छा वोचो विदुष्टरः ।
श्रद्विश्वा वार्या॑ कृधि  ॥ ८.०७५.०२
त्वं ह॒ यद्य ॑विष्ठ्य ॒ सह ॑सः सूनवाहुत ।
ऋ॒तावा य ॒ज्ञियो॒ भुवः ॥ ८.०७५.०३
अ ॒यमग्निः स ॑ह॒स्रिणो॒ वाजस्य श ॒तिनस्पतिः ।
मू॒र्धा क॒वी र॑यी ॒णाम् ॥ ८.०७५.०४
तं ने॒मिमृ॒भवो॑ य ॒था न ॑मस्व सहू ॑तिभिः ।
नेदीयो य ॒ज्ञमङ्गिरः ॥ ८.०७५.०५
तस्मै॑ नू॒नमभिद्यवे वाचा विरूप नित्य ॑या ।
वृष्णे॑ चोदस्व सुष्टु ॒तिम् ॥ ८.०७५.०६
कमु॑ ष्विदस्य सेन ॑या ॒ग्नेरपाकचक्षसः ।
प॒णिं गोषु॑ स्तरामहे ॥ ८.०७५.०७
मा नो॑ दे ॒वानां॒ विशः प्रस्नातीरिवो॒स्राः ।
कृ ॒शं न हासु ॒रघ्न्याः ॥ ८.०७५.०८
मा नः समस्य दू॒ढ्य१ः परिद्वेषसो अंहतिः ।
ऊ॒र्मिर्न नावमा व॑धीत् ॥ ८.०७५.०९
नमस्ते अग्न ॒ ओज ॑से गृ ॒णन्ति देव कृ ॒ष्टयः ॑ ।
अमै॑र॒मित्रमर्दय ॥ ८.०७५.१०
कु ॒वित्सु नो॒ गवि ॑ष्ट ॒येऽग्ने ॑ सं ॒वेषिषो र॒यिम् ।
उरु ॑कृदु ॒रु ण॑स्कृधि  ॥ ८.०७५.११

मा नो॑ अ ॒स्मिन्महाधने परा वर्ग्भारभृद्यथा ।
सं ॒वर्गं ॒ सं र॒यिं ज ॑य ॥ ८.०७५.१२
अ ॒न्यम ॒स्मद्भिया इ ॒यमग्ने ॒ सिष ॑क्तु दु॒च्छुना ।
वर्धा॑ नो॒ अमव॒च्छवः ॥ ८.०७५.१३
यस्याजु ॑षन्नमस्विनः शमीमदु॑र्मखस्य वा ।
तं घेदग्निर्वृ ॒धावति ॥ ८.०७५.१४
परस्या अधि ॑ सं ॒वतोऽवराँ अ ॒भ्या त ॑र ।
यत्रा ॒हमस्मि ताँ अ ॑व ॥ ८.०७५.१५
विद्मा हि ते॑ पु॒रा व॒यमग्ने ॑ पितुर्यथावसः ।
अधा ॑ ते सु ॒म्नमीमहे ॥ ८.०७५.१६
इ॒मं नु मायिनं ॑ हुव इन्द्रमीशान॒मोजसा ।
म॒रुत्व ॑न्तं ॒ न वृ॒ञ्जसे ॑ ॥ ८.०७६.०१
अ ॒यमिन्द्रो॑ म॒रुत्स ॑खा वि वृ॒त्रस्याभिनच्छिरः ।
वज्रे॑ण श ॒तपर्वणा ॥ ८.०७६.०२
वावृ॒धानो म॒रुत्स ॒खेन्द्रो॒ वि वृ॒त्रमै॑रयत् ।
सृ ॒जन्स ॑मु॒द्रिया अ ॒पः ॥ ८.०७६.०३
अ ॒यं ह॒ येन ॒ वा इ॒दं स्वर्म॒रुत्व ॑ता जि ॒तम् ।
इन्द्रे ॑ण॒ सोमपीतये ॥ ८.०७६.०४
म॒रुत्व ॑न्तमृजीषिणमोजस्वन्तं विरप्शिन ॑म् ।
इन्द्रं ॑ गी ॒र्भिर्ह॑वामहे ॥ ८.०७६.०५
इन्द्रं ॑ प्॒रत्नेन मन्मना म॒रुत्व ॑न्तं हवामहे ।
अ ॒स्य सोमस्य पीतये ॑ ॥ ८.०७६.०६
म॒रुत्वा ॑ँ इन्द्र मीढ्वः पिबा सोमं॑ शतक्रतो ।
अ ॒स्मिन्यज्ञे पु॑रुष्टुत ॥ ८.०७६.०७
तुभ्येदिन्द्र म॒रुत्व ॑ते सु ॒ताः सोमासो अद्रिवः ।
ह॒ृदा ह॑ूयन्त उ ॒क्थिनः ॥ ८.०७६.०८
पिबेदिन्द्र म॒रुत्स ॑खा सु ॒तं सोमं॒ दिविष्टिषु ।

वज्रं॒ शिशान ॒ ओज ॑सा ॥ ८.०७६.०९
उ॒त्तिष्ठन्नोजसा स ॒ह पीत्वी शिप्रे॑ अवेपयः ।
सोममिन्द्र च॒मू सु ॒तम् ॥ ८.०७६.१०
अनु ॑ त्वा रोदसी उ ॒भे क्रक्ष ॑माणमकृपेताम्  ।
इन्द्र यद्द ॑स्यु ॒हाभवः ॥ ८.०७६.११
वाचम॒ष्टापदीमहं नवस्रक्तिमृतस्पृशम् ।
इन्द्रात्परि त ॒न्वं ॑ ममे ॥ ८.०७६.१२
ज ॒ज्ञानो नु श ॒तक्र ॑तु॒र्वि पृ॑च्छदिति मातरम् ।
क उ॒ग्राः के ह॑ श‍ृण्विरे ॥ ८.०७७.०१
आदीं॑ शवस्य ॑ब्रवीदौर्णवाभमहीशुवम् ।
ते पु॑त्र सन्तु निष्टुरः ॥ ८.०७७.०२
समित्तान्वृ॑त्र ॒हाखिद॒त्खे अ ॒राँ इ॑व॒ खेदया ।
प्रवृ॑द्धो दस्यु॒हाभवत् ॥ ८.०७७.०३
एक ॑या प्रतिधापिबत्सा ॒कं सरां॑सि त्रिं॒शत ॑म् ।
इन्द्रः सोमस्य काणु॒का ॥ ८.०७७.०४
अ ॒भि ग ॑न्ध ॒र्वमतृणदबु॒ध्नेषु ॒ रजस्स्वा ।
इन्द्रो॑ ब्॒रह्मभ्य ॒ इद्वृ ॒धे ॥ ८.०७७.०५
निराविध्यद्गिरिभ्य आ धारय ॑त्प ॒क्वमो॑द॒नम् ।
इन्द्रो॑ बु॒न्दं स्वाततम् ॥ ८.०७७.०६
श ॒तब्रध्न ॒ इषु॒स्तव स ॒हस्रपर्ण॒ एक ॒ इत् ।
यमिन्द्र चकृ ॒षे युज ॑म् ॥ ८.०७७.०७
तेन ॑ स्तो॒तृभ्य ॒ आ भ॑र॒ नृभ्यो॒ नारिभ्यो॒ अत्तवे ।
स ॒द्यो जात ऋ॑भुष्ठिर ॥ ८.०७७.०८
ए ॒ता च्यौ ॒त्नानि ते कृ ॒ता वर्षि॑ष्ठानि परीणसा ।
ह॒ृदा वीड्व॑धारयः ॥ ८.०७७.०९
विश्वेत्ता विष्णु॒राभरदुरुक्रमस्त्वेषितः ।
श ॒तं म॑हिषान्क्षीरपाकमो॑द॒नं व॑राहमिन्द्र एमु॒षम् ॥ ८.०७७.१०

तु॒विक्षं ते ॒ सुकृ ॑तं सू ॒मयं॒ धनुः सा ॒धुर्बु ॒न्दो हिर॒ण्ययः ॑ ।
उ॒भा ते॑ बाहू रण्या सुसं ॑स्कृत  ऋदू॒पे चिदृदू॒वृधा ॥ ८.०७७.११
पु॒रो॒ळाशं॑ नो॒ अन्ध ॑स ॒ इन्द्र स ॒हस्रमा भ॑र ।
श ॒ता च॑ शूर गोनाम् ॥ ८.०७८.०१
आ नो॑ भर व्यञ्ज ॑नं ॒ गामश्वम॒भ्यञ्ज ॑नम् ।
सचा म॒ना हिर॒ण्यया ॑ ॥ ८.०७८.०२
उ॒त नः कर्ण॒शोभना पु॒रूणि धृष्ण ॒वा भ॑र ।
त्वं हि श‍ृ॑ण्विषे व॑सो ॥ ८.०७८.०३
नकीं॑ वृधीक इ॑न्द्र ते ॒ न सु ॒षा न सु ॒दा उ॒त ।
नान्यस्त्वच्छूर वाघतः ॥ ८.०७८.०४
नकीमिन्द्रो॒ निकर्तवे॒ न श ॒क्रः परिशक्तवे ।
विश्वं॑ श‍ृणोति पश्य ॑ति ॥ ८.०७८.०५
स म॒न्युं मर्त्या॑नामदब्धो ॒ नि चिकीषते ।
पु॒रा निदश्चिकीषते ॥ ८.०७८.०६
क्रत्व ॒ इत्पू ॒र्णमु॒दरं ॑ तु ॒रस्यास्ति विधतः ।
वृ॒त्॒रघ्नः सो ॑म॒पाव्नः ॥ ८.०७८.०७
त्वे वसू ॑नि संग ॑ता विश्वा च सोम सौभगा ।
सु ॒दात्वपरिह्वृता ॥ ८.०७८.०८
त्वामिद्यव॒युर्मम कामो॑ ग ॒व्युर्हि ॑रण्य ॒युः ।
त्वामश्॒वयुरेष ॑ते ॥ ८.०७८.०९
तवेदिन्द्राहमाशसा ॒ हस्ते॒ दात्रं॑ च॒ना द॑दे ।
दिनस्य ॑ वा मघवन्सम्भृ ॑तस्य वा पू॒र्धि यव ॑स्य काशिना ॥ ८.०७८.१०
अ ॒यं कृ ॒त्नुरगृ॑भीतो विश्वजिदु॒द्भिदित्सोमः ।
ऋषिर्विप्रः काव्ये ॑न ॥ ८.०७९.०१
अ ॒भ्यू ॑र्णोति यन्नग्नं भिषक्ति विश्वं॒ यत्तु ॒रम् ।
प्रेमन्धः ख्य ॒न्निः श्रो॒णो भू॑त् ॥ ८.०७९.०२
त्वं सो ॑म तनू ॒कृद्भ्यो  ॒ द्वेषो॑भ्यो॒ऽन्यकृ ॑तेभ्यः ।

उ॒रु य ॒न्तासि ॒ वरू ॑थम् ॥ ८.०७९.०३
त्वं चित्ती तव दक्षै ॑र्दि ॒व आ पृ॑थिव्या ऋ॑जीषिन् ।
यावीर॒घस्य ॑ चिद्द्वेषः ॥ ८.०७९.०४
अ ॒र्थिनो॒ यन्ति ॒ चेदर्थं॒ गच्छानिद्ददुषो॑ रातिम् ।
व॒वृ॒ज्युस्तृष्य ॑तः कामम् ॥ ८.०७९.०५
विदद्यत्पू ॒र्व्यं न॒ष्टमुदीमृतायुमीरयत् ।
प्रेमायु॑स्तारीदतीर्णम् ॥ ८.०७९.०६
सु ॒शेवो॑ नो मृळयाकु ॒रदृप्तक्रतुरवातः ।
भवा नः सोम शं ह॒ृदे ॥ ८.०७९.०७
मा नः सोम सं वीविजो॒ मा वि बीभिषथा राजन् ।
मा नो॒ हार्दि ॑ त्विषा व॑धीः ॥ ८.०७९.०८
अव यत्स्वे स ॒धस्थे॑ दे ॒वानां॑ दुर्म॒तीरीक्षे॑ ।
राजन्नप द्विषः सेध ॒ मीढ्वो॒ अप स्रिधः सेध ॥ ८.०७९.०९
न॒ह्य१॒॑न्यं ब॒ळाकरं मर्डि ॒तारं ॑ शतक्रतो ।
त्वं न ॑ इन्द्र मृळय ॥ ८.०८०.०१
यो नः शश्व ॑त्पु ॒राविथामृ॑ध्रो॒ वाजसातये ।
स त्वं न॑ इन्द्र मृळय ॥ ८.०८०.०२
किमङ्ग र॑ध्र ॒चोदनः सुन्वा ॒नस्यावितेदसि ।
कु ॒वित्स्विन्द्र णः शकः ॥ ८.०८०.०३
इन्द्र प्र णो॒ रथमव प॒श्चाच्चित्सन्त ॑मद्रिवः ।
पु॒रस्तादेनं मे कृधि  ॥ ८.०८०.०४
हन्तो॒ नु किमाससे प्रथमं नो॒ रथं॑ कृधि  ।
उ॒प॒मं वाज ॒यु श्रवः ॥ ८.०८०.०५
अवा नो वाजयुं रथं॑ सु ॒करं ॑ ते ॒ किमित्परि ।
अ ॒स्मान्सु जि ॒ग्युषस्कृधि  ॥ ८.०८०.०६
इन्द्र दृह्यस्व पूरसि भ॒द्रा त॑ एति निष्कृ ॒तम् ।
इ॒यं धीरृ ॒त्वियावती ॥ ८.०८०.०७

मा सी ॑मवद्य आ भागु ॒र्वी काष्ठा हितं धन ॑म् ।
अ ॒पावृ॑क्ता अरत्नयः ॥ ८.०८०.०८
तु॒रीयं॒ नाम य ॒ज्ञियं ॑ य ॒दा करस्तदु॑श्मसि ।
आदित्पतिर्न ओहसे ॥ ८.०८०.०९
अवीवृधद्वो अमृता अमन्दीदेकद्यूर्दे ॑वा उ॒त याश्च ॑ देवीः ।
तस्मा उ ॒ राधः कृणुत  प्रशस्तं प्रातर्म॒क्षू धि ॒यावसुर्जगम्यात् ॥ ८.०८०.१०
आ तू न॑ इन्द्र क्षु ॒मन्तं॑ चित्रं ग्रा ॒भं सं गृ ॑भाय ।
म॒हाह॒स्ती दक्षिणेन ॥ ८.०८१.०१
विद्मा हि त्वा तुविकू ॒र्मिं तु ॒विदे ॑ष्णं तु ॒वीमघम् ।
तु॒विमात्रमवो॑भिः ॥ ८.०८१.०२
न॒हि त्वा शूर दे ॒वा न मर्ता॑सो ॒ दित्स ॑न्तम् ।
भीमं न गां वारय ॑न्ते ॥ ८.०८१.०३
एतो ॒ न्विन्द्रं ॒ स्तवामेशानं ॒ वस्वः स्वराजम् ।
न राधसा मर्धिषन्नः ॥ ८.०८१.०४
प्र स्तो॑ष॒दुप गासिष ॒च्छ्रव त्साम ॑ गी ॒यमानम् ।
अ ॒भि राधसा जुगुरत् ॥ ८.०८१.०५
आ नो॑ भर दक्षिणेनाभि स ॒व्येन ॒ प्र मृ॑श ।
इन्द्र मा नो॒ वसो॒र्निर्भा॑क् ॥ ८.०८१.०६
उप क्रमस्वा भ॑र धृषता धृ ॑ष्णो॒ जनानाम् ।
अदाशूष्टरस्य ॒ वेदः ॥ ८.०८१.०७
इन्द्र य उ॒ नु ते॒ अस्ति वाजो॒ विप्रे॑भिः सनि ॑त्वः ।
अ ॒स्माभिः सु तं स ॑नुहि ॥ ८.०८१.०८
स ॒द्यो ॒जुव ॑स्ते॒ वाजा अ ॒स्मभ्यं॑ विश्वश्च ॑न्द्राः ।
वशै॑श्च म॒क्षू ज ॑रन्ते ॥ ८.०८१.०९
आ प्र द्॑रव परावतो॑ऽर्वा॒वतश्च वृत्रहन् ।
मध्वः प्रति प्रभर्मणि ॥ ८.०८२.०१
तीव्राः सोमास ॒ आ ग ॑हि सु ॒तासो॑ मादयिष्णवः ।

पिबा द॒धृग्यथो॑चिषे ॥ ८.०८२.०२
इ॒षा म॑न्दस्वादु॒ तेऽरं ॒ वराय म॒न्यवे ॑ ।
भुवत्त इन्द्र शं ह॒ृदे ॥ ८.०८२.०३
आ त्व ॑शत्र ॒वा ग ॑हि न्यु१ ॒॑क्थानि च हूयसे ।
उ॒प॒मे रो॑च॒ने दिवः ॥ ८.०८२.०४
तुभ्यायमद्रिभिः सु ॒तो गोभिः श्रीतो मदाय ॒ कम् ।
प्र सोम इन्द्र हूयते ॥ ८.०८२.०५
इन्द्र श्रु ॒धि सु मे॒ हवम॒स्मे सु ॒तस्य ॒ गोमतः ।
वि पीतिं तृ॒प्तिमश्नुहि ॥ ८.०८२.०६
य इ ॑न्द्र चमसेष्वा सोमश्च ॒मूषु॑ ते सु ॒तः ।
पिबेदस्य ॒ त्वमीशिषे ॥ ८.०८२.०७
यो अ ॒प्सु च॒न्द्रमा इव सोमश्च ॒मूषु॒ ददृशे ।
पिबेदस्य ॒ त्वमीशिषे ॥ ८.०८२.०८
यं ते ॑ श्ये ॒नः प॒दाभरत्तिरो रजां॒स्यस्पृ॑तम् ।
पिबेदस्य ॒ त्वमीशिषे ॥ ८.०८२.०९
दे ॒वानामिदवो॑ म॒हत्तदा वृ॑णीमहे व॒यम् ।
वृष्णाम॒स्मभ्यमू॒तये ॑ ॥ ८.०८३.०१
ते नः सन्तु ॒ युजः ॒ सदा वरु ॑णो मित्रो अ ॑र्य ॒मा ।
वृ॒धास ॑श्च ॒ प्रचे॑तसः ॥ ८.०८३.०२
अति ॑ नो विष्पिता पु॒रु नौ॒भिरपो न प॑र्षथ ।
यू ॒यमृ॒तस्य ॑ रथ्यः ॥ ८.०८३.०३
वामं नो॑ अस्त्वर्यमन्वामं व॑रुण ॒ शंस्य ॑म् ।
वामं ह्यावृणीमहे॑ ॥ ८.०८३.०४
वामस्य हि प्॑रचेतस ईशानाशो रिशादसः ।
नेमादित्या अ ॒घस्य ॒ यत् ॥ ८.०८३.०५
व॒यमिद्वः सुदानवः क्षि ॒यन्तो ॒ यान्तो ॒ अध्वन्ना ।
देवा वृ॒धाय ॑ हूमहे ॥ ८.०८३.०६

अधि ॑ न इन्द्रैषां ॒ विष्णो॑ सजा ॒त्या ॑नाम् ।
इ॒ता मरुतो॒ अश्वि ॑ना ॥ ८.०८३.०७
प्र भ्रातृ॒त्वं सु ॑दानवोऽध ॑ द्विता स ॑मान्या ।
मातुर्गर्भे॑ भरामहे ॥ ८.०८३.०८
यू ॒यं हि ष्ठा सु ॑दानव इन्द्रज्येष्ठा अ ॒भिद्यवः ।
अधा ॑ चिद्व उ ॒त ब्रु॑वे ॥ ८.०८३.०९
प्रेष्ठं ॑ वो॒ अति ॑थिं स्तु॒षे मित्रमिव प्रियम् ।
अ ॒ग्निं रथं॒ न वेद्य ॑म् ॥ ८.०८४.०१
क॒विमिव॒ प्रचे॑तसं ॒ यं दे ॒वासो॒ अध ॑ द्विता ।
नि मर्त्ये ॑ष्वादधुः ॥ ८.०८४.०२
त्वं य ॑विष्ठ दाशुषो॒ नॄँः पाहि श‍ृणु॒धी गिरः ।
रक्षा तो॒कमु॒त त्मना ॥ ८.०८४.०३
कया ॑ ते अग्ने अङ्गिर ऊर्जो॑ नपादुपस्तुतिम् ।
वराय देव म॒न्यवे ॑ ॥ ८.०८४.०४
दाशे॑म॒ कस्य ॒ मनसा य ॒ज्ञस्य सहसो यहो ।
कदु॑ वोच इ ॒दं नमः ॥ ८.०८४.०५
अधा ॒ त्वं हि न॒स्करो॒ विश्वा अ ॒स्मभ्यं॑ सुक्षि ॒तीः ।
वाजद्रविणसो॒ गिरः ॥ ८.०८४.०६
कस्य ॑ नू ॒नं परीणसो ॒ धियो ॑ जिन्वसि दम्पते ।
गोषाता यस्य ॑ ते ॒ गिरः ॥ ८.०८४.०७
तं म॑र्जयन्त सु ॒क्रतुं ॑ पुरो॒यावानमाजिषु॑ ।
स्वेषु॒ क्षये ॑षु वाजिन ॑म् ॥ ८.०८४.०८
क्षेति ॒ क्षेमे ॑भिः सा ॒धुभिर्नकिर्यं घ्नन्ति ॒ हन्ति यः ।
अग्ने ॑ सु ॒वीर एधते ॥ ८.०८४.०९
आ मे॒ हवं॑ नास ॒त्याश्वि ॑ना गच्छतं यु ॒वम् ।
मध्वः सोमस्य पीतये ॑ ॥ ८.०८५.०१
इ॒मं मे॒ स्तोममश्विने॒मं मे॑ श‍ृणुतं॒ हवम् ।

मध्वः सोमस्य पीतये ॑ ॥ ८.०८५.०२
अ ॒यं वां॒ कृष्णो ॑ अश्विना हवते वाजिनीवसू ।
मध्वः सोमस्य पीतये ॑ ॥ ८.०८५.०३
श‍ृ॒णु॒तं ज ॑रितुर्हवं॒ कृष्ण  ॑स्य स्तुवतो न ॑रा ।
मध्वः सोमस्य पीतये ॑ ॥ ८.०८५.०४
छ॒र्दिर्य ॑न्त ॒मदाभ्यं ॒ विप्राय स्तुवते न॑रा ।
मध्वः सोमस्य पीतये ॑ ॥ ८.०८५.०५
गच्छतं दाशुषो॑ गृ ॒हमित्था स्तु॑व॒तो अ ॑श्विना ।
मध्वः सोमस्य पीतये ॑ ॥ ८.०८५.०६
यु ॒ञ्जाथां॒ रासभं॒ रथे॑ वीड्व॑ङ्गे वृषण्वसू ।
मध्वः सोमस्य पीतये ॑ ॥ ८.०८५.०७
त्रिव॒न्धु ॒रेण ॑ त्रिवृता रथे॒ना या ॑तमश्विना ।
मध्वः सोमस्य पीतये ॑ ॥ ८.०८५.०८
नू मे॒ गिरो॑ नास ॒त्याश्वि ॑ना प्रावतं यु ॒वम् ।
मध्वः सोमस्य पीतये ॑ ॥ ८.०८५.०९
उ॒भा हि द॒स्रा भिषजा मयो॒भुवो॒भा दक्ष ॑स्य ॒ वचसो बभू॒वथुः ।
ता वां॒ विश्वको हवते तनूकृ ॒थे मा नो॒ वि यौ ॑ष्टं स ॒ख्या मु॒मोचतम् ॥ ८.०८६.०१
क॒था नू॒नं वां॒ विमना उप स्तवद्यु॒वं धियं ॑ ददथु॒र्वस्य‍इष्टये ।
ता वां॒ विश्वको हवते तनूकृ ॒थे मा नो॒ वि यौ ॑ष्टं स ॒ख्या मु॒मोचतम् ॥ ८.०८६.०२
यु ॒वं हि ष्मा पुरुभुजे॒ममे॑ध ॒तुं विष्णाप्वे ॑ द॒दथु॒र्वस्य‍इष्टये ।
ता वां॒ विश्वको हवते तनूकृ ॒थे मा नो॒ वि यौ ॑ष्टं स ॒ख्या मु॒मोचतम् ॥ ८.०८६.०३
उ॒त त्यं वीरं ध ॑न॒सामृ॑जीषिणं॑ दू॒रे चित्सन्त ॒मवसे हवामहे ।
यस्य ॒ स्वादिष्ठा सुम ॒तिः पितुर्य ॑था मा नो॒ वि यौ ॑ष्टं स ॒ख्या मु॒मोचतम् ॥ ८.०८६.०४
ऋ॒तेन ॑ दे ॒वः स ॑विता श ॑मायत ऋ॒तस्य ॒ श‍ृङ्गमुर्वि॒या वि प॑प्रथे ।
ऋ॒तं सा ॑साह महि चित्पृतन्य ॒तो मा नो॒ वि यौ ॑ष्टं स ॒ख्या मु॒मोचतम् ॥ ८.०८६.०५
द्यु ॒म्नी वां॒ स्तोमो॑ अश्विना क्रिविर्न सेक ॒ आ ग ॑तम् ।
मध्वः सु ॒तस्य ॒ स दिवि प्रियो न॑रा पातं गौ ॒राविवेरिणे ॥ ८.०८७.०१

पिबतं घ ॒र्मं मधु॑मन्तमश्विना ब॒र्हिः सी ॑दतं नरा ।
ता म॑न्दसा ॒ना मनु॑षो दुरो॒ण आ नि पातं॒ वेदसा ॒ वयः ॥ ८.०८७.०२
आ वां॒ विश्वाभिरूतिभिः प्रियमे॑धा अहूषत ।
ता व॒र्तिर्या॑त॒मुप वृ॒क्तबर्हिषो॒ जुष्टं ॑ य ॒ज्ञं दिविष्टिषु ॥ ८.०८७.०३
पिबतं ॒ सोमं॒ मधु॑मन्तमश्विना ब॒र्हिः सी ॑दतं सु ॒मत् ।
ता वावृधाना उप सुष्टु ॒तिं दिवो ग ॒न्तं गौ ॒राविवेरिणम् ॥ ८.०८७.०४
आ नू॒नं या ॑तमश्विनाश्वे॑भिः प्रुषितप्सु ॑भिः ।
दस्रा हिरण्यवर्तनी शुभस्पती पातं सोममृतावृधा ॥ ८.०८७.०५
व॒यं हि वां॒ हवामहे विपन्यवो ॒ विप्रासो ॒ वाजसातये ।
ता व॒ल्गू द॒स्रा पु॑रु ॒दंस ॑सा धि ॒याश्वि ॑ना श्रु ॒ष्ट्या ग ॑तम् ॥ ८.०८७.०६
तं वो॑ द॒स्ममृ॑तीषहं॒ वसो॑र्मन्दानमन्ध ॑सः ।
अ ॒भि व॒त्सं न स्वसरेषु धे ॒नव इन्द्रं ॑ गी ॒र्भिर्न॑वामहे ॥ ८.०८८.०१
द्यु ॒क्षं सु ॒दानुं॒ तविषीभिरावृ॑तं गि ॒रिं न पु॑रु ॒भोजसम् ।
क्षु ॒मन्तं॒ वाजं॑ श ॒तिनं॑ सह ॒स्रिणं॑ म॒क्षू गोमन्तमीमहे ॥ ८.०८८.०२
न त्वा बृ॒हन्तो॒ अद्रयो ॒ वरन्त इन्द्र वीळवः ।
यद्दित्स ॑सि स्तुवते मावते॒ वसु ॒ नकिष्टदा मिनाति ते ॥ ८.०८८.०३
योद्धासि ॒ क्रत्वा शवसो ॒त दं ॒सना ॒ विश्वा जाताभि म॒ज्मना ।
आ त्वायमर्क ऊ॒तये ॑ ववर्तति यं गोत ॑मा अजी ॑जनन् ॥ ८.०८८.०४
प्र हि रिरिक्ष ओज ॑सा दिवो अन्ते ॑भ्य ॒स्परि ।
न त्वा विव्याच रज इन्द्र पार्थि॑व॒मनु॑ स्वधां व॑वक्षिथ ॥ ८.०८८.०५
नकिः परिष्टिर्मघवन्मघस्य ॑ ते ॒ यद्दाशुषे॑ दशस्यसि ॑ ।
अ ॒स्माकं ॑ बोध्यु॒चथस्य चोदिता मंहिष्ठो॒ वाजसातये ॥ ८.०८८.०६
बृ॒हदिन्द्राय गायत ॒ मरुतो वृत्रहन्तमम् ।
येन ॒ ज्योतिरजनयन्नृतावृधो॑ दे ॒वं दे ॒वाय जागृ ॑वि ॥ ८.०८९.०१
अपाधमदभिशस्तीरशस्तिहाथेन्द्रो॑ द्यु ॒म्न्याभवत् ।
दे ॒वास्त इन्द्र स ॒ख्याय ॑ येमिरे ॒ बृहद्भानो॒ मरुद्गण ॥ ८.०८९.०२
प्र व॒ इन्द्राय बृहते मरुतो॒ ब्रह्मार्चत ।

वृ॒त्रं ह॑नति वृत्रहा श ॒तक्रतु॒र्वज्रे॑ण श ॒तपर्वणा ॥ ८.०८९.०३
अ ॒भि प्र भ॑र धृष ॒ता धृ ॑षन्मनः श्रवश्चित्ते असद्बृ ॒हत् ।
अर्ष॒न्त्वापो॒ जवसा ॒ वि मातरो॒ हनो॑ वृ॒त्रं जया ॒ स्वः ॥ ८.०८९.०४
यज्जाय ॑था अपूर्व्य ॒ मघवन्वृत्रहत्याय ।
तत्पृ ॑थिवीमप्रथयस्तदस्तभ्ना उ ॒त द्याम् ॥ ८.०८९.०५
तत्ते॑ य ॒ज्ञो अ ॑जायत ॒ तदर्क उ ॒त हस्कृ ॑तिः ।
तद्विश्वमभिभूरसि ॒ यज्जातं यच्च जन्त्व ॑म् ॥ ८.०८९.०६
आमासु॑ प॒क्वमैरय ॒ आ सूर्यं ॑ रोहयो दिवि ।
घ ॒र्मं न सामन्तपता सुवृ ॒क्तिभिर्जुष्टं ॒ गिर्व ॑णसे बृ॒हत् ॥ ८.०८९.०७
आ नो॒ विश्वासु ॒ हव्य ॒ इन्द्रः स ॒मत्सु ॑ भूषतु ।
उप ब्रह्माणि सव ॑नानि वृत्रहा प॑रमज्या ऋचीषमः ॥ ८.०९०.०१
त्वं दाता प्॑रथ॒मो राधसामस्यसि ॑ स ॒त्य ई ॑शानकृत्  ।
तु॒विद्यु ॒म्नस्य युज्या वृ॑णीमहे पु॒त्रस्य ॒ शवसो म॒हः ॥ ८.०९०.०२
ब्रह्मा त इन्द्र गिर्वणः क्रियन्ते ॒ अन ॑तिद्भुता ।
इ॒मा जु ॑षस्व हर्यश्व योज ॒नेन्द्र या ते॒ अमन्महि ॥ ८.०९०.०३
त्वं हि स ॒त्यो म॑घव ॒न्ननानतो वृ॒त्रा भूरि न्यृ ॒ञ्जसे ॑ ।
स त्वं श ॑विष्ठ वज्रहस्त दाशुषे॒ऽर्वाञ्चं ॑ र॒यिमा कृ ॑धि ॥ ८.०९०.०४
त्वमिन्द्र य ॒शा अ ॑स्यृजी ॒षी श ॑वसस्पते ।
त्वं वृ॒त्राणि हंस्यप्रतीन्येक ॒ इदनु॑त्ता चर्षणीधृता ॥ ८.०९०.०५
तमु॑ त्वा नू॒नमसुर ॒ प्रचे॑तसं ॒ राधो॑ भागमिवेमहे ।
म॒हीव कृत्तिः  ॑ शरणा त॑ इन्द्र प्र ते॑ सु ॒म्ना नो॑ अश्नवन् ॥ ८.०९०.०६
क॒न्या ॒३ ॒॑ वारवायती सोममपि स्रु॒ताविदत् ।
अस्तं॒ भरन्त्यब्रवी ॒दिन्द्राय सुनवै त्वा श ॒क्राय ॑ सुनवै त्वा ॥ ८.०९१.०१
अ ॒सौ य एषि ॑ वीरको गृ ॒हंगृ॑हं विचाकशद् ।
इ॒मं जम्भसुतं पिब धानावन्तं करम्भिणमपू॒पवन्तमु॒क्थिनम् ॥ ८.०९१.०२
आ च॒न त्वा चिकित्सामोऽधि च॒न त्वा नेमसि ।
शनै ॑रिव शन ॒कैरि  ॒वेन्द्रायेन्दो॒ परि स्रव ॥ ८.०९१.०३

कु ॒विच्छकत्कु ॒वित्करत्कु ॒विन्नो॒ वस्यस ॒स्करत् ।
कु ॒वित्पतिद्विषो॑ य ॒तीरिन्द्रे ॑ण सं ॒गमामहै ॥ ८.०९१.०४
इ॒मानि त्रीणि विष्टपा तानीन्द्र वि रो॑हय ।
शिरस्ततस्यो॒र्वरामादिदं म॒ उपो॒दरे ॑ ॥ ८.०९१.०५
अ ॒सौ च॒ या न॑ उ॒र्वरादिमां त ॒न्वं१ ॒॑ मम ।
अथो॑ त॒तस्य ॒ यच्छिरः सर्वा ॒ ता रो॑म॒शा कृ ॑धि ॥ ८.०९१.०६
खे रथस्य ॒ खेऽन ॑सः खे यु ॒गस्य ॑ शतक्रतो ।
अ ॒पालामिन्द्र त्रिष्पू॒त्व्यकृ ॑णोः सूर्य ॑त्वचम् ॥ ८.०९१.०७
पान्तमा वो॒ अन्ध ॑स ॒ इन्द्रम॒भि प्र गा ॑यत ।
विश्वासाहं॑ श ॒तक्रतुं॒ मंहिष्ठं चर्षणीनाम् ॥ ८.०९२.०१
पु॒रु ॒ह॒ूतं पु॑रुष्टु ॒तं गा ॑थान्यं१ ॒॑ सन ॑श्रुतम् ।
इन्द्र इति ब्रवीतन ॥ ८.०९२.०२
इन्द्र इन्नो॑ म॒हानां॑ दाता वाजानां नृ॒तुः ।
म॒हाँ अ ॑भिज्ञ्वा य ॑मत् ॥ ८.०९२.०३
अपादु शि ॒प्र्यन्ध ॑सः सु ॒दक्ष ॑स्य प्रहो॒षिणः ।
इन्दो॒रिन्द्रो॒ यवाशिरः ॥ ८.०९२.०४
तम्वभि प्रार्च॒तेन्द्रं ॒ सोमस्य पीतये ॑ ।
तदिद्ध्यस्य ॒ वर्ध ॑नम् ॥ ८.०९२.०५
अ ॒स्य पीत्वा मदानां दे ॒वो दे ॒वस्यौजसा ।
विश्वाभि भुवना भुवत् ॥ ८.०९२.०६
त्यमु ॑ वः सत्रा ॒साहं॒ विश्वासु गी ॒र्ष्वाय ॑तम् ।
आ च्या ॑वयस्यू ॒तये ॑ ॥ ८.०९२.०७
यु ॒ध्मं सन्त ॑मनर्वाणं॑ सोमपामनपच्युतम् ।
नरमवार्यक्र ॑तुम् ॥ ८.०९२.०८
शिक्षा ॑ ण इन्द्र राय आ पु॒रु विद्वाँ ऋ॑चीषम ।
अवा नः पार्ये॒ धने ॑ ॥ ८.०९२.०९
अत ॑श्चिदिन्द्र ण॒ उपा या ॑हि श ॒तवाजया ।

r08.pdf 113



ऋग्वेदः मण्डलं ८

इ॒षा स ॒हस्रवाजया ॥ ८.०९२.१०
अया ॑म॒ धीवतो॒ धियोऽर्व ॑द्भिः शक्र गोदरे ।
जये ॑म पृ॒त्सु व॑ज्रिवः ॥ ८.०९२.११
व॒यमु॑ त्वा शतक्रतो॒ गावो॒ न यव ॑से ॒ष्वा ।
उ॒क्थेषु॑ रणयामसि ॥ ८.०९२.१२
विश्वा हि म॑र्त्यत्व ॒नानु॑कामा श ॑तक्रतो ।
अग ॑न्म वज्रिन्नाशसः ॑ ॥ ८.०९२.१३
त्वे सु पु॑त्र शवसोऽवृ ॑त्॒रन्कामकातयः ।
न त्वामिन्द्राति रिच्यते ॥ ८.०९२.१४
स नो॑ वृषन्सनि ॑ष्ठया ॒ सं घो॒रया द्रवित्न्वा ।
धि ॒याविड्ढि॒ पुरं ॑ध्या ॥ ८.०९२.१५
यस्ते ॑ नू ॒नं श ॑तक्रतविन्द्र द्यु ॒म्नितमो॒ मदः ।
तेन ॑ नू ॒नं मदे ॑ मदेः ॥ ८.०९२.१६
यस्ते ॑ चित्रश्र ॑वस्तमो॒ य इ॑न्द्र वृत्रहन्तमः ।
य ओ॑जो॒दातमो॒ मदः ॥ ८.०९२.१७
विद्मा हि यस्ते ॑ अद्रिवस्त्वादत्तः सत्य सोमपाः ।
विश्वासु दस्म कृ ॒ष्टिषु॑ ॥ ८.०९२.१८
इन्द्राय ॒ मद्वने सु ॒तं परि ष्टोभन्तु नो॒ गिरः ।
अ ॒र्कम र्चन्तु कारवः ॥ ८.०९२.१९
यस्मिन्विश्वा अधि ॒ श्रियो ॒ रणन्ति स ॒प्त सं ॒सदः ।
इन्द्रं ॑ सु ॒ते ह॑वामहे ॥ ८.०९२.२०
त्रिकद्रुकेषु  ॒ चेतनं दे ॒वासो॑ य ॒ज्ञमत्नत ।
तमिद्वर्धन्तु नो॒ गिरः ॥ ८.०९२.२१
आ त्वा विशन्त्विन्दवः समु ॒द्रमिव॒ सिन्ध ॑वः ।
न त्वामिन्द्राति रिच्यते ॥ ८.०९२.२२
विव्यक्थ महिना वृ॑षन्भक्षं सोमस्य जागृवे ।
य इ ॑न्द्र ज ॒ठरे ॑षु ते ॥ ८.०९२.२३

अरं ॑ त इन्द्र कु ॒क्षये ॒ सोमो॑ भवतु वृत्रहन् ।
अरं ॒ धामभ्य ॒ इन्दवः ॥ ८.०९२.२४
अरमश्वाय गायति श्रु ॒तकक्षो ॒ अरं ॒ गवे ॑ ।
अरमिन्द्रस्य ॒ धाम्ने॑ ॥ ८.०९२.२५
अरं ॒ हि ष्म सु ॒तेषु॑ णः सोमे॑ष्विन्द्र भूषसि ।
अरं ॑ ते शक्र दावने॑ ॥ ८.०९२.२६
प॒राकात्ताच्चिदद्रिवस्त्वां न॑क्षन्त नो॒ गिरः ।
अरं ॑ गमाम ते व॒यम् ॥ ८.०९२.२७
ए ॒वा ह्यसि ॑ वीरयुरे ॒वा शूर उ ॒त स्थिरः ।
ए ॒वा ते॒ राध्यं॒ मनः ॥ ८.०९२.२८
ए ॒वा रातिस्तु॑वीमघ विश्वे॑भिर्धायि धातृभिः ।
अधा ॑ चिदिन्द्र मे॒ सचा ॥ ८.०९२.२९
मो षु ब्॒रह्मेव तन्द्रयुर्भुवो॑ वाजानां पते ।
मत्स्वा सु ॒तस्य ॒ गोमतः ॥ ८.०९२.३०
मा न ॑ इन्द्राभ्या३ ॒॑दिशः सूरो॑ अ ॒क्तुष्वा  य ॑मन् ।
त्वा यु ॒जा व॑नेम तत् ॥ ८.०९२.३१
त्वयेदिन्द्र यु ॒जा व॒यं प्रति ब्रुवीमहि स्पृधः ।
त्वमस्माकं ॒ तव स्मसि ॥ ८.०९२.३२
त्वामिद्धि त्वायवो॑ऽनु ॒नोनु॑वतश्चरान् ।
सखाय इन्द्र कारवः ॥ ८.०९२.३३
उद्घेदभि श्रु ॒तामघं वृषभं नर्या ॑पसम् ।
अस्तारमेषि सूर्य ॥ ८.०९३.०१
नव यो न ॑व॒तिं पुरो॑ बिभेद बाह्वो॑जसा ।
अहिं॑ च वृत्रहावधीत् ॥ ८.०९३.०२
स न॒ इन्द्रः शि ॒वः सखाश्वाव॒द्गोमद्यव ॑मत् ।
उ॒रुधा ॑रेव दोहते ॥ ८.०९३.०३
यद ॒द्य कच्च वृत्रहन्नु॒दगा अ ॒भि सू ॑र्य ।

सर्वं ॒ तदिन्द्र ते ॒ वशे॑ ॥ ८.०९३.०४
यद्वा प्रवृद्ध सत्पते ॒ न म॑रा इति मन्य ॑से ।
उ॒तो तत्स ॒त्यमित्तव ॥ ८.०९३.०५
ये सोमासः परावति ये अ ॑र्वा॒वति सुन्वि ॒रे ।
सर्वा॒ँस्ताँ इ॑न्द्र गच्छसि ॥ ८.०९३.०६
तमिन्द्रं ॑ वाजयामसि म॒हे वृ॒त्राय ॒ हन्तवे ।
स वृषा वृषभो भु॑वत् ॥ ८.०९३.०७
इन्द्रः स दामने कृ ॒त ओजिष्ठः स मदे ॑ हितः ।
द्यु ॒म्नी श्लो॒की स सो ॒म्यः ॥ ८.०९३.०८
गि ॒रा वज्रो॒ न सम्भृ॑तः सब ॑लो॒ अन ॑पच्युतः ।
व॒व॒क्ष ऋ॒ष्वो अस्तृ॑तः ॥ ८.०९३.०९
दु॒र्गे चिन्नः सु ॒गं कृ ॑धि गृणान इ॑न्द्र गिर्वणः ।
त्वं च॑ मघवन्वशः ॥ ८.०९३.१०
यस्य ॑ ते॒ नू चिदादिशं॒ न मिनन्ति स्वराज्यम् ।
न दे ॒वो नाध्रिगु ॒र्जनः ॥ ८.०९३.११
अधा ॑ ते ॒ अप्र ॑तिष्कुतं  दे ॒वी शुष्मं॑ सपर्यतः ।
उ॒भे सु ॑शिप्र रोदसी ॥ ८.०९३.१२
त्वमे॒तदधारयः कृ ॒ष्णासु ॒ रोहिणीषु च ।
परु ॑ष्णीषु॒ रुश ॒त्पयः ॥ ८.०९३.१३
वि यदहे॒रध त्विषो विश्वे॑ दे ॒वासो॒ अक्र ॑मुः ।
विदन्मृ॒गस्य ॒ ताँ अमः ॥ ८.०९३.१४
आदु॑ मे निवरो भु॑वद्वृत्र हादिष्ट ॒ पौंस्य ॑म् ।
अजा ॑तशत्रु ॒रस्तृ॑तः ॥ ८.०९३.१५
श्रु ॒तं वो॑ वृत्रहन्तमं॒ प्र शर्धं ॑ चर्षणीनाम् ।
आ शु ॑षे॒ राधसे म॒हे ॥ ८.०९३.१६
अ ॒या धि ॒या च॑ गव्य ॒या पुरु ॑णामन्पुरु ॑ष्टुत ।
यत्सोमे ॑सोम आभवः ॥ ८.०९३.१७

बो॒धिन्मना इदस्तु नो वृत्रहा भूर्या॑सुतिः ।
श‍ृ॒णोतु॑ श ॒क्र आशिषम् ॥ ८.०९३.१८
कया ॒ त्वं न॑ ऊ॒त्याभि प्र म॑न्दसे वृषन् ।
कया ॑ स्तो॒तृभ्य ॒ आ भ॑र ॥ ८.०९३.१९
कस्य ॒ वृषा सु ॒ते सचा नियुत्वा ॑न्वृषभो र॑णत् ।
वृ॒त्॒रहा सोमपीतये ॥ ८.०९३.२०
अ ॒भी षु ण॒स्त्वं र॒यिं म॑न्दसा ॒नः स ॑ह॒स्रिणम् ।
प्॒रय ॒न्ता बो॑धि दाशुषे॑ ॥ ८.०९३.२१
पत्नीवन्तः सु ॒ता इ ॒म उ ॒शन्तो ॑ यन्ति वीतये ॑ ।
अ ॒पां जग्मिर्निचुम्पु॒णः ॥ ८.०९३.२२
इ॒ष्टा होत्रा असृक्ष ॒तेन्द्रं ॑ वृ॒धासो ॑ अध्वरे ।
अच्छावभृ॒थमोजसा ॥ ८.०९३.२३
इ॒ह त्या स ॑ध ॒माद्या हरी हिरण्यकेश्या  ।
वो॒ळ्हामभि प्रयो॑ हितम् ॥ ८.०९३.२४
तुभ्यं ॒ सोमाः सु ॒ता इ॒मे स्तीर्णं ब॒र्हिर्वि॑भावसो ।
स्तो॒तृभ्य ॒ इन्द्रमा व॑ह ॥ ८.०९३.२५
आ ते॒ दक्षं ॒ वि रो॑च॒ना दधद्रत्ना वि दाशुषे॑ ।
स्तो॒तृभ्य ॒ इन्द्रमर्चत ॥ ८.०९३.२६
आ ते॑ दधामीन्द्रियमु॒क्था विश्वा शतक्रतो ।
स्तो॒तृभ्य ॑ इन्द्र मृळय ॥ ८.०९३.२७
भ॒द्रम्भद्रं न॒ आ भ॒रेष ॒मूर्जं॑ शतक्रतो ।
यदिन्द्र मृ॒ळया ॑सि नः ॥ ८.०९३.२८
स नो॒ विश्वान्या भ॑र सुवि ॒तानि शतक्रतो ।
यदिन्द्र मृ॒ळया ॑सि नः ॥ ८.०९३.२९
त्वामिद्वृ ॑त्रहन्तम सु ॒तावन्तो हवामहे ।
यदिन्द्र मृ॒ळया ॑सि नः ॥ ८.०९३.३०
उप नो॒ हरिभिः सु ॒तं या ॒हि म॑दानां पते ।

r08.pdf 117



ऋग्वेदः मण्डलं ८

उप नो॒ हरिभिः सु ॒तम् ॥ ८.०९३.३१
द्विता यो वृ॑त्॒रहन्तमो विद इन्द्रः श ॒तक्रतुः ।
उप नो॒ हरिभिः सु ॒तम् ॥ ८.०९३.३२
त्वं हि वृ॑त्रहन्नेषां पाता सोमानामसि ।
उप नो॒ हरिभिः सु ॒तम् ॥ ८.०९३.३३
इन्द्र इ ॒षे द॑दातु न ऋभु॒क्षण ॑मृ॒भुं र॒यिम् ।
वाजी द॑दातु वाजिन ॑म् ॥ ८.०९३.३४
गौर्ध ॑यति म॒रुतां ॑ श्रवस्युर्मा॒ता म॒घोनाम् ।
यु ॒क्ता वह्नी रथानाम् ॥ ८.०९४.०१
यस्या ॑ दे ॒वा उ॒पस्थे॑ व्॒रता विश्वे॑ धारय ॑न्ते ।
सूर्या ॒मासा द॒ृशे कम् ॥ ८.०९४.०२
तत्सु नो॒ विश्वे॑ अ ॒र्य आ सदा गृणन्ति कारवः ।
म॒रुतः सोमपीतये ॥ ८.०९४.०३
अस्ति सोमो॑ अ ॒यं सु ॒तः पिबन्त्यस्य म॒रुतः ।
उ॒त स्वराजो॑ अ ॒श्विना ॥ ८.०९४.०४
पिबन्ति मित्रो अ ॑र्य ॒मा तना पू॒तस्य ॒ वरु ॑णः ।
त्रिष॒ध ॒स्थस्य जावतः ॥ ८.०९४.०५
उ॒तो न्व ॑स्य ॒ जोषमाँ इन्द्रः सु ॒तस्य ॒ गोमतः ।
प्रातर्होते॑व मत्सति ॥ ८.०९४.०६
कदत्विषन्त सू ॒रय ॑स्तिर आप इव स्रिधः ।
अर्ष॑न्ति पू॒तदक्षसः ॥ ८.०९४.०७
कद्वो॑ अ ॒द्य म॒हानां॑ दे ॒वानामवो॑ वृणे ।
त्मना च द॒स्मवर्चसाम् ॥ ८.०९४.०८
आ ये विश्वा पार्थि॑वानि प॒प्रथन्रोचना दिवः ।
म॒रुतः सोमपीतये ॥ ८.०९४.०९
त्यान्नु पू॒तदक्षसो दिवो वो॑ मरुतो हुवे ।
अ ॒स्य सोमस्य पीतये ॑ ॥ ८.०९४.१०

त्यान्नु ये वि रोदसी तस्तभुर्म॒रुतो ॑ हुवे ।
अ ॒स्य सोमस्य पीतये ॑ ॥ ८.०९४.११
त्यं नु मारुतं ग ॒णं गि ॑रिष्ठां वृषणं हुवे ।
अ ॒स्य सोमस्य पीतये ॑ ॥ ८.०९४.१२
आ त्वा गिरो॑ र॒थीरिवास्थुः सु ॒तेषु॑ गिर्वणः ।
अ ॒भि त्वा सम ॑नूषतेन्द्र व॒त्सं न मातरः ॥ ८.०९५.०१
आ त्वा शु ॒क्रा अ ॑चुच्यवुः सु ॒तास ॑ इन्द्र गिर्वणः ।
पिबा त्व१ ॒॑स्यान्ध ॑स ॒ इन्द्र विश्वासु ते हितम् ॥ ८.०९५.०२
पिबा सोमं॒ मदाय ॒ कमिन्द्र श्ये ॒नाभृ॑तं सु ॒तम् ।
त्वं हि शश्व ॑तीनां॒ पती राजा विशामसि ॥ ८.०९५.०३
श्रु ॒धी हवं॑ तिरश्च्या इन्द्र यस्त्वा सप ॒र्यति ॑ ।
सु ॒वीर्य॑स्य ॒ गोमतो रायस्पू॑र्धि म॒हाँ अ ॑सि ॥ ८.०९५.०४
इन्द्र यस्ते ॒ नवीयसीं ॒ गिरं ॑ म॒न्द्रामजीजनत् ।
चिकित्विन्मनसं ॒ धियं ॑ प्॒रत्नामृ॒तस्य ॑ पिप्युषी ॑म् ॥ ८.०९५.०५
तमु॑ ष्टवाम यं गिर इन्द्रमु॒क्थानि वावृ॒धुः ।
पु॒रूण्य ॑स्य ॒ पौंस्या सिषासन्तो वनामहे ॥ ८.०९५.०६
एतो ॒ न्विन्द्रं ॒ स्तवाम शु ॒द्धं शु ॒द्धेन ॒ साम्ना ।
शु ॒द्धैरु ॒क्थैर्वा॑वृ॒ध्वांसं॑ शु ॒द्ध आशीर्वा॑न्ममत्तु ॥ ८.०९५.०७
इन्द्र शु ॒द्धो न ॒ आ ग ॑हि शु ॒द्धः शु ॒द्धाभिरू ॒तिभिः ।
शु ॒द्धो र॒यिं नि धारय शु ॒द्धो म॑मद्धि सो ॒म्यः ॥ ८.०९५.०८
इन्द्र शु ॒द्धो हि नो॑ र॒यिं शु ॒द्धो रत्नानि दाशुषे॑ ।
शु ॒द्धो वृ॒त्राणि जिघ्नसे शु ॒द्धो वाजं॑ सिषाससि ॥ ८.०९५.०९
अ ॒स्मा उ ॒षास आतिरन्त ॒ याममिन्द्राय ॒ नक्तमूर्म्याः सु ॒वाचः ।
अ ॒स्मा आपो॑ मातरः स ॒प्त त ॑स्थु॒र्नृभ्य ॒स्तराय ॒ सिन्ध ॑वः सुपाराः ॥ ८.०९६.०१
अति ॑विद्धा विथु॒रेणा चिदस्त्रा त्रिः स ॒प्त सानु ॒ संहिता गिरीणाम् ।
न तद्दे ॒वो न मर्त्य ॑स्तुतुर्या॒द्यानि प्रवृ॑द्धो वृषभश्चकार ॥ ८.०९६.०२
इन्द्रस्य ॒ वज्र आय ॒सो निमिश्॒ल इन्द्रस्य बाह्वोर्भूयिष्ठ ॒मोजः ।

शीर्षन्निन्द्रस्य ॒ क्रत ॑वो निरे ॒क आसन्नेषन्त ॒ श्रुत्या ॑ उपाके ॥ ८.०९६.०३
मन्ये ॑ त्वा य ॒ज्ञियं ॑ य ॒ज्ञियानां॒ मन्ये ॑ त्वा च्यव ॑न॒मच्यु॑तानाम् ।
मन्ये ॑ त्वा सत्व ॑नामिन्द्र के ॒तुं मन्ये ॑ त्वा वृषभं च॑र्षणीनाम् ॥ ८.०९६.०४
आ यद्वज्रं ॑ बाह्वोरिन्द्र धत्से ॑ मदच्युत ॒महये ॒ हन्तवा उ॑ ।
प्र पर्व॑ता अन ॑वन्त ॒ प्र गावः प्र ब्॒रह्माणो॑ अभिनक्ष ॑न्त ॒ इन्द्रम् ॥ ८.०९६.०५
तमु॑ ष्टवाम य इ॒मा ज ॒जान विश्वा जातान्यव ॑राण्यस्मात् ।
इन्द्रे ॑ण मित्रं दिधिषेम गी ॒र्भिरुपो॒ नमो॑भिर्वृषभं विशेम ॥ ८.०९६.०६
वृ॒त्रस्य ॑ त्वा श्॒वसथादीषमाणा विश्वे॑ दे ॒वा अ ॑जहुर्ये सखायः ।
म॒रुद्भि ॑रिन्द्र स ॒ख्यं ते॑ अ ॒स्त्वथे॒मा विश्वाः पृतना जयासि ॥ ८.०९६.०७
त्रिः ष॒ष्टिस्त्वा म॒रुतो ॑ वावृधाना उ॒स्रा इ ॑व राशयो ॑ य ॒ज्ञियासः ।
उप त्वेमः कृ ॒धि नो॑ भागधेयं ॒ शुष्मं॑ त ए ॒ना ह॒विषा विधेम ॥ ८.०९६.०८
तिग्ममायु॑धं म॒रुता ॒मनीकं ॒ कस्त इन्द्र प्रति वज्रं॑ दधर्ष ।
अ ॒नायु ॒धासो ॒ असु ॑रा अदे ॒वाश्चक्रेण  ताँ अप वप ऋजीषिन् ॥ ८.०९६.०९
म॒ह उ॒ग्राय ॑ त॒वसे ॑ सुवृ ॒क्तिं प्रेरय शि ॒वतमाय प॒श्वः ।
गिर्वा॑हसे ॒ गिर इन्द्राय पू॒र्वीर्धे॒हि त॒न्वे ॑ कु ॒विदङ्ग वेदत् ॥ ८.०९६.१०
उ॒क्थवाहसे विभ्वे॑ मनीषां द्रुणा न पारमीरया न॒दीनाम् ।
नि स्पृ॑श धि ॒या त॒न्वि श्रु ॒तस्य ॒ जुष्ट ॑तरस्य कु ॒विदङ्ग वेदत् ॥ ८.०९६.११
तद्विविड्ढि॒ यत्त ॒ इन्द्रो॒ जुजो ॑षत्स्तु॒हि सु ॑ष्टु ॒तिं नमसा विवास ।
उप भूष जरितर्मा रु ॑वण्यः श्रावया वाचं॑ कु ॒विदङ्ग वेदत् ॥ ८.०९६.१२
अव द्॒रप्सो अं ॑शु ॒मतीमतिष्ठदियानः कृ ॒ष्णो द॒शभिः स ॒हस्रैः ।
आवत्तमिन्द्रः शच्या ॒ धमन्त ॒मप स्नेहितीर्नृ॒मणा अधत्त ॥ ८.०९६.१३
द्॒रप्सम ॑पश्यं ॒ विषु॑णे॒ चरन्तमुपह्वरे न॒द्यो ॑ अंशु ॒मत्याः ।
नभो॒ न कृ ॒ष्णमवतस्थिवांसमिष्यामि वो वृषणो॒ युध्य ॑ताजौ ॥ ८.०९६.१४
अध ॑ द्॒रप्सो अं ॑शु ॒मत्या उ॒पस्थेऽधारयत्तन्वं ॑ तित्विषाणः ।
विशो॒ अदे ॑वीरभ्या३ ॒॑चरन्ती ॒र्बृहस्पतिना यु ॒जेन्द्रः ससाहे ॥ ८.०९६.१५
त्वं ह॒ त्यत्स ॒प्तभ्यो॒ जाय ॑मानोऽशत्रुभ्यो॑ अभवः शत्रु ॑रिन्द्र ।
गू ॒ळ्हे द्यावापृथिवी अन्व ॑विन्दो विभु॒मद्भ्यो॒ भुवनेभ्यो॒ रणं॑ धाः ॥ ८.०९६.१६

त्वं ह॒ त्यद ॑प्रतिमानमोजो॒ वज्रे॑ण वज्रिन्धृषितो ज ॑घन्थ ।
त्वं शुष्ण ॒स्यावातिरो॒ वधत्रै ॒स्त्वं गा इ॑न्द्र शच्येद ॑विन्दः ॥ ८.०९६.१७
त्वं ह॒ त्यद्वृ ॑षभ चर्षणीनां घ ॒नो वृ॒त्राणां॑ तविषो ब॑भूथ ।
त्वं सिन्धू ॑ँरसृजस्तस्तभानान्त्वमपो अ ॑जयो दासप ॑त्नीः ॥ ८.०९६.१८
स सु ॒क्रतू ॒ रणिता यः सु ॒तेष्वनु ॑त्तमन्यु॒र्यो अहे॑व रे ॒वान् ।
य एक ॒ इन्नर्यपां॑सि ॒ कर्ता॒ स वृ॑त्॒रहा प्रतीदन्यमाहुः ॥ ८.०९६.१९
स वृ॑त्॒रहेन्द्रश्चर्षणीधृत्तं सु ॑ष्टु ॒त्या हव्यं ॑ हुवेम ।
स प्राविता म॒घवा नोऽधिव ॒क्ता स वाजस्य श्रवस्य ॑स्य दाता ॥ ८.०९६.२०
स वृ॑त्॒रहेन्द्र ऋभु॒क्षाः स ॒द्यो ज ॑ज्ञानो हव्यो॑ बभूव ।
कृ ॒ण्वन्नपां॑सि ॒ नर्या ॑ पु॒रूणि सोमो॒ न पीतो हव्यः सखिभ्यः ॥ ८.०९६.२१
या इ ॑न्द्र भुज आभरः स्वर्वा॒ँ असु ॑रेभ्यः ।
स्तो॒तारमिन्मघवन्नस्य वर्धय ॒ ये च॒ त्वे वृ॒क्तबर्हिषः ॥ ८.०९७.०१
यमिन्द्र दधिषे त्वमश्वं॒ गां भागमव्य ॑यम् ।
यज ॑माने सुन्व ॒ति दक्षिणावति तस्मिन्तं धे ॑हि मा प॒णौ ॥ ८.०९७.०२
य इ ॑न्द्र सस्त्य ॑व्॒रतो॑ऽनु ॒ष्वापमदे ॑वयुः ।
स्वैः ष एवै ॑र्मुमुरत्पोष्यं ॑ र॒यिं स ॑नु॒तर्धे ॑हि तं ततः ॥ ८.०९७.०३
यच्छक्रासि ॑ परावति यदर्वा॒वति वृत्रहन् ।
अत ॑स्त्वा गी ॒र्भिर्द्यु॒गदिन्द्र के ॒शिभिः सु ॒तावा आ विवासति ॥ ८.०९७.०४
यद्वासि ॑ रोचने दिवः स ॑मु॒द्रस्याधि विष्टपि ।
यत्पार्थि॑वे॒ सद ॑ने वृत्रहन्तम यद ॒न्तरिक्ष ॒ आ ग ॑हि ॥ ८.०९७.०५
स नः सोमे॑षु सोमपाः सु ॒तेषु॑ शवसस्पते ।
मादय ॑स्व राधसा सू ॒नृताव॒तेन्द्र राया परीणसा ॥ ८.०९७.०६
मा न ॑ इन्द्र परा वृणग्भवा नः सध ॒माद्यः ।
त्वं न ॑ ऊ॒ती त्वमिन्न आप्यं ॒ मा न॑ इन्द्र परा वृणक् ॥ ८.०९७.०७
अ ॒स्मे इ॑न्द्र सचा सु ॒ते नि ष॑दा पीतये ॒ मधु॑ ।
कृ ॒धी ज ॑रित्रे म॑घव ॒न्नवो॑ म॒हदस्मे इ ॑न्द्र सचा सु ॒ते ॥ ८.०९७.०८
न त्वा दे ॒वास आशत न मर्त्या॑सो अद्रिवः ।

विश्वा जातानि शवसाभिभूरसि ॒ न त्वा दे ॒वास आशत ॥ ८.०९७.०९
विश्वाः पृतना अभिभूतरं ॒ नरं ॑ स ॒जूस्ततक्षु ॒रिन्द्रं ॑ जज ॒नुश्च ॑ राजसे ॑ ।
क्रत्वा वरिष्ठं ॒ वर आमुरिमु॒तोग्रमोजिष्ठं त॒वसं ॑ तरस्विनम् ॥ ८.०९७.१०
समीं॑ रे ॒भासो॑ अस्वरन्निन्द्रं ॒ सोमस्य पीतये ॑ ।
स्वर्पतिं॒ यदीं॑ वृ॒धे धृ ॒तव्रतो॒ ह्योजसा ॒ समू॒तिभिः ॥ ८.०९७.११
ने॒मिं न॑मन्ति चक्षसा मे॒षं विप्रा अभिस्वरा ।
सु ॒दीतयो ॑ वो अ ॒द्रुहोऽपि कर्णे॑ तरस्विनः समृक्वभिः ॥ ८.०९७.१२
तमिन्द्रं ॑ जोहवीमि म॒घवानमु॒ग्रं स ॒त्रा दधान॒मप्रतिष्कुतं  ॒ शवां॑सि ।
मंहिष्ठो गी ॒र्भिरा च॑ य ॒ज्ञियो॑ व॒वर्त॑द्राये नो॒ विश्वा सु ॒पथा कृणोतु  व॒ज्री ॥ ८.०९७.१३
त्वं पुर इन्द्र चिकिदे ॑ना व्योज ॑सा शविष्ठ शक्र नाशयध्यै ॑ ।
त्वद्विश्वानि भुवनानि वज्रिन्द्यावा रेजेते पृथिवी च॑ भीषा ॥ ८.०९७.१४
तन्म ऋ॒तमिन्द्र शूर चित्र पात्वपो न व॑ज्रिन्दुरिताति पर्षि॒ भूरि ।
क॒दा न ॑ इन्द्र राय आ द॑शस्येर्वि॒श्वप्स्न्य ॑स्य स्पृहयाय्य ॑स्य राजन् ॥ ८.०९७.१५
इन्द्राय ॒ साम गायत ॒ विप्राय बृहते बृ॒हत् ।
ध ॒र्म॒कृते  ॑ विपश्चिते ॑ पनस्यवे॑ ॥ ८.०९८.०१
त्वमिन्द्राभिभूरसि ॒ त्वं सूर्य ॑मरोचयः ।
विश्वकर्मा विश्वदे ॑वो म॒हाँ अ ॑सि ॥ ८.०९८.०२
विभ्राजञ्ज्योतिषा स्व१॒॑रग ॑च्छो रोचनं दिवः ।
दे ॒वास्त इन्द्र स ॒ख्याय ॑ येमिरे ॥ ८.०९८.०३
एन्द्र ॑ नो गधि प्रियः स ॑त्राजिदगो॑ह्यः ।
गि ॒रिर्न विश्वतस्पृ॒थुः पतिर्दि ॒वः ॥ ८.०९८.०४
अ ॒भि हि स ॑त्य सोमपा उ॒भे ब॒भूथ रोदसी ।
इन्द्रासि ॑ सुन्व ॒तो वृ॒धः पतिर्दि ॒वः ॥ ८.०९८.०५
त्वं हि शश्व ॑तीनामिन्द्र द॒र्ता पु॒रामसि ।
ह॒न्ता दस्यो॒र्मनो॑र्वृ॒धः पतिर्दि ॒वः ॥ ८.०९८.०६
अधा ॒ हीन्द्र गिर्वण ॒ उप त्वा कामान्महः स ॑सृ ॒ज्महे॑ ।
उ॒देव यन्त ॑ उ ॒दभिः ॥ ८.०९८.०७

वार्ण त्वा य ॒व्याभिर्वर्ध ॑न्ति शूर ब्रह्माणि ।
वावृ॒ध्वांसं॑ चिदद्रिवो दिवेदिवे ॥ ८.०९८.०८
यु ॒ञ्जन्ति ॒ हरी इषिरस्य गाथयो ॒रौ रथ उ॒रुयु ॑गे ।
इ॒न्द्रवाहा वचो॒युजा ॑ ॥ ८.०९८.०९
त्वं न ॑ इ ॒न्द्रा भ॑रँ॒ ओजो॑ नृ॒म्णं श ॑तक्रतो विचर्षणे ।
आ वीरं पृ॑तनाषहम् ॥ ८.०९८.१०
त्वं हि नः पिता व॑सो ॒ त्वं माता श ॑तक्रतो ब॒भूविथ ।
अधा ॑ ते सु ॒म्नमीमहे ॥ ८.०९८.११
त्वां शु ॑ष्मिन्पुरुहूत वाजयन्त ॒मुप ब्रुवे शतक्रतो ।
स नो॑ रास्व सु ॒वीर्य॑म् ॥ ८.०९८.१२
त्वामिदा ह्यो नरोऽपीप्यन्वज्रि ॒न्भूर्ण॑यः ।
स इ॑न्द्र स्तोमवाहसामिह श्रु ॒ध्युप स्वसर॒मा ग ॑हि ॥ ८.०९९.०१
मत्स्वा सुशिप्र हरिवस्तदीमहे॒ त्वे आ भू॑षन्ति वे॒धसः ॑ ।
तव श्रवां॑स्युपमान्यु॒क्थ्या सु ॒तेष्विन्द्र गिर्वणः ॥ ८.०९९.०२
श्राय ॑न्त इव सूर्यं ॒ विश्वेदिन्द्रस्य भक्षत ।
वसू ॑नि जाते जन ॑मान ओज ॑सा ॒ प्रति भागं न दीधिम ॥ ८.०९९.०३
अन ॑र्शरातिं वसु ॒दामुप स्तुहि भ॒द्रा इन्द्रस्य रातयः ।
सो अ ॑स्य ॒ कामं॑ विधतो न रो॑षति मनो॑ दानाय ॑ चो॒दय ॑न् ॥ ८.०९९.०४
त्वमिन्द्र प्रतू॑र्तिष्वभि विश्वा असि ॒ स्पृधः ।
अ ॒श ॒स्तिहा ज ॑निता विश्॒वतूरसि ॒ त्वं तू॑र्य तरुष्य ॒तः ॥ ८.०९९.०५
अनु ॑ ते ॒ शुष्मं॑ तु॒रय ॑न्तमीयतुः क्षो ॒णी शिशुं ॒ न मातरा ।
विश्वास्ते॒ स्पृधः श्नथयन्त म॒न्यवे ॑ वृ॒त्रं यदिन्द्र तूर्व॑सि ॥ ८.०९९.०६
इ॒त ऊ॒ती वो॑ अ ॒जरं ॑ प्रहे॒तारमप्रहितम् ।
आशुं जेतारं ॒ हेतारं र॒थीतम॒मतू॑र्तं तुग्र्यावृधम् ॥ ८.०९९.०७
इ॒ष्क ॒र्तारमनिष्कृतं  ॒ सह ॑स्कृतं  श ॒तमू॑तिं श ॒तक्रतुम् ।
स ॒मानमिन्द्रमवसे हवामहे॒ वस ॑वानं वसू ॒जुव ॑म् ॥ ८.०९९.०८
अ ॒यं त॑ एमि त॒न्वा पु॒रस्ताद्विश्वे॑ दे ॒वा अ ॒भि मा यन्ति प॒श्चात् ।

य ॒दा मह्यं॒ दीधरो भागमिन्द्रादिन्मया कृणवो  वीर्या ॑णि ॥ ८.१००.०१
दधामि ते॒ मधु॑नो भ॒क्षमग्रे ॑ हितस्ते॑ भागः सु ॒तो अ ॑स्तु॒ सोमः ।
अस ॑श्च ॒ त्वं द॑क्षिण ॒तः सखा मेऽधा वृ॒त्राणि जङ्घनाव भूरि ॥ ८.१००.०२
प्र सु स्तोमं॑ भरत वाजयन्त ॒ इन्द्राय स ॒त्यं यदि स ॒त्यमस्ति ।
नेन्द्रो॑ अ ॒स्तीति नेम उ त्व आह क ईं ॑ ददर्श॒ कमभि ष्ट ॑वाम ॥ ८.१००.०३
अ ॒यमस्मि जरितः पश्य ॑ मे॒ह विश्वा जातान्य ॒भ्य ॑स्मि म॒ह्ना ।
ऋ॒तस्य ॑ मा प्॒रदिशो॑ वर्धयन्त्यादर्दि ॒रो भुवना दर्दरीमि ॥ ८.१००.०४
आ यन्मा वे॒ना अरु ॑हन्नृ॒तस्य ॒ँ एक ॒मासीनं हर्य॒तस्य ॑ पृ॒ष्ठे ।
मनश्चिन्मे ह॒ृद आ प्रत्य ॑वोचदचिक्रदञ्छिशु॑मन्तः सखायः ॥ ८.१००.०५
विश्वेत्ता ते॒ सव ॑नेषु प्॒रवाच्या या च॒कर्थ॑ मघवन्निन्द्र सुन्व ॒ते ।
पारावतं॒ यत्पु ॑रुसम्भृ ॒तं वस्वपावृ॑णोः शरभाय ऋषिबन्धवे ॥ ८.१००.०६
प्र नू॒नं धावता पृथङ्नेह  यो वो॒ अवावरीत् ।
नि षीं॑ वृ॒त्रस्य ॒ मर्म॑णि वज्रमिन्द्रो॑ अपीपतत् ॥ ८.१००.०७
मनो॑जवा अय ॑मान आय ॒सीमतरत्पुरम् ।
दिवं॑ सुप ॒र्णो ग ॒त्वाय ॒ सोमं॑ व॒ज्रिण आभरत् ॥ ८.१००.०८
स ॒मु॒द्रे अ ॒न्तः श ॑यत उ॒द्ना वज्रो॑ अ ॒भीवृ॑तः ।
भरन्त्यस्मै सं ॒यतः पु॒रःप्रस्रवणा ब॒लिम् ॥ ८.१००.०९
यद्वाग्वदन्त्यविचेत ॒नानि राष्ट्री  दे ॒वानां॑ निषसाद म॒न्द्रा ।
चतस्॒र ऊर्जं॑ दुदुहे॒ पयां॑सि ॒ क्॑व स्विदस्याः परमं ज ॑गाम ॥ ८.१००.१०
दे ॒वीं वाचमजनयन्त दे ॒वास्तां विश्वरू ॑पाः प॒शवो॑ वदन्ति ।
सा नो॑ म॒न्द्रेष ॒मूर्जं॒ दुहाना धे ॒नुर्वागस्मानुप सुष्टु ॒तैतु॑ ॥ ८.१००.११
सखे ॑ विष्णो वितरं वि क्॑रमस्व द्यौर्दे ॒हि लो॒कं वज्राय विष्कभे॑ ।
हनाव वृ॒त्रं रिणचाव॒ सिन्धू ॒निन्द्रस्य यन्तु प्रस ॒वे विसृ ॑ष्टाः ॥ ८.१००.१२
ऋधगि ॒त्था स मर्त्यः शश ॒मे दे ॒वतातये ।
यो नू ॒नं मित्रावरुणावभिष्टय आचक्रे ह॒व्यदातये ॥ ८.१०१.०१
वर्षि॑ष्ठक्षत्रा उरु ॒चक्ष ॑सा ॒ नरा राजाना दीर्घ॒श्रुत्तमा ।
ता बाहुता न दं ॒सना ॑ रथर्यतः सा ॒कं सूर्य ॑स्य र॒श्मिभिः ॥ ८.१०१.०२

प्र यो वां॑ मित्रावरुणाजिरो दू॒तो अद्रवत् ।
अयः ॑शीर्षा॒ मदे ॑रघुः ॥ ८.१०१.०३
न यः स ॒म्पृच्छे ॒ न पुनर्हवीतवे॒ न सं ॑वादाय रमते ।
तस्मान्नो अ ॒द्य समृ ॑तेरुरुष्यतं बाहुभ्यां॑ न उरुष्यतम् ॥ ८.१०१.०४
प्र मित्राय ॒ प्रार्य॒म्णे स ॑च॒थ्य ॑मृतावसो ।
व॒रू ॒थ्यं१ ॒॑ वरु ॑णे॒ छन्द्यं ॒ वचः स्तो॒त्रं राजसु गायत ॥ ८.१०१.०५
ते हिन्विरे अरु ॒णं जेन्यं ॒ वस्वेकं ॑ पु॒त्रं तिसॄ ॒णाम् ।
ते धामान्य ॒मृता मर्त्या॑नामदब्धा अ ॒भि च॑क्षते ॥ ८.१०१.०६
आ मे॒ वचां॒स्युद्य ॑ता द्यु ॒मत्तमानि कर्त्वा॑ ।
उ॒भा या ॑तं नासत्या स ॒जोषसा ॒ प्रति ह॒व्यानि ॑ वीतये ॑ ॥ ८.१०१.०७
रातिं यद्वामरक्षसं ॒ हवामहे यु ॒वाभ्यां॑ वाजिनीवसू ।
प्राचीं॒ होत्रां॑ प्रतिरन्तावितं नरा गृणाना ज ॒मदग्निना ॥ ८.१०१.०८
आ नो॑ य ॒ज्ञं दिविस्पृशं॒ वायो॑ या ॒हि सु ॒मन्मभिः ।
अ ॒न्तः प॒वित्र उ॒परि श्रीणानो॒३ ॒॑ऽयं शु ॒क्रो अ ॑यामि ते ॥ ८.१०१.०९
वेत्य ॑ध्वर्युः प॒थिभी रजिष्ठैः प्रति ह॒व्यानि ॑ वीतये ॑ ।
अधा ॑ नियुत्व उ॒भयस्य नः पिब शुचिं॒ सोमं॒ गवाशिरम् ॥ ८.१०१.१०
बण्महाँ अ ॑सि सूर्य ॒ बळादित्य म॒हाँ अ ॑सि ।
म॒हस्ते॑ स ॒तो म॑हिमा प॑नस्यते ॒ऽद्धा दे ॑व म॒हाँ अ ॑सि ॥ ८.१०१.११
बट् सू ॑र्य ॒ श्रवसा म॒हाँ अ ॑सि स ॒त्रा दे ॑व म॒हाँ अ ॑सि ।
म॒ह्ना दे ॒वानामसु॒र्यः पु॒रोहितो विभु ज्योतिरदाभ्यम् ॥ ८.१०१.१२
इ॒यं या नीच्य ॒र्किणी  ॑ रू ॒पा रोहिण्या कृ ॒ता ।
चित्रेव प्रत्य ॑दर्श्याय ॒त्य१ ॒॑न्तर्द ॒शसु ॑ बाहुषु॑ ॥ ८.१०१.१३
प्॒रजा ह॑ तिस्रो अ ॒त्याय ॑मीयु॒र्न्य१ ॒॑न्या अ ॒र्कम  ॒भितो॑ विविश्रे ।
बृ॒हद्ध तस्थौ॒ भुवनेष्व ॒न्तः पवमानो ह॒रित आ विवेश ॥ ८.१०१.१४
माता रु ॒द्राणां॑ दुहिता वसू ॑नां॒ स्वसादित्याना ॑म॒मृतस्य ॒ नाभिः ।
प्र नु वो॑चं चिकितुषे॒ जनाय ॒ मा गामनागा ॒मदितिं वधिष्ट ॥ ८.१०१.१५
व॒चो॒विदं ॒ वाचमुदीरय ॑न्तीं॒ विश्वाभिर्धी॒भिरुप॒तिष्ठ ॑मानाम् ।

दे ॒वीं दे ॒वेभ्यः पर्ये ॒युषीं॒ गामा मावृक्त मर्त्यो॑ द॒भ्रचे॑ताः ॥ ८.१०१.१६
त्वमग्ने बृ॒हद्वयो॒ दधासि देव दाशुषे॑ ।
क॒विर्गृ ॒हपतिर्युवा ॥ ८.१०२.०१
स न॒ ईळानया स ॒ह दे ॒वाँ अ ॑ग्ने दुवस्युवा ।
चिकिद्विभानवा व॑ह ॥ ८.१०२.०२
त्वया ॑ ह स्विद्यु॒जा व॒यं चोदिष्ठेन यविष्ठ्य ।
अ ॒भि ष्मो॒ वाजसातये ॥ ८.१०२.०३
औ॒र्व॒भृ॒गु ॒वच्छुचिमप्नवानवदा ह॑ुवे ।
अ ॒ग्निं स ॑मु॒द्रवाससम् ॥ ८.१०२.०४
ह॒ुवे वातस्वनं क॒विं प॒र्जन्य ॑क्रन्द्यं ॒ सहः ।
अ ॒ग्निं स ॑मु॒द्रवाससम् ॥ ८.१०२.०५
आ स ॒वं स ॑वितुर्य ॑था भगस्येव भु॒जिं ह॑ुवे ।
अ ॒ग्निं स ॑मु॒द्रवाससम् ॥ ८.१०२.०६
अ ॒ग्निं वो॑ वृ॒धन्त ॑मध्वराणां॑ पुरूतमम् ।
अच्छा नप्त्रे ॒ सह ॑स्वते ॥ ८.१०२.०७
अ ॒यं यथा न आभुवत्त्वष्टा रू ॒पेव तक्ष्या ।
अ ॒स्य क्रत्वा यश ॑स्वतः ॥ ८.१०२.०८
अ ॒यं विश्वा अ ॒भि श्रियो ॒ऽग्निर्दे ॒वेषु॑ पत्यते ।
आ वाजै॒रुप ॑ नो गमत् ॥ ८.१०२.०९
विश्वे॑षामिह स्तु॑हि होतॄ॑णां य ॒शस्तमम् ।
अ ॒ग्निं य ॒ज्ञेषु॑ पू॒र्व्यम् ॥ ८.१०२.१०
शीरं पाव॒कशो॑चिषं॒ ज्येष्ठो॒ यो दमे॒ष्वा ।
दीदाय दीर्घ॒श्रुत्तमः ॥ ८.१०२.११
तमर्व॑न्तं ॒ न सा ॑न ॒सिं गृ ॑णीहि विप्र शु ॒ष्मिणम् ।
मित्रं न या ॑त॒यज्ज ॑नम् ॥ ८.१०२.१२
उप त्वा जामयो॒ गिरो॒ देदि ॑शतीर्हविष्कृतः  ।
वायोरनीके अस्थिरन् ॥ ८.१०२.१३

यस्य ॑ त्रिधात्ववृ॑तं ब॒र्हिस्तस्थावसं॑दिनम् ।
आपश्चि ॒न्नि द॑धा प॒दम् ॥ ८.१०२.१४
प॒दं दे ॒वस्य मीळ्हुषोऽनाधृष्टाभिरूतिभिः ।
भ॒द्रा सूर्य ॑ इवोपदृक् ॥ ८.१०२.१५
अग्ने ॑ घृ ॒तस्य ॑ धीतिभिस्तेपानो दे ॑व शो॒चिषा ।
आ दे ॒वान्वक्षि ॒ यक्षि ॑ च ॥ ८.१०२.१६
तं त्वाजनन्त मातरः क॒विं दे ॒वासो॑ अङ्गिरः ।
ह॒व्य ॒वाहममर्त्यम् ॥ ८.१०२.१७
प्रचे॑तसं त्वा क ॒वेऽग्ने ॑ दू॒तं वरे ॑ण्यम् ।
ह॒व्य ॒वाहं॒ नि षे॑दिरे ॥ ८.१०२.१८
न॒हि मे॒ अस्त्यघ्न्या ॒ न स्वधितिर्वनन्वति ।
अथै॑तादृग्भरामि ते ॥ ८.१०२.१९
यद ॑ग्ने ॒ कानि कानि चिदा ते॒ दारूणि द॒ध्मसि ।
ता जु ॑षस्व यविष्ठ्य ॥ ८.१०२.२०
यदत्त्यु ॑प॒जिह्वि ॑का यद्व ॒म्रो अ ॑तिसर्प ॑ति ।
सर्वं ॒ तदस्तु ते घृ ॒तम् ॥ ८.१०२.२१
अ ॒ग्निमिन्धानो॒ मनसा ॒ धियं ॑ सचेत मर्त्यः ।
अ ॒ग्निमीधे विवस्वभिः ॥ ८.१०२.२२
अदर्शि गातु ॒वित्तमो॒ यस्मिन्व्र ॒तान्या ॑द॒धुः ।
उपो॒ षु जातमार्य॑स्य ॒ वर्ध ॑नमग्निं न ॑क्षन्त नो॒ गिरः ॥ ८.१०३.०१
प्र दैवो ॑दासो अ ॒ग्निर्दे ॒वाँ अच्छा न म॒ज्मना ।
अनु ॑ मातरं ॑ पृथिवीं वि वावृते त ॒स्थौ नाकस्य ॒ सान ॑वि ॥ ८.१०३.०२
यस्माद्रेजन्त कृ ॒ष्टय ॑श्च ॒र्कृत्या  ॑नि कृण्व  ॒तः ।
स ॒ह॒स्॒रसां मे॒धसा ॑ताविव त्मनाग्निं धीभिः स ॑पर्यत ॥ ८.१०३.०३
प्र यं राये निनीषसि ॒ मर्तो॒ यस्ते ॑ वसो॒ दाशत् ।
स वीरं ध ॑त्ते अग्न उक्थशं॒सिनं ॒ त्मना सहस्रपो॒षिणम् ॥ ८.१०३.०४
स द॒ृळ्हे चिद॒भि तृ॑णत्ति वाजमर्व॑ता स ध ॑त्ते॒ अक्षि ॑ति श्रवः ।

त्वे दे ॑व॒त्रा सदा पुरूवसो॒ विश्वा वामानि धीमहि ॥ ८.१०३.०५
यो विश्वा दय ॑ते॒ वसु ॒ होता म॒न्द्रो जनानाम् ।
मधो॒र्न पात्रा प्रथमान्यस्मै॒ प्र स्तोमा यन्त्य ॒ग्नये ॑ ॥ ८.१०३.०६
अश्वं ॒ न गी ॒र्भी र॒थ्यं ॑ सु ॒दानवो मर्मृ॒ज्यन्ते ॑ देवयवः ।
उ॒भे तो॒के तन ॑ये दस्म विश्पते॒ पर्षि॒ राधो॑ म॒घोनाम् ॥ ८.१०३.०७
प्र मंहिष्ठाय गायत ऋ॒ताव्ने॑ बृहते शु ॒क्रशो॑चिषे ।
उपस्तुतासो अ ॒ग्नये ॑ ॥ ८.१०३.०८
आ वं॑सते म॒घवा वीरवद्यशः समिद्धो द्यु ॒म्न्याहुतः ।
कु ॒विन्नो॑ अस्य सुम ॒तिर्नवीय ॒स्यच्छा वाजे॑भिरागमत् ॥ ८.१०३.०९
प्रेष्ठ ॑मु प्रियाणां॑ स्तु॒ह्यासा ॒वातिथिम् ।
अ ॒ग्निं रथानां॒ यमम् ॥ ८.१०३.१०
उदिता यो निदिता वेदिता वस्वा य ॒ज्ञियो॑ व॒वर्त॑ति ।
दु॒ष्टरा यस्य ॑ प्रवणे नोर्मयो॑ धि ॒या वाजं॒ सिषासतः ॥ ८.१०३.११
मा नो॑ हृणीतामतिथिर्वसु ॑र॒ग्निः पु॑रुप्रश ॒स्त ए ॒षः ।
यः सु ॒होता स्वध्वरः ॥ ८.१०३.१२
मो ते रिष॒न्ये अच्छो॑क्तिभिर्व॒सोऽग्ने ॒ केभि श्चि ॒देवैः ।
कीरिश्चिद्धि त्वामीट्टे ॑ दू॒त्या ॑य रातहव्यः स्वध्वरः ॥ ८.१०३.१३
आग्ने ॑ याहि म॒रुत्स ॑खा रु ॒द्रेभिः सोमपीतये ।
सोभर्या ॒ उप सुष्टु ॒तिं मादय ॑स्व स्वर्णरे ॥ ८.१०३.१४

The text is shown with accents (Anudattas, dependent Svaritas,

and independent Svaritas including Kampas). Words are connected (agnimILe).

Ch is doubled as in gachChati according to the rules of Rigveda-Pratishakhya.

At the end of a word m is replaced by Anusvara M if the initial letter of the

following word is a labial stop consonant (p, ph, b, bh, m).

Visarga H before sh, Sh or s followed by a voiceless consonant has been restored.

Source : The Aufrecht/van Nooten/Holland (Samhita) version

of the Rigveda (http://www.people.fasarvard.edu/ witzel/onlineRVtm).

In this text accented vowels have Udatta or ’independent Svarita’ markers.

Kampas are not shown. Words are separated (agnim ILe).

Ch is not doubled as in gaChati. At the end of a word we find m before

a following labial stop consonant (p, ph, b, bh, m).

Visarga H before sh, Sh or s followed by a voiceless consonant has

been dropped according to a rule of Rigveda-Pratishakhya.

